
[image: O Molimau a Ieova o loo ofo atu le valaaulia mo sauniga a le faapotopotoga]
Valaaulia tagata i le sauniga






Taulimaga Faataʻitaʻi




ALA MAI!




[image: Ala Mai! Nu. 5 2016 | Pe na Soifua Moni Iesu?]


Fesili: E masalosalo nisi pe na soifua moni Iesu, ae e talitonu nisi na soifua moni o ia. A o isi, e lē mautinoa pe faapefea ona iloa na soifua moni o ia. Ae o le ā sou manatu?

Ofo: I lenei Ala Mai!, o le a iloiloina ai faamaoniga e iloa ai na soifua moni o ia.







AʻOAʻO ATU LE UPU MONI




[image: Se Tusi Paia o loo tatala]


Fesili: O le ā e tupu pe a tatou feoti?

Mau: Ioa 11:11-14

Aʻoaʻoga Moni: Pe a maliu se tasi, e lē o toe ola o ia. E lē tatau la ona tatou popole i se olaga i tala atu o le oti. Na faatusa e Iesu le oti i le moe. E pei lava ona ia faia iā Lasalo, o le a “fafagu” mai foʻi e Iesu ē e pele iā i tatou ma toe maua le avanoa e ola ai i le lalolagi.—Iop 14:14.







VALAAULIA MO SAUNIGA A LE FAAPOTOPOTOGA (inv)




[image: Valaaulia mo Sauniga a le Faapotopotoga]


Ofo: Ou te fia valaaulia oe e faalogologo i se lauga faale-Tusi Paia e leai se totogi. O le a faia i le matou Maota mo Sauniga. [Ofo le valaaulia mo le sauniga, faasino i ai le taimi ma le nofoaga e faia ai le sauniga faaiʻu o le vaiaso, ma taʻua le matua o le lauga lautele.]

Fesili: Pe na e oo muamua i se matou Maota mo Sauniga? [Afai e talafeagai, faaali le vitiō O ā Mea o Loo Faia i se Maota mo Sauniga?]







TUSI SAU TAULIMAGA


Ia faaaogā le auala o loo faatulaga ai taulimaga faataʻitaʻi ua mavae e fafau aʻe ai sau oe lava taulimaga.









^ (Ioa. 11:11-14) Ina ua uma ona fetalai o ia i nei mea, ona ia faapea atu lea iā i latou: “O loo mālōlō la tatou uō o Lasalo, ae ou te alu atu e fafagu iā te ia auā o loo moe.” 12 Ona tali mai lea o ona soo iā te ia: “Le Alii e, afai o loo mālōlō o ia, e toe malosi.” 13 Ae ua fetalai Iesu e uiga i lona oti. Peitaʻi, ua manatu i latou ua fetalai o ia, o loo moe o ia e mālōlō. 14 I lenā taimi, ua fetalai saʻo atu Iesu iā i latou: “Ua oti Lasalo,



^ (Iopu 14:14) Pe a oti le tagata, pe e toe ola mai ea o ia? Ou te faatali i aso uma o laʻu galuega mamafa, Seʻia oo ina tuusaʻoloto aʻu.








Oketopa 3-9

FAATAOTO 1-6





	  Pese 37 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Ia E Faatuatua iā Ieova ma Lou Lotoatoa”: (10 minu.)

	[Faaali le vitiō mo le Faatomuaga o le Tusi o Faataoto.]



	Fat 3:1-4—Ia faaalia le alofa faamaoni ma ia fai le mea moni (w00 1/15 23-24)



	Fat 3:5-8—Atiaʻe le faatuatua atoatoa iā Ieova (w00 1/15 24)







	  Saʻiliʻiliga Loloto mo ʻOa Faaleagaga: (8 minu.)

	Fat 1:7—E faapefea ona avea le mataʻu iā Ieova ma ʻamataga o le poto’? (w06 9/15 17 ¶1; it-2 180)



	Fat 6:1-5—O le ā e tatau ona fai, pe a maileia i tatou i se maliega faapisinisi e lē atamai? (w00 9/15 25-26)



	O le ā ua ou aʻoaʻoina mai i le faitau Tusi Paia o lenei vaiaso e faatatau iā Ieova?



	O ā ni manatu mai i le faitau Tusi Paia e mafai ona faaaogā e fefulifulisaʻi ai ma tagata i le faiva?







	  Faitau Tusi Paia: (4 minu. pe itiiti ifo) Fat 6:20-35










TOLENIGA MO LE FAIVA I LE FANUA


	  Sauni Taulimaga o Lenei Masina: (15 minu.) Talanoaga. Ia faaali vitiō o taulimaga faataʻitaʻi taʻitasi, ma talanoa ni manatu autū. Faalaeiau tagata talaʻi ina ia faia se sao atoatoa i taumafaiga o loo faia i le lalolagi aoao, e valaaulia tagata i le sauniga faaiʻu o le vaiaso.










AUALA E OLA AI O SE KERISIANO


	  Pese 107



	  Manaʻoga o le Faapotopotoga: (8 minu.) Filifili pe e talanoaina lesona e aʻoaʻoina mai i le Yearbook. (yb16 25-27)



	  Ia Faia Mea Lelei i Ē e Auai i Tatou Sauniga (Fat 3:27): (7 minu.) Talanoaga. Faaali le vitiō O ā Mea o Loo Faia i se Maota mo Sauniga?, (vaega o vitiō OUR MEETINGS AND MINISTRY). Pe a uma, ia fesili atu pe e faapefea ona tatou saosaolaumea i le mauaina o se siʻomaga māfana i totonu o le Maota mo Sauniga, e lē gata i le masina o Oketopa ae i taimi uma lava.



	  Suʻesuʻega Faale-Tusi Paia a le Faapotopotoga: (30 minu.) kr mata. 2 ¶1-12



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 143 ma le Tatalo















^ (Faata. 3:1-4) Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu. 3 Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata.



^ (Faata. 3:5-8) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi.



^ (Faata. 1:7) O le mataʻu iā Ieova o le amataga lea o le poto. E ʻinoʻino tagata vālea i le atamai ma le aʻoaʻoina.



^ (Faata. 6:1-5) Loʻu atalii e, afai e te lotomalie e faamaonia le aitalafu a lou tuaoi, pe afai foʻi ua e lūlū lima mo le tagata ese, 2 afai e maileia oe i upu a lou gutu, afai foʻi e maua oe i upu a lou gutu, 3 o lenei loʻu atalii e, ia faia lenei gaoioiga, ia faasaoina oe, ona ua maua oe i le alofilima o lou tuaoi: Ia e faamaulalo iā te oe ma ia e talosaga atu pea i lou tuaoi. 4 Aua neʻi moe ou mata, pe tautulemoe ou mata mananaia. 5 Ia laveaʻiina oe e oe e pei o le manu o le sevi* mai i le lima o le tulimanu ma e pei foʻi o se manulele mai i le lima o lē e puʻe manulele.

O le ʻaila saosaoa.


^ (Faata. 3:27) Aua e te taofia se mea lelei mai i ē ua tatau i ai, pe a mafai ona e faia.








ʻOA TAUTELE MAI I LE AFIOGA A LE ATUA | FAATAOTO 1-6

“Ia E Faatuatua iā Ieova ma Lou Lotoatoa”







[image: O se tane i taimi o le Tusi Paia o loo tatalo]


E onomea ma tatau ona tatou maufaatuatuaina atoatoa Ieova. O le uiga o lona suafa ua tatou mautinoa ai, e iai lona mana e faataunuu ai ana folafolaga uma. E tāua tele tatalo i le atiaʻe o le maufaatuatuaina o ia. Ua faamautinoa mai i le Faataoto mataupu e 3, o le a tauia e Ieova lo tatou maufaatuatuaina o ia, e ala i le ʻfaasaʻoina o o tatou ala.’






O se tasi e poto i ona lava manatu . . .


3:5-7

	  e faia ana lava filifiliga e aunoa ma le saʻilia muamua o le taʻitaʻiga a Ieova



	  e na te faatuatuaina ona lava manatu po o manatu foʻi o tagata o le lalolagi










O se tasi e maufaatuatuaina Ieova . . .


	  e na te atiaʻe se faiā vavalalata ma Ieova e ala i le suʻesuʻe o le Tusi Paia, manatunatu loloto i ai, ma tatalo



	  e tāpā le taʻitaʻiga a Ieova e ala i le saʻili i mataupu silisili o le Tusi Paia pe a faia ana filifiliga











O FEA O NEI MANATU E FAAALIA AI LE AUALA E FAIA AI AʻU FILIFILIGA?


	MUAMUA: Ou te filifili le auala ou te manatu e sili ona lelei


	MUAMUA: Ou te saʻili atu mo le taʻitaʻiga a Ieova e ala i le tatalo ma le faia o suʻesuʻega totino




	LUA: Ou te talosaga atu iā Ieova e faamanuia laʻu filifiliga


	LUA: Fai se filifiliga e ōgatusa ma mataupu silisili a le Tusi Paia









^ (Faata. 3:5-7) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga.








Oketopa 10-16

FAATAOTO 7-11





	  Pese 32 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Aua Neʻi Liliu Ese Lou Loto”: (10 minu.)

	Fat 7:6-12—O i latou e lē faautauta e masani ona oo i tulaga e lamatia ai faaleagaga (w00 11/15 29-30)



	Fat 7:13-23—O filifiliga lē atamai e iʻu ai i faafitauli (w00 11/15 30-31)



	Fat 7:4, 5, 24-27—O le atamai ma le malamalama e puipuia ai i tatou (w00 11/15 29, 31)







	  Saʻiliʻiliga Loloto mo ʻOa Faaleagaga: (8 minu.)

	Fat 9:7-9—O le ā e faailoa atu i le auala e tatou te tali atu ai i aʻoaʻiga, e uiga iā i tatou? (w01 5/15 29-30)



	Fat 10:22—O ā mea e aofia ai i faamanuiaga a Ieova i o tatou aso? (w06 5/15 26-30 ¶3-16)



	O le ā ua ou aʻoaʻoina mai i le faitau Tusi Paia o lenei vaiaso e faatatau iā Ieova?



	O ā ni manatu mai i le faitau Tusi Paia e mafai ona faaaogā e fefulifulisaʻi ai ma tagata i le faiva?







	  Faitau Tusi Paia: (4 minu. pe itiiti ifo) Fat 8:22–9:6










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) g16.5 pito i luma—Valaaulia le tagata i le sauniga faaiʻu o le vaiaso.



	  Toe Asiga: (4 minu. pe itiiti ifo) g16.5 pito i luma—Valaaulia le tagata i le sauniga faaiʻu o le vaiaso.



	  Suʻesuʻega Faale-Tusi Paia: (6 minu. pe itiiti ifo) bh 176 ¶5-6—Valaaulia lau tagata aʻoga i sauniga.










AUALA E OLA AI O SE KERISIANO


	  Pese 83



	  Tala a Isi Talavou—Telefoni Feaveaʻi (Fat 10:19): (15 minu.) Talanoaga. Amata i le faaali o le vitiō Tala a Isi Talavou—Telefoni Feaveaʻi (vaega o vitiō OUR MEETINGS AND MINISTRY). Pe a uma, ia talanoa i le mataupu “O ā Mea e Tatau Ona Ou Iloa e Faatatau i le Faia o Text?” o loo i le Upega tafaʻilagi. Ia faamatilatila manatu o loo i le tamaʻi ulutala “Fesoasoani.”



	  Suʻesuʻega Faale-Tusi Paia a le Faapotopotoga: (30 minu.) kr mata. 2 ¶13-22



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 152 ma le Tatalo

Manatua: Faamolemole, ia tā muamua le pese fou e faalogologo i ai le aofia, ona toe tā lea ae usu e le faapotopotoga.















^ (Faata. 7:6-12) Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa. 10 Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma.

E lē o se faamalama tioata ae e faia i fasi laupapa felavasaʻi.


^ (Faata. 7:4, 5) Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,” 5 ina ia leoleoina ai oe mai i se isi fafine, mai i le fafine ese o lē ua fai ana tala taufaasee.



^ (Faata. 7:24-27) O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti.

Tagaʻi i le Faaopoopoga e 6.


^ (Faata. 9:7-9) O lē e faasaʻo i le tagata tauemu, e oo iā te ia le faalumaina, ma o lē e aʻoaʻi i lē e amioleaga, e oo iā te ia le mā. 8 Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe. 9 Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto.



^ (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.



^ (Faata. 10:19) O le tele o upu e lē asa ai ma se mea sesē, a o lē na te pulea ona laugutu e gaoioi o ia ma le faautauta.








ʻOA TAUTELE MAI I LE AFIOGA A LE ATUA | FAATAOTO 7-11

ʻAua Neʻi Liliu Ese Lou Loto’







[image: O se tauleʻaleʻa o loo autilo atu i le fale o se faﬁne talitane]


O tapulaa a Ieova e mafai ona tatou maua ai le puipuiga. Peitaʻi, e tatau ona tāmau i o tatou loto na tapulaa ina ia maua ai aogā. (Fat 7:3) Pe a liliu ese le loto o se auauna a Ieova, o le a faigofie la ona maileia o ia i togafiti taufaaʻoleʻole a Satani. Ua faamatala mai i le Faataoto mataupu e 7 se tauleʻaleʻa na ia faataga lona loto ina ia ʻolegia o ia. O ā lesona lapataʻi e tatou te aʻoaʻoina mai i ana mea sesē?



	

[image: O se mata]


Vaai

7:10



	

[image: O se faﬁne o loo paʻi atu i le lima o se tamāloa]


Paʻi

7:13



	

[image: Falaoa ma le uaina]


Tofo

7:14



	

[image: Fagu faamanogi]


Sogisogi

7:17



	

[image: O se faﬁne o loo musumusu atu i le taliga o le tamāloa]


Faalogo

7:21





	  Ua taumafai Satani e tosina ese i tatou mai iā Ieova, e ala i le faaaogā o o tatou lagona e lima, e taaʻina ai i tatou e faia mea sesē



	  E fesoasoani le atamai ma le malamalama iā i tatou, ina ia iloa ai aafiaga matuiā o le faia o se mea sesē, ma ʻalo ese mai lamatiaga faaleagaga













^ (Faata. 7:3) Ia nonoa ia mea i ou tamatamaʻilima ma tusia ai i luga o le papamaa o lou loto.



^ (Faata. 7:10) Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto.



^ (Faata. 7:13) Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa:



^ (Faata. 7:14) “Sa tatau ona ou faia taulaga faifaatasi. Na ou avatu i le asō mea na ou tautō ai.



^ (Faata. 7:17) Ua ou sausau loʻu moega i le muro, o le aloe, ma le kinamoni.



^ (Faata. 7:21) Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee.








Oketopa 17-23

FAATAOTO 12-16





	  Pese 69 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “E Sili Atu le Atamai i lo o le Auro”: (10 minu.)

	Fat 16:16, 17—O le tagata atamai, e suʻesuʻe i le Afioga a le Atua ma faatatauina (w07 7/15 8)



	Fat 16:18, 19—O se tagata atamai e na te teena le uiga faamaualuga (w07 7/15 8-9)



	Fat 16:20-24—O se tagata atamai e na te faaaogā ana upu e fesoasoani ai i isi (w07 7/15 9-10)







	  Saʻiliʻiliga Loloto mo ʻOa Faaleagaga: (8 minu.)

	Fat 15:15—E faapefea ona tatou maua le olioli sili i le olaga? (g 1/14 16)



	Fat 16:4—I le ā le itu, e mafai ai ona faapea atu e faapogaia e Ieova tagata amioleaga ina ia faia “lona finagalo”? (w07 5/15 18-19)



	O le ā ua ou aʻoaʻoina mai i le faitau Tusi Paia o lenei vaiaso e faatatau iā Ieova?



	O ā ni manatu mai i le faitau Tusi Paia e mafai ona faaaogā e fefulifulisaʻi ai ma tagata i le faiva?







	  Faitau Tusi Paia: (4 minu. pe itiiti ifo) Fat 15:18–16:6










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) Ioa 11:11-14—Aʻoaʻo Atu le Upu Moni. Valaaulia le tagata i le sauniga faaiʻu o le vaiaso.



	  Toe Asiga: (4 minu. pe itiiti ifo) Ke 3:1-6; Ro 5:12—Aʻoaʻo Atu le Upu Moni. Valaaulia le tagata i le sauniga faaiʻu o le vaiaso.



	  Suʻesuʻega Faale-Tusi Paia: (6 minu. pe itiiti ifo) bh 191 ¶18-19—Valaaulia lau tagata aʻoga i sauniga.










AUALA E OLA AI O SE KERISIANO


	  Pese 117



	  “Le Auala e Saunia ma Fai ai ni Tali Lelei”: (15 minu.) Talanoaga. Faaali le vitiō Avea Oe ma Uō a Ieova—Ia Sauni Sau Tali (vaega o vitiō OUR MEETINGS AND MINISTRY). Pe a uma, ia valaaulia nisi o le fanau iti ua filifilia ina ia ō mai i luga o le pulelaa ma fesili i ai: O ā auala e fā e sauni ai se tali? Aiseā e lē tatau ai ona lē fiafia pe a lē tofia i tatou?



	  Suʻesuʻega Faale-Tusi Paia a le Faapotopotoga: (30 minu.) kr mata. 2 ¶23-34



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 102 ma le Tatalo















^ (Faata. 16:16, 17) Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva. 17 O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola.



^ (Faata. 16:18, 19) E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili.



^ (Faata. 16:20-24) O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi.



^ (Faata. 15:15) O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai.



^ (Faata. 16:4) Ua saunia mea uma e Ieova mo lona finagalo, e faapea foʻi lē e amioleaga mo le aso leaga.



^ (Ioa. 11:11-14) Ina ua uma ona fetalai o ia i nei mea, ona ia faapea atu lea iā i latou: “O loo mālōlō la tatou uō o Lasalo, ae ou te alu atu e fafagu iā te ia auā o loo moe.” 12 Ona tali mai lea o ona soo iā te ia: “Le Alii e, afai o loo mālōlō o ia, e toe malosi.” 13 Ae ua fetalai Iesu e uiga i lona oti. Peitaʻi, ua manatu i latou ua fetalai o ia, o loo moe o ia e mālōlō. 14 I lenā taimi, ua fetalai saʻo atu Iesu iā i latou: “Ua oti Lasalo,



^ (Kene. 3:1-6) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.” 6 Ua vaai atu le fafine i le fua o le laau e lelei i le ʻai ua manaʻo foʻi i ai auā ua manaia i le vaai, e matuā matagofie lava. Ona tago atu lea o ia i le fua ma ʻai ai. Ua ia avatu foʻi le fua i lana tane ina ua la faatasi, ma ua ʻai ai foʻi ma ia.

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.


^ (Roma 5:12) E pei ona oo mai o le agasala i le lalolagi ona o le tagata e toʻatasi, o le oti foʻi ona o le agasala, ona oo mai ai lea o le oti i tagata uma auā ua agasala uma lava.








ʻOA TAUTELE MAI I LE AFIOGA A LE ATUA | FAATAOTO 12-16

E Sili Atu le Atamai i lo o le Auro







[image: O se fua faatautau o loo iai se tusi tāʻai e mamafa atu nai lo o tupe auro]


Aiseā e tautele ai le atamai faale-Atua? O le iai o le atamai mai i le Atua e mafai ona puipuia ai se tasi mai i le uia o ala sesē, ma laveaʻiina ai lona ola. E iai foʻi se aafiaga lelei i uiga o se tasi, o ana gaoioiga, faapea ana faamatalaga.






O le atamai e puipuia ai mai i le faamaualuga


16:18, 19

	

[image: O se tamāloa faamaualuga]


  O se tagata e atamai, e na te amanaʻia o Ieova o le Puna o le atamai uma



	  E tatau i ē e taulau manuia i le olaga ma maua isi tiute tauave faaopoopo, ona matuā faaeteete ina ia aua neʻi faamaualuga










O le atamai e uunaʻia ai se tasi e faia ni faamatalaga e atiaʻe ai


16:21-24

	

[image: O se tamāloa o loo tautala a o loo faalogologo le isi tamāloa]


  E faaaogā e se tasi e atamai le utaga mamao, ina ia iloa ai uiga lelei o isi ma faia ni faamatalaga lelei e uiga iā i latou



	  O faamatalaga atamai e suamalie pei o se meli ma e uunaʻia ai se tasi e faia se mea, ae e lē soonafai pe faatupu ai foʻi ni misa











E TE SILAFIA?




[image: O se faamoega pī]


Pe a ʻai le meli, e mafai ona maua ai le malosi. E faatāua e tagata le meli ona o lona suamalie, ma e mafai ona foʻia ai nisi o faamaʻi.

E pei ona aogā le meli i le tino, e faapena foʻi ona faafouina faaleagaga se tasi ona o faamatalaga logoleleia.







^ (Faata. 16:18, 19) E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili.



^ (Faata. 16:21-24) O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi.








AUALA E OLA AI O SE KERISIANO

Le Auala e Saunia ma Fai ai ni Tali Lelei







[image: O se tamaitiiti o loo sii lona lima i le Suʻesuʻega o Le Olomatamata, ma se tuafaﬁne o loo tali i le Suʻesuʻega o Le Olomatamata]


O tali lava saunia e atiaʻe ai le faapotopotoga. (Ro 14:19) E aogā foʻi i lē o loo faia le tali. (Fat 15:23, 28) O lea, e ao ona taumafai e faia so tatou sao, a itiiti mai e tasi se tali i sauniga taʻitasi. Ae e lē o taimi uma e sii ai o tatou lima, o le a tofi ai i tatou. E lelei la pe a sauni ni au tali eseese.






O se tali e lelei e . . .


	  manino, faigofie, ma puupuu. E masani lava e 30 sekone pe itiiti ifo



	  lelei ona faaupu i au lava upu



	  lē toe faia faalua se tali ua uma ona fai










Pe a tofi muamua oe, . . .


	  ia fai se tali faigofie ma tuusaʻo i le fesili










Pe afai ua maua le tali o le fesili, e mafai ona e . . .


	  faamatala le auala e fesootaʻi ai se mau sii i le mataupu o loo talanoaina



	  taʻua le auala e faatatau ai le mataupu i o tatou olaga



	  faamatala pe e faapefea ona faaaogā manatu o loo i le mataupu



	  faamatala puupuu se mea na tupu, e faamatilatila ai manatu autū o le mataupu













^ (Roma 14:19) O lea, seʻi tatou tausisi i mea e faatupu ai le filemu, ma mea e atiaʻe ai e le tasi le isi.



^ (Faata. 15:23) E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai!



^ (Faata. 15:28) O le loto o lē e amiotonu e mafaufau loloto ina ia tali atu, a o gutu o ē e amioleaga e puna mai ai mea leaga.








Oketopa 24-30

FAATAOTO 17-21





	  Pese 76 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Ia Tausisi i le Filemu ma Isi”: (10 minu.)

	Fat 19:11—Ia toʻa pea pe afai e faatigā atu se isi iā te oe (w14 12/1 12-13)



	Fat 18:13, 17; 21:13—Faamautinoa ua e iloa faamatalaga moni uma (w11 8/15 30 ¶11-14)



	Fat 17:9—Ia faamagalo ma le lotoalofa sesē o isi (w11 8/15 31 ¶17)







	  Saʻiliʻiliga Loloto mo ʻOa Faaleagaga: (8 minu.)

	Fat 17:5—O le ā se māfuaaga e tatau ai ona tatou filifili ma le atamai a tatou faafiafiaga? (w10 11/15 6 ¶17; w10 11/15 31 ¶15)



	Fat 20:25—E faapefea ona faatatau lenei mataupu silisili i faigāuō ma faaipoipoga? (w09 5/15 15-16 ¶12-13)



	O le ā ua ou aʻoaʻoina mai i le faitau Tusi Paia o lenei vaiaso e faatatau iā Ieova?



	O ā ni manatu mai i le faitau Tusi Paia e mafai ona faaaogā e fefulifulisaʻi ai ma tagata i le faiva?







	  Faitau Tusi Paia: (4 minu. pe itiiti ifo) Fat 18:14–19:10










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) Ofo le valaaulia mo sauniga a le faapotopotoga. (inv)



	  Toe Asiga: (4 minu. pe itiiti ifo) inv—Faaiʻu i le faaali na o se vaega o le vitiō O ā Mea o Loo Faia i se Maota mo Sauniga?, pe na o le taʻua foʻi o le vitiō.



	  Suʻesuʻega Faale-Tusi Paia: (6 minu. pe itiiti ifo) lv 57 ¶14-15—Fesoasoani i lau tagata suʻesuʻe e iloa le tāua o le lelei o o tatou laʻei i sauniga.










AUALA E OLA AI O SE KERISIANO


	  Pese 77



	  O le Tausia o le Filemu e Maua ai Faamanuiaga: (15 minu.) Talanoaga. Faaali le vitiō O le Tausia o le Filemu e Maua ai Faamanuiaga (vaega o vitiō OUR MEETINGS AND MINISTRY). Pe a uma, ia fesili atu: O ā mea e tatau ona tatou ʻalofia pe a iai se tulaga e saveʻuina ai le filemu? O ā faamanuiaga e maua pe a faatatau le Faataoto 17:9 ma le Mataio 5:23, 24?



	  Suʻesuʻega Faale-Tusi Paia a le Faapotopotoga: (30 minu.) kr mata. 2 ¶35-40, pusa “Pe e Moni le Malo o le Atua iā te Oe” ma le siata “Le Malo o le Atua—O se Pulega Moni”, “Saununi mo le Faavaeina o le Malo” i le itu. 25-29



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 144 ma le Tatalo















^ (Faata. 19:11) O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga.



^ (Faata. 18:13) Pe a tali atu se tasi i se mataupu ae e leʻi faalogo i ai, o lona lava valea lea ma le faamāina.



^ (Faata. 18:17) O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia.



^ (Faata. 21:13) O se tasi na te punitia ona taliga mai i le alaga a le tagata lē taualoa, e valaau atu foʻi o ia ae e lē taliaina.



^ (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.



^ (Faata. 17:5) O le tagata ua tauemu i lē ua itiiti ana mea ua ia faalumaina Lē na faia o ia. E lē sao mai i le faasalaga le tagata e fiafia pe a oo le mala i se tasi.



^ (Faata. 20:25) O se mailei pe a valaau vave atu le tagata e faapea, “Ua paia!” ma pe a uma ona faia tautoga ona ia suʻesuʻeina ai lea.



^ (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.



^ (Mata. 5:23, 24) “Pe afai foʻi e te avatu lau taulaga i le fata faitaulaga, ona e manatua ai lea o loo iai se mea e lē malie ai lou uso iā te oe, 24 inā tuu ia o lau taulaga i luma o le fata faitaulaga, ae ia e alu e muaʻi faalelei ma lou uso, ona e sau ai lea ma avatu lau taulaga.








ʻOA TAUTELE MAI I LE AFIOGA A LE ATUA | FAATAOTO 17-21

Ia Tausisi i le Filemu ma Isi







[image: O se tuafaﬁne o loo tatalo, ona alu atu lea ma talanoa i se isi tuafaﬁne ina ia foʻia ai se feeseeseaʻiga ma toe maua ai le ﬁlemu]


O le iai o le filemu i tagata o Ieova e lē o se mea na faafuaseʻi ona tupu. Pe a tulaʻi mai feeseeseaʻiga, atonu e malolosi manatu o tagata uma, ae e sili atu ona malosi fautuaga mai i le Afioga a le Atua.






Pe a fesagaʻia faigatā, e tausia e Kerisiano faamaoni le filemu e ala i le . . .


19:11

	  toʻa pea





18:13, 17

	  faamautinoa ua latou iloa faamatalaga moni uma a o leʻi tali atu





17:9

	  faamagalo ma le lotoalofa sesē o isi













^ (Faata. 19:11) O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga.



^ (Faata. 18:13) Pe a tali atu se tasi i se mataupu ae e leʻi faalogo i ai, o lona lava valea lea ma le faamāina.



^ (Faata. 18:17) O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia.



^ (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.








Oketopa 31–Novema 6

FAATAOTO 22-26





	  Pese 88 ma le Tatalo



	  Upu Tomua (3 minu. pe itiiti ifo)










ʻOA TAUTELE MAI I LE AFIOGA A LE ATUA


	  “Ia Aʻoaʻo le Tama e Tusa ma le Ala Saʻo”: (10 minu.)

	Fat 22:6; 23:24, 25—O toleniga e ōgatusa ma fautuaga mai le Tusi Paia, e maua ai e fanau le auala sili e ola ai i se olaga fiafia, faamalieina, ma avea ai o ni tagata matutua maufaatuatuaina (w08 4/1 16; w07 6/1 31)



	Fat 22:15; 23:13, 14—I totonu o le aiga, o “le laau” e faasino atu i ituaiga aʻoaʻiga uma (w97 10/15 32; it-2 818 ¶4)



	Fat 23:22—E mafai e fanau talavou ona maua aogā mai i le atamai o o latou mātua (w04 6/15 14 ¶1-3; w00 6/15 21 ¶13)







	  Saʻiliʻiliga Loloto mo ʻOa Faaleagaga: (8 minu.)

	Fat 24:16—E faapefea i lenei faataoto ona faalaeiau i tatou e tumau i le tuuga i le ola? (w13 3/15 4-5 ¶5-8)



	Fat 24:27—O le ā lo tatou malamalamaga e ao ona iai i lenei faataoto? (w09 10/15 12 ¶1)



	O le ā ua ou aʻoaʻoina mai i le faitau Tusi Paia o lenei vaiaso e faatatau iā Ieova?



	O ā ni manatu mai i le faitau Tusi Paia e mafai ona faaaogā e fefulifulisaʻi ai ma tagata i le faiva?







	  Faitau Tusi Paia: (4 minu. pe itiiti ifo) Fat 22:1-21










TOLENIGA MO LE FAIVA I LE FANUA


	  Uluaʻi Asiasiga: (2 minu. pe itiiti ifo) Pepa o faamatalaga mo le JW.ORG—Molimau lē fuafuaina.



	  Toe Asiga: (4 minu. pe itiiti ifo) Pepa o faamatalaga mo le JW.ORG—Faataatia se faavae lelei mo le isi toe asiga, ma faaiʻu i le faaali na o se vaega o le vitiō Aiseā e Suʻesuʻe ai le Tusi Paia?, pe na o le taʻua foʻi o le vitiō.



	  Suʻesuʻega Faale-Tusi Paia: (6 minu. pe itiiti ifo) lv 179-181 ¶18-19










AUALA E OLA AI O SE KERISIANO


	  Pese 101



	  “Po o E Faaaogā Lelei Pepa o Faamatalaga mo le JW.ORG?”: (15 minu.) Talanoaga. Ia faaali le vitiō mo le taulimaga faataʻitaʻi, ma talanoa ni manatu autū. Faalaeiau tagata talaʻi e ave i taimi uma ni pepa o faamatalaga mo le JW.ORG.



	  Suʻesuʻega Faale-Tusi Paia a le Faapotopotoga: (30 minu.) kr mata. 3 ¶1-12, ma le “Vaega 1—Upu Moni o le Malo—Tufatufaina o Meaai Faaleagaga” itu. 30-31



	  Autalu Puupuu le Sauniga ma ia Fai se Aotelega o le Sauniga o le Vaiaso Fou (3 minu.)



	  Pese 146 ma le Tatalo

Manatua: Faamolemole ia tā muamua le pese fou e faalogologo i ai le aofia, ona toe tā lea ae usu e le faapotopotoga.















^ (Faata. 22:6) Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia.



^ (Faata. 23:24, 25) E olioli le tamā o lē e amiotonu; o le tamā foʻi o lē e atamai, e olioli o ia iā te ia. 25 E olioli lou tamā ma lou tinā, e olioli foʻi o lē na fanaua oe.



^ (Faata. 22:15) Ua fusifusia le loto o le tama i le valea; ae e aveese mamao e le laau* o le aʻoaʻiga mai iā te ia.

E faaataina mai e le “laau” faasaʻoga ma le faia foʻi o faasalaga.


^ (Faata. 23:13, 14) Aua le taofia le aʻoaʻiga i le tama. Auā afai e te sasa iā te ia i le laau,* e lē oti o ia. 14 E te sasa iā te ia i le laau, ina ia laveaʻi ai lona ola mai i le Tuugamau.*

E faaataina mai e le “laau” faasaʻoga ma le faia foʻi o faasalaga.
Tagaʻi i le Faaopoopoga e 6.


^ (Faata. 23:22) Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia.



^ (Faata. 24:16) Auā e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala.



^ (Faata. 24:27) Ia sauniuni lau galuega i fafo, ma ia tapena mea mo le galuega i le fanua. Mulimuli ane, ia e atiaʻe lou aiga o loo i le fale.








ʻOA TAUTELE MAI I LE AFIOGA A LE ATUA | FAATAOTO 22-26

“Ia Aʻoaʻo le Tama e Tusa ma le Ala Saʻo”







[image: O se tinā o loo faitauina se tusi tāʻai ma lana tama teine, ae o loo faia e le tamā ma lona atalii se ipu omea]


O loo iai i le faataoto ni fautuaga aogā mo mātua. O le taumafai e faasaʻo le tātupu o se laau e ola aʻe e piʻo, e iai lona aogā i le tuputupu aʻe o le laau. O lea, o le toleni lelei o fanau, e iʻu ai ina latou naunau e auauna iā Ieova a o tuputupu aʻe.

22:6

	

[image: O loo saisai e se tagata se tātupu i se laau]


  E tele le taimi ma taumafaiga e alu e toleni lelei ai fanau



	  E tatau i mātua ona faataatia se faaaʻoaʻoga lelei ma e tatau ona faautauta i le faatonuina, apoapoaʻia, faalaeiauina, ma le aʻoaʻiina o fanau





22:15

	  O aʻoaʻiga, o se toleniga alofa e faia ina ia faasaʻo ai le mafaufau ma le loto o se tamaitiiti



	  E eseese aʻoaʻiga e avatu i tamaiti taʻitoʻatasi e fua i o latou tulaga













^ (Faata. 22:6) Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia.



^ (Faata. 22:15) Ua fusifusia le loto o le tama i le valea; ae e aveese mamao e le laau* o le aʻoaʻiga mai iā te ia.

E faaataina mai e le “laau” faasaʻoga ma le faia foʻi o faasalaga.







AUALA E OLA AI O SE KERISIANO

Po o E Faaaogā Lelei Pepa o Faamatalaga mo le JW.ORG?







[image: O se Molimau a Ieova o loo tuuina atu se pepa o faamatalaga mo le jw.org i se tagata]


Talu ai ua faaloloʻi mai le puapuaga tele, ua faanatinati la le tatou galuega talaʻi. (Fat 24:11, 12, 20) Ina ia fesoasoani i tagata, e mafai ona tatou faaaogā pepa o faamatalaga ina ia tataʻi ai i latou i le Afioga a le Atua ma la tatou Upega tafaʻilagi. O loo iai i lenā pepa o faamatalaga se code e maua ai le vitiō Aiseā e Suʻesuʻe ai le Tusi Paia?, ma se valaaulia ina ia talosagaina ai nisi faamatalaga atili, pe ina ia faia se suʻesuʻega faale-Tusi Paia. O nisi tagata e lē taliaina a tatou lomiga ae e fiafia e asiasi i la tatou Upega tafaʻilagi. Aua le faatalatū e avatu i tagata le pepa o faamatalaga. Peitaʻi, aua neʻi tuuina nei pepa i se tasi e lē fiafia mai.

A o feagai ma fuafuaga o aso faisoo, ia faaosofia le naunau o se tasi e ala i le fai i ai: “E iai se mea ou te fia avatu iā te oe. O lenei pepa o faamatalaga e tataʻi ai oe i se Upega tafaʻilagi o loo maua fua ai ni faamatalaga eseese, faapea vitiō e faatatau i nisi o mataupu.” (Ioa 4:7) Talu ai e lāiti nei pepa o faamatalaga, e mafai la ona e alu ma ave ina ia tufa atu i isi i so o se avanoa e talafeagai.

OFO LE PEPA O FAAMATALAGA . . .


	  pe a molimau lē fuafuaina



	  pe a talaʻi i nofoaga o pisinisi



	  pe a faalogo mai se tasi i la tatou feʻau ae e lē taliaina se lomiga

^ (Faata. 24:11, 12) Ia laveaʻi iā i latou ua puʻea ia oti; ma i latou ua tautevateva atu i le faaumatiaga, Inā taofi mai ia i latou. 12 Afai e te faapea ane: “Faauta foʻi! E matou te leʻi iloaina lea mea,” po ua lē silafia ea e lē na te faitaulia loto lea mea, ma o ia foʻi o loo mātauina lelei oe ma toe totogi atu i le tagata e tusa ma ana gaoioiga?



^ (Faata. 24:20) Auā e leai se lumanaʻi mo se tasi e leaga; o le a tineia le molī a ē e amioleaga.



^ (Ioa. 4:7) Ona sau ai lea o le fafine Samaria e asu vai. Ua fetalai atu Iesu iā te ia: “Aumai sina vai seʻi oʻu inu ai.”

^ (Faata. 1:1-6:35) O faataoto a Solomona le atalii o Tavita, le tupu o Isaraelu, 2 ina ia maua ai e se tasi le atamai ma ia aʻoaʻoina,* ma ia iloa ai upu ua iai uiga loloto, 3 ia talia ai aʻoaʻoga e maua ai le tofā mamao, o le amiotonu, o le faamasinotonu ma le faamaoni, 4 ia avatu ai i ē ua leai se poto masani le utaga mamao, ia avatu ai foʻi i le tauleʻaleʻa le poto ma le mafaufau lelei. 5 O le tagata atamai e faalogo ma ave i fale faatonuga, ma o le tagata malamalama e na te mauaina le taʻitaʻiga atamai, 6 ina ia malamalama ai i se faataoto ma ni faaupuga lavelave, o upu a tagata atamamai ma a latou tupua mategatā. 7 O le mataʻu iā Ieova o le amataga lea o le poto. E ʻinoʻino tagata vālea i le atamai ma le aʻoaʻoina. 8 Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā. 9 Auā o le pale matagofie lea i lou ulu, ma le asoa manaia i lou ua. 10 Loʻu atalii e, afai e taufaaosooso o ē e agasala iā te oe, aua e te faalogo i ai. 11 Pe a latou faapea mai: “Tatou ō. Seʻi o tatou lamalama e fasioti* se tasi. Ia tatou lalafi ma osofaʻia ni tagata lelei, ae e leai se māfuaaga. 12 Seʻi o tatou ave ifo i latou i lalo a o ola* e pei ona faia e le Tuugamau,* ia atoatoa lava, e pei ona ō ifo i lalo i latou i se lua. 13 Ia tatou maua ai mea tautele uma lava. Ia tatou faatumuina o tatou fale i le vete. 14 E sili pe a e aufaatasi mai iā i matou. Ona tatou tofusia faatasi ai lea i le ato e tasi.” 15 Loʻu atalii e, aua e te savali faatasi ma i latou. Ia faamamao ou vae mai i o latou ala. 16 Auā ua latou taufetuli ina ia faia mea leaga, ma latou televavave e fasiotia* se tasi. 17 Ua latou lafo fua le upega a o iloa mai e mata o meaola e fai apaʻau. 18 O lea, ua lamalama ai o ē e amioleaga ina ia fasiotia tagata lelei; ua latou lalafi ina ia faaumatia ola o tagata lelei. 19 E faapena foʻi ala o ē e maua polofiti i faiga lē saʻo. E aveesea ai ola o ē e faia faapea. 20 O loo alaga leotele le atamai moni i le magāala. O loo leotele foʻi i malae. 21 O loo alaga mai foʻi i magāala e tumutumu ai tagata. I luma o ala tatala o pā o le aai, ua fai atu ai ana upu: 22 “O outou o ē ua leai se poto masani, o le ā le umi e tou te naunau e tumau ai i lea mea, o outou o ē e tauemu, o le ā le umi e tou te fiafia e tauemu ai, o outou foʻi o ē e vālea, o le ā le umi e tou te ʻinoʻino ai i le poto? 23 Ia e liliu mai ma talia aʻu aʻoaʻiga. Ona ou liligi atu lea o loʻu agaga iā te outou; ma ou faailoa atu foʻi aʻu upu iā te outou. 24 Ua ou valaau atu ae ua outou teena pea aʻu, ua ou faaloaloa atu loʻu lima ae e leai se isi e ano mai, 25 ua outou faatalalē pea i aʻu fautuaga uma, ma ua outou lē taliaina aʻu aʻoaʻiga, 26 o le mea lea ou te ʻataʻata ai i lo outou malaia, ou te aamu foʻi pe a oo mai mea e tou te fefefe ai, 27 pe a oo mai mea e tou te fefefe ai e pei o se afā, ma pe a oo mai foʻi lo outou malaia e pei o se matagi malosi, pe a oo mai puapuaga ma faigatā iā te outou. 28 O le a latou valaau mai pea iā te aʻu i lea taimi, ae ou te lē tali atu lava; e latou te saʻili mai pea foʻi iā te aʻu, ae e latou te lē maua lava aʻu, 29 auā ua latou ʻinoʻino i le poto, ma ua latou lē mananaʻo e matataʻu iā Ieova. 30 Ua latou lē faalogo i laʻu fautuaga; ua latou lē amanaʻia foʻi aʻu aʻoaʻiga uma. 31 E latou te selesele āuga o o latou ala, e faamalieina i latou i a latou faufauga. 32 Auā o le fouvale o ē ua leai se poto masani, e oti ai i latou, ma o le faatamala o ē e vālea, e fano ai i latou. 33 A o lē e faalogo mai iā te aʻu, o le a saogalemu ma lē fefe i so o se puapuaga.” 
2 Loʻu atalii e, afai e te talia aʻu upu ma teu i lou loto aʻu poloaʻiga e pei o se oloa tāua, 2 ina ia uaʻi atu ai ou taliga i le atamai, ma faasaga atu ai foʻi lou loto i le faautaga loloto; 3 afai foʻi e te valaau atu mo le malamalama ma ōle atu mo le faautaga loloto, 4 afai e te saʻili pea i ai e pei ona saʻili i le siliva, ma afai foʻi e te suʻesuʻe i ai e pei o le oloa lilo, 5 ona e malamalama ai lea i le mataʻu iā Ieova ma e maua ai le poto i le Atua. 6 Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia. 10 A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto, 12 e laveaʻiina oe mai i le ala leaga, mai i le tagata e tautala pepelo, 13 mai i ē ua tuua ala saʻo ina ia savavali i ala o le pōuliuli, 14 mai i ē e fiafia e faia le mea leaga, o ē e fiafia i tala pepelo e faaleagaina ai; 15 o ē e faapiʻopiʻo o latou ala ma ē e faaʻoleʻole o latou olaga; 16 ina ia laveaʻiina oe mai i le fafine ese, mai i le fafine amioleaga o lē e faia faaupuga faagauloto, 17 o lē ua tuua lana paaga na fai a o talavou, ma ua ia lē amanaʻia la laʻua feagaiga ma le Atua. 18 Auā e alu ifo se tasi mai i lona fale i le lua o le oti, ma ona ala e oo iā i latou ua feoti. 19 E leai se tasi o i latou na feusuaʻi ma ia e toe foʻi mai, e lē toe foʻi i latou i ala o ē o loo ola. 20 O le mea lea ia e savali ai i le ala o tagata lelei ma ia e tausisi i ala o tagata amiotonu. 21 Auā o ē e amio saʻo e latou te mau i le lalolagi, ma o ē e lē ponā e faatotoeina i le lalolagi. 22 Ae e faaumatia o ē e amioleaga mai i le lalolagi; e liaʻieseina foʻi o ē e amio faapiʻopiʻo. 
3 Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu. 3 Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata. 5 Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi. 9 Ia e āva iā Ieova i au ʻoa ma uluaʻi fua uma o au faaeleeleaga. 10 Ona tutumu ai lea o ou fale teu oloa; ma taumasuasua ai le mea e tali ai suāvine o le uaina fou. 11 Loʻu atalii e, aua e te teena le aʻoaʻoga a Ieova; ma aua e te ʻinoʻino i lana aʻoaʻiga, 12 auā e aʻoaʻia e Ieova o lē e alofa i ai, e pei foʻi ona faia e le tamā i lona atalii o lē ua ia alofa i ai. 13 E fiafia le tagata ua maua le atamai, ma le tagata ua iai le faautaga loloto, 14 auā e sili atu le mauaina o le poto i lo o le mauaina o oloa e pei o le siliva ma le auro. 15 E sili lona tautele nai lo o maa tāua,* e lē mafai foʻi ona faatusaina i isi mea uma e te fiafia i ai. 16 O loo i lona lima taumatau le tele o aso e ola ai; a o lona lima tauagavale, ua iai ʻoa ma le mamalu. 17 O ona ala o ala e matagofie, ma e filemu ona auala uma. 18 O le laau foʻi o le ola iā i latou o ē e fetagofi atu i ai, ma e fiafia i latou o ē e pipii atu i ai. 19 O le poto na faataatia ai e Ieova le faavae o le lalolagi. Na ia faatumauina le lagi i le faautaga loloto. 20 O lona poto ua vaeluaina ai vai loloto, ma ua māʻuluʻulu mai ai le timu mai i le lagi puaoa. 21 Loʻu atalii e, aua neʻi teʻa ma oe ia mea. Ia e taofimau i le atamai aogā ma le mafaufau lelei, 22 ona fai lea o ia mea ma mea e te ola ai, ma se asoa matagofie foʻi i lou ua. 23 Ona mafai ai lea ona e savali ma le saogalemu i lou ala, ma e lē tuʻia foʻi lou vae i se mea. 24 A e taoto e te lē fefe ai; ma e te taoto ai lava, ma manaia ai lau moe. 25 E te lē fefe pe a tupu faafuaseʻi se mea mataʻutia, po o le malaia e oo i ē e amioleaga, auā o loo fotuaʻi mai. 26 E avea Ieova ma ou faatuatuaga, ma e na te leoleo foʻi i lou vae neʻi puʻea. 27 Aua e te taofia se mea lelei mai i ē ua tatau i ai, pe a mafai ona e faia. 28 Aua e te fai atu i lou tuaoi: “Ia e alu ona e toe sau ai lea a taeao, ma ou te foaʻi atu ai iā te oe,” a o loo iai se mea ua iā te oe. 29 Aua e te faufau e fai se mea leaga i lou tuaoi, a o nofo o ia ma lona manatu ua saogalemu ona o oe. 30 Aua e te finau fua ma se tagata, pe afai e na te leʻi faia se mea leaga iā te oe. 31 Aua e te matauʻa i se tagata e sauā, pe e mulimuli i se tasi o ona ala. 32 Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo. 33 E faamalaia e Ieova le fale o lē e amioleaga, ae e na te faamanuia le mea e nonofo ai o ē e amiotonu. 34 E aamu o ia e tusa ai ma ē e tauemu; ae e finagalo malie o ia iā i latou e lotomaulalo. 35 O ē e atamamai e fai ma o latou tofi le mamalu, a o ē e vālea e latou te mimita i mea e faamāina ai. 
4 Le fanau e, inā faalogo mai ia i le aʻoaʻo atu a le tamā, ma uaʻi i ai ina ia maua ai le malamalama. 2 Auā ou te avatu iā te outou o faatonuga lelei. Aua tou te tuulafoaʻiina laʻu tulafono. 3 Auā o aʻu foʻi o le atalii moni o loʻu tamā, o le pele a loʻu tinā. 4 Na ia aʻoaʻo mai iā te aʻu ma faapea mai iā te aʻu: “Ia taofimau i lou loto aʻu upu. Ia tausi i aʻu poloaʻiga ma ola pea. 5 Ia maua le atamai, ia maua foʻi le malamalama. Aua neʻi galo ma aua neʻi liliuese mai i upu a loʻu gutu. 6 Aua neʻi tuua le atamai, ona tausia ai lea o oe. Ia naunau i ai, ona puipuia ai lea o oe. 7 O le atamai o le mea sili lea. Ia maua le atamai; i mea uma lava e te maua, ia maua mai ai le malamalama. 8 Ia matuā faatāuaina le atamai, ona faaeaina ai lea o oe. E faamamaluina ai foʻi oe auā ua e talia atoatoa. 9 O le a tuu atu e le atamai i lou ulu le pale matagofie; o le a avatu ai foʻi iā te oe le palealii matagofie.” 10 Loʻu atalii e, inā faalogo mai ia ma talia aʻu upu. Ona faateleina ai lea o tausaga o lou olaga. 11 O le a ou faatonutonu oe i le ala o le atamai; o le a ou faapogaia oe e savali i ala o le amiotonu. 12 Pe a e savali, o le a lē faalavelavea ou laasaga; pe a e momoʻe foʻi, e te lē tausuai. 13 Ia taofimau i upu ua e aʻoaʻoina; aua neʻi faamaamuluina. Ia leoleo i ai, auā o lou ola lea. 14 Aua e te ui i le ala o ē e amioleaga, aua foʻi e te savali saʻo i le ala o ē e faia mea leaga. 15 Ia e ʻaloese ai, aua e te ui ane ai; ia liliuese mai ai, ma alu pea. 16 Auā latou te lē momoe seʻiloga ua latou faia ni mea leaga, ma ua mou lo latou fia momoe seʻiloga ua latou faia se mea e lāvea ai se isi. 17 Auā ua latou fafaga i latou lava i le falaoa o le amioleaga, ma ua latou feinu i le uaina o faiga sauā. 18 Ae o le ala o ē e amiotonu ua pei o le susulu o le malamalama lea e atili ai ona malamalama ma malamalama pea, seʻia oo ina matuā ao lelei le aso. 19 O le ala o ē e amioleaga ua pei o se mea pogisa; ua latou lē iloa le mea ua latou tausuai ai pea. 20 Loʻu atalii e, ia uaʻi mai i aʻu upu. Ia faalogo mai foʻi ou taliga i mea ou te fai atu ai. 21 Tau ina ia aua neʻi teʻa ese mai i ou mata. Ia teu ia mea i totonu o lou loto. 22 Auā o ia mea o le ola lea iā i latou ua maua, ma e mālōlōina ai o latou tino uma. 23 O le mea e sili ona leoleoina o mea uma, ia leoleoina lou loto,* auā e tupu mai ai vaipuna o le ola. 24 Ia tuu ese mai iā te oe o faamatalaga faapiʻopiʻo; ia mamao ma oe laugutu faitala faaʻaloʻalo. 25 A o ou mata, ia vaai saʻo i luma, ioe, o ou mata e ao ona pulatoʻa i luma. 26 Ia faalaulelei le ala o ou vae, ma tau ina ia matuā faatumauina ou ala uma. 27 Aua e te fia alu i le itu taumatau po o le itu tauagavale. Ia laa ese lou vae mai i le mea leaga. 
5 Loʻu atalii e, inā faalogo mai ia i loʻu atamai. Inā uaʻi mai ia ou taliga i laʻu faautaga loloto, 2 ina ia leoleoina ai le mafaufau lelei; ma ia leoleo e ou lava laugutu le poto. 3 Auā o laugutu o le fafine ese ua pei o le sisina ifo o le meli mai i le faamoega lagomeli, e sili ona molemole ona laugutu nai lo o le suāuu. 4 Ae o le iʻuga e maua mai iā te ia e oona e pei o se laau oona; e maʻai e pei o le pelu e faataumaʻai ona itu. 5 E ō ifo ona vae i le oti. E taunuu foʻi ona laasaga i le Tuugamau.* 6 E leʻi manatunatu o ia i le ala o le ola. Ua fesēaʻi ona laasaga ua ia lē iloa po o fea e agaʻi i ai. 7 O lenei le fanau e, inā faalogo mai ia iā te aʻu ma aua neʻi liliuese mai i upu a loʻu gutu. 8 Ia faamamao ese lou ala mai i lea fafine, ma aua e te faalatalata atu i le faitotoʻa o lona fale, 9 ina ia lē tuuina atu lou mamalu i isi, po o ou tausaga i le sauā; 10 ina ia lē faamalieina ai e tagata ese i latou lava i au oloa, pe e iai i le fale o le tagata ese mea na e tigāina e maua, 11 pe e te ōi i lou lumanaʻi pe a oo mai le iʻuga o lou olaga ma lou tino atoa. 12 Ona e faapea ane lea: “Sa ou matuā ʻinoʻino i le aʻoaʻoina ma na teena e loʻu loto aʻoaʻiga! 13 Ou te leʻi faalogo i leo o ē na aʻoaʻoina aʻu, ma e leʻi uaʻi atu loʻu taliga i oʻu faiaʻoga. 14 Na faigofie ona ou iai i mea leaga uma, i totonu o le faapotopotoga ma le fono.”   15 Ia inu vai mai i lou lava vaieli, ma le vai e sisina mai i lou lava vaipuna. 16 Pe e tatau ea ona faataapeape solo ou vaipuna i fafo o lou faitotoʻa, ma tafe atu ou vai i nofoaga faitele? 17 Ia fai mo oe lava ia vai, ae e lē o tagata ese faatasi ma oe. 18 Ia manuia lou vaipuna, ma ia e fiafia i lau avā na fai a o e tauleʻaleʻa, 19 o se ʻaila pele ma o se ʻoti o le mauga o ia e matagofie. Ia matuā faamalieina oe i ona susu i taimi uma. Ia e matuā fiafia pea foʻi i lona alofa. 20 Loʻu atalii e, aiseā e te matuā fiafia ai i se isi fafine pe fusi le fatafata o se fafine ese? 21 Auā o ala o le tagata ua i luma o fofoga o Ieova, ma e na te manatunatu i ona ala uma. 22 O ana amio sesē e maua ai lava le tagata leaga, ma e fusia o ia i maea o lana lava agasala. 23 O le a oti o ia ona ua leai se aʻoaʻiga, ma ona o le tele o lona faavalevalea ua sesē ai o ia. 
6 Loʻu atalii e, afai e te lotomalie e faamaonia le aitalafu a lou tuaoi, pe afai foʻi ua e lūlū lima mo le tagata ese, 2 afai e maileia oe i upu a lou gutu, afai foʻi e maua oe i upu a lou gutu, 3 o lenei loʻu atalii e, ia faia lenei gaoioiga, ia faasaoina oe, ona ua maua oe i le alofilima o lou tuaoi: Ia e faamaulalo iā te oe ma ia e talosaga atu pea i lou tuaoi. 4 Aua neʻi moe ou mata, pe tautulemoe ou mata mananaia. 5 Ia laveaʻiina oe e oe e pei o le manu o le sevi* mai i le lima o le tulimanu ma e pei foʻi o se manulele mai i le lima o lē e puʻe manulele. 6 O oe le tagata paiē, inā alu ia i le loi; ia vaavaai i ona ala ina ia e atamai ai. 7 E ui e leai sona taʻitaʻiʻau, o se leoleo, po o se pule, 8 ae e na te sauniunia ana meaʻai i le tau māfanafana; e na te faaputuina foʻi ana meaʻai i le taimi o le seleselega. 9 Le paiē e, o le ā le umi o le a e taoto ai pea? O afea e te tulaʻi ai mai i lau moe? 10 Seʻi toe fai sina moe, seʻi toe fai foʻi sina matamoe, seʻi toe fai foʻi sina piilima a o taoto, 11 ona oo mai ai lea o lou mativa e pei o le tagata faomea i le auala, ma lou lē tagolima, ua pei o le tagata ua uu ana auupega. 12 O le tagata ulavale, o le tagata e fai mea faatigā, o loo savali ma tautala i mea faapiʻopiʻo, 13 ua faaʻivi lona mata, ua faia ni faailoga i lona vae, ma faasino mea i ona tamatamaʻilima. 14 Ua i lona loto le pepelo. Ua ia fafau mea leaga i taimi uma. Ua ia faatupuina pea maseiga. 15 O le mea lea e oo faafuaseʻi mai ai lona malaia; e vave lava ona gausia o ia, ae e leai se fofō. 16 E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso. 20 Loʻu atalii e, ia tausi i le poloaʻiga a lou tamā, ma aua neʻi tuulafoaʻiina le tulafono a lou tinā. 21 Ia fusi e lē aunoa ia mea i lou loto; ia fusi foʻi i lou ua. 22 Pe a e savali, e taʻitaʻiina ai oe; pe a e taoto, e puipui ai oe; ma pe a e ala aʻe, o le a naunau tele ai iā te oe. 23 Auā o le poloaʻiga o le molī lea, o le tulafono o le malamalama lea, ma o aʻoaʻiga e aʻoaʻoina ai, o le ala lea o le ola, 24 ina ia leoleoina ai oe mai i le fafine leaga, mai i le laulaufaiva taufaasee foʻi o le fafine ese. 25 Aua le tuʻinanau lou loto i lona lalelei, ma aua neʻi maileia oe i ona mata aulelei, 26 auā e iʻu ai ina tasi le falaoa lapotopoto a se tasi ona o le fafine talitane; ae e tusa ai ma se avā a se tasi tane, e tulituliloa e ia le ola aogā o se tasi. 27 Pe e mafai ea e se tagata ona tuu le afi i lona fatafata ae e lē mū ai ona ofu? 28 Pe e mafai e se tagata ona savali i malala ola ae e lē mū ai ona vae? 29 E faapena foʻi o so o se tasi e feusuaʻi ma le avā a lona tuaoi, e leai se tasi e tago i lea fafine e sao mai i le faasalaga. 30 E lē inosia e tagata se gaoi pe a ia gaoi ni mea ina ia maʻona ai o ia ona ua fia ʻai. 31 Ae a maua o ia, ona ia toe totogi faafitu lea o ia mea; o le a ia avatu oloa uma o lona fale. 32 O so o se tasi e mulilua ma se fafine, ua leai sona mafaufau;* o lē na te faia lea mea, ua faaumatia e ia lona lava ola. 33 O le a maua e ia le malaia ma le māsiasi, o le a lē soloiesea foʻi lona faalumaina. 34 Auā o le fuā o le tane e ita ai o ia, ma e na te lē faaalia le alofa i le aso o le tauimasui. 35 O le a lē manatunatu foʻi o ia i se togiola,* pe e lotomalie e faafilemuina ai o ia, e tusa lava po o le ā le taugatā o lau meaalofa e avatu.

O le upu i le uluaʻi gagana ua faaliliuina i lenei upu e tele ona uiga, ma ua faaliliuina i le: aʻoaʻiga, faatonuga, aʻoaʻoga, faasaʻoga, apoapoaʻiga, faasalaga, ma le fautuaga.
I le gagana Eperu, o le “lamalama i le toto.”
I le gagana Eperu o le “foloolaina i latou.”
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
I le gagana Eperu, o le “faamasaatoto.”
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
Po o le “fatu.”
Tagaʻi i le Faaopoopoga e 6.
O le ʻaila saosaoa.
Po “ua leai se uunaʻiga lelei o le loto.”
Po o le tau e totogi atu.


^ (Faata. 6:20-35) Loʻu atalii e, ia tausi i le poloaʻiga a lou tamā, ma aua neʻi tuulafoaʻiina le tulafono a lou tinā. 21 Ia fusi e lē aunoa ia mea i lou loto; ia fusi foʻi i lou ua. 22 Pe a e savali, e taʻitaʻiina ai oe; pe a e taoto, e puipui ai oe; ma pe a e ala aʻe, o le a naunau tele ai iā te oe. 23 Auā o le poloaʻiga o le molī lea, o le tulafono o le malamalama lea, ma o aʻoaʻiga e aʻoaʻoina ai, o le ala lea o le ola, 24 ina ia leoleoina ai oe mai i le fafine leaga, mai i le laulaufaiva taufaasee foʻi o le fafine ese. 25 Aua le tuʻinanau lou loto i lona lalelei, ma aua neʻi maileia oe i ona mata aulelei, 26 auā e iʻu ai ina tasi le falaoa lapotopoto a se tasi ona o le fafine talitane; ae e tusa ai ma se avā a se tasi tane, e tulituliloa e ia le ola aogā o se tasi. 27 Pe e mafai ea e se tagata ona tuu le afi i lona fatafata ae e lē mū ai ona ofu? 28 Pe e mafai e se tagata ona savali i malala ola ae e lē mū ai ona vae? 29 E faapena foʻi o so o se tasi e feusuaʻi ma le avā a lona tuaoi, e leai se tasi e tago i lea fafine e sao mai i le faasalaga. 30 E lē inosia e tagata se gaoi pe a ia gaoi ni mea ina ia maʻona ai o ia ona ua fia ʻai. 31 Ae a maua o ia, ona ia toe totogi faafitu lea o ia mea; o le a ia avatu oloa uma o lona fale. 32 O so o se tasi e mulilua ma se fafine, ua leai sona mafaufau;* o lē na te faia lea mea, ua faaumatia e ia lona lava ola. 33 O le a maua e ia le malaia ma le māsiasi, o le a lē soloiesea foʻi lona faalumaina. 34 Auā o le fuā o le tane e ita ai o ia, ma e na te lē faaalia le alofa i le aso o le tauimasui. 35 O le a lē manatunatu foʻi o ia i se togiola,* pe e lotomalie e faafilemuina ai o ia, e tusa lava po o le ā le taugatā o lau meaalofa e avatu.

Po “ua leai se uunaʻiga lelei o le loto.”
Po o le tau e totogi atu.





^ ***sn pese 37 Le Tusi Paia—E Mai i le Agaga o le Atua***

Pese 37

Le Tusi Paia—E Mai i le Agaga o le Atua

(2 Timoteo 3:16, 17)

1. E taʻitaʻia tatou

E le Tusi Paia.

E faasaʻoloto ai,

Pe a tatou utagia.

2. O lenā Afioga,

E mai i le agaga.

E faasaʻoina ai,

Ma talia ai aʻoaʻiga.

3. Ua faaalia ai,

O Ieova e alofa.

E maua ai le atamai,

Ma le ala i le ola.

(Tagaʻi foʻi i le Sala. 119:105; Faata. 4:13.)



^ (2 Timo. 3:16, 17) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu, 17 ina ia matuā agavaa ai le tagata o le Atua, e lava saunia mo galuega lelei uma.

I le gagana Eleni, ua “mānava le Atua.”


^ (Sala. 119:105) O lau afioga o le sulu lea i oʻu vae, Ma le malamalama i loʻu ala.



^ (Faata. 4:13) Ia taofimau i upu ua e aʻoaʻoina; aua neʻi faamaamuluina. Ia leoleo i ai, auā o lou ola lea.









^ ***w00 1/15 itu. 23-25 Ati A‘e se Faiā Totino ma Ieova***

Ati Aʻe se Faiā Totino ma Ieova

NA TUSI le soo o Iakopo e faapea: “Ia outou faalatalata atu i le Atua, ona faalatalata mai lea o ia ia te outou.” (Iakopo 4:8) Ae na pese le faisalamo o Tavita fai mai: “O loo faaali e Ieova lona finagalo i e matatau ia te ia.” (Salamo 25:14) E manino lava, e finagalo Ieova ina ia iai se tatou faiā totino ma ia. Peitaʻi ane, e lē o tagata uma o ē tapuaʻi i le Atua ma usitaʻia ana tulafono e iai se faalogona vāvālalata atu ia te ia.

Ae faapefea oe? Pe e iai sa oulua faiā totino vāvālalata ma le Atua? E lē taumatea, e te manaʻo e tosina vāvālalata atu ia te ia. E faapefea ona tatou ono ati aʻe se faiā totino ma le Atua? O le ā o le a uiga iai lenei mea mo i tatou? Ua saunia mai tali e le mataupu e tolu o le tusi o Faataoto i le Tusi Paia.

Faaalia le Alofa Agalelei ma le Faamaoni

O Solomona le tupu o Isaraelu anamua na ia amataina le Faataoto mataupu lona tolu i upu nei: “Loʻu atalii e, aua neʻi galo ia te oe laʻu tulafono; a ia tausia aʻu poloaiga i lou loto. Auā e faaopoopoina ai ia te oe o aso e tele, ma tausaga e te ola ai, atoa ma le manuia.” (Faataoto 3:1, 2) Ona sa tusia e Solomona nei upu ina ua faagaeeina e le Atua, o lenei la fautuaga faatamā e sau moni lava mai ia Ieova le Atua ma o loo taulaʻi mai ia i tatou. Ua fautuaina i tatou iinei ina ia tatou gauaʻi i faamanatu mai a le Atua—o ana tulafono, po o aʻoaʻoga, ma ana poloaʻiga—o loo faamauina i le Tusi Paia. A tatou faia lenei mea, “e faaopoopoina ai ia te oe o aso e tele, ma tausaga e te ola ai, atoa ma le manuia.” Ioe, e oo lava i le taimi nei e mafai ona tatou olioli i se olaga filēmū ma ʻalofia gaoioiga ia e mafai ona tuu ai tatou i le lamatiaga o le vave ona maliu e pei ona masani ona tupu i tagata amioleaga. E lē gata i lena, e mafai ona ia i tatou le faamoemoe i le ola e faavavau i se lalolagi fou filēmū—Faataoto 1:24-31; 2:21, 22.

Na faaauau Solomona i lona faapea mai: “Aua neʻi teʻa ma oe le alofa ma le faamaoni, ia asoa ai i lou ua; ia e tusi ai i le papa o lou loto; ona e maua ai lea o le alofa ma le manuia lelei i luma o le Atua, atoa ma tagata.”—Faataoto 3:3, 4.

I le uluaʻi gagana o le upu mo le “alofa” e mafai foʻi ona faaliliuina o le “alofa faamaoni” ma e aofia ai le maufaatuatuaina, le autasi, ma le faamaoni. Pe o tatou naunau ea e tumau i le pipii atu ia Ieova tusa lava po o le ā le mea e tupu? Pe tatou te faaalia ea le alofa agalelei i ā tatou faiā ma aumea talitonu? Pe tatou te taumafai ea ina ia tumau ona tatou vāvālalata atu ia i latou? Pe tatou te tausia ea i o tatou “laulaufaiva le tulafono o le alofa” ia tatou feutagaʻiga ma i latou i aso taʻitasi tusa lava pe faigatā le tulaga o mea?—Faataoto 31:26.

Ona o le anoanoaʻi o lona alofa agalelei, e nofo sauni Ieova e “faamagalo sala.” (Salamo 86:5) Afai ua tatou salamō mai a tatou agasala i le taimi ua teʻa ma ua faasaʻoina nei o tatou ala e savavali ai, ua faamautinoa mai ia i tatou e faapea o le a oo mai “tausaga e filemu ai” mai ia Ieova. (Galuega 3:19) Pe lē tatau ea ona tatou faataʻitaʻi i lo tatou Atua e ala i le faamagalo atu i isi ia latou agasala?—Mataio 6:14, 15.

O Ieova o “le Atua faamaoni,” ma e finagalo o ia i le “faamaoni” mai ia i latou e sailia se faiā totino ma ia. (Salamo 31:5) Pe tatou te faatalitalia moni ea Ieova e avea ma a tatou Uō pe afai tatou te ola i se olaga uiga lua—e ese gaoioiga e fai pe a faatasi ma aumea Kerisiano ese foʻi gaoioiga pe a latou lē o iloa mai i tatou—faapei o “tagata pepelo” o ē e lē faaalia maia le ituaiga tagata moni e iai i latou? (Salamo 26:4) Pagā le valea o lena mea, auā “ua taatia fua ma ua aliali mai o mea uma lava i lana silafaga,” le silafaga a Ieova!—Eperu 4:13.

E ao ona faatulagaina le alofa agalelei ma le faamaoni e pei o se asoa tautele e ‘⁠asoa i o tatou ua,’ auā e fesoasoani ia i tatou ina ia ‘⁠maua le finagalo malie o Ieova atoa ma tagata.’ E lē gata e manaʻomia ona tatou faaalia atu nei uiga i le vaaiga i fafo ae e ao foʻi ona tusi i ‘⁠papa o ō tatou loto,’ ia avea ma vaega o ō tatou uiga totino.

Ati Aʻe se Faatuatuaga Atoatoa ia Ieova

Ua faaauau mai le tupu poto e faapea: “Ia e faatuatua ia Ieova ma lou loto atoa; a e aua le faalagolago i lou lava atamai. Ia e manatua o ia i ou ala uma, ona faatonuina ai lea e ia lava ou ala.”—Faataoto 3:5, 6. 

Ua matuā talafeagai le tuu atu o lo tatou faatuatuaga atoatoa ia Ieova. Ona o ia o Lē na Foafoaina Mea Uma, e ia te ia le “mana tele” ma o ia o le Puna o le “malosi.” (Isaia 40:26, 29) Na te mafaia ona faataunuuina mea uma ua ia fuafuaina. O le māfuaaga, ona o lona lava suafa e uiga “O Ia Lava ua Māfua ai Ona Iai,” ma e faatupuina ai lo tatou mautinoa i lona tomai e faataunuu ai mea ua ia folafola mai! Ona o le mea moni lava ia ‘⁠e lē mafai ona pepelo le Atua’ o ia moni lava la o le faaaʻoaʻoga sili ona lelei atoatoa o le faamaoni. (Eperu 6:18) O lona uiga autū o le alofa. (1 Ioane 4:8) “E amiotonu Ieova i ona ala uma; o loo alofa ia i ana mea uma lava na faia.” (Salamo 145:17) Afai tatou te lē mafai ona talitonuina le Atua, o ai e ao ona tatou talitonuina? E mautinoa lava, ina ia faatupuina le talitonuina o ia, e manaʻomia ona tatou “tofotofo . . . ma . . . iloa e lelei Ieova” e ala i le faatatauina o mea ua tatou aʻoaʻoina mai le Tusi Paia i o tatou lava olaga ma manatunatu i iʻuga lelei ua maua mai ai.—Salamo 34:8.

E faapefea ona tatou ‘⁠manatua Ieova i o tatou ala uma’? Na faapea mai le faisalamo faagaeeina: “Ou te manatunatu foi i au galuega uma, ou te mafaufau i mea na e faia.” (Salamo 77:12) Ona e lē vaaia le Atua, e tāua tele le manatunatu loloto i ana galuega tetele atoa ma ana feutagaʻiga ma ona tagata mo le atiina aʻe o se faiā vāvālalata ma ia.

O le tatalo le isi auala tāua mo le mātauina o Ieova. Sa valaau e lē aunoa le tupu o Tavita ia Ieova i “aso uma lava.” (Salamo 86:3) Sa masani ona tatalo Tavita i le po atoa, e pei o le taimi a o ia fesolasolataʻi ai i le vao. (Salamo 63:6, 7) Na faalaeiʻau mai le aposetolo o Paulo ina ia: “Tatalo i le Agaga i aso uma lava.” (Efeso 6:18) O le ā le tele tatou te tatalo ai? Pe tatou te fiafia i se fesootaʻiga totino ma le loto i ai ma le Atua? Pe a feagai ma tulaga faigatā, pe tatou te ōle atu ia te ia mo se fesoasoani? Pe tatou te sailia e ala i le tatalo lana taʻitaʻiga aʻo leʻi faia filifiliga tāua? O a tatou tatalo faamaoni ia Ieova e tautele ai i tatou ia te ia. Ma ua faamautinoa mai ia i tatou e faapea o le a ia faafofoga mai ia tatou tatalo ma ‘⁠faasaʻoina o tatou ala.’

Pagā le valea o le ‘⁠faalagolago i lo tatou lava atamai’ ia po o tagata maualuluga foʻi o le lalolagi ae o lea e mafai ona tuu atu o tatou faamoemoega atoa ia Ieova! Na faapea mai Solomona “Aua e te faafiapoto.” Na i lo le faia faapea, na ia timaʻi mai: “Ia e mataʻu ia Ieova, ia ʻalo ese i le leaga; e fai lea ma mea e malosi ai lou pute, ma mea e su ai ou ivi.” (Faataoto 3:7, 8) O le mataʻu lelei ina ia lē faia se mea e lē fiafia mai ai le Atua e ao ona pulea ai a tatou gaoioiga uma, o manatunatuga, ma faalogona. O le ituaiga mataʻu lelei faapena e taofia ai i tatou mai le faia o se mea leaga ma e faafouina ma faamālōlōina ai faaleagaga.

Avatu ia Ieova Mea e Sili Ona Lelei

O le ā se isi auala tatou te faalatalata atu ai i le Atua? “Ia e ava ia Ieova i au mea tautele, ma le faapolopolo o au mea uma e tutupu,” o le faatonu mai lena a le tupu. (Faataoto 3:9 NW ) Ina ia āva ia Ieova o lona uiga ia faaali atu o le faaaloalo loloto ia te ia ma ia faaeaina o ia i le lautele e ala i le auai ma le lagolagoina o le faalauiloaina o lona suafa i le lautele. O mea tautele ia tatou te āva ai ia Ieova e aofia ai o tatou taimi, o a tatou taleni, lo tatou malosi, atoa ma a tatou meafaitino. E ao ona avea ia ma faapolopolo—o a tatou mea e sili ona lelei. Pe lē o le auala ea e faaaogāina ai a tatou alagāʻoa e ātagia atu ai la tatou faaiʻuga e ‘⁠sailia muamua le malo ma le amiotonu a le Atua’? —Mataio 6:33.



^ (Iako. 4:8) Ia outou mafuta vavalalata atu i le Atua, ona mafuta vavalalata mai lea o ia iā te outou. O outou tagata agasala e, inā fafano ia o outou lima. O outou tagata faalotolotolua e, inā faamamā ia o outou loto.



^ (Sala. 25:14) E vavalalata iā Ieova i latou o ē e matataʻu iā te ia, E na te faailoa atu foʻi lana feagaiga iā i latou.



^ (Faata. 3:1-35) Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu. 3 Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata. 5 Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi. 9 Ia e āva iā Ieova i au ʻoa ma uluaʻi fua uma o au faaeleeleaga. 10 Ona tutumu ai lea o ou fale teu oloa; ma taumasuasua ai le mea e tali ai suāvine o le uaina fou. 11 Loʻu atalii e, aua e te teena le aʻoaʻoga a Ieova; ma aua e te ʻinoʻino i lana aʻoaʻiga, 12 auā e aʻoaʻia e Ieova o lē e alofa i ai, e pei foʻi ona faia e le tamā i lona atalii o lē ua ia alofa i ai. 13 E fiafia le tagata ua maua le atamai, ma le tagata ua iai le faautaga loloto, 14 auā e sili atu le mauaina o le poto i lo o le mauaina o oloa e pei o le siliva ma le auro. 15 E sili lona tautele nai lo o maa tāua,* e lē mafai foʻi ona faatusaina i isi mea uma e te fiafia i ai. 16 O loo i lona lima taumatau le tele o aso e ola ai; a o lona lima tauagavale, ua iai ʻoa ma le mamalu. 17 O ona ala o ala e matagofie, ma e filemu ona auala uma. 18 O le laau foʻi o le ola iā i latou o ē e fetagofi atu i ai, ma e fiafia i latou o ē e pipii atu i ai. 19 O le poto na faataatia ai e Ieova le faavae o le lalolagi. Na ia faatumauina le lagi i le faautaga loloto. 20 O lona poto ua vaeluaina ai vai loloto, ma ua māʻuluʻulu mai ai le timu mai i le lagi puaoa. 21 Loʻu atalii e, aua neʻi teʻa ma oe ia mea. Ia e taofimau i le atamai aogā ma le mafaufau lelei, 22 ona fai lea o ia mea ma mea e te ola ai, ma se asoa matagofie foʻi i lou ua. 23 Ona mafai ai lea ona e savali ma le saogalemu i lou ala, ma e lē tuʻia foʻi lou vae i se mea. 24 A e taoto e te lē fefe ai; ma e te taoto ai lava, ma manaia ai lau moe. 25 E te lē fefe pe a tupu faafuaseʻi se mea mataʻutia, po o le malaia e oo i ē e amioleaga, auā o loo fotuaʻi mai. 26 E avea Ieova ma ou faatuatuaga, ma e na te leoleo foʻi i lou vae neʻi puʻea. 27 Aua e te taofia se mea lelei mai i ē ua tatau i ai, pe a mafai ona e faia. 28 Aua e te fai atu i lou tuaoi: “Ia e alu ona e toe sau ai lea a taeao, ma ou te foaʻi atu ai iā te oe,” a o loo iai se mea ua iā te oe. 29 Aua e te faufau e fai se mea leaga i lou tuaoi, a o nofo o ia ma lona manatu ua saogalemu ona o oe. 30 Aua e te finau fua ma se tagata, pe afai e na te leʻi faia se mea leaga iā te oe. 31 Aua e te matauʻa i se tagata e sauā, pe e mulimuli i se tasi o ona ala. 32 Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo. 33 E faamalaia e Ieova le fale o lē e amioleaga, ae e na te faamanuia le mea e nonofo ai o ē e amiotonu. 34 E aamu o ia e tusa ai ma ē e tauemu; ae e finagalo malie o ia iā i latou e lotomaulalo. 35 O ē e atamamai e fai ma o latou tofi le mamalu, a o ē e vālea e latou te mimita i mea e faamāina ai.

Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.


^ (Faata. 3:1, 2) Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu.



^ (Faata. 1:24-31) Ua ou valaau atu ae ua outou teena pea aʻu, ua ou faaloaloa atu loʻu lima ae e leai se isi e ano mai, 25 ua outou faatalalē pea i aʻu fautuaga uma, ma ua outou lē taliaina aʻu aʻoaʻiga, 26 o le mea lea ou te ʻataʻata ai i lo outou malaia, ou te aamu foʻi pe a oo mai mea e tou te fefefe ai, 27 pe a oo mai mea e tou te fefefe ai e pei o se afā, ma pe a oo mai foʻi lo outou malaia e pei o se matagi malosi, pe a oo mai puapuaga ma faigatā iā te outou. 28 O le a latou valaau mai pea iā te aʻu i lea taimi, ae ou te lē tali atu lava; e latou te saʻili mai pea foʻi iā te aʻu, ae e latou te lē maua lava aʻu, 29 auā ua latou ʻinoʻino i le poto, ma ua latou lē mananaʻo e matataʻu iā Ieova. 30 Ua latou lē faalogo i laʻu fautuaga; ua latou lē amanaʻia foʻi aʻu aʻoaʻiga uma. 31 E latou te selesele āuga o o latou ala, e faamalieina i latou i a latou faufauga.



^ (Faata. 2:21, 22) Auā o ē e amio saʻo e latou te mau i le lalolagi, ma o ē e lē ponā e faatotoeina i le lalolagi. 22 Ae e faaumatia o ē e amioleaga mai i le lalolagi; e liaʻieseina foʻi o ē e amio faapiʻopiʻo.



^ (Faata. 3:3, 4) Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata.



^ (Faata. 31:26) Ua tautala o ia ma le atamai, ua i lona laulaufaiva foʻi le tulafono o le alofa faamaoni.



^ (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ (Galu. 3:19) “O le mea lea, inā salamō ia ma liliu, ina ia soloiesea a outou agasala, ma ia oo mai ai le taimi e toe faafouina ai mai iā Ieova lava ia



^ (Mata. 6:14, 15) “Auā afai tou te faamagaloina mea sesē e fai mai e tagata, ona faamagaloina foʻi lea o outou e lo outou Tamā o i le lagi. 15 Ae afai tou te lē faamagaloina mea sesē e fai mai e tagata, e lē faamagaloina foʻi e lo outou Tamā a outou mea sesē.



^ (Sala. 31:5) Ou te tuuina atu loʻu agaga i lou aao. Ieova e, le Atua faamaoni, ua e togiolaina aʻu.



^ (Sala. 26:4) Ou te leʻi nofo faatasi ma tagata pepelo; Ou te leʻi alu faatasi ma tagata taufaaʻoleʻole.



^ (Epe. 4:13) E leai foʻi se foafoaga e lilo i lana silafaga, ae e taatitia fua mai mea uma, ma ua matuā faaalia mea uma i luma o lana silafaga, o lē e ao ona tatou tali atu i ai.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (Isaia 40:26) “Ia outou tetepa aʻe ma vāai. O ai ua na faia ia mea? O Lē o loo taʻitaʻia ia mea e pei o se ʻautau e tusa ma le faitau aofaʻi o ia mea, ma ua ia valaau i o latou igoa. Ona o le tele ma le mataʻutia o lona malosi, ma le matuā tele o lona mana, e leai se mea o ia mea ua leiloa.



^ (Isaia 40:29) E na te avatu le malosi i lē ua vaivai; ma o lē ua leai sona malosi e na te faaatoatoaina lona malosi.



^ (Epe. 6:18) ma e ala i nei mea e lua e lē mafai ona suia, e lē mafai foʻi ona pepelo ai le Atua, ua mafai ai e i tatou o ē ua sulufaʻi atu i le Atua ona matuā faalaeiauina ai e taofimau i le faamoemoe o loo i o tatou luma.



^ (1 Ioa. 4:8) O lē e lē alofa, e na te lē iloa le Atua, auā o le Atua o le alofa lava ia.



^ (Sala. 145:17) E amiotonu Ieova i ona ala uma Ma e faamaoni i ana galuega uma lava.



^ (Sala. 34:8) O outou le nuu e, inā outou tofotofo ia ma iloa ai e lelei Ieova; E fiafia foʻi le tagata e sulufaʻi atu iā te ia.



^ (Sala. 77:12) Ma ou te mafaufau loloto i au galuega uma, Ou te manatunatu foʻi i mea uma na e faia.



^ (Sala. 86:3) Ieova e, ia e alofa mai iā te aʻu, Auā ou te valaau atu pea iā te oe i le aso atoa.



^ (Sala. 63:6, 7) Ina ua ou manatua oe i loʻu moega, Ou te mafaufau loloto foʻi iā te oe i leoleoga o le pō.  7 Auā o oe o loʻu fesoasoani, Ou te alaga atu ma le fiafia i le paolo o ou apaʻau.



^ (Efe. 6:18) ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma. O le mea lea, ia mataala ai pea ma tausisi i talosaga mo le ʻaupaia uma,



^ (Faata. 3:7, 8) Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi.



^ (Faata. 3:9) Ia e āva iā Ieova i au ʻoa ma uluaʻi fua uma o au faaeleeleaga.



^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.









^ ***w00 1/15 itu. 23-25 Ati A‘e se Faiā Totino ma Ieova***

O Ieova o “le Atua faamaoni,” ma e finagalo o ia i le “faamaoni” mai ia i latou e sailia se faiā totino ma ia. (Salamo 31:5) Pe tatou te faatalitalia moni ea Ieova e avea ma a tatou Uō pe afai tatou te ola i se olaga uiga lua—e ese gaoioiga e fai pe a faatasi ma aumea Kerisiano ese foʻi gaoioiga pe a latou lē o iloa mai i tatou—faapei o “tagata pepelo” o ē e lē faaalia maia le ituaiga tagata moni e iai i latou? (Salamo 26:4) Pagā le valea o lena mea, auā “ua taatia fua ma ua aliali mai o mea uma lava i lana silafaga,” le silafaga a Ieova!—Eperu 4:13.

E ao ona faatulagaina le alofa agalelei ma le faamaoni e pei o se asoa tautele e ‘⁠asoa i o tatou ua,’ auā e fesoasoani ia i tatou ina ia ‘⁠maua le finagalo malie o Ieova atoa ma tagata.’ E lē gata e manaʻomia ona tatou faaalia atu nei uiga i le vaaiga i fafo ae e ao foʻi ona tusi i ‘⁠papa o ō tatou loto,’ ia avea ma vaega o ō tatou uiga totino.

Ati Aʻe se Faatuatuaga Atoatoa ia Ieova

Ua faaauau mai le tupu poto e faapea: “Ia e faatuatua ia Ieova ma lou loto atoa; a e aua le faalagolago i lou lava atamai. Ia e manatua o ia i ou ala uma, ona faatonuina ai lea e ia lava ou ala.”—Faataoto 3:5, 6. 

Ua matuā talafeagai le tuu atu o lo tatou faatuatuaga atoatoa ia Ieova. Ona o ia o Lē na Foafoaina Mea Uma, e ia te ia le “mana tele” ma o ia o le Puna o le “malosi.” (Isaia 40:26, 29) Na te mafaia ona faataunuuina mea uma ua ia fuafuaina. O le māfuaaga, ona o lona lava suafa e uiga “O Ia Lava ua Māfua ai Ona Iai,” ma e faatupuina ai lo tatou mautinoa i lona tomai e faataunuu ai mea ua ia folafola mai! Ona o le mea moni lava ia ‘⁠e lē mafai ona pepelo le Atua’ o ia moni lava la o le faaaʻoaʻoga sili ona lelei atoatoa o le faamaoni. (Eperu 6:18) O lona uiga autū o le alofa. (1 Ioane 4:8) “E amiotonu Ieova i ona ala uma; o loo alofa ia i ana mea uma lava na faia.” (Salamo 145:17) Afai tatou te lē mafai ona talitonuina le Atua, o ai e ao ona tatou talitonuina? E mautinoa lava, ina ia faatupuina le talitonuina o ia, e manaʻomia ona tatou “tofotofo . . . ma . . . iloa e lelei Ieova” e ala i le faatatauina o mea ua tatou aʻoaʻoina mai le Tusi Paia i o tatou lava olaga ma manatunatu i iʻuga lelei ua maua mai ai.—Salamo 34:8.

E faapefea ona tatou ‘⁠manatua Ieova i o tatou ala uma’? Na faapea mai le faisalamo faagaeeina: “Ou te manatunatu foi i au galuega uma, ou te mafaufau i mea na e faia.” (Salamo 77:12) Ona e lē vaaia le Atua, e tāua tele le manatunatu loloto i ana galuega tetele atoa ma ana feutagaʻiga ma ona tagata mo le atiina aʻe o se faiā vāvālalata ma ia.

O le tatalo le isi auala tāua mo le mātauina o Ieova. Sa valaau e lē aunoa le tupu o Tavita ia Ieova i “aso uma lava.” (Salamo 86:3) Sa masani ona tatalo Tavita i le po atoa, e pei o le taimi a o ia fesolasolataʻi ai i le vao. (Salamo 63:6, 7) Na faalaeiʻau mai le aposetolo o Paulo ina ia: “Tatalo i le Agaga i aso uma lava.” (Efeso 6:18) O le ā le tele tatou te tatalo ai? Pe tatou te fiafia i se fesootaʻiga totino ma le loto i ai ma le Atua? Pe a feagai ma tulaga faigatā, pe tatou te ōle atu ia te ia mo se fesoasoani? Pe tatou te sailia e ala i le tatalo lana taʻitaʻiga aʻo leʻi faia filifiliga tāua? O a tatou tatalo faamaoni ia Ieova e tautele ai i tatou ia te ia. Ma ua faamautinoa mai ia i tatou e faapea o le a ia faafofoga mai ia tatou tatalo ma ‘⁠faasaʻoina o tatou ala.’

Pagā le valea o le ‘⁠faalagolago i lo tatou lava atamai’ ia po o tagata maualuluga foʻi o le lalolagi ae o lea e mafai ona tuu atu o tatou faamoemoega atoa ia Ieova! Na faapea mai Solomona “Aua e te faafiapoto.” Na i lo le faia faapea, na ia timaʻi mai: “Ia e mataʻu ia Ieova, ia ʻalo ese i le leaga; e fai lea ma mea e malosi ai lou pute, ma mea e su ai ou ivi.” (Faataoto 3:7, 8) O le mataʻu lelei ina ia lē faia se mea e lē fiafia mai ai le Atua e ao ona pulea ai a tatou gaoioiga uma, o manatunatuga, ma faalogona. O le ituaiga mataʻu lelei faapena e taofia ai i tatou mai le faia o se mea leaga ma e faafouina ma faamālōlōina ai faaleagaga.

Avatu ia Ieova Mea e Sili Ona Lelei

O le ā se isi auala tatou te faalatalata atu ai i le Atua? “Ia e ava ia Ieova i au mea tautele, ma le faapolopolo o au mea uma e tutupu,” o le faatonu mai lena a le tupu. (Faataoto 3:9 NW ) Ina ia āva ia Ieova o lona uiga ia faaali atu o le faaaloalo loloto ia te ia ma ia faaeaina o ia i le lautele e ala i le auai ma le lagolagoina o le faalauiloaina o lona suafa i le lautele. O mea tautele ia tatou te āva ai ia Ieova e aofia ai o tatou taimi, o a tatou taleni, lo tatou malosi, atoa ma a tatou meafaitino. E ao ona avea ia ma faapolopolo—o a tatou mea e sili ona lelei. Pe lē o le auala ea e faaaogāina ai a tatou alagāʻoa e ātagia atu ai la tatou faaiʻuga e ‘⁠sailia muamua le malo ma le amiotonu a le Atua’? —Mataio 6:33.



^ (Sala. 31:5) Ou te tuuina atu loʻu agaga i lou aao. Ieova e, le Atua faamaoni, ua e togiolaina aʻu.



^ (Sala. 26:4) Ou te leʻi nofo faatasi ma tagata pepelo; Ou te leʻi alu faatasi ma tagata taufaaʻoleʻole.



^ (Epe. 4:13) E leai foʻi se foafoaga e lilo i lana silafaga, ae e taatitia fua mai mea uma, ma ua matuā faaalia mea uma i luma o lana silafaga, o lē e ao ona tatou tali atu i ai.



^ (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ (Isaia 40:26) “Ia outou tetepa aʻe ma vāai. O ai ua na faia ia mea? O Lē o loo taʻitaʻia ia mea e pei o se ʻautau e tusa ma le faitau aofaʻi o ia mea, ma ua ia valaau i o latou igoa. Ona o le tele ma le mataʻutia o lona malosi, ma le matuā tele o lona mana, e leai se mea o ia mea ua leiloa.



^ (Isaia 40:29) E na te avatu le malosi i lē ua vaivai; ma o lē ua leai sona malosi e na te faaatoatoaina lona malosi.



^ (Epe. 6:18) ma e ala i nei mea e lua e lē mafai ona suia, e lē mafai foʻi ona pepelo ai le Atua, ua mafai ai e i tatou o ē ua sulufaʻi atu i le Atua ona matuā faalaeiauina ai e taofimau i le faamoemoe o loo i o tatou luma.



^ (1 Ioa. 4:8) O lē e lē alofa, e na te lē iloa le Atua, auā o le Atua o le alofa lava ia.



^ (Sala. 145:17) E amiotonu Ieova i ona ala uma Ma e faamaoni i ana galuega uma lava.



^ (Sala. 34:8) O outou le nuu e, inā outou tofotofo ia ma iloa ai e lelei Ieova; E fiafia foʻi le tagata e sulufaʻi atu iā te ia.



^ (Sala. 77:12) Ma ou te mafaufau loloto i au galuega uma, Ou te manatunatu foʻi i mea uma na e faia.



^ (Sala. 86:3) Ieova e, ia e alofa mai iā te aʻu, Auā ou te valaau atu pea iā te oe i le aso atoa.



^ (Sala. 63:6, 7) Ina ua ou manatua oe i loʻu moega, Ou te mafaufau loloto foʻi iā te oe i leoleoga o le pō.  7 Auā o oe o loʻu fesoasoani, Ou te alaga atu ma le fiafia i le paolo o ou apaʻau.



^ (Efe. 6:18) ma ia faaauau ona tatalo i le Atua i taimi uma i le agaga, ma tatalo eseese uma, ma faatoga eseese uma. O le mea lea, ia mataala ai pea ma tausisi i talosaga mo le ʻaupaia uma,



^ (Faata. 3:7, 8) Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi.



^ (Faata. 3:9) Ia e āva iā Ieova i au ʻoa ma uluaʻi fua uma o au faaeleeleaga.



^ (Mata. 6:33) “O lea, ia faaauau pea ona outou saʻili muamua le malo ma le amiotonu a le Atua, ona faaopoopoina ai lea o nei mea uma iā te outou.









^ ***w06 9/15 itu. 17 Manatu Tāua Mai le Tusi o Faataoto***

1:7; 9:10—E faapefea i le mataʻu iā Ieova ona avea ma ‘⁠amataga o le poto’? A leai se mataʻu iā Ieova, e leai foʻi se malamalamaga, auā o Ieova o Lē na Foafoaina mea uma ma o ia o le Tusitala o le Tusi Paia. (Roma 1:20; 2 Timoteo 3:16, 17) O ia le Puna o le malamalamaga moni. E faatoʻā amata ona iai se malamalamaga i se tasi, pe afai e iā te ia le mataʻu ma le migao iā Ieova. O le mataʻu i le Atua o inā foʻi e amata mai ai le poto, auā e lē mafai ona iai le poto pe a leai se malamalamaga. Aemaise o le tagata e lē mataʻu iā Ieova o le a lē taitai ona ia faaaogāina se malamalamaga o iā te ia e avatu ai le mamalu i Lē na Foafoaina Mea.



^ (Roma 1:20) Auā o ona uiga lē vaaia, ua vaaia lava ia talu ona foafoaina le lalolagi, ona ua mafai ona vaaia i mea na faia, e oo foʻi i lona mana e faavavau ma lona tulaga o le Atua, o lea ua lē mautali ai i latou.



^ (2 Timo. 3:16, 17) O Tusitusiga Paia uma e mai i le agaga o le Atua,* ma e aogā e aʻoaʻo ai, e aʻoaʻi ai, e faasaʻo ai mea, e faatonu ai i le amiotonu, 17 ina ia matuā agavaa ai le tagata o le Atua, e lava saunia mo galuega lelei uma.

I le gagana Eleni, ua “mānava le Atua.”








^ ***w00 9/15 itu. 25-27 Ia Puipuimalu i Lou Igoa***

Ia Puipuimalu i Lou Igoa

O SE tamāloa na te tusiaina ni ata o ni fale matagofie na te faia se igoa mo ia lava o se tusiata poto tele. O se tamaʻitaʻi talavou o lē e maoaʻe lona atamai tau aʻoaʻoga o le a lauiloa o ia o se tagata aʻoga uigaese. E oo lava foʻi i se tagata e leai lava ma sana mea e fai e ono faaigoaina o ia o se tagata paiē. I le faamamafaina o le tāua o le faia o se igoa e taʻuleleia, ua faapea mai ai le Tusi Paia: “O se igoa lelei e sili atu lona tāua i lo ʻoa e tele, ma o se talaaga lelei e sili atu i lo ario ma auro.”—Faataoto 22:1, An American Translation.

E atiina aʻe se igoa lelei i ni nai gaoioiga a o faagasolo pea taimi. Ae e faaleagaina uma lena lelei, e se gaoioiga faavalevalea se tasi. Mo se faaaʻoaʻoga, o se gaoioiga lē pulea faaleituaiga se tasi, e mafai ona faaeleelea ai se talaaga lelei. I le mataupu lona 6 o le tusi o le Tusi Paia o Faataoto, o loo saunia mai ai e le tupu o Solomona o Isaraelu anamua se lapataʻiga faasaga i amio ma gaoioiga lea e mafai ona faaleagaina ai lo tatou talaaga faapea ma le faatamaʻia ai o la tatou faiā ma Ieova le Atua. E aofia ai i nei mea ni taʻutinoga e faia e aunoa ma le mafaufau lelei, le paiē, le faitogafiti, ma amioga lē mamā—o mea lava na e inosia e Ieova. O le utagiaina o lenei fautuaga o le a fesoasoani ia i tatou e puipuimalu ai lo tatou igoa lelei.

Ia E ʻAloese Mai Taʻutinoga Valea

Ua faatomua mai le mataupu lona 6 o le Faataoto i upu nei: “Loʻu atalii e, afai ua fai oe ma moni o lau uo; afai ua fetagofi i lima mo le tagata ese, ua maileia oe i upu a lou gutu; ua maua oe i upu a lou gutu. O lenei, loʻu atalii e, ia e faia le mea nei, ina ia laveaiina oe, pe a oo mai le pule a lau uo ia te oe; alu ia, ina ifo, ma e nati atu i lau uo.”—Faataoto 6:1-3.

O lenei faataoto o loo fautua mai i le aafia i feutagaʻiga faapisinisi ma isi, aemaise lava tagata ese. Ioe, sa ao i tagata Isaraelu ona ‘⁠fesoasoani pe a oo ina mativa lo latou uso, ma ua na le toe lavā se mea.’ (Levitiko 25:35-38) Ae o nisi Isaraelu lē faautauta na latou aafia i faiga pisinisi e lē mautinoa ma le faamoemoe a maua mai ai ni tupe faasili se tele, ma na latou mauaina le lagolagosua tau tupe e ala i le faatalitonuina o isi ina ia ‘⁠talitonu’ atu ia i latou, i le avea o i latou ma ē totogiina aitalafu. E ono tutupu foʻi ni tulaga faapena i aso nei. Mo se faaaʻoaʻoga, i faalapotopotoga tautupe, e ono manaʻomia ai se isi e toʻalua i le sainia o se nonogatupe a o leʻi pāsia se nonogatupe o loo latou manatu i ai e lē mautinoa. Pagā le valea o le faia o se maliega faatopetope faapena mo isi! Ioe, e ono lamatia ai lo tatou itu tau tamaoaiga, ma e oo lava foʻi ina aumaia ai se igoa leaga mai fale tupe ma isi kamupani e faia ai nonogatupe!

Ae faapefea pe a tatou oo i le tulaga o le faia lea o se gaoioiga na foliga muamua mai e atamai ae ina ua tilotilo atu i ai ma le totoʻa e aliali ane ai le valea? O le fautuaga la, ia aveesea le faamaualuga ma e “nati atu i lau uo”—faatasi ai ma talosaga lē motusia. E ao ona tatou faia mea uma tatou te mafaia ina ia faasaʻo ai le tulaga o mea. Na faailoa mai e se tasi tusi e faapea: “Ia faia so o se taumafaiga lava e mafai seʻia oo ina lua taufai malilie ma lē sa tetee mai e foʻia le mataupu, ina ia aua ai neʻi fafa atu se avega ia te oe po o lou aiga.” Ma e lē tatau ona faatuai ona faia faapea, auā na faaopoopo mai le tupu e faapea: “Aua neʻi moe ou mata, pe tulemoe ou laumata; ia e laveaiina oe e oe, e pei o le sevi ai le lima; e pei o le manu foi ai le lima o le fai manu.” (Faataoto 6:4, 5) E sili atu ai le ʻaloese mai se taʻutinoga lē atamai pe a mafai na i lo le maileia ai.

Ia Galue Maelega e Pei o le Loi

Na apoapoaʻi mai Solomona e faapea: “Le paie e, ina e alu i le loi, ia vaavaai i lana amio, ina ia poto ai oe.” O le ā le atamai e mafai ona tatou maua mai faiga a se loi lamoʻimoʻī? Na tali le tupu e faapea: “E leai sona taʻitaʻi, po o se leoleo, po o sē pule, a e saunia e ia ana mea e ʻai i le tausaga vevela, ma faaputuina ana mea e ʻai i ona po e selesele ai saito.”—Faataoto 6:6-8.

E ofoofogia le maopoopo ma e matilatila le felagolagomaʻi o le tasi loi i le tasi. O se tulaga faalenatura lo latou faaputuina o meaʻai mo le lumanaʻi. E “leai sona taʻitaʻi, po o se leoleo, po o sē pule.” E moni, o loo iai le loi fanau ua pei o se masiofo i le uiga faapea e tautuufua ma o ia o le tinā o lena vaega o loi. Na te lē tuuina atu ni faatonuga. E leai foʻi se fomeni na te faasinoina atu ia i latou ni mea e fai po o sē vaavaaia le galuega o fai pe alu atu e siaki i latou, ae e faaauau pea ona galulue ma le lē faavaivai loi.

I le pei o loi, pe lē tatau ea foʻi ona tatou galulue maelega? O le galulue mamafa ma le taumafai e faaleleia la tatou galuega e lelei tele mo i tatou e tusa lava pe o vaavaaia i tatou pe leai. Ioe, i aʻoga, i nofoaga o a tatou galuega, ma i le taimi foʻi o faia ai se sao i gaoioiga faaleagaga, e tatau ona tatou faia le mea sili tatou te mafaia. E pei lava ona maua e le loi aogā mai lona maelega, e faapena foʻi ona finagalo le Atua ina ia tatou ‘⁠fiafia i mea lelei i a tatou galuega uma.’ (Failauga 3:13, 22; 5:18) O se lotofuatiaifo mamā ma le faamalieina totino o taui na o le galue mamafa.—Failauga 5:12.

I le faaaogāina o ni fesili faatupu manatu se lua, na taumafai ai Solomona e fafagu mai se tagata paiē mai le tautulemoe i le faapea atu: “Le paie e, e te taoto seia afea? Seʻi e tulai afea ai lou moe?” I le faataʻitaʻi atu i le tautala a le tagata paiē, na faaopoopo mai ai le tupu e faapea: “Seʻi toe itiiti sina moe, toe itiiti se matāmoe, toe itiiti se piilima e taoto ai, a e oo mai lou mativa e pei o le malaga; ma lou le tagolima pei o le tagata ua sauni lana auupega.” (Faataoto 6:9-11) A o taoto pea le tagata paiē, ae ua pei o le saoasaoa o le tagata faomea le oo ane o le mativa, ma e osofaʻia o ia e le oge pei o se tagata ua faaauupegaina. O le fanua o le tagata o lana masani o le paiē e vave lava ona faatumulia i vao ma vao ogoogo. (Faataoto 24:30 31) E leʻi umi lava se taimi ae gau lana pisinisi. O le ā le umi o le a faapalepale ai pea le tagata e ana le galuega i le tagata nofo faatalanoa? Ma pe e mafai ona faatalitalia e se tamaitiiti e paiē e suʻesuʻe se lelei o lona tulaga i le aʻoga?

Ia Faamaoni

I le faamatalaina mai o se tasi ituaiga o amioga e faapea ona faaleagaina ai se talaaga o se tasi i le vā ma tagata ma lana faiā ma le Atua, na faaauau mai ai Solomona e faapea: “O le tagata ulavale, o le tagata agasala, o loo savali ia ma le gutu faapiopio; e genogeno ona mata; e tautalatala ona vae; e faasino i ona tamatamai lima. Ua i lona loto le faapiopio; na te fai togafiti leaga i aso uma; na te faatupuina maseiga.”—Faataoto 6:12-14.

O le auala lenei e faamatala ai se tagata taufaaʻoleʻole. O le tagata pepelo e taumafai lava e pupuni lona lē faamaoni. E faapefea? E lē na o le “gutu faapiopio” ae na te faaaogāina foʻi taga. Na taʻua e se tasi tagata atamai faapitoa e faapea: “O taga, le leo, ma e oo lava foʻi i faailoga vaaia o foliga o auala ia ua fuafuaina lelei e taufaavalea ai; i tua atu o foliga e faapei e faamaoni o loo lafi mai ai se mafaufau leaga ma se agaga lē lelei.” O se tagata faapena e leai se mea e aogā i ai, na te faia ni faufauga leaga ma e na o le mapuna aʻe ai o fefinauaʻiga i taimi uma lava. O le a le iʻuga o le a oo ia te ia?



^ (Faata. 22:1) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro.



^ (Faata. 6:1-3) Loʻu atalii e, afai e te lotomalie e faamaonia le aitalafu a lou tuaoi, pe afai foʻi ua e lūlū lima mo le tagata ese, 2 afai e maileia oe i upu a lou gutu, afai foʻi e maua oe i upu a lou gutu, 3 o lenei loʻu atalii e, ia faia lenei gaoioiga, ia faasaoina oe, ona ua maua oe i le alofilima o lou tuaoi: Ia e faamaulalo iā te oe ma ia e talosaga atu pea i lou tuaoi.



^ (Levi. 25:35-38) “‘Afai e oo ina mativa lou uso, o lē e nofo latalata ane iā te oe ma ua lē tagolima i se tupe, e ao ona e tausia o ia. E pei ona faia i le tagata ese ma lē e aumau, ia faapea ona e faia i lou uso ina ia ola ai pea o ia faatasi ma oe. 36 Aua e te manaʻo i se tupe faasili po o se polofiti i nonogatupe mai iā te ia, ae ia e mataʻu i lou Atua; ina ia ola ai lou uso faatasi ma oe. 37 Aua e te nonō atu iā te ia au tupe ia maua mai ai se tupe faasili, ma aua e te avatu au meaʻai ona o se polofiti. 38 O aʻu o Ieova o lo outou Atua, o lē na aumaia outou mai i le atunuu o Aikupito ina ia avatu iā te outou le laueleele o Kanana, e faailoa ai iā te outou o aʻu o lo outou Atua.



^ (Faata. 6:4, 5) Aua neʻi moe ou mata, pe tautulemoe ou mata mananaia. 5 Ia laveaʻiina oe e oe e pei o le manu o le sevi* mai i le lima o le tulimanu ma e pei foʻi o se manulele mai i le lima o lē e puʻe manulele.

O le ʻaila saosaoa.


^ (Faata. 6:6-8) O oe le tagata paiē, inā alu ia i le loi; ia vaavaai i ona ala ina ia e atamai ai. 7 E ui e leai sona taʻitaʻiʻau, o se leoleo, po o se pule, 8 ae e na te sauniunia ana meaʻai i le tau māfanafana; e na te faaputuina foʻi ana meaʻai i le taimi o le seleselega.



^ (Fai. 3:13) i le ma lea, ia taʻitasi le tagata ma ʻai ma inu ma fiafia i mea lelei ona o ana galuega mamafa uma. O le meaalofa lea mai i le Atua.



^ (Fai. 3:22) Ua oo ina ou iloa e leai se mea e sili atu i lo o le olioli o le tagata i lana galuega, auā o lona taui lea; auā o ai o le a toe aumaia o ia e vaavaai i mea o le a tutupu pe a mavae atu o ia?



^ (Fai. 5:18) Faauta! O le mea sili ua ou vaai i ai lea e matagofie, e ao i se tasi ona ʻai ma inu, ma vaai i mea lelei o ana galuega mamafa uma ua ia galue mamafa ai i lalo o le lā, i aso uma o lona olaga, ia ua tuuina mai e le Atua moni iā te ia, o lona taui lea.



^ (Fai. 5:12) E manaia le moe a lē e faigaluega, e tusa lava pe itiiti pe tele ana mea e ʻai; a o le tele o mea a le tagata mauʻoa e lē mafai ai ona moe o ia.



^ (Faata. 6:9-11) Le paiē e, o le ā le umi o le a e taoto ai pea? O afea e te tulaʻi ai mai i lau moe? 10 Seʻi toe fai sina moe, seʻi toe fai foʻi sina matamoe, seʻi toe fai foʻi sina piilima a o taoto, 11 ona oo mai ai lea o lou mativa e pei o le tagata faomea i le auala, ma lou lē tagolima, ua pei o le tagata ua uu ana auupega.



^ (Faata. 24:30) Na ou ui ane i le fanua o le tagata paiē ma le togāvine o le tagata ua leai se mafaufau.



^ (Faata. 6:12-14) O le tagata ulavale, o le tagata e fai mea faatigā, o loo savali ma tautala i mea faapiʻopiʻo, 13 ua faaʻivi lona mata, ua faia ni faailoga i lona vae, ma faasino mea i ona tamatamaʻilima. 14 Ua i lona loto le pepelo. Ua ia fafau mea leaga i taimi uma. Ua ia faatupuina pea maseiga.









^ ***sn pese 107 Ō Mai i le Mauga o Ieova***

Pese 107

Ō Mai i le Mauga o Ieova

(Isaia 2:2-4)

1. Maʻeu se vaaiga;

Luga o atumauga,

Ua tū i aso nei le

Mauga o Ieova.

Ua ō mai tagata,

Faapea latou tala:

ʻŌ mai e auauna i

Lo tatou Atua.’

Ole taimi lenei,

Toʻatele ai lona nuu.

Ua vāaia

Taʻiala mai le Atua.

Tele ua ō mai,

Talia lana pulega.

Ua latou tautō

E faamaoni pea.

2. Ua poloaʻi

Mai Iesu ia talaʻi.

O le tala lelei ia

oo i tagata.

Ua pule nei Iesu

Tumau i lana itu.

O ē agamalu ua

Iloa ona ala.

Maʻeu le fiafia

A o faatoʻateleina!

La tatou vaega,

Ia iloa e isi Ieova.

Siitia o tatou leo,

Ina ia lagona,

ʻŌ mai i le mauga,

E tumau a Ieova.’

(Tagaʻi foʻi i le Sala. 43:3; 99:9; Isa. 60:22; Galu. 16:5.)



^ (Isaia 2:2-4) O aso e gata ai, e oo ina faatumauina ai le mauga o le fale o Ieova i luga o tumutumu o atumauga, e faamaualugaina foʻi e sili i aʻega; ma e gasolo ane i ai nuu uma. 3 E ō mai lava nuu e tele ma faapea ane: “Ō mai ia, tatou ō aʻe i le mauga o Ieova, i le fale o le Atua o Iakopo; e na te aʻoaʻoina ai i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema. 4 E faamasino foʻi o ia i atunuu, ma faasaʻo mataupu a tagata e toʻatele. E latou te tuʻi a latou pelu e fai ma uʻamea suōtosina ma o latou tao e fai ma pelu e teu ai laau. E lē toe sii le pelu e le tasi atunuu i le tasi atunuu, pe latou te toe aʻoaʻo foʻi i taua.



^ (Sala. 43:3) Ia e aauina atu lou malamalama ma lau upu moni. Tau ina ia la taʻitaʻiina aʻu. Tau ina ia la avatu foʻi aʻu i lou mauga paia ma lou faleʻie paia sili.



^ (Sala. 99:9) Ia outou faaeaina Ieova lo tatou Atua Ma ia outou ifo atu i lona mauga paia. Auā o Ieova lo tatou Atua e paia lava o ia.



^ (Isaia 60:22) O le a avea lē e toʻaitiiti ma toʻaafe, e avea foʻi lē e faatauvaa ma se atunuu malosi. O aʻu o Ieova ou te faavave ona fai i ona aso.”



^ (Galu. 16:5) O le mea lea, ua faaauau ai ona faamalosia le faatuatua o faapotopotoga, ma faatuputeleina ai mai i lea aso i lea aso.









^ ***kr itu. 13-16 Ua Faavaeina le Malo i le Lagi***


1, 2. O le ā le mea mataʻina na tupu i le talafaasolopito o le lalolagi, ma aiseā e leʻi vaaia ai e tagata lenā mea?

E TOʻATELE e tomānatu pe na faapeʻī le tulaga o mea i nisi o vaitaimi mataʻina o le talafaasolopito. Ae seʻi faapea na e soifua i se vaitaimi faapena, pe faamata e mafai ona e iloa mea mataʻina uma na tutupu na aumaia ai ni suiga? Atonu e leai. E tele lava ina lē iloa e tagata lautele mea mataʻina e tutupu, e māfua ai ona suia faigāmalo. Peitaʻi, o na suiga e aafia ai soifua o le faitau miliona o tagata.

2 Ae faapefea le mea e sili ona mataʻina lea na tupu i le talafaasolopito o le lalolagi? O lenā mea mataʻina, o le faavaeina lea o le Malo o le Atua i le lagi. E leʻi mafai e tagata ona vaaia lenā mea, peitaʻi, na aafia ai le faitau miliona o tagata. Ua loa tausaga talu ona folafola mai lenā pulega faa-Mesia, lea o le a aumaia le iʻuga i lenei faiga o mea a le lalolagi. (Faitau le Tanielu 2:34, 35, 44, 45.) Pe e mafai ona tatou faapea atu na natia e le Atua lenā mea mataʻina mai i tagata, ona e leʻi mafai ona latou vaaia le faavaeina o le Malo? Pe na muaʻi sauniunia e le Atua ona tagata faamaoni a o leʻi tupu lenā mea? Seʻi o tatou iloiloina lenā vala.

ʻE Saunia e Laʻu Avefeʻau se Ala i Oʻu Luma’

3-5. (a) O ai le “avefeʻau o le feagaiga” lea na taʻua i le Malaki 3:1? (e) O le ā na tupu a o leʻi afio mai le “avefeʻau o le feagaiga” i le malumalu?

3 Ua loa ona finagalo Ieova e sauniunia ona tagata mo le faavaeina o le Malo faa-Mesia. O se faataʻitaʻiga, seʻi o tatou iloiloina le Malaki 3:1: “Faauta! Ou te auina atu laʻu avefeʻau, ma e saunia e ia se ala i oʻu luma. E faafuaseʻi ona oo mai i Lona malumalu le Alii moni, o lē o loo outou saʻilia, ma o le avefeʻau o le feagaiga o lē ua outou fiafia i ai.”

4 I le faataunuuga o lenā valoaga i aso nei, o anafea na asiasia ai e Ieova le “Alii moni,” i latou o loo auauna i le lotoā faalelalolagi o lona malumalu faaleagaga? Ua faapea mai le valoaga, o le a afio faatasi mai Ieova ma le “avefeʻau o le feagaiga.” O lenā avefeʻau e faasino atu iā Iesu Keriso, le Tupu faa-Mesia. (Luka 1:68-73) I le taimi na faatoʻā avea ai Iesu ma Tupu, na ia asiasia ai ma faamamāina tagata o le Atua i le lalolagi.—1 Pete. 4:17.

5 Ae o ai le isi “avefeʻau” lea na taʻua i le Malaki 3:1? Na iai lenei avefeʻau a o leʻi amata le faatasi mai o le Tupu faa-Mesia. Pe e iai se tasi ʻna saunia le ala’ a o leʻi faatasi mai le Tupu faa-Mesia, i vaitausaga a o leʻi oo i le 1914?

 6. O ai na avea ma “avefeʻau” lea na sauniunia tagata faamaoni mo mea mataʻina na tutupu?

6 O le iloiloina i lenei lomiga o le talafaasolopito o tagata o Ieova i aso nei, o le a taliina ai na fesili. Ua manino mai, o le vaega faaiʻu o le senituri lona 19, na aliaʻe mai ai se vaega toʻaitiiti o Kerisiano moni mai le anoanoaʻi o Kerisiano faatagāfai. O lenā vaega toʻaitiiti sa taʻua o Tagata Aʻoga o le Tusi Paia. Sa taʻimua Charles T. Russell ma ana aumea i lenā vaega. Sa avea i latou ma “avefeʻau” e ala i le saunia o le taʻitaʻiga faaleagaga, ma sauniunia tagata o le Atua mo mea o le a tutupu. O lea, seʻi o tatou iloiloina auala e fā na faataunuuina ai e le “avefeʻau” lenā vala.

Tapuaʻi i le Upu Moni

7, 8. (a) A o faagasolo vaitausaga o le 1800, o ai na faailoaina atu le sesē o le aʻoaʻoga o le ola pea o le agaga pe a oti le tagata? (e) O ā nisi aʻoaʻoga sesē na faailoa atu e Russell ma ana aumea?

7 Na faia e Tagata Aʻoga o le Tusi Paia a latou suʻesuʻega ma tatalo i le taʻitaʻiga a Ieova, malilie faatasi i ai, tuufaatasi ma lomia aʻoaʻoga o le upu moni. Na ufitia lotu ua faapea mai o Kerisiano i le pogisa faaleagaga mo le tele o senituri, ma o le tele o a latou aʻoaʻoga na faavae mai i faiga faapaupau. O se faaaʻoaʻoga, o le aʻoaʻoga o le ola pea o le agaga pe a oti le tagata. I vaitausaga o le 1800, na iloilo ai e nisi o tagata suʻesuʻe o le Tusi Paia lenā aʻoaʻoga, ma iloa ai e lē faavaea mai i le Tusi Paia. Na faaalialia i lumāmea na pepelo a Satani e Henry Grew, George Stetson, ma George Storrs, e ala i lomiga ma lauga.* Na iai se aafiaga tele o lenā mea iā C. T. Russell ma ana aumea.

8 Na iloa e Tagata Aʻoga o le Tusi Paia le sesē ma le fenuminumiaʻi o isi aʻoaʻoga, na fesootaʻi atu i le aʻoaʻoga o le ola pea o le agaga pe a oti le tagata. O se faataʻitaʻiga, o le aʻoaʻoga e ō tagata lelei uma i le lagi pe a feoti, ae faapuapuagatia e faavavau i le afi agaga o tagata leaga. Na faailoa atu e Russell ma ana aumea le pepelo o na aʻoaʻoga i le tele o tusi, sāvali, tamaʻitusi, ma lauga na lomia i nusipepa.

 9. Na faapefea ona faailoa mai e le Watch Tower le sesē o le aʻoaʻoga o le Tolutasi?

9 E faapena foʻi le auala na faailoa ai e Tagata Aʻoga o le Tusi Paia le sesē o le aʻoaʻoga taatele o le Tolutasi. I le 1887, na taʻua ai i le Watch Tower:* “E matuā manino i Tusitusiga Paia le eseesega o Ieova ma lo tatou Alii o Iesu Keriso, faapea le la faiā.” Na taʻua foʻi i le lomiga le auala na ʻlauiloa ma taliagofie ai e le toʻatele le aʻoaʻoga o le tolutasi, po o le tolu peresona ae tasi le Atua. Peitaʻi, o le mea moni ua faaalia ai le tautulemomoe faaleagaga o lotu, a o faasesēina i latou e le fili.’

10. Na faapefea ona faailoa mai e le Zion’s Watch Tower, o le 1914 o se tausaga iloga?

10 O le matua o le mekasini Zion’s Watch Tower and Herald of Christ’s Presence, na iloa ai le tāua o valoaga e faatatau i le faatasi mai o Keriso. Na iloa e le ʻaufaauuina na tusiaina lenā mekasini, e iai le fesootaʻiga o le valoaga e faatatau i “taimi e fitu,” ma le taimi e faataunuu ai le finagalo o le Atua e faatatau i le Malo faa-Mesia. I le amataga o vaitausaga o le 1870, na latou faailoa mai ai o le 1914, e māeʻa ai taimi e fitu. (Tani. 4:25; Luka 21:24) E leʻi malamalama atoatoa uso i le tāua o lenā tausaga iloga. Peitaʻi, na latou faailoa pea mea na latou iloa i le tele e mafai ai, ma ua iai se aafiaga iā i tatou i aso nei.

11, 12. (a) O ai na viiviia e Russell ona o mea sa ia aʻoaʻoina atu? (e) O le ā le tāua o le galuega sa faia e Russell ma ana aumea i tausaga a o leʻi oo i le 1914?

11 E leʻi viiviia e Russell ma ana aumea i latou lava, ona o le toe iloiloina ma faailoa atu upu moni tāua faaleagaga. Peitaʻi, na ia viiviia isi na muamua atu iā te ia. Ae e sili ai ona tāua, na ia viiviia Ieova le Atua, o lē na aʻoaʻoina ona tagata i mea na tatau ona latou iloaina i le taimi tatau. Na faamanuia e Ieova taumafaiga a Russell ma ana aumea, e faaesea le upu moni mai i aʻoaʻoga sesē. A o faagasolo tausaga, na latou matuā vavaeese mai i lotu ua faapea mai o Kerisiano.

12 Na mataʻina le auala na puipuia ai e na tane faamaoni upu moni o le Tusi Paia, i tausaga a o leʻi oo i le 1914. Na taʻua i le Watch Tower o Novema 1, 1917: ʻNa saʻoloto le toʻatele mai le fefefe, ona o le aʻoaʻoga o le susunuina i le afi ma isi aʻoaʻoga sesē. O le taifanaʻe o le upu moni mai i le silia i le 40 tausaga ua mavae, ua faasolo ina ufitia ai le lalolagi atoa. E pei ona faigatā ona taofia o le fafati mai o galu o le sami, e faapena foʻi ona lē mafai ona taofia e tagata tetee le salalau atu o le upu moni i le lalolagi atoa.’





^ pala. 2 (Tani. 2:34, 35) A o e silasila atu pea i le faatagata, na e silafia se maa ua tofia, ae e leʻi tofia i ni lima, ma taia ai le faatagata i ona vae uʻamea ma le omea ma nutililii ai. 35 I lea taimi, ua nutililii faatasi ai le uʻamea, o le omea, o le ʻapamemea, o le siliva ma le auro, ma ua pei o vao mamago i le mea e soli ai saito i le tau vevela, ma ua lelea i le matagi ma ua leai ma se mea ua totoe. A o le maa na taia ai le faatagata, ua avea ma mauga telē ma ua tumu ai le lalolagi atoa.



^ pala. 2 (Tani. 2:44, 45) “O aso o ia tupu, o le a faatūina ai e le Atua o le lagi o le malo e lē faaumatia lava. O lea malo foʻi e lē tuuina atu i se isi nuu. O le a ia tuʻimomomoina ma faaumatia malo uma, ae e tumau lea malo e faavavau; 45 auā e pei ona e silafia na tofia se maa mai i se mauga ae e leʻi tofia i lima, ma na tuʻimomomoina ai le uʻamea, o le ʻapamemea, o le omea, o le siliva ma le auro. Ua faailoa atu e le Atua Silisili i le tupu o mea o le a tutupu. E moni le miti ma e maufaatuatuaina lona faamatalaina.”



^ (Mala. 3:1) “Faauta! Ou te auina atu laʻu avefeʻau, ma e saunia e ia se ala i oʻu luma. E faafuaseʻi ona oo mai i Lona malumalu le Alii moni, o lē o loo outou saʻilia, ma o le avefeʻau o le feagaiga o lē ua outou fiafia i ai. Faauta! O le a afio mai lava o ia,” ua fetalai mai ai Ieova o ʻau.



^ pala. 3 (Mala. 3:1) “Faauta! Ou te auina atu laʻu avefeʻau, ma e saunia e ia se ala i oʻu luma. E faafuaseʻi ona oo mai i Lona malumalu le Alii moni, o lē o loo outou saʻilia, ma o le avefeʻau o le feagaiga o lē ua outou fiafia i ai. Faauta! O le a afio mai lava o ia,” ua fetalai mai ai Ieova o ʻau.



^ pala. 4 (Luka 1:68-73) “Ia viia Ieova le Atua o Isaraelu, ona ua silasila mai o ia ma laveaʻi i ona tagata. 69 Ua ia faatūina lē e malosi,* o le faaola lea mo i tatou i le aiga o Tavita lana auauna, 70 e pei ona ia fetalai mai e ala i fofoga o ana perofeta paia mai anamua, 71 e uiga i le faaolataga mai lima o o tatou fili ma ē uma e ʻinoʻino mai iā i tatou; 72 ina ia faaalia le alofa mutimutivale ona o o tatou augātamā, ma ia manatua lana feagaiga paia, 73 le tautoga na ia tautō ai iā Aperaamo lo tatou augātamā,

I le gagana Eleni, “o le nifo o le faaolataga.”


^ pala. 4 (1 Pete. 4:17) Auā ua oo mai le taimi atofaina e amata ai le faamasinoga i le aiga o le Atua. O lenei, afai e amata muamua iā i tatou, o le ā la le iʻuga o i latou o ē e lē usiusitaʻi i le tala lelei a le Atua?



^ pala. 5 (Mala. 3:1) “Faauta! Ou te auina atu laʻu avefeʻau, ma e saunia e ia se ala i oʻu luma. E faafuaseʻi ona oo mai i Lona malumalu le Alii moni, o lē o loo outou saʻilia, ma o le avefeʻau o le feagaiga o lē ua outou fiafia i ai. Faauta! O le a afio mai lava o ia,” ua fetalai mai ai Ieova o ʻau.



^ pala. 10 (Tani. 4:25) A o oe, e latou te tuliesea oe mai i tagata, ma e te nofo faatasi ma manu o le fanua, e te ʻai i le vao e pei o povi poʻa; e te susū i le sau o le lagi, e mavae atu taimi e fitu, seʻia oo ina e iloa o le Silisili Ese o ia o le Pule i malo o tagata, ma e na te avatu i lē ua ia finagalo i ai.



^ pala. 10 (Luka 21:24) e paʻuʻū i latou i le pelu, ma taʻitaʻiina faapagota i nuu uma; e solia foʻi Ierusalema e nuu ese seʻia faataunuuina taimi atofaina o nuu ese.







^ pala. 7 Mo nisi faamatalaga e faatatau iā Grew, Stetson ma Storrs, tagaʻi i le Jehovah’s Witnesses—Proclaimers of God’s Kingdom, itulau 45-46.


^ pala. 9 O le a faaaogāina i lenei tusi le igoa Watch Tower, e ui sa iai ni suiga i le igoa o le mekasini talu ona tatalaina i le 1879. Ae na faatoʻā faaliliuina i le gagana Samoa i le 1958 ma faasolo mai ai.









^ ***snnw itu. 8 Malamalama i se Lalolagi Pogisa***

Malamalama i se Lalolagi Pogisa


Kopi:

	  Na o Upu o le Pese



	  Nota o le Pese





(2 Korinito 4:6)


	             Nei a-so, a-so po-gi-sa,

E su-su-lu a-tu—

U-a pei o se a-so fou—

Le ma-la-ma-la-ma.

(TALI)

E su-su-lu a-tu

Le-nei fe-ʻau pu-pu-la,

Le faa-moe-moe o-la.

E ma-la-ma-la-ma,

Ae fa-a-i-ʻu-i-na

Le po-gi-sa.





	             Lē o moe, i-a a-la mai, 

Ua la-ta le⁀i-ʻu-ga.

Ta-tou te a-va-tu-i-na

Fa-a-la-ei-au-ga.

(TALI)

E su-su-lu a-tu

Le-nei fe-ʻau pu-pu-la,

Le faa-moe-moe o-la.

E ma-la-ma-la-ma,

Ae fa-a-i-ʻu-i-na

Le po-gi-sa.









(Tagaʻi foʻi i le Ioa. 3:19; 8:12; Roma 13:11, 12; 1 Pete. 2:9.)





^ (2 Kori. 4:6) Auā o le Atua o lē na fetalai: “Ia susulu atu le malamalama mai i le pogisa,” ma ua faasusulu mai e ia i o matou loto, ina ia malamalama ai i le poto faamamaluina o le Atua e ala i fofoga o Keriso.



^ (Ioa. 3:19) O le mea lea ua faamasinoina ai le lalolagi, auā ua oo mai le malamalama i le lalolagi, ae ua naunau tagata i le pōuliuli nai lo o le malamalama, auā e leaga a latou amio.



^ (Ioa. 8:12) Ua toe fetalai atu Iesu iā i latou e faapea: “O aʻu o le malamalama o le lalolagi. O lē e mulimuli mai iā te aʻu, e lē savali lava o ia i le pōuliuli, ae maua e ia le malamalama o le ola.”



^ (Roma 13:11, 12) Ia faia foʻi lenei mea, auā ua outou iloa le taimi, ua oo mai le itula e tou te feala ai, auā o lea ua latalata mai lo tatou faaolataga nai lo o le taimi na tatou faatoʻā talitonu ai. 12 Ua leva le pō; ua lata ina ao. O lea, seʻi o tatou tuueseina ai galuega o le pogisa, a ia tatou oofu i ofutau o le malamalama.



^ (1 Pete. 2:9) A o outou o “se vaega ua filifilia, o ositaulaga ua avea ma tupu, o le nuu paia, o tagata ua faapitoa mo le Atua, ina ia outou faalauiloa atu uiga silisili ona lelei” o lē na valaauina outou mai i le pōuliuli i lona malamalama ofoofogia.















^ (Faata. 1:1-6:35) O faataoto a Solomona le atalii o Tavita, le tupu o Isaraelu, 2 ina ia maua ai e se tasi le atamai ma ia aʻoaʻoina,* ma ia iloa ai upu ua iai uiga loloto, 3 ia talia ai aʻoaʻoga e maua ai le tofā mamao, o le amiotonu, o le faamasinotonu ma le faamaoni, 4 ia avatu ai i ē ua leai se poto masani le utaga mamao, ia avatu ai foʻi i le tauleʻaleʻa le poto ma le mafaufau lelei. 5 O le tagata atamai e faalogo ma ave i fale faatonuga, ma o le tagata malamalama e na te mauaina le taʻitaʻiga atamai, 6 ina ia malamalama ai i se faataoto ma ni faaupuga lavelave, o upu a tagata atamamai ma a latou tupua mategatā. 7 O le mataʻu iā Ieova o le amataga lea o le poto. E ʻinoʻino tagata vālea i le atamai ma le aʻoaʻoina. 8 Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā. 9 Auā o le pale matagofie lea i lou ulu, ma le asoa manaia i lou ua. 10 Loʻu atalii e, afai e taufaaosooso o ē e agasala iā te oe, aua e te faalogo i ai. 11 Pe a latou faapea mai: “Tatou ō. Seʻi o tatou lamalama e fasioti* se tasi. Ia tatou lalafi ma osofaʻia ni tagata lelei, ae e leai se māfuaaga. 12 Seʻi o tatou ave ifo i latou i lalo a o ola* e pei ona faia e le Tuugamau,* ia atoatoa lava, e pei ona ō ifo i lalo i latou i se lua. 13 Ia tatou maua ai mea tautele uma lava. Ia tatou faatumuina o tatou fale i le vete. 14 E sili pe a e aufaatasi mai iā i matou. Ona tatou tofusia faatasi ai lea i le ato e tasi.” 15 Loʻu atalii e, aua e te savali faatasi ma i latou. Ia faamamao ou vae mai i o latou ala. 16 Auā ua latou taufetuli ina ia faia mea leaga, ma latou televavave e fasiotia* se tasi. 17 Ua latou lafo fua le upega a o iloa mai e mata o meaola e fai apaʻau. 18 O lea, ua lamalama ai o ē e amioleaga ina ia fasiotia tagata lelei; ua latou lalafi ina ia faaumatia ola o tagata lelei. 19 E faapena foʻi ala o ē e maua polofiti i faiga lē saʻo. E aveesea ai ola o ē e faia faapea. 20 O loo alaga leotele le atamai moni i le magāala. O loo leotele foʻi i malae. 21 O loo alaga mai foʻi i magāala e tumutumu ai tagata. I luma o ala tatala o pā o le aai, ua fai atu ai ana upu: 22 “O outou o ē ua leai se poto masani, o le ā le umi e tou te naunau e tumau ai i lea mea, o outou o ē e tauemu, o le ā le umi e tou te fiafia e tauemu ai, o outou foʻi o ē e vālea, o le ā le umi e tou te ʻinoʻino ai i le poto? 23 Ia e liliu mai ma talia aʻu aʻoaʻiga. Ona ou liligi atu lea o loʻu agaga iā te outou; ma ou faailoa atu foʻi aʻu upu iā te outou. 24 Ua ou valaau atu ae ua outou teena pea aʻu, ua ou faaloaloa atu loʻu lima ae e leai se isi e ano mai, 25 ua outou faatalalē pea i aʻu fautuaga uma, ma ua outou lē taliaina aʻu aʻoaʻiga, 26 o le mea lea ou te ʻataʻata ai i lo outou malaia, ou te aamu foʻi pe a oo mai mea e tou te fefefe ai, 27 pe a oo mai mea e tou te fefefe ai e pei o se afā, ma pe a oo mai foʻi lo outou malaia e pei o se matagi malosi, pe a oo mai puapuaga ma faigatā iā te outou. 28 O le a latou valaau mai pea iā te aʻu i lea taimi, ae ou te lē tali atu lava; e latou te saʻili mai pea foʻi iā te aʻu, ae e latou te lē maua lava aʻu, 29 auā ua latou ʻinoʻino i le poto, ma ua latou lē mananaʻo e matataʻu iā Ieova. 30 Ua latou lē faalogo i laʻu fautuaga; ua latou lē amanaʻia foʻi aʻu aʻoaʻiga uma. 31 E latou te selesele āuga o o latou ala, e faamalieina i latou i a latou faufauga. 32 Auā o le fouvale o ē ua leai se poto masani, e oti ai i latou, ma o le faatamala o ē e vālea, e fano ai i latou. 33 A o lē e faalogo mai iā te aʻu, o le a saogalemu ma lē fefe i so o se puapuaga.” 
2 Loʻu atalii e, afai e te talia aʻu upu ma teu i lou loto aʻu poloaʻiga e pei o se oloa tāua, 2 ina ia uaʻi atu ai ou taliga i le atamai, ma faasaga atu ai foʻi lou loto i le faautaga loloto; 3 afai foʻi e te valaau atu mo le malamalama ma ōle atu mo le faautaga loloto, 4 afai e te saʻili pea i ai e pei ona saʻili i le siliva, ma afai foʻi e te suʻesuʻe i ai e pei o le oloa lilo, 5 ona e malamalama ai lea i le mataʻu iā Ieova ma e maua ai le poto i le Atua. 6 Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia. 10 A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto, 12 e laveaʻiina oe mai i le ala leaga, mai i le tagata e tautala pepelo, 13 mai i ē ua tuua ala saʻo ina ia savavali i ala o le pōuliuli, 14 mai i ē e fiafia e faia le mea leaga, o ē e fiafia i tala pepelo e faaleagaina ai; 15 o ē e faapiʻopiʻo o latou ala ma ē e faaʻoleʻole o latou olaga; 16 ina ia laveaʻiina oe mai i le fafine ese, mai i le fafine amioleaga o lē e faia faaupuga faagauloto, 17 o lē ua tuua lana paaga na fai a o talavou, ma ua ia lē amanaʻia la laʻua feagaiga ma le Atua. 18 Auā e alu ifo se tasi mai i lona fale i le lua o le oti, ma ona ala e oo iā i latou ua feoti. 19 E leai se tasi o i latou na feusuaʻi ma ia e toe foʻi mai, e lē toe foʻi i latou i ala o ē o loo ola. 20 O le mea lea ia e savali ai i le ala o tagata lelei ma ia e tausisi i ala o tagata amiotonu. 21 Auā o ē e amio saʻo e latou te mau i le lalolagi, ma o ē e lē ponā e faatotoeina i le lalolagi. 22 Ae e faaumatia o ē e amioleaga mai i le lalolagi; e liaʻieseina foʻi o ē e amio faapiʻopiʻo. 
3 Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu. 3 Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata. 5 Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi. 9 Ia e āva iā Ieova i au ʻoa ma uluaʻi fua uma o au faaeleeleaga. 10 Ona tutumu ai lea o ou fale teu oloa; ma taumasuasua ai le mea e tali ai suāvine o le uaina fou. 11 Loʻu atalii e, aua e te teena le aʻoaʻoga a Ieova; ma aua e te ʻinoʻino i lana aʻoaʻiga, 12 auā e aʻoaʻia e Ieova o lē e alofa i ai, e pei foʻi ona faia e le tamā i lona atalii o lē ua ia alofa i ai. 13 E fiafia le tagata ua maua le atamai, ma le tagata ua iai le faautaga loloto, 14 auā e sili atu le mauaina o le poto i lo o le mauaina o oloa e pei o le siliva ma le auro. 15 E sili lona tautele nai lo o maa tāua,* e lē mafai foʻi ona faatusaina i isi mea uma e te fiafia i ai. 16 O loo i lona lima taumatau le tele o aso e ola ai; a o lona lima tauagavale, ua iai ʻoa ma le mamalu. 17 O ona ala o ala e matagofie, ma e filemu ona auala uma. 18 O le laau foʻi o le ola iā i latou o ē e fetagofi atu i ai, ma e fiafia i latou o ē e pipii atu i ai. 19 O le poto na faataatia ai e Ieova le faavae o le lalolagi. Na ia faatumauina le lagi i le faautaga loloto. 20 O lona poto ua vaeluaina ai vai loloto, ma ua māʻuluʻulu mai ai le timu mai i le lagi puaoa. 21 Loʻu atalii e, aua neʻi teʻa ma oe ia mea. Ia e taofimau i le atamai aogā ma le mafaufau lelei, 22 ona fai lea o ia mea ma mea e te ola ai, ma se asoa matagofie foʻi i lou ua. 23 Ona mafai ai lea ona e savali ma le saogalemu i lou ala, ma e lē tuʻia foʻi lou vae i se mea. 24 A e taoto e te lē fefe ai; ma e te taoto ai lava, ma manaia ai lau moe. 25 E te lē fefe pe a tupu faafuaseʻi se mea mataʻutia, po o le malaia e oo i ē e amioleaga, auā o loo fotuaʻi mai. 26 E avea Ieova ma ou faatuatuaga, ma e na te leoleo foʻi i lou vae neʻi puʻea. 27 Aua e te taofia se mea lelei mai i ē ua tatau i ai, pe a mafai ona e faia. 28 Aua e te fai atu i lou tuaoi: “Ia e alu ona e toe sau ai lea a taeao, ma ou te foaʻi atu ai iā te oe,” a o loo iai se mea ua iā te oe. 29 Aua e te faufau e fai se mea leaga i lou tuaoi, a o nofo o ia ma lona manatu ua saogalemu ona o oe. 30 Aua e te finau fua ma se tagata, pe afai e na te leʻi faia se mea leaga iā te oe. 31 Aua e te matauʻa i se tagata e sauā, pe e mulimuli i se tasi o ona ala. 32 Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo. 33 E faamalaia e Ieova le fale o lē e amioleaga, ae e na te faamanuia le mea e nonofo ai o ē e amiotonu. 34 E aamu o ia e tusa ai ma ē e tauemu; ae e finagalo malie o ia iā i latou e lotomaulalo. 35 O ē e atamamai e fai ma o latou tofi le mamalu, a o ē e vālea e latou te mimita i mea e faamāina ai. 
4 Le fanau e, inā faalogo mai ia i le aʻoaʻo atu a le tamā, ma uaʻi i ai ina ia maua ai le malamalama. 2 Auā ou te avatu iā te outou o faatonuga lelei. Aua tou te tuulafoaʻiina laʻu tulafono. 3 Auā o aʻu foʻi o le atalii moni o loʻu tamā, o le pele a loʻu tinā. 4 Na ia aʻoaʻo mai iā te aʻu ma faapea mai iā te aʻu: “Ia taofimau i lou loto aʻu upu. Ia tausi i aʻu poloaʻiga ma ola pea. 5 Ia maua le atamai, ia maua foʻi le malamalama. Aua neʻi galo ma aua neʻi liliuese mai i upu a loʻu gutu. 6 Aua neʻi tuua le atamai, ona tausia ai lea o oe. Ia naunau i ai, ona puipuia ai lea o oe. 7 O le atamai o le mea sili lea. Ia maua le atamai; i mea uma lava e te maua, ia maua mai ai le malamalama. 8 Ia matuā faatāuaina le atamai, ona faaeaina ai lea o oe. E faamamaluina ai foʻi oe auā ua e talia atoatoa. 9 O le a tuu atu e le atamai i lou ulu le pale matagofie; o le a avatu ai foʻi iā te oe le palealii matagofie.” 10 Loʻu atalii e, inā faalogo mai ia ma talia aʻu upu. Ona faateleina ai lea o tausaga o lou olaga. 11 O le a ou faatonutonu oe i le ala o le atamai; o le a ou faapogaia oe e savali i ala o le amiotonu. 12 Pe a e savali, o le a lē faalavelavea ou laasaga; pe a e momoʻe foʻi, e te lē tausuai. 13 Ia taofimau i upu ua e aʻoaʻoina; aua neʻi faamaamuluina. Ia leoleo i ai, auā o lou ola lea. 14 Aua e te ui i le ala o ē e amioleaga, aua foʻi e te savali saʻo i le ala o ē e faia mea leaga. 15 Ia e ʻaloese ai, aua e te ui ane ai; ia liliuese mai ai, ma alu pea. 16 Auā latou te lē momoe seʻiloga ua latou faia ni mea leaga, ma ua mou lo latou fia momoe seʻiloga ua latou faia se mea e lāvea ai se isi. 17 Auā ua latou fafaga i latou lava i le falaoa o le amioleaga, ma ua latou feinu i le uaina o faiga sauā. 18 Ae o le ala o ē e amiotonu ua pei o le susulu o le malamalama lea e atili ai ona malamalama ma malamalama pea, seʻia oo ina matuā ao lelei le aso. 19 O le ala o ē e amioleaga ua pei o se mea pogisa; ua latou lē iloa le mea ua latou tausuai ai pea. 20 Loʻu atalii e, ia uaʻi mai i aʻu upu. Ia faalogo mai foʻi ou taliga i mea ou te fai atu ai. 21 Tau ina ia aua neʻi teʻa ese mai i ou mata. Ia teu ia mea i totonu o lou loto. 22 Auā o ia mea o le ola lea iā i latou ua maua, ma e mālōlōina ai o latou tino uma. 23 O le mea e sili ona leoleoina o mea uma, ia leoleoina lou loto,* auā e tupu mai ai vaipuna o le ola. 24 Ia tuu ese mai iā te oe o faamatalaga faapiʻopiʻo; ia mamao ma oe laugutu faitala faaʻaloʻalo. 25 A o ou mata, ia vaai saʻo i luma, ioe, o ou mata e ao ona pulatoʻa i luma. 26 Ia faalaulelei le ala o ou vae, ma tau ina ia matuā faatumauina ou ala uma. 27 Aua e te fia alu i le itu taumatau po o le itu tauagavale. Ia laa ese lou vae mai i le mea leaga. 
5 Loʻu atalii e, inā faalogo mai ia i loʻu atamai. Inā uaʻi mai ia ou taliga i laʻu faautaga loloto, 2 ina ia leoleoina ai le mafaufau lelei; ma ia leoleo e ou lava laugutu le poto. 3 Auā o laugutu o le fafine ese ua pei o le sisina ifo o le meli mai i le faamoega lagomeli, e sili ona molemole ona laugutu nai lo o le suāuu. 4 Ae o le iʻuga e maua mai iā te ia e oona e pei o se laau oona; e maʻai e pei o le pelu e faataumaʻai ona itu. 5 E ō ifo ona vae i le oti. E taunuu foʻi ona laasaga i le Tuugamau.* 6 E leʻi manatunatu o ia i le ala o le ola. Ua fesēaʻi ona laasaga ua ia lē iloa po o fea e agaʻi i ai. 7 O lenei le fanau e, inā faalogo mai ia iā te aʻu ma aua neʻi liliuese mai i upu a loʻu gutu. 8 Ia faamamao ese lou ala mai i lea fafine, ma aua e te faalatalata atu i le faitotoʻa o lona fale, 9 ina ia lē tuuina atu lou mamalu i isi, po o ou tausaga i le sauā; 10 ina ia lē faamalieina ai e tagata ese i latou lava i au oloa, pe e iai i le fale o le tagata ese mea na e tigāina e maua, 11 pe e te ōi i lou lumanaʻi pe a oo mai le iʻuga o lou olaga ma lou tino atoa. 12 Ona e faapea ane lea: “Sa ou matuā ʻinoʻino i le aʻoaʻoina ma na teena e loʻu loto aʻoaʻiga! 13 Ou te leʻi faalogo i leo o ē na aʻoaʻoina aʻu, ma e leʻi uaʻi atu loʻu taliga i oʻu faiaʻoga. 14 Na faigofie ona ou iai i mea leaga uma, i totonu o le faapotopotoga ma le fono.”   15 Ia inu vai mai i lou lava vaieli, ma le vai e sisina mai i lou lava vaipuna. 16 Pe e tatau ea ona faataapeape solo ou vaipuna i fafo o lou faitotoʻa, ma tafe atu ou vai i nofoaga faitele? 17 Ia fai mo oe lava ia vai, ae e lē o tagata ese faatasi ma oe. 18 Ia manuia lou vaipuna, ma ia e fiafia i lau avā na fai a o e tauleʻaleʻa, 19 o se ʻaila pele ma o se ʻoti o le mauga o ia e matagofie. Ia matuā faamalieina oe i ona susu i taimi uma. Ia e matuā fiafia pea foʻi i lona alofa. 20 Loʻu atalii e, aiseā e te matuā fiafia ai i se isi fafine pe fusi le fatafata o se fafine ese? 21 Auā o ala o le tagata ua i luma o fofoga o Ieova, ma e na te manatunatu i ona ala uma. 22 O ana amio sesē e maua ai lava le tagata leaga, ma e fusia o ia i maea o lana lava agasala. 23 O le a oti o ia ona ua leai se aʻoaʻiga, ma ona o le tele o lona faavalevalea ua sesē ai o ia. 
6 Loʻu atalii e, afai e te lotomalie e faamaonia le aitalafu a lou tuaoi, pe afai foʻi ua e lūlū lima mo le tagata ese, 2 afai e maileia oe i upu a lou gutu, afai foʻi e maua oe i upu a lou gutu, 3 o lenei loʻu atalii e, ia faia lenei gaoioiga, ia faasaoina oe, ona ua maua oe i le alofilima o lou tuaoi: Ia e faamaulalo iā te oe ma ia e talosaga atu pea i lou tuaoi. 4 Aua neʻi moe ou mata, pe tautulemoe ou mata mananaia. 5 Ia laveaʻiina oe e oe e pei o le manu o le sevi* mai i le lima o le tulimanu ma e pei foʻi o se manulele mai i le lima o lē e puʻe manulele. 6 O oe le tagata paiē, inā alu ia i le loi; ia vaavaai i ona ala ina ia e atamai ai. 7 E ui e leai sona taʻitaʻiʻau, o se leoleo, po o se pule, 8 ae e na te sauniunia ana meaʻai i le tau māfanafana; e na te faaputuina foʻi ana meaʻai i le taimi o le seleselega. 9 Le paiē e, o le ā le umi o le a e taoto ai pea? O afea e te tulaʻi ai mai i lau moe? 10 Seʻi toe fai sina moe, seʻi toe fai foʻi sina matamoe, seʻi toe fai foʻi sina piilima a o taoto, 11 ona oo mai ai lea o lou mativa e pei o le tagata faomea i le auala, ma lou lē tagolima, ua pei o le tagata ua uu ana auupega. 12 O le tagata ulavale, o le tagata e fai mea faatigā, o loo savali ma tautala i mea faapiʻopiʻo, 13 ua faaʻivi lona mata, ua faia ni faailoga i lona vae, ma faasino mea i ona tamatamaʻilima. 14 Ua i lona loto le pepelo. Ua ia fafau mea leaga i taimi uma. Ua ia faatupuina pea maseiga. 15 O le mea lea e oo faafuaseʻi mai ai lona malaia; e vave lava ona gausia o ia, ae e leai se fofō. 16 E ono mea e ʻinoʻino i ai Ieova; ioe, e fitu mea e matuā inosia lava e ia: 17 o mata faamaualuga, o le laulaufaiva pepelo, o lima e sasaa le toto o ē e lē sala, 18 o le loto e fafau faufauga leaga, o vae e vave ona tamoʻe e fai le mea leaga, 19 o le molimau pepelo e na te faia tala sesē, ma so o se tasi e faatupuina maseiga i le va o uso. 20 Loʻu atalii e, ia tausi i le poloaʻiga a lou tamā, ma aua neʻi tuulafoaʻiina le tulafono a lou tinā. 21 Ia fusi e lē aunoa ia mea i lou loto; ia fusi foʻi i lou ua. 22 Pe a e savali, e taʻitaʻiina ai oe; pe a e taoto, e puipui ai oe; ma pe a e ala aʻe, o le a naunau tele ai iā te oe. 23 Auā o le poloaʻiga o le molī lea, o le tulafono o le malamalama lea, ma o aʻoaʻiga e aʻoaʻoina ai, o le ala lea o le ola, 24 ina ia leoleoina ai oe mai i le fafine leaga, mai i le laulaufaiva taufaasee foʻi o le fafine ese. 25 Aua le tuʻinanau lou loto i lona lalelei, ma aua neʻi maileia oe i ona mata aulelei, 26 auā e iʻu ai ina tasi le falaoa lapotopoto a se tasi ona o le fafine talitane; ae e tusa ai ma se avā a se tasi tane, e tulituliloa e ia le ola aogā o se tasi. 27 Pe e mafai ea e se tagata ona tuu le afi i lona fatafata ae e lē mū ai ona ofu? 28 Pe e mafai e se tagata ona savali i malala ola ae e lē mū ai ona vae? 29 E faapena foʻi o so o se tasi e feusuaʻi ma le avā a lona tuaoi, e leai se tasi e tago i lea fafine e sao mai i le faasalaga. 30 E lē inosia e tagata se gaoi pe a ia gaoi ni mea ina ia maʻona ai o ia ona ua fia ʻai. 31 Ae a maua o ia, ona ia toe totogi faafitu lea o ia mea; o le a ia avatu oloa uma o lona fale. 32 O so o se tasi e mulilua ma se fafine, ua leai sona mafaufau;* o lē na te faia lea mea, ua faaumatia e ia lona lava ola. 33 O le a maua e ia le malaia ma le māsiasi, o le a lē soloiesea foʻi lona faalumaina. 34 Auā o le fuā o le tane e ita ai o ia, ma e na te lē faaalia le alofa i le aso o le tauimasui. 35 O le a lē manatunatu foʻi o ia i se togiola,* pe e lotomalie e faafilemuina ai o ia, e tusa lava po o le ā le taugatā o lau meaalofa e avatu.

O le upu i le uluaʻi gagana ua faaliliuina i lenei upu e tele ona uiga, ma ua faaliliuina i le: aʻoaʻiga, faatonuga, aʻoaʻoga, faasaʻoga, apoapoaʻiga, faasalaga, ma le fautuaga.
I le gagana Eperu, o le “lamalama i le toto.”
I le gagana Eperu o le “foloolaina i latou.”
Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.
I le gagana Eperu, o le “faamasaatoto.”
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
Po o le “fatu.”
Tagaʻi i le Faaopoopoga e 6.
O le ʻaila saosaoa.
Po “ua leai se uunaʻiga lelei o le loto.”
Po o le tau e totogi atu.


^ (Faata. 3:1-35) Loʻu atalii e, aua neʻi galo iā te oe laʻu tulafono, ma ia tausia aʻu poloaʻiga i lou loto, 2 auā e faaopoopo ai iā te oe o aso e tele, ma tausaga o lou olaga, e faaopoopo atu ai foʻi iā te oe le filemu. 3 Tau ina ia aua neʻi teʻa ma oe le alofa faamaoni ma le mea moni. Ia asoa i lou ua. Ia tusia i luga o le papamaa o lou loto, 4 ona e maua ai lea o le alofa ma le tofā mamao i luma o le Atua atoa ma tagata. 5 Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala. 7 Aua e te faafiapoto. Ia e mataʻu iā Ieova ma ia e liliuese mai i ala leaga. 8 Ia fai lea ma mea e malosi ai lou pute, ma toe faafouina ai ou ivi. 9 Ia e āva iā Ieova i au ʻoa ma uluaʻi fua uma o au faaeleeleaga. 10 Ona tutumu ai lea o ou fale teu oloa; ma taumasuasua ai le mea e tali ai suāvine o le uaina fou. 11 Loʻu atalii e, aua e te teena le aʻoaʻoga a Ieova; ma aua e te ʻinoʻino i lana aʻoaʻiga, 12 auā e aʻoaʻia e Ieova o lē e alofa i ai, e pei foʻi ona faia e le tamā i lona atalii o lē ua ia alofa i ai. 13 E fiafia le tagata ua maua le atamai, ma le tagata ua iai le faautaga loloto, 14 auā e sili atu le mauaina o le poto i lo o le mauaina o oloa e pei o le siliva ma le auro. 15 E sili lona tautele nai lo o maa tāua,* e lē mafai foʻi ona faatusaina i isi mea uma e te fiafia i ai. 16 O loo i lona lima taumatau le tele o aso e ola ai; a o lona lima tauagavale, ua iai ʻoa ma le mamalu. 17 O ona ala o ala e matagofie, ma e filemu ona auala uma. 18 O le laau foʻi o le ola iā i latou o ē e fetagofi atu i ai, ma e fiafia i latou o ē e pipii atu i ai. 19 O le poto na faataatia ai e Ieova le faavae o le lalolagi. Na ia faatumauina le lagi i le faautaga loloto. 20 O lona poto ua vaeluaina ai vai loloto, ma ua māʻuluʻulu mai ai le timu mai i le lagi puaoa. 21 Loʻu atalii e, aua neʻi teʻa ma oe ia mea. Ia e taofimau i le atamai aogā ma le mafaufau lelei, 22 ona fai lea o ia mea ma mea e te ola ai, ma se asoa matagofie foʻi i lou ua. 23 Ona mafai ai lea ona e savali ma le saogalemu i lou ala, ma e lē tuʻia foʻi lou vae i se mea. 24 A e taoto e te lē fefe ai; ma e te taoto ai lava, ma manaia ai lau moe. 25 E te lē fefe pe a tupu faafuaseʻi se mea mataʻutia, po o le malaia e oo i ē e amioleaga, auā o loo fotuaʻi mai. 26 E avea Ieova ma ou faatuatuaga, ma e na te leoleo foʻi i lou vae neʻi puʻea. 27 Aua e te taofia se mea lelei mai i ē ua tatau i ai, pe a mafai ona e faia. 28 Aua e te fai atu i lou tuaoi: “Ia e alu ona e toe sau ai lea a taeao, ma ou te foaʻi atu ai iā te oe,” a o loo iai se mea ua iā te oe. 29 Aua e te faufau e fai se mea leaga i lou tuaoi, a o nofo o ia ma lona manatu ua saogalemu ona o oe. 30 Aua e te finau fua ma se tagata, pe afai e na te leʻi faia se mea leaga iā te oe. 31 Aua e te matauʻa i se tagata e sauā, pe e mulimuli i se tasi o ona ala. 32 Auā e inosia e Ieova le tagata fai mea piʻopiʻo, ae e mafuta vavalalata atu o Ia i ē ua amio saʻo. 33 E faamalaia e Ieova le fale o lē e amioleaga, ae e na te faamanuia le mea e nonofo ai o ē e amiotonu. 34 E aamu o ia e tusa ai ma ē e tauemu; ae e finagalo malie o ia iā i latou e lotomaulalo. 35 O ē e atamamai e fai ma o latou tofi le mamalu, a o ē e vālea e latou te mimita i mea e faamāina ai.

Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.

Olioli i Le Ola i Le Lalolagi e Faavavau!

Lomia i le 2006

Ua saunia lenei lomiga ina ia aʻoaʻoina ai tagata i le lalolagi aoao e faatatau i le Tusi Paia, lea ua lagolagoina e meaalofa tauofo.

 1-7    O Ai na Foafoaina Oe?

 8-14   Ai se ā e Oti ai Le Tagata?

15-17   O le ā Le Oti?

18-21   Faaumatia e Le Atua se Lalolagi Leaga

22-28   Pe o le a Toe Faaumatia e Le Atua Tagata Leaga?

29-34   Aumaia e Ieova i a i Tatou Se Faaola

35-40   E Faapefea ona Faasaoina Tatou mai Le Agasala ma Le Oti

41-49   O Se Tupu Faalelagi e Aumaia Faamanuiaga i Le Lalolagi

50-76   O le ā e Tatau ona E Faia












^ (Faata. 7:1-11:31) Loʻu atalii e, ia e tausi i aʻu upu ma ia teu aʻu poloaʻiga e pei o se oloa tāua iā te oe. 2 Ia e tausi i aʻu poloaʻiga e faaauau ai ona e ola, ma laʻu tulafono ia pei o le ʻiʻoimata o ou mata. 3 Ia nonoa ia mea i ou tamatamaʻilima ma tusia ai i luga o le papamaa o lou loto. 4 Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,” 5 ina ia leoleoina ai oe mai i se isi fafine, mai i le fafine ese o lē ua fai ana tala taufaasee. 6 Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa. 10 Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma. 13 Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe. 16 Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni. 18 Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.” 21 Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee. 22 Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola. 24 O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti. 
8 Pe e lē o alaga ea le atamai, ma leotele mai pea le faautaga loloto? 2 Ua tū ai i le tumutumu o mea maualuluga, i tafatafa ane o le ala, i fetaulaʻiga o auala. 3 I autafa o faitotoʻa, i le gutu o le aai, i le mea e ui atu i le faitotoʻa o le aai, o loo alaga leotele atu pea le atamai: 4 “Tagata e, ua ou valaau atu iā te outou, ma ua ou tautala atu i le fanau a tagata. 5 O outou ua leai se poto masani, ia malamalama i le utaga mamao; o outou foʻi ua vālea, ia loto matala. 6 Ia faalogo, auā ua ou tautala atu i mea e sili ona tāua, ma e tautala oʻu laugutu i le mea ua tonu. 7 Auā e tautala loʻu gutu i le upu moni i se leo lemū; ma o le amioleaga o se mea lea e inosia e oʻu laugutu. 8 O upu a loʻu gutu e amiotonu ia. E lē o iai se upu e faaʻoleʻole pe e faapiʻopiʻo. 9 E saʻo uma ia upu i lē ua iai le faautaga loloto, ma e tonu foʻi i ē ua maua le poto. 10 Ia outou talia laʻu aʻoaʻo atu ae e lē o le siliva, ma le poto nai lo o le auro e sili ona lelei. 11 Auā e sili le atamai nai lo o maa tāua,* o isi mea uma foʻi e faafiafia ai e lē mafai ona tutusa ma lea mea. 12 “O aʻu o le atamai, ua ou mau faatasi ma le utaga mamao, ma ua iā te aʻu foʻi le poto e mafaufau lelei ai. 13 O le mataʻu iā Ieova o le ʻinoʻino lea i le leaga. O le fia sili, ma le faamaualuga, ma le ala leaga, ma le gutu faapiʻopiʻo, ou te ʻinoʻino i ai. 14 Ua iā te aʻu le fautuaga ma le atamai aogā. Ua ou maua le malamalama; ua iā te aʻu foʻi le mana. 15 Ona o aʻu, e pule ai pea tupu, ma o loo faia ai pea e alii sili o tuutuuga amiotonu. 16 Ona o aʻu, ua pule ai pea perenise o ni perenise, ma o loo faamasino ai tamālii ma le amiotonu. 17 Ou te alofa atu iā i latou o ē e alolofa mai iā te aʻu, o ē e saʻili mai foʻi iā te aʻu, e latou te mauaina aʻu. 18 Ua iā te aʻu ʻoa ma le mamalu, o tofi tāua e tumau atoa ma le amiotonu. 19 E sili atu laʻu fua i le auro, e sili foʻi i le auro ua faamamāina, o meaalofa foʻi e maua mai iā te aʻu e sili atu i le siliva e aupito lelei. 20 Ou te savali i ala o le amiotonu, i le ogatotonu o auala o le faamasinoga, 21 ina ia maua ai mea e tāua e i latou o ē e alolofa mai iā te aʻu; ma ua ou faatumuina pea o latou fale teuoloa. 22 “O Ieova lava na faia aʻu, o le amataga o lona ala, o lana galuega muamua mai i aso anamuā. 23 Na faatūina aʻu mai i le vavau, mai i le amataga, a o leʻi faia le lalolagi. 24 Na fanaua aʻu e pei o le tigā o le a fanau a o leʻi iai ni vai loloto, a o leʻi iai foʻi ni vaipuna e puna tele mai ai vai. 25 Na fanaua aʻu e pei o le tigā o le a fanau a o leʻi faavaeina mauga, a o leʻi iai foʻi ni aʻega, 26 a o leʻi faia e ia le laueleele ma laufanua taalaelae ma uluaʻi potopotoi o palapala o le fanua lea e fua mai. 27 Na ou iai ina ua ia saunia le lagi; ina ua ia tuu foʻi se liʻo i luga o vai loloto, 28 ina ua ia faamausalīina o ao i lugā, ua ia faapogaia foʻi o vaipuna o vai loloto ina ia malolosi, 29 ina ua ia faia le tulafono o le sami ina ia aua neʻi sopoʻia e le suāsami lana poloaʻiga, ina ua ia faia foʻi faavae o le lalolagi, 30 na ou faatasi ma ia o se tufuga poto, na avea foʻi aʻu ma lē na ia matuā fiafia i ai i lea aso ma lea aso, na ou fiafia foʻi i ona luma i taimi uma, 31 ma fiafia foʻi i le laueleele lea e fua mai o lana lalolagi, ma sa ou matuā fiafia i le fanau a tagata. 32 “O lenei, le fanau e, inā faalogo mai ia iā te aʻu; ioe, e fiafia i latou e tausia oʻu ala. 33 Ia faalogo i mea e aʻoaʻo atu ona atamai ai lea, aua foʻi le teena. 34 E fiafia le tagata e faalogo mai iā te aʻu, e ala i le mataala i oʻu faitotoʻa i lea aso ma lea aso, e ala foʻi i le tū ma leoleo pou o oʻu faitotoʻa. 35 Auā o lē e na te maua aʻu e na te maua foʻi le ola, ma maua le finagalo malie o Ieova. 36 A o lē ua lē mauaina aʻu ua faasauā o ia i lona lava ola; o i latou uma e matuā ʻinoʻino iā te aʻu ua latou naunau i le oti.” 
9 Ua fausia e le atamai moni lona fale; ua ia tā foʻi ona poutū e fitu. 2 Ua faatulagaina foʻi le fasia o ana manu; ua sui le uaina; e lē gata i lea, ua teu foʻi lona laulau. 3 Ua aauina atu foʻi ana auauna teine, ina ia valaau atu mai i mea maualuluga o le aai: 4 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 5 “Ō mai ia e aai i laʻu falaoa ma feinu i le uaina na ou suia. 6 Ia tuu ai pea ē ua leai se poto masani ma ia ola pea, ia savavali saʻo i le ala o le malamalama.” 7 O lē e faasaʻo i le tagata tauemu, e oo iā te ia le faalumaina, ma o lē e aʻoaʻi i lē e amioleaga, e oo iā te ia le mā. 8 Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe. 9 Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto. 10 O le mataʻu iā Ieova, o le amataga lea o le atamai, ma o le poto i Lē e Sili Ona Paia, o le malamalama lea. 11 O le a faateleina ou aso ona o aʻu, ma e faaopoopoina foʻi tausaga i lou olaga. 12 Afai ua e atamai, ua e atamai mo oe lava; afai foʻi ua e tauemu, e na o oe lava e tigā ai. 13 O le fafine valea e malomaloā. Ua faavalevalea lava o ia ma ua matuā lē iloa lava se mea. 14 Ua nofo o ia i luma o le faitotoʻa o lona fale, i se nofoa, i mea maualuluga o le aai, 15 ina ia valaau atu iā i latou e ui ane i le ala, o i latou o ē e savavali saʻo i o latou ala: 16 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 17 “E suamalie vai ua gaoia, ma e manaia le tofo o se falaoa e ʻai faalilolilo.” 18 A ua lē iloa e ia o loo i na mea i latou ua oti, o i latou ua ia valaau e ō atu, ua iai i mea maualalalo o le Tuugamau.* 
10 O faataoto a Solomona.   O le atalii atamai e na te faafiafiaina le tamā, a o le tama valea e faanoanoa ai lona tinā. 2 E lē aogā ʻoa a le tagata amioleaga, a o le amiotonu o le a laveaʻiina ai mai i le oti. 3 E lē tuua e Ieova le tagata amiotonu ia matelāina, ae e na te teena manaʻoga o tagata amioleaga. 4 O lē e galue ma le lima paiē o le a mativa, ae o le lima o lē e toʻaga o le a mauʻoa ai o ia. 5 O le atalii e iai le tofā mamao, e na te faaputuina mea i le tau māfanafana; o le atalii e tupu ai le mā, e moegase o ia a o faia le seleselega. 6 Ua i luga o le ulu o lē e amiotonu o faamanuiaga, ae e tusa ai ma gutu o ē e amioleaga, e ufiufi ai faiga sauā. 7 O le igoa lelei o lē e amiotonu e maua ai le faamanuiaga, a o le igoa o ē e amioleaga e pala ia. 8 O lē ua atamai lona loto o le a ia talia poloaʻiga, a o lē ua gutu valea o le a solia o ia i lalo. 9 O lē e savali ma le faamaoni o le a savali ma le saogalemu, a o lē e faapiʻopiʻo ona ala o le a faaalia e ia o ia lava. 10 O lē e faaivi lona mata e na te faatupu le tigā, ma o lē ua gutu valea o le a solia o ia i lalo. 11 O le gutu o le tagata amiotonu o le puna lea o le ola; ae e tusa ai ma gutu o tagata amioleaga e ufiufi ai faiga sauā. 12 O le ʻinoʻino e tupu ai le femisaaʻi, a o le alofa e ufiufi ai mea sesē uma. 13 E iloa le atamai i laugutu o le tagata malamalama, a o le laau, e sasa ai le tua o lē ua leai sona mafaufau. 14 O i latou e atamamai e latou te teuina le poto, a o le gutu o le tagata valea ua lata ina faaumatia. 15 O ʻoa a le tagata mauʻoa, o lona aai malosi lea. O le fanoga o tagata faatauvaa, o lo latou mativa lea. 16 O galuega a le tagata amiotonu e iʻu i le ola; o fua o le tagata amioleaga e iʻu i le agasala. 17 O lē e pipiimau i mea e aʻoaʻoina, o le ala lea i le ola,* o lē e tuulafoaʻiina aʻoaʻiga e na te taʻitaʻisesēina tagata. 18 A ufiufi e se tasi le ʻinoʻino ua iā te ia laugutu pepelo, ma e valea le tagata e faatupuina se tala taufaaleaga. 19 O le tele o upu e lē asa ai ma se mea sesē, a o lē na te pulea ona laugutu e gaoioi o ia ma le faautauta. 20 O le laulaufaiva o le tagata amiotonu o le siliva lea e sili ona lelei; o le loto o le tagata amioleaga e itiiti sona aogā. 21 O laugutu o le tagata amiotonu e fafaga ma taʻitaʻiina ai le toʻatele, ae o ē e valelea ua feoti i latou ona ua leai se mafaufau. 22 O le faamanuiaga a Ieova, e faatamaoaiga ai ma e na te lē faaopoopo i ai se tigā. 23 Ua pei le faia o amioga matagā o se taaloga i le tagata valea, a o le tagata e iai le faautaga loloto e iā te ia le atamai. 24 O le mea e fefe ai le tagata amioleaga, o le mea tonu lea e oo iā te ia; ae o mea e mananaʻo ai tagata amiotonu e tuuina atu iā i latou. 25 E pei ona mavae atu o le matagi malosi, e faapena foʻi ona lē toe iai le tagata amioleaga; a o le tagata amiotonu e pei o se faavae e tumau lava. 26 E pei o le vineta i nifo, e pei o le asu foʻi i mata, e faapena le tagata paiē i ē ua auina atu o ia. 27 O le mataʻu iā Ieova e faaopoopoina ai aso, a o tausaga o ē e amioleaga, e vave faamutaina ia. 28 O le faamoemoe o tagata amiotonu o le olioli lea, ae o le faamoemoe o tagata amioleaga o le a faafanoina. 29 O le ala o Ieova o le malosi lea mo lē e amio saʻo, a o le faaumatiaga mo ē e faia mea e tigā ai. 30 A o le tagata amiotonu, e lē tautevateva o ia e faavavau; ae o ē e amioleaga e lē nonofo pea i latou i le lalolagi. 31 O le gutu o le tagata amiotonu, e fua mai ai le fua o le atamai, a o le laulaufaiva faapiʻopiʻo e vavaeeseina lea. 32 O laugutu o le tagata amiotonu, ua saʻili pea mo le talileleia, a o gutu o tagata amioleaga e faapiʻopiʻo ia. 
11 E inosia e Ieova le fua faatautau faaaimamago, ae e fiafia o ia i le maa e fua ai mea e atoa. 2 Po ua oo mai ea le faamaualuga? Ona oo mai ai lea o le faalumaina; ae e iai le atamai i ē e faamaulalo. 3 O le faamaoni o ē e amio saʻo e taʻitaʻia ai i latou, a o le faaʻoleʻole o ē e lē faamaoni e fano ai a latou mea. 4 E lē aogā ʻoa i le aso o le toʻasā, ae o le amiotonu o le a laveaʻiina ai mai i le oti. 5 O le amiotonu o le tagata e lē ponā, e faasaʻoina ai lona ala, ae e paʻū le tagata amioleaga i lana lava amioleaga. 6 O le amiotonu o ē e amio saʻo, o le a laveaʻiina ai i latou, ae o le manaʻo o i latou o ē e faia mea faapiʻopiʻo, o le a maua ai i latou. 7 Pe a oti le tagata amioleaga, ua mou atu lona faamoemoe; e mou atu foʻi lona faatuatuaga i lona lava malosi. 8 E laveaʻiina lava le tagata amiotonu mai i puapuaga, ae e sau lē e amioleaga nai lo o ia. 9 O le gutu o lē ua fulitua i le upu moni e māfua ai le faaleagaina o lona uso a tagata, a o le poto e faasaoina ai ē e amiotonu. 10 E matuā olioli le aai ona o le lelei o ē e amiotonu, ae pe a faaumatia tagata amioleaga, o le a alalaga fiafia. 11 E faaeaina le aai ona o le faamanuiaga o tagata amio saʻo, ae e lepetia le aai ona o gutu o ē e amioleaga. 12 Ua ʻinoʻino lē ua leai sona mafaufau i ona uso a tagata, a o le tagata e iai le faautaga loloto e lē pisa o ia. 13 O lē e fealualuaʻi solo ma feaveaʻi tala taufaaleaga, ua ia taʻu atu mataupu faalilolilo, a o lē e faamaoni lona loto,* ua ia tanumaʻi le mataupu. 14 Pe a leai se taʻitaʻiga atamai, e mafatia tagata; ae e iai le faaolataga i le toʻatele o faufautua. 15 O le a leaga le iʻuga o se tasi auā na ia faamaonia le aitalafu a sē na te lē iloaina, a o lē e lē vave ona lūlū lima i se maliega, e ʻalofia e ia faafitauli. 16 O le fafine tauagafau o ia lea na te maua le mamalu; a o pule sauā, e latou te maua le tamaoaiga. 17 O le tamāloa e alofa faamaoni ua agalelei o ia iā te ia lava, a o le tagata sauā ua ia aumaia faafitauli i lona lava tino. 18 O le tagata amioleaga ua ia maua le totogi pepelo, a o lē e lūlū le amiotonu, ua ia maua le totogi moni.* 19 O lē e tū mausalī mo le amiotonu e iʻu i le ola, a o lē e tuliloaina le mea ua leaga e iʻu i lona lava oti. 20 E inosia e Ieova i latou e faapiʻopiʻo o latou loto, ae e fiafia o ia i ē e lē ponā o latou ala. 21 E ui ina tago le lima i le isi lima, e lē sao se tagata leaga mai i le faasalaga; ae o le a sao le fanau a ē e amiotonu. 22 E pei o le mama auro i le isu o le puaa, e faapena foʻi le fafine e lalelei ae ua lē faaaogā lelei lona mafaufau. 23 O le naunautaʻiga o tagata amiotonu e matuā lelei lava; o le faamoemoe o tagata amioleaga, o le toʻasā lea. 24 E iai le tagata e faasalalau atu ana mea, ae e faateleina pea; e iai foʻi le tagata e taofi mai i le avatuina o le mea ua tatau, ae e iʻu i le mativa. 25 E faatamaoaigaina le tagata limafoaʻi, ma o lē e na te matuā faasūsū isi, o le a matuā faasūsūina o ia. 26 O lē e taofia fatu, e fetuuina o ia e le nuu, ae e iai le faamanuiaga i luga o le ulu o lē na te faatauina mai ai. 27 O lē e saʻili e fai le mea ua lelei e saʻili pea o ia mo le talileleia; a o lē e saʻili mo mea leaga, e oo lava lea iā te ia. 28 O lē ua faatuatua i ana ʻoa, o le a paʻū o ia; a o ē e amiotonu, o le a manuia e pei o lau o laau lauusiusi. 29 O lē e māfua ai faafitauli i lona lava aiga, e fai le matagi ma ona tofi; ma e fai le tagata valea ma auauna a le tagata ua atamai lona loto. 30 O le fua o le tagata amiotonu o le laau lea o le ola, o lē na te maua ola o tagata, e atamai o ia. 31 Vaai! E tauia le tagata amiotonu i le lalolagi. E sili atu foʻi ona tauia le tagata amioleaga ma le tagata agasala!

E lē o se faamalama tioata ae e faia i fasi laupapa felavasaʻi.
Tagaʻi i le Faaopoopoga e 6.
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
Tagaʻi i le Faaopoopoga e 6.
Po o “ua iai i le ala o le ola.”
Po o “lona agaga.”
 O le “totogi pepelo” o lona uiga “o le taui mo galuega leaga.” O le “totogi moni” o lona uiga “o le taui mo galuega lelei.”


^ (Faata. 7:13-23) Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe. 16 Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni. 18 Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.” 21 Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee. 22 Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola.



^ (Faata. 8:22-9:6) “O Ieova lava na faia aʻu, o le amataga o lona ala, o lana galuega muamua mai i aso anamuā. 23 Na faatūina aʻu mai i le vavau, mai i le amataga, a o leʻi faia le lalolagi. 24 Na fanaua aʻu e pei o le tigā o le a fanau a o leʻi iai ni vai loloto, a o leʻi iai foʻi ni vaipuna e puna tele mai ai vai. 25 Na fanaua aʻu e pei o le tigā o le a fanau a o leʻi faavaeina mauga, a o leʻi iai foʻi ni aʻega, 26 a o leʻi faia e ia le laueleele ma laufanua taalaelae ma uluaʻi potopotoi o palapala o le fanua lea e fua mai. 27 Na ou iai ina ua ia saunia le lagi; ina ua ia tuu foʻi se liʻo i luga o vai loloto, 28 ina ua ia faamausalīina o ao i lugā, ua ia faapogaia foʻi o vaipuna o vai loloto ina ia malolosi, 29 ina ua ia faia le tulafono o le sami ina ia aua neʻi sopoʻia e le suāsami lana poloaʻiga, ina ua ia faia foʻi faavae o le lalolagi, 30 na ou faatasi ma ia o se tufuga poto, na avea foʻi aʻu ma lē na ia matuā fiafia i ai i lea aso ma lea aso, na ou fiafia foʻi i ona luma i taimi uma, 31 ma fiafia foʻi i le laueleele lea e fua mai o lana lalolagi, ma sa ou matuā fiafia i le fanau a tagata. 32 “O lenei, le fanau e, inā faalogo mai ia iā te aʻu; ioe, e fiafia i latou e tausia oʻu ala. 33 Ia faalogo i mea e aʻoaʻo atu ona atamai ai lea, aua foʻi le teena. 34 E fiafia le tagata e faalogo mai iā te aʻu, e ala i le mataala i oʻu faitotoʻa i lea aso ma lea aso, e ala foʻi i le tū ma leoleo pou o oʻu faitotoʻa. 35 Auā o lē e na te maua aʻu e na te maua foʻi le ola, ma maua le finagalo malie o Ieova. 36 A o lē ua lē mauaina aʻu ua faasauā o ia i lona lava ola; o i latou uma e matuā ʻinoʻino iā te aʻu ua latou naunau i le oti.” 
9 Ua fausia e le atamai moni lona fale; ua ia tā foʻi ona poutū e fitu. 2 Ua faatulagaina foʻi le fasia o ana manu; ua sui le uaina; e lē gata i lea, ua teu foʻi lona laulau. 3 Ua aauina atu foʻi ana auauna teine, ina ia valaau atu mai i mea maualuluga o le aai: 4 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 5 “Ō mai ia e aai i laʻu falaoa ma feinu i le uaina na ou suia. 6 Ia tuu ai pea ē ua leai se poto masani ma ia ola pea, ia savavali saʻo i le ala o le malamalama.”






^ ***sn pese 32 Ia Tumau ma ia Mausalī!***

Pese 32

Ia Tumau ma ia Mausalī!

(1 Korinito 15:58)

1. Ua vevesi nei atunuu,

Fefe i mea e ono tutupu.

Ia tatou tutumau mausalī.

Auauna faamaoni.

(Tali)

2. Tele mailei a le lalolagi.

Ae mafai ona tatou sao mai ai.

Faamaoni i upu moni;

E maua ai le taui.

(Tali)

3. Auauna ma le lotoatoa,

I galuega a le Atua.

O le tala lelei ia talaʻia.

Ua lata le iʻuga.

(TALI)

Ia tatou tumausalī

Ma ia faamaoni;

Seʻi taumamao mai lenei lalolagi.

(Tagaʻi foʻi i le Luka 21:9; 1 Pete. 4:7.)



^ (1 Kori. 15:58) O le mea lea oʻu uso pele e, ia outou tutumau, ia mausalī, ma ia tele pea mea e fai i le galuega a le Alii, ma le iloa e lē iʻuvale a outou galuega fitā i le Alii.



^ (Luka 21:9) Aua foʻi neʻi outou atuatuvale pe a outou faalogo i taua ma fouvalega. Auā e ao ona taunuu muamua o nei mea, ae e lē oo mai loa le iʻuga.”



^ (1 Pete. 4:7) Ua lata mai le iʻuga o mea uma lava. O lea, ia outou mafaufau lelei, ma ia mataala i le faia o tatalo.









^ ***w00 11/15 itu. 28-30 “Ia E Tausi A‘u Poloaiga, E te Ola Ai”***

O aʻoaʻoga faamātua e mafai foʻi ona aofia ai isi tuutuuga—tulafono i le aiga. O nei tulafono e mo le lelei o sui o le aiga. E moni, e faalagolago i manaʻoga, e eseese foʻi la tulafono a le tasi aiga mai le isi aiga. E ui i lea, ua iai i mātua le tiute o le filifilia lea o le mea e sili ona lelei mo lo latou lava aiga. Ma o tulafono latou te faia e masani lava o se faailoaga lea o lo latou alofa moni ma le manatu mamafa. O le fautuaga i ē laiti ina ia latou pipii atu i nei tulafono faatasi ai ma aʻoaʻoga faale-Tusi Paia, ua maua mai o latou mātua. Ioe, o loo iai se manaʻoga ina ia tausia na faatonuga “e pei o lou tamatamaimata”—i le matuā leoleoina ma le faaeteete. O le auala lena e ʻalofia ai āuga e oti ai ona o le lē amanaʻia o tapulaa a Ieova ma o lea ia ‘⁠faaauau pea ona ola ai.’

Ua faaauau mai Solomona e faapea: “Ia e fusi ai [aʻu poloaiga] i ou tamatamai lima; ia e tusi ai i le papa o lou loto.” (Faataoto 7:3) E pei ona masani ona iloa atu e o tatou mata ia o tatou tamatamaʻilima ma e tāua mo le faataunuuina o a tatou fuafuaga, o lesona tatou te aʻoaʻoina mai le fafagaina i le Tusi Paia po o le mauaina o le poto i le Tusi Paia e ao ona avea o se faamanatu ma o se taʻiala e aumaia pea lava pea i so o se mea tatou te faia. E ao ona tatou tusia ia faatonuga i papa o o tatou loto, ia avea o se vaega o o tatou uiga tumau.

I le lē faagaloina foʻi o le tāua o le atamai ma le malamalama, na timaʻi mai ai le tupu e faapea: “Ia e fai atu i le poto, O oe o loʻu tuafafine; ma ia e taʻua le atamai, o lou aiga lea.” (Faataoto 7:4) O le atamai o le tomai lea e mafai ona faaaogā tatau ai le poto ua tuuina mai le Atua. E ao ona ia i tatou le alofa mo le atamai e pei ona tatou alolofa i se tuafafine faapelepeleina. O le ā le malamalama? O le tomai lea e vaai ai i se mataupu ma maua mai lona uiga e ala i le malamalama i le sootaga o ona vaega ma le mataupu atoa. O le malamalama e ao ona latalata mai ia i tatou e pei o se uō māfana.

Aiseā e ao ai ona tatou pipii atu i toleniga faale-Tusi Paia ma ati aʻe le vavalalata atu i le atamai ma le malamalama? Ina ia “leoleo ia [i tatou] ai le fafine ese, o le [“tagata,” NW ] ese na te faaoleole i ana upu.” (Faataoto 7:5) Ioe, o le faia faapea o le a leoleo ai i tatou mai ala faaoleole ma le faatauanau o se tagata ese—se tagata amio lē mamā.*

Ua Fetaiaʻi le Tama Talavou ma ‘⁠se Fafine Pepelo’

Ua faamatala mai e le tupu o Isaraelu se vaaiga na vaaitino lava i ai o ia e faapea: “O le faamalama o loʻu fale na ou vaavaai atu ai i le mea faamataupega; ona ou vaai atu ai lea i e faigofie; na ou iloa ua i taulelea le tasi tama, ua leai sona mafaufau; na ui ane o ia i le ala e lata ane i le fetaulaigāala e nofo ai le fafine; na ia alu ane i le ala i lona fale, i le segisegi, i le afiafi, i le tulua o po, i le pouliuli.”—Faataoto 7:6-9.

O le faamalama lea na vaai atu ai i fafo Solomona e faamataupega—e foliga mai e faavaa laupapa valavala ma atonu o loo faaalia ai ni mamanu na vaneina. A o faasolo ifo ina pogipogi, ua faasolo ai ina pogisa le ala. Na ia vaaia se tama talavou o lē e lamatiagofie lava. E leai se faautauta, po o le magafagafa, e leai foʻi sona mafaufau. E foliga mai, o loo ia iloa lelei le ituaiga tuaoi lea ua ia alu i ai ma le mea e ono tupu ia te ia iinā. Ua ui atu le tama talavou i le ala e latalata ane i le “fetaulaigāala e nofo ai le fafine,” lea e ui atu ai le ala i lona fale. O ai lena fafine? O ā ana mea o loo fai?

Ua faaauau mai le tupu na vaai i ai e faapea: “Faauta foi, na fetaiai ma ia le fafine ua ofu i le ofu o le fafine talitane, ua ia te ia foi le loto pepelo; ua leoleoa o ia, ma le vaogata; ua le nofo tumau ona vae i lona fale. Se itu aso ua i fafo, se itu aso ua i malae; na te lamalama foi e lata ane i fetaulaigāala uma lava.”—Faataoto 7:10-12.

O le ituaiga o lavalava o loo ofuina e lenei fafine ua faamanino mai ai lona tulaga. (Kenese 38:14, 15) E lē onomea ona ofu, e pei o se fafine talitane. E sili atu i lena, e pepelo lona loto—e “faaʻoleʻole” lona mafaufau, o ana fuafuaga e “faapiʻopiʻo.” (An American Translation; New International Version) E leoleoā ma vaogatā, tautala soo ma faaulu malo, leotele ma uamaaa, e tetee ma faamaualuga o ia. Na i lo le nofo i le fale, ua sili ia te ia ia nofoaga faitele, e lafilafi solo ai i fetaulaʻiga ala ina ia maua sē na te maileia. O loo ia faatali mo se tasi e pei o le tama talavou.

Le ‘⁠Tele o Togafiti’

O lea ua fetaiaʻi le tama talavou ma se fafine amio lē taupulea faatasi ai ma se fuafuaga piʻopiʻo. Pagā se mea na tupu na ao ona taulaʻi atu i ai le vaai a Solomona! Na ia taʻua e faapea: “Na ia pue atu foi ia te ia, ma sogi ia te ia ua mata faalemā; ma ua faapea atu ia te ia, Ua ia te au taulaga faafetai; o le aso nei, ua ou avatu ai mea na ou tauto ai; o le mea lea na ou sau ai e faafetaiai ia te oe; e saili lava ia te oe, ua ou maua foi oe.”—Faataoto 7:13-15.

E molemole laugutu o lenei fafine. O le faaali mai o ni foliga lē mā, ua ia fai mai ai ana upu ma le mautinoa. O mea uma lava na ia fai atu ai sa fuafuaina ma le faaeteete ina ia faaseeina ai le tama talavou. E ala i lona taʻua faapea ua māeʻa ona ia faia taulaga faafetai i lena lava aso ma ua avatu foʻi mea o lana tautoga, ua ia faia ai se faaaliga o le fai mea tonu, e tau faaataata atu ai faapea e lē o faalētonu lona itu faaleagaga. O taulaga faafetai i le malumalu i Ierusalema e aofia ai aano o manu, falaoamata, suāuu, ma le uaina. (Levitiko 19:5, 6; 22:21; Numera 15:8-10) Talu ai e mafai e lē na ofoina atu le taulaga ona aveina se vaega o le taulaga faafetai mo ia ma lona aiga, o lea sa ia faapea atu ai o loo tele meaʻai ma mea inu i lona fale. E manino lava le faauigaga: O le a maua ai e le tama talavou se taimi fiafia iinā. Na sau lava o ia i fafo ma lona fale e saʻili patino lava mo le tama talavou. Maʻeu le uunaʻia ai—pe afai e mafai ona talitonu i ai se tasi i lena tala. Ua faapea mai se tasi fai tofa o le Tusi Paia: “E moni na sau i fafo o ia e saʻili mo se tasi, ae pe moni ea na sau o ia ina ia saʻili tau lava o le alii lea? E na o le vale—pe atonu na o le alii lea—o le a talitonu ia te ia.”

Ina ua ia faatosina atu e ala i se vaaiga i ona ofu, e ala i le leo o ana upu taufaasee, le paʻi atu o lana fusi, ma le tofo o ona laugutu, na faaaogā uma ai e le fafine taufaasee uiga eseese o le sogisogi. Na ia faapea atu: “Ua fofola loʻu moega i ie afu, o le ie pulepule mai Aikupito. Ua ou luluina loʻu moega i le muro, ma aloe, ma le kinamomi.” (Faataoto 7:16, 17) Ua ia saunia ma le matagofie lona moega i ie lino felanulanuaʻi mai Aikupito ma faamanogi i mea manogi matagofie o le muro, aloe, ma le kinamomi.

Ua ia faaauau atu e faapea: “Sau ia, ina ta faamalilie i le alofa, seia oo i le taeao, ia ta fiafia lava i le fealofani.” O le valaaulia sa aofia ai se mea e sili atu na i lo se ʻaiga fiafia mo se toʻalua. O lana folafolaga o le faia lea o se faiga faaleituaiga. I le manatu o le tama talavou, o le faatosina o se mea fou ma e faagaeetia ai! Ina ia faatosina atili, na ia faaopoopo atu ai faapea: “Auā e le i ai laʻu tane i lona fale; ua alu o ia i le malaga mamao. Ua alu ma ia le taga tupe; e sau o ia i lona aiga i le masina e faatoa vaaia.” (Faataoto 7:18-20) O le a la saogalemu atoatoa, na ia faamautinoa atu ai i le tama talavou, auā o loo toesea lana tane i se malaga faapisinisi ma e lē o faatalitalia o ia e toe foʻi mai i le aiga seʻiloga ua mavae se taimi umi. Maʻeu le tomai o lenei fafine i lona faaʻoleʻoleina o se tagata talavou! “Na ia faasese ia te ia i le tele o ana togafiti; na ia tosina o ia i ona laugutu faaoleole.” (Faataoto 7:21) E manaʻomia ai le ituaiga tagata e iai uiga pei o Iosefa ina ia tetee atu i se faatosinaga e foliga faapea. (Kenese 39:9, 12) Pe e talitutusa ea ma uiga o lenei tama talavou?



^ (Faata. 7:3) Ia nonoa ia mea i ou tamatamaʻilima ma tusia ai i luga o le papamaa o lou loto.



^ (Faata. 7:4) Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,”



^ (Faata. 7:5) ina ia leoleoina ai oe mai i se isi fafine, mai i le fafine ese o lē ua fai ana tala taufaasee.



^ (Faata. 7:6-9) Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa.

E lē o se faamalama tioata ae e faia i fasi laupapa felavasaʻi.


^ (Faata. 7:10-12) Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma.



^ (Kene. 38:14, 15) Ua ia aveese ona ofu o se fafine ua oti lana tane, ae ua pulupulu i se ʻie ma fai se ufimata, ua saofaʻi o ia i le mea e ulu atu ai i Ainaima, lea o loo i le auala e agaʻi i Timenata. Auā ua ia iloa, ua matua Selaa ae ua lē avatua o ia iā te ia e fai ma ana avā. 15 Ina ua iloa o ia e Iuta, ona ia manatu ai lea o ia o se fafine talitane, auā ua ia ufiufi ona mata.



^ (Faata. 7:13-15) Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe.



^ (Levi. 19:5, 6) “‘Afai e tou te faia se taulaga iā Ieova, o se taulaga faifaatasi, e ao ona faia lea taulaga ina ia talileleia ai outou e le Atua. 6 E mafai ona outou aai i a outou taulaga i le aso ua fai ai po o le aso e sosoo ai, ae o mea e totoe i le aso lona tolu, ia susunuina i le afi.



^ (Levi. 22:21) “‘Afai e avatu e se tasi se taulaga faifaatasi iā Ieova ina ia faia ai se tautoga, po o se taulaga tauofo, e ao ona matuā lelei le manu mai i le lafu povi po o le lafu mamoe, ina ia talileleia ai o ia. Aua neʻi i ai se mea e faalētonu i lona tino.



^ (Nu. 15:8-10) “‘Ae afai e te avatu se povi poʻa e fai ai le taulaga mū po o se taulaga e faia ai se tautoga faapitoa, po o taulaga faifaatasi iā Ieova, 9 ia avatu faatasi ma le povi poʻa le taulaga i meaʻai, o le tolu vaesefulu o le falaoamata lelei ua liligi i ai le ʻafa o le sinu o le suāuu. 10 E te avatu foʻi le uaina e fai ai le taulaga i meainu, e tusa ma le ʻafa o le sinu e fai ai le taulaga i le afi, o se mea manogi e faamalieina ai Ieova.



^ (Faata. 7:16, 17) Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni.



^ (Faata. 7:18-20) Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.”



^ (Faata. 7:21) Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee.



^ (Kene. 39:9) E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?”



^ (Kene. 39:12) Ona tago atu lea o le fafine i lona ofu ma fai atu: “Inā ta momoe ia!” A ua sola Iosefa ma alu i fafo ae ua tiaʻi i ai lona ofu o loo uʻu i lona lima.







^ pala. 11 O le faaupuga ‘⁠tagata ese’ sa faatatau atu ia i latou o ē ua latou vavaeina ese i latou lava mai ia Ieova, e ala i le liliu ese mai le Tulafono. O lea, o se fafine amio lē mamā, pei o se fafine talitane, o loo faasino atu i ai o se “fafine ese.”







^ ***w00 11/15 itu. 30-31 “Ia E Tausi A‘u Poloaiga, E te Ola Ai”***

le fafine,” lea e ui atu ai le ala i lona fale. O ai lena fafine? O ā ana mea o loo fai?

Ua faaauau mai le tupu na vaai i ai e faapea: “Faauta foi, na fetaiai ma ia le fafine ua ofu i le ofu o le fafine talitane, ua ia te ia foi le loto pepelo; ua leoleoa o ia, ma le vaogata; ua le nofo tumau ona vae i lona fale. Se itu aso ua i fafo, se itu aso ua i malae; na te lamalama foi e lata ane i fetaulaigāala uma lava.”—Faataoto 7:10-12.

O le ituaiga o lavalava o loo ofuina e lenei fafine ua faamanino mai ai lona tulaga. (Kenese 38:14, 15) E lē onomea ona ofu, e pei o se fafine talitane. E sili atu i lena, e pepelo lona loto—e “faaʻoleʻole” lona mafaufau, o ana fuafuaga e “faapiʻopiʻo.” (An American Translation; New International Version) E leoleoā ma vaogatā, tautala soo ma faaulu malo, leotele ma uamaaa, e tetee ma faamaualuga o ia. Na i lo le nofo i le fale, ua sili ia te ia ia nofoaga faitele, e lafilafi solo ai i fetaulaʻiga ala ina ia maua sē na te maileia. O loo ia faatali mo se tasi e pei o le tama talavou.

Le ‘⁠Tele o Togafiti’

O lea ua fetaiaʻi le tama talavou ma se fafine amio lē taupulea faatasi ai ma se fuafuaga piʻopiʻo. Pagā se mea na tupu na ao ona taulaʻi atu i ai le vaai a Solomona! Na ia taʻua e faapea: “Na ia pue atu foi ia te ia, ma sogi ia te ia ua mata faalemā; ma ua faapea atu ia te ia, Ua ia te au taulaga faafetai; o le aso nei, ua ou avatu ai mea na ou tauto ai; o le mea lea na ou sau ai e faafetaiai ia te oe; e saili lava ia te oe, ua ou maua foi oe.”—Faataoto 7:13-15.

E molemole laugutu o lenei fafine. O le faaali mai o ni foliga lē mā, ua ia fai mai ai ana upu ma le mautinoa. O mea uma lava na ia fai atu ai sa fuafuaina ma le faaeteete ina ia faaseeina ai le tama talavou. E ala i lona taʻua faapea ua māeʻa ona ia faia taulaga faafetai i lena lava aso ma ua avatu foʻi mea o lana tautoga, ua ia faia ai se faaaliga o le fai mea tonu, e tau faaataata atu ai faapea e lē o faalētonu lona itu faaleagaga. O taulaga faafetai i le malumalu i Ierusalema e aofia ai aano o manu, falaoamata, suāuu, ma le uaina. (Levitiko 19:5, 6; 22:21; Numera 15:8-10) Talu ai e mafai e lē na ofoina atu le taulaga ona aveina se vaega o le taulaga faafetai mo ia ma lona aiga, o lea sa ia faapea atu ai o loo tele meaʻai ma mea inu i lona fale. E manino lava le faauigaga: O le a maua ai e le tama talavou se taimi fiafia iinā. Na sau lava o ia i fafo ma lona fale e saʻili patino lava mo le tama talavou. Maʻeu le uunaʻia ai—pe afai e mafai ona talitonu i ai se tasi i lena tala. Ua faapea mai se tasi fai tofa o le Tusi Paia: “E moni na sau i fafo o ia e saʻili mo se tasi, ae pe moni ea na sau o ia ina ia saʻili tau lava o le alii lea? E na o le vale—pe atonu na o le alii lea—o le a talitonu ia te ia.”

Ina ua ia faatosina atu e ala i se vaaiga i ona ofu, e ala i le leo o ana upu taufaasee, le paʻi atu o lana fusi, ma le tofo o ona laugutu, na faaaogā uma ai e le fafine taufaasee uiga eseese o le sogisogi. Na ia faapea atu: “Ua fofola loʻu moega i ie afu, o le ie pulepule mai Aikupito. Ua ou luluina loʻu moega i le muro, ma aloe, ma le kinamomi.” (Faataoto 7:16, 17) Ua ia saunia ma le matagofie lona moega i ie lino felanulanuaʻi mai Aikupito ma faamanogi i mea manogi matagofie o le muro, aloe, ma le kinamomi.

Ua ia faaauau atu e faapea: “Sau ia, ina ta faamalilie i le alofa, seia oo i le taeao, ia ta fiafia lava i le fealofani.” O le valaaulia sa aofia ai se mea e sili atu na i lo se ʻaiga fiafia mo se toʻalua. O lana folafolaga o le faia lea o se faiga faaleituaiga. I le manatu o le tama talavou, o le faatosina o se mea fou ma e faagaeetia ai! Ina ia faatosina atili, na ia faaopoopo atu ai faapea: “Auā e le i ai laʻu tane i lona fale; ua alu o ia i le malaga mamao. Ua alu ma ia le taga tupe; e sau o ia i lona aiga i le masina e faatoa vaaia.” (Faataoto 7:18-20) O le a la saogalemu atoatoa, na ia faamautinoa atu ai i le tama talavou, auā o loo toesea lana tane i se malaga faapisinisi ma e lē o faatalitalia o ia e toe foʻi mai i le aiga seʻiloga ua mavae se taimi umi. Maʻeu le tomai o lenei fafine i lona faaʻoleʻoleina o se tagata talavou! “Na ia faasese ia te ia i le tele o ana togafiti; na ia tosina o ia i ona laugutu faaoleole.” (Faataoto 7:21) E manaʻomia ai le ituaiga tagata e iai uiga pei o Iosefa ina ia tetee atu i se faatosinaga e foliga faapea. (Kenese 39:9, 12) Pe e talitutusa ea ma uiga o lenei tama talavou?

‘⁠Pei se Povi o le a Fasia’

Ua lipotia mai e Solomona e faapea: “Ua mulimuli loa o ia ia te ia, e pei o le povi ua alu a fasia; e pei o le vale ua alu i le aoaiga o noanoaga; seia ati le u i lona ate, e pei ona faavave atu le manu i le mailei; na te le iloa ua saunia lea e mate ai o ia.”—Faataoto 7:22, 23.

Ua faamaonia le lē mafai ona teena e le tama talavou o le valaaulia. E aunoa ma se mafaufau, na ia mulimuli atu ai i le fafine ‘⁠pei se povi o le a fasia.’ Pei lava ona lē mafai e se tagata ua noanoatia ona sola ese mai lona faasalaga, e faapena ona agaʻigaʻi atu le tama talavou i le agasala. Na te lē iloa le mataʻutia o le agasala seʻia oo ina “ati le u i lona ate,” o le uiga o lena mea, seʻia oo ia te ia se manuʻa e mafai ona faapogaia ai lona oti. E mafai ona faaletino le oti i le uiga faapea ua ia faaaafiaina o ia lava i faamaʻi pipisi e māfua mai i feusuaʻiga lea e mafai ona iʻu ai i le oti.* E mafai foʻi e le manuʻa ona faapogaia ai lona oti faaleagaga; ‘⁠e aafia ai lona lava solu.’ E matuā aafia ai lava o ia ma lona olaga, ma ua ia faia se agasala matuiā faasaga i le Atua. O lea ua ia nanati atu ai i noataga o le oti pei lava ona sulu atu se manulele i se mailei!

“Aua Neʻi e Sese Atu i Ona Magāala”

O le mauaina mai o se lesona mai le mea na ia vaai i ai, na augani mai ai le tupu poto: “O lenei, le fanau e, ia outou faalogo mai ia te au; ia uai mai o outou taliga i upu a loʻu gutu; aua neʻi afe lou loto i ona ala; aua neʻi e sese atu i ona magāala. Auā e toatele ua lafotuina e ia ua manunua; o e malolosi lava o i latou uma e ua fasiotia e ia. O lona fale, o le ala i seoli lea, e alu ifo ai i ana o le oti.”—Faataoto 7:24-27.

E manino mai, o le fautuaga a Solomona ia ʻalo ese mai ala e oti ai o se tagata amio lē mamā ma ‘⁠faaauau ai pea ona ola.’ (Faataoto 7:2) Maʻeu le talafeagai o lenei fautuaga mo o tatou aso! E mautinoa o loo iai se manaʻoga ina ia ʻalofia nofoaga e masani ai i latou o loo nofonofo e faatali ai iinā sē latou te faaseeina. Aiseā o le a e gauaʻi atu ai i a latou togafiti e ala i le alu atu i na nofoaga? O le mea moni, aiseā o le a avea ai ma tagata e “leai se mafaufau” ma fealualuaʻi ai i le ala o se ‘⁠tagata ese’?

O le “fafine ese” lea na vaaia e le tupu na ia tofotofoina le tama talavou i se valaaulia ina ia “[la] fiafia lava i le fealofani.” Pe e lē toʻatele ea talavou—aemaise lava teine talavou—ua faaleagaina i se auala faapena? Ae seʻi manatu: Pe a taumafai se tasi e faatosina atu oe ina ia faia se faiga faaleituaiga lē mamā, pe o se alofa moni ea po o se tuʻinanau manatu faapito? Aiseā o le a uunaʻia malosi ai fua e se alii o lē e alofa moni i se tamaʻitaʻi, o ia ina ia solia mea ua uma ona toleniina ai o ia faa-Kerisiano ma lona lotofuatiaifo? Na apoapoaʻi mai Solomona e faapea: “Aua neʻi afe lou loto” i na ala.

O upu a se tagata taufaasee e masani lava e molemole ma e fuafuaina lelei. O le tausisia o le atamai ma le malamalama o le a fesoasoani ia i tatou ina ia nofo manino i ai. O le lē faagaloina o mea ua faatonuina mai e Ieova o le a leoleoina ai i tatou. O lea la, seʻi tau ina ia tatou tauivi e ‘⁠tausia poloaiga a le Atua ma faaauau ai pea ona ola,’ e oo lava i le faavavau.—1 Ioane 2:17.



^ (Faata. 7:10-12) Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma.



^ (Kene. 38:14, 15) Ua ia aveese ona ofu o se fafine ua oti lana tane, ae ua pulupulu i se ʻie ma fai se ufimata, ua saofaʻi o ia i le mea e ulu atu ai i Ainaima, lea o loo i le auala e agaʻi i Timenata. Auā ua ia iloa, ua matua Selaa ae ua lē avatua o ia iā te ia e fai ma ana avā. 15 Ina ua iloa o ia e Iuta, ona ia manatu ai lea o ia o se fafine talitane, auā ua ia ufiufi ona mata.



^ (Faata. 7:13-15) Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe.



^ (Levi. 19:5, 6) “‘Afai e tou te faia se taulaga iā Ieova, o se taulaga faifaatasi, e ao ona faia lea taulaga ina ia talileleia ai outou e le Atua. 6 E mafai ona outou aai i a outou taulaga i le aso ua fai ai po o le aso e sosoo ai, ae o mea e totoe i le aso lona tolu, ia susunuina i le afi.



^ (Levi. 22:21) “‘Afai e avatu e se tasi se taulaga faifaatasi iā Ieova ina ia faia ai se tautoga, po o se taulaga tauofo, e ao ona matuā lelei le manu mai i le lafu povi po o le lafu mamoe, ina ia talileleia ai o ia. Aua neʻi i ai se mea e faalētonu i lona tino.



^ (Nu. 15:8-10) “‘Ae afai e te avatu se povi poʻa e fai ai le taulaga mū po o se taulaga e faia ai se tautoga faapitoa, po o taulaga faifaatasi iā Ieova, 9 ia avatu faatasi ma le povi poʻa le taulaga i meaʻai, o le tolu vaesefulu o le falaoamata lelei ua liligi i ai le ʻafa o le sinu o le suāuu. 10 E te avatu foʻi le uaina e fai ai le taulaga i meainu, e tusa ma le ʻafa o le sinu e fai ai le taulaga i le afi, o se mea manogi e faamalieina ai Ieova.



^ (Faata. 7:16, 17) Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni.



^ (Faata. 7:18-20) Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.”



^ (Faata. 7:21) Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee.



^ (Kene. 39:9) E leai se isi e sili atu i lenei maota nai lo o aʻu, ma ua iā te aʻu le pule i mea uma seʻi vaganā ai oe, auā o oe o lona faletua. Pe faapefea ona ou faia lenei mea leaga tele ma ou agasala ai i le Atua?”



^ (Kene. 39:12) Ona tago atu lea o le fafine i lona ofu ma fai atu: “Inā ta momoe ia!” A ua sola Iosefa ma alu i fafo ae ua tiaʻi i ai lona ofu o loo uʻu i lona lima.



^ (Faata. 7:22, 23) Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola.



^ (Faata. 7:24-27) O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti.

Tagaʻi i le Faaopoopoga e 6.


^ (Faata. 7:2) Ia e tausi i aʻu poloaʻiga e faaauau ai ona e ola, ma laʻu tulafono ia pei o le ʻiʻoimata o ou mata.



^ (1 Ioa. 2:17) E mavae atu foʻi le lalolagi faapea ma ona tuʻinanauga, a o lē e faia le finagalo o le Atua e tumau e faavavau.







^ pala. 24 O nisi faamaʻi pipisi e māfua mai i feusuaʻiga e faaleagaina ai le ate. Mo se faaaʻoaʻoga, pe a oo ina tugā le maʻi o le sifili, e faatumulia ai le ate i siama ninii. Ma o le siama lea e māfua ai le maʻi afi e mafai ona faapogaia ai le papala o le ate.







^ ***w00 11/15 itu. 28-30 “Ia E Tausi A‘u Poloaiga, E te Ola Ai”***

O aʻoaʻoga faamātua e mafai foʻi ona aofia ai isi tuutuuga—tulafono i le aiga. O nei tulafono e mo le lelei o sui o le aiga. E moni, e faalagolago i manaʻoga, e eseese foʻi la tulafono a le tasi aiga mai le isi aiga. E ui i lea, ua iai i mātua le tiute o le filifilia lea o le mea e sili ona lelei mo lo latou lava aiga. Ma o tulafono latou te faia e masani lava o se faailoaga lea o lo latou alofa moni ma le manatu mamafa. O le fautuaga i ē laiti ina ia latou pipii atu i nei tulafono faatasi ai ma aʻoaʻoga faale-Tusi Paia, ua maua mai o latou mātua. Ioe, o loo iai se manaʻoga ina ia tausia na faatonuga “e pei o lou tamatamaimata”—i le matuā leoleoina ma le faaeteete. O le auala lena e ʻalofia ai āuga e oti ai ona o le lē amanaʻia o tapulaa a Ieova ma o lea ia ‘⁠faaauau pea ona ola ai.’

Ua faaauau mai Solomona e faapea: “Ia e fusi ai [aʻu poloaiga] i ou tamatamai lima; ia e tusi ai i le papa o lou loto.” (Faataoto 7:3) E pei ona masani ona iloa atu e o tatou mata ia o tatou tamatamaʻilima ma e tāua mo le faataunuuina o a tatou fuafuaga, o lesona tatou te aʻoaʻoina mai le fafagaina i le Tusi Paia po o le mauaina o le poto i le Tusi Paia e ao ona avea o se faamanatu ma o se taʻiala e aumaia pea lava pea i so o se mea tatou te faia. E ao ona tatou tusia ia faatonuga i papa o o tatou loto, ia avea o se vaega o o tatou uiga tumau.

I le lē faagaloina foʻi o le tāua o le atamai ma le malamalama, na timaʻi mai ai le tupu e faapea: “Ia e fai atu i le poto, O oe o loʻu tuafafine; ma ia e taʻua le atamai, o lou aiga lea.” (Faataoto 7:4) O le atamai o le tomai lea e mafai ona faaaogā tatau ai le poto ua tuuina mai le Atua. E ao ona ia i tatou le alofa mo le atamai e pei ona tatou alolofa i se tuafafine faapelepeleina. O le ā le malamalama? O le tomai lea e vaai ai i se mataupu ma maua mai lona uiga e ala i le malamalama i le sootaga o ona vaega ma le mataupu atoa. O le malamalama e ao ona latalata mai ia i tatou e pei o se uō māfana.

Aiseā e ao ai ona tatou pipii atu i toleniga faale-Tusi Paia ma ati aʻe le vavalalata atu i le atamai ma le malamalama? Ina ia “leoleo ia [i tatou] ai le fafine ese, o le [“tagata,” NW ] ese na te faaoleole i ana upu.” (Faataoto 7:5) Ioe, o le faia faapea o le a leoleo ai i tatou mai ala faaoleole ma le faatauanau o se tagata ese—se tagata amio lē mamā.*

Ua Fetaiaʻi le Tama Talavou ma ‘⁠se Fafine Pepelo’

Ua faamatala mai e le tupu o Isaraelu se vaaiga na vaaitino lava i ai o ia e faapea: “O le faamalama o loʻu fale na ou vaavaai atu ai i le mea faamataupega; ona ou vaai atu ai lea i e faigofie; na ou iloa ua i taulelea le tasi tama, ua leai sona mafaufau; na ui ane o ia i le ala e lata ane i le fetaulaigāala e nofo ai le fafine; na ia alu ane i le ala i lona fale, i le segisegi, i le afiafi, i le tulua o po, i le pouliuli.”—Faataoto 7:6-9.

O le faamalama lea na vaai atu ai i fafo Solomona e faamataupega—e foliga mai e faavaa laupapa valavala ma atonu o loo faaalia ai ni mamanu na vaneina. A o faasolo ifo ina pogipogi, ua faasolo ai ina pogisa le ala. Na ia vaaia se tama talavou o lē e lamatiagofie lava. E leai se faautauta, po o le magafagafa, e leai foʻi sona mafaufau. E foliga mai, o loo ia iloa lelei le ituaiga tuaoi lea ua ia alu i ai ma le mea e ono tupu ia te ia iinā. Ua ui atu le tama talavou i le ala e latalata ane i le “fetaulaigāala e nofo ai le fafine,” lea e ui atu ai le ala i lona fale. O ai lena fafine? O ā ana mea o loo fai?



^ (Faata. 7:3) Ia nonoa ia mea i ou tamatamaʻilima ma tusia ai i luga o le papamaa o lou loto.



^ (Faata. 7:4) Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,”



^ (Faata. 7:5) ina ia leoleoina ai oe mai i se isi fafine, mai i le fafine ese o lē ua fai ana tala taufaasee.



^ (Faata. 7:6-9) Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa.

E lē o se faamalama tioata ae e faia i fasi laupapa felavasaʻi.






^ pala. 11 O le faaupuga ‘⁠tagata ese’ sa faatatau atu ia i latou o ē ua latou vavaeina ese i latou lava mai ia Ieova, e ala i le liliu ese mai le Tulafono. O lea, o se fafine amio lē mamā, pei o se fafine talitane, o loo faasino atu i ai o se “fafine ese.”







^ ***w00 11/15 itu. 31 “Ia E Tausi A‘u Poloaiga, E te Ola Ai”***

‘⁠Pei se Povi o le a Fasia’

Ua lipotia mai e Solomona e faapea: “Ua mulimuli loa o ia ia te ia, e pei o le povi ua alu a fasia; e pei o le vale ua alu i le aoaiga o noanoaga; seia ati le u i lona ate, e pei ona faavave atu le manu i le mailei; na te le iloa ua saunia lea e mate ai o ia.”—Faataoto 7:22, 23.

Ua faamaonia le lē mafai ona teena e le tama talavou o le valaaulia. E aunoa ma se mafaufau, na ia mulimuli atu ai i le fafine ‘⁠pei se povi o le a fasia.’ Pei lava ona lē mafai e se tagata ua noanoatia ona sola ese mai lona faasalaga, e faapena ona agaʻigaʻi atu le tama talavou i le agasala. Na te lē iloa le mataʻutia o le agasala seʻia oo ina “ati le u i lona ate,” o le uiga o lena mea, seʻia oo ia te ia se manuʻa e mafai ona faapogaia ai lona oti. E mafai ona faaletino le oti i le uiga faapea ua ia faaaafiaina o ia lava i faamaʻi pipisi e māfua mai i feusuaʻiga lea e mafai ona iʻu ai i le oti.* E mafai foʻi e le manuʻa ona faapogaia ai lona oti faaleagaga; ‘⁠e aafia ai lona lava solu.’ E matuā aafia ai lava o ia ma lona olaga, ma ua ia faia se agasala matuiā faasaga i le Atua. O lea ua ia nanati atu ai i noataga o le oti pei lava ona sulu atu se manulele i se mailei!

“Aua Neʻi e Sese Atu i Ona Magāala”

O le mauaina mai o se lesona mai le mea na ia vaai i ai, na augani mai ai le tupu poto: “O lenei, le fanau e, ia outou faalogo mai ia te au; ia uai mai o outou taliga i upu a loʻu gutu; aua neʻi afe lou loto i ona ala; aua neʻi e sese atu i ona magāala. Auā e toatele ua lafotuina e ia ua manunua; o e malolosi lava o i latou uma e ua fasiotia e ia. O lona fale, o le ala i seoli lea, e alu ifo ai i ana o le oti.”—Faataoto 7:24-27.

E manino mai, o le fautuaga a Solomona ia ʻalo ese mai ala e oti ai o se tagata amio lē mamā ma ‘⁠faaauau ai pea ona ola.’ (Faataoto 7:2) Maʻeu le talafeagai o lenei fautuaga mo o tatou aso! E mautinoa o loo iai se manaʻoga ina ia ʻalofia nofoaga e masani ai i latou o loo nofonofo e faatali ai iinā sē latou te faaseeina. Aiseā o le a e gauaʻi atu ai i a latou togafiti e ala i le alu atu i na nofoaga? O le mea moni, aiseā o le a avea ai ma tagata e “leai se mafaufau” ma fealualuaʻi ai i le ala o se ‘⁠tagata ese’?

O le “fafine ese” lea na vaaia e le tupu na ia tofotofoina le tama talavou i se valaaulia ina ia “[la] fiafia lava i le fealofani.” Pe e lē toʻatele ea talavou—aemaise lava teine talavou—ua faaleagaina i se auala faapena? Ae seʻi manatu: Pe a taumafai se tasi e faatosina atu oe ina ia faia se faiga faaleituaiga lē mamā, pe o se alofa moni ea po o se tuʻinanau manatu faapito? Aiseā o le a uunaʻia malosi ai fua e se alii o lē e alofa moni i se tamaʻitaʻi, o ia ina ia solia mea ua uma ona toleniina ai o ia faa-Kerisiano ma lona lotofuatiaifo? Na apoapoaʻi mai Solomona e faapea: “Aua neʻi afe lou loto” i na ala.

O upu a se tagata taufaasee e masani lava e molemole ma e fuafuaina lelei. O le tausisia o le atamai ma le malamalama o le a fesoasoani ia i tatou ina ia nofo manino i ai. O le lē faagaloina o mea ua faatonuina mai e Ieova o le a leoleoina ai i tatou. O lea la, seʻi tau ina ia tatou tauivi e ‘⁠tausia poloaiga a le Atua ma faaauau ai pea ona ola,’ e oo lava i le faavavau.—1 Ioane 2:17.



^ (Faata. 7:22, 23) Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola.



^ (Faata. 7:24-27) O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti.

Tagaʻi i le Faaopoopoga e 6.


^ (Faata. 7:2) Ia e tausi i aʻu poloaʻiga e faaauau ai ona e ola, ma laʻu tulafono ia pei o le ʻiʻoimata o ou mata.



^ (1 Ioa. 2:17) E mavae atu foʻi le lalolagi faapea ma ona tuʻinanauga, a o lē e faia le finagalo o le Atua e tumau e faavavau.







^ pala. 24 O nisi faamaʻi pipisi e māfua mai i feusuaʻiga e faaleagaina ai le ate. Mo se faaaʻoaʻoga, pe a oo ina tugā le maʻi o le sifili, e faatumulia ai le ate i siama ninii. Ma o le siama lea e māfua ai le maʻi afi e mafai ona faapogaia ai le papala o le ate.







^ ***w01 5/15 itu. 28-31 ‘O le Atamai o le a Faateleina ai o Tatou Aso’***

Ua aauina atu e le atamai ana auauna teine e faaoo atu le valaaulia. Ua latou ō atu i nofoaga lautele na e mafai ona latou valaau atu ai i se aofaʻiga tele o tagata. Ua valaaulia tagata uma—⁠i latou ‘⁠ua leai ni mafaufau,’ po o i latou e lē o iai se malamalama, faapea i latou e lē o iai se potomasani. (Faataoto 9:⁠4) Ma ua folafola atu ia i latou le faamoemoe o le ola. O le atamai o loo iai i le Afioga a le Atua, e aofia ai le atamai o loo taʻua i le tusi o Faataoto, e mautinoa lava le faaavanoa atu i le toetoe o tagata uma. I aso nei, i le avea o Molimau a Ieova o ni avefeʻau o le atamai moni, ua latou pisi ai i le valaauliaina o tagata, i so o se mea lava e maua atu i ai, ina ia suʻesuʻeina le Tusi Paia. O le mea moni, o le taliaina o lenei poto, e mafai ona taʻitaʻia atu ai i le ola e faavavau.—⁠Ioane 17:⁠3.

E ao i Kerisiano ona talia ma le lotomaulalo aʻoaʻiga a le atamai. Ua patino le moni o lenei mea i talavou, ma i latou e leʻi leva ona aʻoaʻoina e uiga i a Ieova. Ona o le lē lava o lo latou potomasani e faatatau i ala o le Atua, atonu ai ua ‘⁠leai ni o latou mafaufau.’ E lē faapea ua leaga uma lava uunaʻiga o a latou gaoioiga, peitaʻi, e alu ai se taimi ma ni taumafaiga ina ia iai le loto i se tulaga e matuā faafiafiaina ai Ieova le Atua. E manaʻomia ai i lenei itu le aumaia o mafaufauga, faanaunauga, faalogona māfana ma sini, ina ia ōgatusa ma mea e finagalo malie i ai le Atua. Maʻeu le matuā tāua o lo latou “naunau [atu] i le suāsusu e le suia o le upu.”—⁠1 Peteru 2:2, LT.

O le mea moni, pe lē tatau ea ia i tatou uma ona tatou aʻoaʻoina atili isi mea e ese mai i “aʻoaʻoga muamua”? E mautinoa tatou te mananaʻo e faatupu aʻe se naunau i ‘⁠mea loloto a le Atua’ ma taumamafa i meaʻai aano ua saunia mo tagata matutua. (Eperu 5:12–6:1, LF; 1 Korinito 2:10, LT ) O loo mataala “le auauna faamaoni ma le mafaufau” lea e faatonutonuina patino e Iesu Keriso, i le saunia maia o meaʻai tatau faaleagaga mo tagata uma. (Mataio 24:45-47) Tau ina ia tatou aai i le laoʻai a le atamai e ala i lo tatou naunautaʻi e suʻesuʻeina le Afioga a le Atua, faatasi ai ma lomiga faale-Tusi Paia ua saunia mai e le vasega auauna.

“Aua Neʻi Aoai Atu i Lē Tauemu”

O aʻoaʻoga a le atamai e aofia ai foʻi faasaʻoga ma aʻoaʻiga. E lē o tagata uma latou te talia lenei vala o le atamai. O le ala lea ua faaofi mai ai i le faaiʻuga lava o le vaega muamua o le tusi o Faataoto, se lapataʻiga e faapea: “O le na te aoai atu i lē tauemu e maua e ia le faamāina; ma le la te finau ma le tagata amio leaga e maua e ia le ila. Aua neʻi aoai atu i lē tauemu, neʻi inosia oe e ia.”—⁠Faataoto 9:7, 8a.

E masani i le tagata faatauemu ona ita ma ʻinoʻino i lē o loo taumafai e fesoasoani atu e faasaʻo ona ala. O le tagata amioleaga e na te lē talisapaia le tāua o aʻoaʻiga. Pagā se lē atamai o le taumafai e aʻoaʻo atu upu moni matagofie o le Afioga a le Atua, i se tasi e ʻinoʻino mai i le upu moni pe na o le fia faatauemu mai i ai! A o talaʻi atu le aposetolo o Paulo i Anetioka, sa fetaiaʻia ai o ia ma se vaega o tagata Iutaia o ē sa leai so latou alofa mo le upu moni. Sa latou taumafai e faaaafia o ia i se finauga e ala i lo latou upu ese mai i upu na ia fai mai ai, ma upu leaga ia te ia, peitaʻi sa na ona faapea mai lava o Paulo: “A ua outou tetee mai i [le afioga a le Atua], ma ua taʻuleaogaina outou e outou i le ola e faavavau, faauta, o le mea lea ma te liliu atu ai i tagata o nuu ese.”—⁠Galuega 13:45, 46.

I la tatou taumafaiga e faaoo atu le tala lelei o le Malo i tagata lotofaamaoni, seʻi o tatou faaeteete ina ia tatou lē aafia i ni taugaupu ma ni finauga ma tagata tauemu. Na faatonu atu e Keriso Iesu ona soo: “A outou ulufale atu i se aiga, ia outou ofo alofa atu i ai. Pe afai foi ua tatau lea aiga, ia oo atu i ai la outou faamanuia; a e afai ua le tatau, ia toe foi mai ai ia te outou la outou faamanuia. Ai se le talia outou, pe le faalogo i a outou upu, a outou o atu nai lea fale po o lea aai, ia outou tūtū atu le eleele nai o outou vae.”—⁠Mataio 10:12-14.

E tuufaafeagai le tali mai a le tagata atamai i aʻoaʻiga, ma le tali mai a le tagata tauemu. Ua faapea mai Solomona: “Aoai atu i le ua [atamai], ona alofa mai lea o ia ia te oe. Aʻoaʻo atu i le ua [atamai] e atili [atamai] ai o ia.” (Faataoto 9:8e, 9a) O le tagata atamai na te iloa “o aoaiga uma foi a o i ai, e le manatu i ai o se mea e olioli ai, a o le mea e faanoanoa ai; a e mulimuli ane e fua mai ai le fua o le amiotonu e manuia ai e ua aʻoaʻoina ai.” (Eperu 12:11) E ui atonu e tigā le aʻoaʻiga, ae aiseā o le a tatou fia tauimasui ai fua pe faasagatau atu i ai, pe afai o le taliaina o lena fautuaga e oo ina atili faaatamaiina ai i tatou?

Ua faaauau mai upu a le tupu atamai: “Aʻoaʻo atu i le ua amiotonu e tupu ai pea lona poto.” (Faataoto 9:9e) E leai lava se tasi ua ova sona atamai po ua matua naʻuā ua lē toe mafai ai ona aʻoaʻoina ni mea. Maʻeu le matagofie o le vaai atu, e oo lava ia i latou ua pulapula lāgoto lo latou soifua, ae o loo latou taliaina pea le upu moni ma faia se tuuina atu i a Ieova! Tau ina ia tatou taumafai foʻi e faatumauina lo tatou naunau e aʻoaʻo atili ma faamaʻai pea le mafaufau.

“E Faaopoopoina ai Foi Tausaga i Lou Olaga”

I le faamamafaina o le manatu autū o le mataupu o loo talanoaina, ua faaaofia ai e Solomona le mea e sili ona manaʻomia mo le atamai. Ua ia tusi mai: “O le mataʻu ia Ieova, o le amataga o le poto [atamai] lea; ia iloa foi le Paia, o le atamai [malamamala] lava lea.” (Faataoto 9:10) E lē mafai ona iai se atamai faale-Atua pe a aunoa ma le mataʻu talafeagai ma le faaaloalo mo le Atua moni. E mafai ona matuā tumu le mafaufau o se tagata i le poto, peitaʻi afai e lē mataʻu i a Ieova, o le a lē taulau la ona ia faaaogā lena poto i se auala e faamamaluina ai Lē na Foafoaina Mea. E na te ono faia ai foʻi ni faaiʻuga sesē mai mea moni ua iloa, ma faamatagā ai o ia. E lē gata i lea, e manaʻomia tele le poto e uiga i a Ieova, o Lē Silisili Ona Paia, ina ia maua ai le malamalamaga, o se uiga matilatila o le atamai.

O le ā le fua e fuaina mai e le atamai? (Faataoto 8:12-21, 35) Ua faapea mai le tupu o Isaraelu: “O aʻu e faateleina ai ou aso; e faaopoopoina ai foi tausaga i lou olaga.” (Faataoto 9:11) O le iai o le atamai o le a iʻu ai i le faateleina o aso ma tausaga o le olaga. Ioe, “o le [atamai] ua maua, e ola ai e ua i ai.”—⁠Failauga 7:⁠12.

O le faia o ni taumafaiga ina ia maua le atamai o se tiute tauave e patino ia i tatou lava. I le faamamafaina o lenei mea moni, ua taʻua ai e Solomona faapea: “Afai e te [atamai], mo oe lava e te [atamai] ai; afai e te tauemu, na o oe lava e nofo sala ai.” (Faataoto 9:12) O le tagata atamai e maua e ia le manuia i lona lava atamai, ae o le tagata tauemu e tuuaʻia lava ia te ia lona lava mafatiaga. O le mea moni lava, e tatou te selesele i mea na tatou lūlūina. O lea, tau ina ia tatou, ‘⁠uai atu o tatou taliga i le [atamai].’—⁠Faataoto 2:⁠2.

“O le Fafine Valea, ua Leoleoa Lava Ia”

I se faaeseesega, ua sosoo mai upu a Solomona: “O le fafine valea, ua leoleoa lava ia, e faigofie lava o ia, na te le iloa se mea. Ua nofo o ia i le faitotoa o lona fale, i luga lava o le nofoa i mea maualuga i le aai; ina ia valaau i e ui ane i le ala, o e savavali tonu i o latou ala. O sē faigofie, ia afe mai o ia iinei.”—⁠Faataoto 9:13-16a.

Ua faamatalaina le valea, e pei o se fafine leoleoā, e lē aʻoaʻia ma e faavalevalea. Ua ia fausia foʻi se fale. Ma ua ia faia le galuega o le tauvalaau solo i so o se tagata e leai sona potomasani. E iai la i tagata o loo ui ane se filifiliga e fai. Po o le a latou talia ea le valaaulia a le atamai pe talia le valaaulia a le valea?

“E Suamalie le Vai ua Gaoia”

Ua taufai valaaulia uma e le atamai ma le valea tagata faalogologo ina ia ‘⁠afe mai iinei.’ Ae peitaʻi, e eseese mea o loo faatosina mai ai. E valaaulia e le atamai tagata i se tausamiga o uaina, o aano o manu, ma le areto. O le faatosinaga o loo ofo atu e le valea, ua faamanatu mai ai ia i tatou togafiti a se fafine amioleaga. Ua faapea mai Solomona: “O le ua leai sona mafaufau, ua ia faapea atu i ai, E suamalie le vai ua gaoia, e manogi foi le areto ua natia.”—⁠Faataoto 9:16e, 17.



^ (Faata. 9:1-18) Ua fausia e le atamai moni lona fale; ua ia tā foʻi ona poutū e fitu. 2 Ua faatulagaina foʻi le fasia o ana manu; ua sui le uaina; e lē gata i lea, ua teu foʻi lona laulau. 3 Ua aauina atu foʻi ana auauna teine, ina ia valaau atu mai i mea maualuluga o le aai: 4 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 5 “Ō mai ia e aai i laʻu falaoa ma feinu i le uaina na ou suia. 6 Ia tuu ai pea ē ua leai se poto masani ma ia ola pea, ia savavali saʻo i le ala o le malamalama.” 7 O lē e faasaʻo i le tagata tauemu, e oo iā te ia le faalumaina, ma o lē e aʻoaʻi i lē e amioleaga, e oo iā te ia le mā. 8 Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe. 9 Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto. 10 O le mataʻu iā Ieova, o le amataga lea o le atamai, ma o le poto i Lē e Sili Ona Paia, o le malamalama lea. 11 O le a faateleina ou aso ona o aʻu, ma e faaopoopoina foʻi tausaga i lou olaga. 12 Afai ua e atamai, ua e atamai mo oe lava; afai foʻi ua e tauemu, e na o oe lava e tigā ai. 13 O le fafine valea e malomaloā. Ua faavalevalea lava o ia ma ua matuā lē iloa lava se mea. 14 Ua nofo o ia i luma o le faitotoʻa o lona fale, i se nofoa, i mea maualuluga o le aai, 15 ina ia valaau atu iā i latou e ui ane i le ala, o i latou o ē e savavali saʻo i o latou ala: 16 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 17 “E suamalie vai ua gaoia, ma e manaia le tofo o se falaoa e ʻai faalilolilo.” 18 A ua lē iloa e ia o loo i na mea i latou ua oti, o i latou ua ia valaau e ō atu, ua iai i mea maualalalo o le Tuugamau.*

Tagaʻi i le Faaopoopoga e 6.


^ (Ioa. 17:1-26) Ua fetalai atu Iesu i nei mea, ona tepa aʻe lea o ona fofoga i le lagi, ua faapea atu: “Loʻu Tamā e, ua oo mai le itula; ia e faamamaluina lou atalii, ina ia faamamaluina oe e lou atalii. 2 Talu ai ua e tuuina mai iā te ia le pule i tagata uma, ina ia avatu e ia le ola e faavavau iā i latou uma* ua e tuuina mai iā te ia. 3 O le ola e faavavau foʻi lenei, ia latou iloa* oe, le Atua moni e toʻatasi, atoa ma lē na e auina mai, o Iesu Keriso. 4 Ua ou faamamaluina oe i le lalolagi, ma ua ou faamāeʻaina le galuega na e tuuina mai iā te aʻu e fai. 5 O lenei, loʻu Tamā e, ia e faamamaluina aʻu pe a ou faatasi ma oe, i le mamalu na ou maua ina o ta faatasi, a o leʻi faia tagata i le lalolagi. 6 “Ua ou faailoa atu lou suafa i tagata ua e foaʻi mai iā te aʻu i le lalolagi. O ou tagata i latou, ma ua e foaʻi mai iā te aʻu ma ua latou usiusitaʻi i lau afioga. 7 Ua latou iloa nei, o mea uma ua e foaʻi mai iā te aʻu, o au mea ia, 8 auā o au fetalaiga na e tuuina mai iā te aʻu, ua ou tuuina atu iā i latou, ua latou talia ma iloa ai, ua ou sau e fai ma ou sui, ma ua latou talitonu ua e auina mai aʻu. 9 Ua ou talosaga atu mo i latou ae ou te lē talosaga atu mo le lalolagi, ae mo i latou na e foaʻi mai iā te aʻu, auā o ou tagata i latou, 10 ma o aʻu mea uma, o au mea ia, o au mea, o aʻu mea foʻi ia, ma ua faamamaluina aʻu ona o na mea. 11 “Ou te lē iai pea i le lalolagi, a o i latou, e i le lalolagi lava i latou, ma ou te alu atu iā te oe. Le Tamā paia e, ia e leoleo iā i latou ona o lou suafa lea na e tuuina mai iā te aʻu, ina ia tasi i latou e pei o i taʻua. 12 A o oʻu faatasi ma i latou, sa masani ona ou leoleo iā i latou ona o lou suafa lea na e tuuina mai iā te aʻu. Ua ou leoleo iā i latou ma e leai se tasi o i latou ua faaumatia, seʻi vaganā le atalii o le faaumatiaga, ina ia taunuu ai tusitusiga paia. 13 A o lenei ou te alu atu iā te oe, ma ua ou fai atu nei mea i le lalolagi, ina ia faatumuina i latou i loʻu olioli. 14 Ua ou tuuina atu au afioga iā i latou, ae ua ʻinoʻino le lalolagi iā i latou, auā e lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi. 15 “Ou te talosaga atu iā te oe, e aua neʻi aveesea i latou mai le lalolagi, a ia leoleo iā i latou ona o lē ua leaga. 16 E lē o ni tagata o le lalolagi i latou, e pei foʻi o aʻu, e lē o aʻu o se tagata o le lalolagi. 17 Ia faapaiaina i latou i le upu moni, o lau afioga o le upu moni lea. 18 E pei ona e auina mai aʻu i le lalolagi, e faapea foʻi ona ou aauina atu i latou i le lalolagi. 19 Ou te faapaiaina aʻu lava ona o i latou, ina ia faapaiaina foʻi i latou i le upu moni. 20 “Ua ou talosaga atu iā te oe e lē mo na o i latou ia, ae o i latou foʻi ua faatuatua iā te aʻu e ala i a latou upu, 21 ina ia tasi* i latou uma e pei o oe le Tamā e autasi ma aʻu, o aʻu foʻi e autasi ma oe, ina ia autasi foʻi i latou ma i taʻua, ina ia talitonu ai le lalolagi ua e auina mai aʻu. 22 Ua ou tuuina atu foʻi iā i latou le mamalu na e tuuina mai iā te aʻu, ina ia tasi i latou e pei ona tasi i taʻua. 23 O aʻu e autasi ma i latou, a o oe e autasi ma aʻu, ina ia atoatoa ona tasi i latou, ina ia iloa ai e le lalolagi ua e auina mai aʻu, ma ua e alofa iā i latou e pei ona e alofa mai iā te aʻu. 24 Loʻu Tamā e, e tusa ma mea ua e tuuina mai iā te aʻu, o loʻu manaʻo, o le mea ou te iai, ia iai foʻi ma i latou e faatasi ma aʻu, ina ia latou iloa loʻu mamalu ua e tuuina mai iā te aʻu, auā ua e alofa mai iā te aʻu a o leʻi faavaeina le lalolagi. 25 Loʻu Tamā amiotonu e, e moni e leʻi iloa lava oe e le lalolagi, a ua ou iloa oe, ma ua iloa foʻi e i latou nei, ua e auina mai aʻu. 26 Ua ou faailoa atu lou suafa iā i latou, ma saga faailoa atu, ina ia iā i latou le alofa lea na e alofa mai ai iā te aʻu, ma ou autasi ai ma i latou.”

Po o “le aofaʻiga atoa.”
Po o le faaauau pea ona aʻoaʻoina o le poto e faatatau i le Atua ma Iesu Keriso. Ua faaalia e le veape Eleni, o se gaoioiga e faaauau pea ona fai.
Pe “ia autasi.”


^ (1 Pete. 2:2) a ia faapei o pepe faatoʻā fananau mai, ia naunau outou i le suāsusu e lē suia mai i le afioga a le Atua, ina ia mafai ai ona outou tutupu aʻe ia maua le faaolataga,



^ (Epe. 5:12-6:1) O le mea moni, e ui ina ua leva ona tatau ona fai outou ma ē e aʻoaʻo atu, a ua manaʻomia ona toe aʻoaʻoina e se tasi outou mai i le amataga i mataupu faavae o afioga paia a le Atua; ma ua avea outou ma ē ua tatau i ai le suāsusu ae lē o meaʻai aano. 13 Auā o lē e faasusuina i le suāsusu, e na te lē iloa le upu o le amiotonu, auā o ia o le pepe. 14 A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.* 
6 Talu ai ua tatou tuua aʻoaʻoga muamua e uiga iā Keriso, inā tatou finafinau ia ina ia avea ma tagata matutua, aua neʻi toe faataatiaina lenei lava faavae, o le salamō lea mai i galuega iʻuvale ma le faatuatua i le Atua,

Po o le “toleni.”


^ (1 Kori. 2:10) Auā ua faaalia mai e le Atua iā i tatou nei mea e ala i lona agaga, auā e suʻesuʻe le agaga i mea uma, e oo lava i mea loloto a le Atua.



^ (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ (Faata. 9:7, 8) O lē e faasaʻo i le tagata tauemu, e oo iā te ia le faalumaina, ma o lē e aʻoaʻi i lē e amioleaga, e oo iā te ia le mā. 8 Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe.



^ (Galu. 13:45, 46) Ina ua iloa atu e tagata Iutaia le motu o tagata, ona tumu lea o i latou i le lotoleaga. Ua latou upuleaga ma tetee atu i mea ua fai atu ai Paulo. 46 O lea la, ua tautatala atu ai ma le lototetele Paulo ma Panapa e faapea: “Ua tatau ona faailoa atu muamua iā te outou le afioga a le Atua. Seʻi faauta! Ua matou liliu atu i nuu ese, ona ua outou teena lana afioga, ma tou te lē manatu e tou te mauaina le ola e faavavau.



^ (Mata. 10:12-14) A outou ulufale atu, ia faafeiloaʻi i le aiga. 13 Afai ua tatau le feʻau i lea aiga, ia outou faapea atu ia filemu le aiga nei. Ae afai e lē tatau, ona toe faafoʻi mai lea o la outou upu. 14 Afai e lē talia outou ma lē fia faalogo foʻi i la outou upu, pe a outou ō ese mai i lenā fale po o lenā aai, ia tūtū atu i ai le pefu mai i o outou vae.



^ (Faata. 9:8, 9) Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe. 9 Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto.



^ (Epe. 12:11) E moni, e foliga mai o aʻoaʻiga e lē o se mea e olioli ai i le taimi lenā,* ae o se mea e faanoanoa ai; peitaʻi, mulimuli ane e fua mai ai e i latou ua aʻoaʻoina fua o le filemu, o le amiotonu lea.

I le gagana Eleni, “e lē o se mea e olioli ai a o iai.”


^ (Faata. 9:9) Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto.



^ (Faata. 9:10) O le mataʻu iā Ieova, o le amataga lea o le atamai, ma o le poto i Lē e Sili Ona Paia, o le malamalama lea.



^ (Faata. 8:12-21) “O aʻu o le atamai, ua ou mau faatasi ma le utaga mamao, ma ua iā te aʻu foʻi le poto e mafaufau lelei ai. 13 O le mataʻu iā Ieova o le ʻinoʻino lea i le leaga. O le fia sili, ma le faamaualuga, ma le ala leaga, ma le gutu faapiʻopiʻo, ou te ʻinoʻino i ai. 14 Ua iā te aʻu le fautuaga ma le atamai aogā. Ua ou maua le malamalama; ua iā te aʻu foʻi le mana. 15 Ona o aʻu, e pule ai pea tupu, ma o loo faia ai pea e alii sili o tuutuuga amiotonu. 16 Ona o aʻu, ua pule ai pea perenise o ni perenise, ma o loo faamasino ai tamālii ma le amiotonu. 17 Ou te alofa atu iā i latou o ē e alolofa mai iā te aʻu, o ē e saʻili mai foʻi iā te aʻu, e latou te mauaina aʻu. 18 Ua iā te aʻu ʻoa ma le mamalu, o tofi tāua e tumau atoa ma le amiotonu. 19 E sili atu laʻu fua i le auro, e sili foʻi i le auro ua faamamāina, o meaalofa foʻi e maua mai iā te aʻu e sili atu i le siliva e aupito lelei. 20 Ou te savali i ala o le amiotonu, i le ogatotonu o auala o le faamasinoga, 21 ina ia maua ai mea e tāua e i latou o ē e alolofa mai iā te aʻu; ma ua ou faatumuina pea o latou fale teuoloa.



^ (Faata. 8:35) Auā o lē e na te maua aʻu e na te maua foʻi le ola, ma maua le finagalo malie o Ieova.



^ (Faata. 9:11) O le a faateleina ou aso ona o aʻu, ma e faaopoopoina foʻi tausaga i lou olaga.



^ (Fai. 7:1-29) E sili le igoa lelei nai lo o le suāuu lelei, e sili foʻi le aso e oti ai nai lo o le aso e fanau mai ai. 2 E sili le alu i le fale o iai le faavauvau nai lo o le alu i le fale o fai ai le faigaʻai, auā o le iʻuga lea o tagata uma; ma o lē o loo ola e ao ona manatunatu i ai lona loto. 3 E sili le lototigā nai lo o le ʻataʻata, auā o foliga lē fiafia e lelei ai le loto. 4 O le loto o ē e atamamai ua i le fale o iai le faavauvau, a o le loto o ē e vālea ua i le fale o iai le fiafia. 5 E sili ona faalogo i le aʻoaʻiga malosi a se tasi e atamai, nai lo o le tagata e faalogo i le pese a ē e valelea. 6 Auā e pei o le gāpāpā o vaotuitui o loo mumū i lalo o le ulo, e faapena le ʻata a le tagata valea; ma o le mea faatauvaa foʻi lea. 7 Auā o sauāga e mafai ona amio ai e pei o se vale le tagata atamai, ma o se meaalofa e mafai ona ʻolegia ai le loto. 8 E sili ona lelei le faaiʻuga o se mataupu nai lo o lona amataga. E sili le tagata e onosaʻi nai lo o le tagata e iai le agaga faualuga. 9 Aua neʻi vave ona tigā lou loto, auā o ē e vālea o i latou ia e tigā o latou loto. 10 Aua le faapea ane: “Aiseā ua sili ai ona lelei aso ua mavae nai lo o nei aso?” auā e lē o le atamai ua e fesili ai i lenei mea. 11 E lelei le atamai faatasi ma le tofi, ma e aogā iā i latou o loo vāai i le lā. 12 Auā ua fai le atamai ma puipuiga, ua fai foʻi tupe ma puipuiga; a o le aogā o le poto atoa ai ma le atamai, e faaolaina ai i latou ua mauaina. 13 Ia vaai i le galuega a le Atua moni, auā o ai e mafai ona toe faasaʻoina mea ua faapiʻoina e ia? 14 Ia e olioli i le aso lelei, o le aso malaia foʻi, ia e iloa ua faia e le Atua moni lea aso e pei o le isi aso, ina ia lē mautinoa ai e tagata mea o le a tutupu pe a mavae atu i latou. 15 Na ou vaai i mea uma i oʻu aso faatauvaa. Ua iai le tagata amiotonu ua oti i lana amiotonu, ma ua iai le tagata amioleaga ua loa ona ola i lana amioga leaga. 16 Aua e te amiotonu naʻuā pe faaalialia le tele o lou atamai. Aiseā e te faapogaia ai le faafanoina o oe lava? 17 Aua e te amioleaga naʻuā pe valea foʻi. Aiseā o le a e oti ai a o leʻi taitai lou olaga? 18 E sili ona lelei ona e tausi i lenei faatonuga e aunoa ma le lafoaʻia o le isi; auā o lē e mataʻu i le Atua e sao o ia mai i ia mea uma. 19 O le atamai e atili ai ona malosi le tagata atamai, nai lo o taʻitaʻi malolosi e toʻasefulu ua iai i le aai. 20 Auā e leai se tagata e amiotonu i le lalolagi e na te faia pea le mea lelei ma e lē agasala. 21 Aua e te manatu mamafa i upu uma e tautatala ai tagata, neʻi e faalogo o loo faia e lau auauna ni tala leaga e faatatau iā te oe. 22 Auā ua iloa lelei e lou loto e oo foʻi iā te oe, e atulasi ona e faia ni tala leaga e faatatau i isi. 23 Ua ou tofotofo ma le atamai i ia mea uma. Ua ou faapea ane: “O le a ou atamai.” Ae ua mamao le atamai mai iā te aʻu. 24 Po o le ā lava le mea ua tupu e mamao lava ma matuā loloto. O ai se tasi na te mafai ona iloaina? 25 Na ou liliu ma faasaga loʻu loto ina ia iloa, ia suʻesuʻe ma saʻili i le atamai ma le uiga o mea, ma iloa e faatatau i le leaga o le valea ma le faavalevalea o amioga valea; 26 ma ua ou iloa ai: E sili ona tigā i lo o le oti, o le fafine ua fai ma upega tulimanu, o lona loto foʻi o ni upega toso ma o ona lima o noanoataga ia. Afai e sao se tasi mai iā te ia, o ia lea e lelei i luma o le Atua moni, ae afai e puʻea se tasi e le fafine e agasala o ia. 27 Ua faapea mai le failauga: “Vaai! Ua ou suʻesuʻeina lea mea ma lea mea, ina ia ou maua le faaiʻuga, 28 lea ou te saʻilia pea, ae ou te leʻi mauaina. Ua ou maua le tane amiotonu e toʻatasi mai i tane e toʻaafe, ae ou te leʻi maua se fafine amiotonu mai i fafine e toʻaafe. 29 Vaai! E na o le pau le mea ua ou iloaina, na faia e le Atua moni tagata ina ia amiotonu, ae o i latou lava ua latou faia le tele o fuafuaga eseese.”



^ (Faata. 9:12) Afai ua e atamai, ua e atamai mo oe lava; afai foʻi ua e tauemu, e na o oe lava e tigā ai.



^ (Faata. 2:1-22) Loʻu atalii e, afai e te talia aʻu upu ma teu i lou loto aʻu poloaʻiga e pei o se oloa tāua, 2 ina ia uaʻi atu ai ou taliga i le atamai, ma faasaga atu ai foʻi lou loto i le faautaga loloto; 3 afai foʻi e te valaau atu mo le malamalama ma ōle atu mo le faautaga loloto, 4 afai e te saʻili pea i ai e pei ona saʻili i le siliva, ma afai foʻi e te suʻesuʻe i ai e pei o le oloa lilo, 5 ona e malamalama ai lea i le mataʻu iā Ieova ma e maua ai le poto i le Atua. 6 Auā o Ieova e na te foaʻi mai le atamai; e mai i lona fofoga foʻi le poto ma le faautaga loloto. 7 E na te teua le atamai aogā mo ē e amio saʻo; e fai foʻi o ia ma talita mo ē e savavali i le faamaoni, 8 e ala i le tausia o lana faamasinoga, ma e na te leoleoina foʻi le ala o ona tagata faamaoni. 9 Ona e malamalama ai lea i le amiotonu, o le faamasinotonu ma le amio saʻo, o ala lelei uma ia. 10 A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto, 12 e laveaʻiina oe mai i le ala leaga, mai i le tagata e tautala pepelo, 13 mai i ē ua tuua ala saʻo ina ia savavali i ala o le pōuliuli, 14 mai i ē e fiafia e faia le mea leaga, o ē e fiafia i tala pepelo e faaleagaina ai; 15 o ē e faapiʻopiʻo o latou ala ma ē e faaʻoleʻole o latou olaga; 16 ina ia laveaʻiina oe mai i le fafine ese, mai i le fafine amioleaga o lē e faia faaupuga faagauloto, 17 o lē ua tuua lana paaga na fai a o talavou, ma ua ia lē amanaʻia la laʻua feagaiga ma le Atua. 18 Auā e alu ifo se tasi mai i lona fale i le lua o le oti, ma ona ala e oo iā i latou ua feoti. 19 E leai se tasi o i latou na feusuaʻi ma ia e toe foʻi mai, e lē toe foʻi i latou i ala o ē o loo ola. 20 O le mea lea ia e savali ai i le ala o tagata lelei ma ia e tausisi i ala o tagata amiotonu. 21 Auā o ē e amio saʻo e latou te mau i le lalolagi, ma o ē e lē ponā e faatotoeina i le lalolagi. 22 Ae e faaumatia o ē e amioleaga mai i le lalolagi; e liaʻieseina foʻi o ē e amio faapiʻopiʻo.



^ (Faata. 9:13-16) O le fafine valea e malomaloā. Ua faavalevalea lava o ia ma ua matuā lē iloa lava se mea. 14 Ua nofo o ia i luma o le faitotoʻa o lona fale, i se nofoa, i mea maualuluga o le aai, 15 ina ia valaau atu iā i latou e ui ane i le ala, o i latou o ē e savavali saʻo i o latou ala: 16 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia:



^ (Faata. 9:16, 17) “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 17 “E suamalie vai ua gaoia, ma e manaia le tofo o se falaoa e ʻai faalilolilo.”









^ ***w06 5/15 itu. 26-30 O Faamanuiaga o le Savali ma le Faamaoni***

3 Fai mai le Faataoto 10:22: “O le faamanuia a Ieova, o lea e faatamaoaiga aʻi; na te lē faaopoopo i ai se tigā.” Pe tatou te lē o olioli ea i le tamaoaiga faaleagaga o iai auauna a Ieova i aso nei? Seʻi tatou talanoa i nisi o vala o lo tatou tamaoaiga faaleagaga, ma lona faatatauga mai iā i tatou. O le tōmānatu i faamanuiaga ua liligi ifo e Ieova ‘⁠i lē amiotonu o loo savali i lona faamaoni’ e mautinoa o le a matuā faamalosia ai la tatou filifiliga e auauna atu pea ma le olioli i lo tatou Tamā faalelagi.—Faataoto 20:7.

Faamanuiaga ua Tatou Sapi ai Nei

4 Ua iloa le poto saʻo i aʻoaʻoga a le Tusi Paia. I le tulaga lautele o lotu ua taʻua o lotu Kerisiano, e faapea mai o loo talitonu i le Tusi Paia. Peitaʻi, e lē ioe i mea o aʻoaʻo mai e le Tusi Paia. E oo lava i tagata e tutusa lotu, e masani ona eseese o latou manatu i mea o loo aʻoaʻo mai e le Tusi Paia. E matuā vala lava o latou tulaga mai auauna a Ieova! Po o ā lava o tatou atunuu, o aganuu, po o ituaiga tatou te tupuga mai ai, ae tatou te tapuaʻi uma i le Atua lea ua tatou iloa lona suafa. E lē o ia o se atua lilo o le tasitolu. (Teuteronome 6:4; Salamo 83:18; Mareko 12:29) Ua tatou iloa foʻi, ua toeitiiti ona faasaʻoina lea o le finauga autū i le pule silisili ese a le Atua, ma pe afai e tausia pea lo tatou faamaoni iā te ia, o le a tatou taʻitoʻatasi ma aafia ai i lenā finauga. Ua tatou malamalama i le mea moni e uiga i ē ua oti, ma tatou lē fefefe ai fua i se Atua ua taʻua faapea o loo ia faapuapuagatia tagata i se afi i hele, pe avatu i latou i pulekatolio.—Failauga 9:5, 10.

5 Tatou te olioli foʻi i le iloa, e leʻi teʻiteʻi lava maua mai i tatou i se faiga faaevolusione. Na i lo lea, na foafoaina i tatou e le Atua, na ia faia i lona lava faatusa. (Kenese 1:26; Malaki 2:10) O le pese lenei a le faisalamo i lona Atua: “Ou te vivii atu iā te oe, auā na faia aʻu e ala ai ona mataʻutia ma ofo tele ai; o mea na e faia, o mea mamana ia; ua ou matuā iloa e aʻu nei mea.”—Salamo 139:14.

6 Ua saʻoloto mai masaniga ma faiga e faaleagaina ai. Ua fau ma soloi faasalalauga o lapataʻiga i le mataʻutia o le ulaula tapaa, le inu tele i le ʻava malosi, ma amioga lē mamā faaleituaiga. Peitaʻi o le tele lava o tagata e lē o amanaʻia nei lapataʻiga. Ae faapefea pe a oo ina iloa e se tagata loto faamaoni, e taʻusalaina e le Atua moni nei faiga, ma e faanoanoa Lona finagalo i tagata o loo faia nei amioga? E mautinoa o le a ia taumafai e ʻalofia nei uiga mai lona olaga! (Isaia 63:10; 1 Korinito 6:9, 10; 2 Korinito 7:1; Efeso 4:30) E ui o lona faanaunauga autū mo nei suiga ina ia faafiafia Ieova le Atua, ae mafai foʻi ona ia maua ai aogā—o le a lelei lona soifua mālōlōina ma maua le filemu o le mafaufau.

7 E toʻatele tagata ua faigatā tele ona toe taofia ni masaniga leaga ua ola ai. Peitaʻi o loo mafai ona faia faapea i tausaga taitasi e le faitau afe o isi tagata. Ua tuuina atu o latou ola iā Ieova, ma papatisoina, e faailoa atu ai i le lautele le matuā tuuesea mai o latou olaga o nei faiga e lē fiafia ai le Atua. O se faalaeiauga lea mo i tatou uma! Ua atili mausalī ai la tatou filifiliga, ia saʻoloto mai le faapologaina i amioga agasala e faaleagaina ai.

8 Ua iai ni olaga fiafia faaleaiga. I le tele o atunuu, ua faasolo ina vaivai le olaga faaleaiga. E tele faaipoipoga ua toe tatala, ma tuua ai nai fanau i ni mafatiaga tumau e sili ona ogaoga. I nisi atunuu i Europa, e toetoe lava o le 20 pasene o aiga uma, o ni aiga e na o le toʻatasi se matua o iai. Ua faapefea ona fesoasoani mai Ieova ina ia tatou savavali ma le faamaoni e tusa ai o lenei tulaga? Seʻi faitau faamolemole le Efeso 5:22–⁠6:4, ma mātau le fautuaga matagofie o aumaia e le Afioga a le Atua i tane, i avā, ma i fanau. O le faatatauina o lenā fautuaga ma isi fautuaga o i le Tusi Paia, e mautinoa le atili malosi ai o le fusi o le faaipoipoga, e aogā i le tausia lelei aʻe o fanau, ma maua ai se olaga fiafia i le aiga. Pe lē o se faamanuiaga ea lenā e olioli ai?

9 Ua mautinoa e toe o se aga ona foʻia lea o faafitauli o iai i le lalolagi. E ui lava i le poto faasaienisi ma le poto i masini faaonapōnei ua iai, aemaise foʻi taumafaiga faamaoni a nisi taʻitaʻi, ae lē o mafai lava ona foʻia faafitauli tugā o loo iai i aso nei. Na taʻua talu ai nei e Klaus Schwab, o lē na faavaeina le Faalapotopotoga mo le Tamaoaiga a le Lalolagi (World Economic Forum) e faapea, “ua faateleina faafitauli o fesagaʻi ma le lalolagi, a ua faaitiitia le taimi ua maua e foʻia ai nei faafitauli.” Sa ia taʻua “lamatiaga o loo aafia ai atunuu uma, e pei o osofaʻiga a tagata faatupu faalavelave, le faaleagaina o le siʻosiʻomaga, ma le lē mautū o le tulaga tau tupe.” Na faaiʻu mai upu a Schwab: “O le faatoʻā oo lenei o le lalolagi i se tulaga sa leʻi iai muamua; ua fesagaʻi nei ma tulaga moni lea ua matuā manaʻomia ai le galulue faatasi o tagata uma ma ia vave ona faia ni faaiʻuga ina ia foʻia nei faafitauli.” A o faagasolo pea lenei senituri, ae ua matuā lē mautonu lava tagata i so latou lumanaʻi o le a iai.

10 Maʻeu le faamalieina i le iloa, ua faatūina e Ieova lana faatulagaga ina ia mafai ona foʻia faafitauli uma o tagata—le Malo Faa-Mesia o le Atua! O inā o le a ‘⁠faaiʻua ai taua’ e le Atua moni, ae aumai le ‘⁠tele o le manuia po o le filemu.’ (Salamo 46:9; 72:7) O le a ‘⁠laveaʻi e Iesu Keriso, o le Tupu faauuina, lē ua mativa, o lē ua puapuagatia, ma lē ua vaivai mai le sauā ma le faamalō po o faiga sauā.’ (Salamo 72:12-14) O le a anoanoaʻi taumafa i le pulega a le Malo. (Salamo 72:16) “E sōloiesea foʻi e [Ieova] loimata uma i o [tatou] mata; e leai foʻi se toe oti, po o se faanoanoa, po o se auē, e leai foʻi se toe puapuaga; auā ua mavae atu mea muamua.” (Faaaliga 21:4) Ua faavaeina nei i le lagi le Malo, ma ua toe o se aga ona gaoioi mai lea e foʻia faafitauli uma o loo iai i le lalolagi.—Tanielu 2:44; Faaaliga 11:15.

11 Ua tatou iloa le ala e maua ai le fiafiaga moni. E faapefea ona maua le fiafiaga moni? Na taʻua e se alii e suʻesuʻe i mafaufau ma amioga a tagata e faapea, e tolu vala e manaʻomia mo le mauaina o le fiafia—faafiafiaga, auai i se mea (e pei o galuega ma le aiga), ma le faamalieina (galue mo se fuafuaga, pe mo le lelei o isi na i lo oe lava). Mai lenā tolu, sa ia faatulaga faafiafiaga, o le vala lea e itiiti sona tāua, ma faapea mai: “O lenei le vala ua sili ona agaʻi i ai talanoaga auā e toʻatele tagata ua uaʻi atoa o latou olaga i le saʻilia o faafiafiaga.” Ae o ā fa a le Tusi Paia i lenei mea?

12 Na taʻua e Solomona, le tupu o Isaraelu anamua: “Ua ou faapea ifo i loʻu loto, Sau ia, ou te tofotofo iā te oe i le olioli, inā e fiafia ia i mea lelei; faauta foʻi, o le mea faatauvaa lava lea. Ua ou faapea i le ʻataʻata, Ua valea lea; o le olioli foʻi, Se ā se mea na te faia?” (Failauga 2:1, 2) E tusa ai ma le Tusi Paia, po o le ā lava se fiafiaga e maua mai faafiafiaga, e lē umi ona iai. Ae ā le auai i se galuega? Ua iā i tatou le galuega e sili ona aogā e faia ai so tatou sao—le galuega talaʻi o le Malo ma le faia o isi ma soo. (Mataio 24:14; 28:19, 20) O le tufa atu i isi o le feʻau o le faaolataga ua faamatala mai e le Tusi Paia, ua tatou auai ai i se galuega e lē gata ina faaolaina ai i tatou, ae faapea foʻi ma ē faalogologo mai iā i tatou. (1 Timoteo 4:16) Ona o tatou o ‘⁠le ʻau faigaluega faatasi ma le Atua,’ ua tatou tofo ai i le moni o le manatu “e sili le manuia [po o le fiafia] o lē na te foaʻi atu, i lo lē na te talia mai.” (1 Korinito 3:9; Galuega 20:35) O le galuega lenei ua aumaia ai se faamalieina i o tatou olaga ma ua mautali ai Lē na Foafoaina Mea i lē o faifai iā te ia, o Satani le Tiapolo. (Faataoto 27:11) Ioe, ua faaalia mai e Ieova iā i tatou faapea, o le tuutoina atu iā te ia e aumaia ai le fiafiaga e moni ma tumau.—1 Timoteo 4:8.

13 Se aʻoaʻoga tāua ma aogā. O Gerhard o se toeaina i se tasi o faapotopotoga a Molimau a Ieova. A o toe mafaufau i aso o lona talavou, ua faapea mai a ia: “A o oʻu talavou, sa faigatā tele laʻu tautala. Pe a ou popole, e toetoe lava lē mafai ona manino lelei le faaleoina o oʻu manatu, ma amata ai ona fesasiaʻi solo laʻu tautala. Sa ou lagona le faanoanoa ma oo ai ina ou mafatia. Sa faatulaga e oʻu mātua ni lesona e aʻoaʻo ai laʻu tautala, ae e leʻi aogā, auā e lē o se faafitauli na iai moni, ae māfua mai i loʻu mafaufau. Peitaʻi, sa iai se sauniuniga ofoofogia mai iā Ieova—o le Aʻoga o le Faiva Faatiokarate. Ina ua ou auai i lenei aʻoga, o inā na ou toe maua ai le loto tele. Sa ou taumafai malosi e faatino mea na ou aʻoaʻoina, ma sa aogā! Na toe saʻoloto laʻu tautala, ua ou lē toe mafatia, ma ua sili ona ou loto tele e auai i le faiva. I le taimi nei ua ou faia ni lauga i le lautele. Ou te faafetaia Ieova, auā o ia na toe faaleleia loʻu olaga e ala mai i lenei aʻoga.” Pe tatou te lē olioli ea, i le auala o loo toleni ai i tatou e Ieova mo le faia o lana galuega?

14 Ua iai se faiā māfana ma Ieova ma le lagolagosua mai le ʻauuso autasi i le lalolagi aoao. O Katerina e nofo i Siamani, ae na matuā popole lava a o faalogo atu i lipoti o se mafuiʻe tele, ma se galulolo na tupu i saute sasaʻe o le atu Asia. E fetaui le tupu o lenā mala, ae o loo asiasi atu lana tama teine i Taialani. E 32 itula o lē mautonu lenei tinā pe mata o ola mai pea si ana tama, po o aofia i le anoanoaʻi o tagata ua manunuʻa pe maliliu foʻi. Ae maʻeu se mapusaga ina ua maua e Katerina se telefoni e faamautinoa ane ai, o loo saogalemu si ana tama!

15 Na faapefea ona maua se fesoasoani o Katerina i na itula mafatia? Ua ia tusi mai: “Toetoe lava i lenā taimi atoa, sa ou tatalo atu iā Ieova. Ma na ou iloa i taimi uma le telē o le toʻamālie ma le filemu o le mafaufau na ia foaʻi mai iā te aʻu. E lē gata i lea, sa asiasi mai oʻu uso ma tuafāfine faaleagaga ma faamatalaloto iā te aʻu.” (Filipi 4:6, 7) Pagā se faigatā na semanū e oo iā te ia pe ana nofonofo ai i na itula o mafatiaga e aunoa ma se tatalo iā Ieova ma leai ni faamāfanafanaga mai se ʻauuso faaleagaga! O la tatou faiā māfana ma Ieova ma lona Alo, aemaise la tatou aufaatasiga vavalalata ma le ʻauuso Kerisiano, o se faamanuiaga tutasi ma tautele, e lē tatau ona tatou manatu māmā i ai!

16 Ua mautinoa le faamoemoe o le toe feiloaʻi atu i ē pele ua maliliu. (Ioane 5:28, 29) Na ola aʻe le tama talavou o Makiasi, o se tasi o Molimau a Ieova. Peitaʻi, na te leʻi amanaʻia ona faamanuiaga, ma tafetafea ese atu ai mai le faapotopotoga Kerisiano i le sefulu ma ona tupu o ona tausaga. I le taimi nei ua ia tusi mai: “E leai lava ni a ma talanoaga lelei na fai ma loʻu tamā. O le tele o taimi e ma te finau ai. Peitaʻi sa manaʻo pea loʻu tamā ia ou maua se olaga e sili ona lelei. Sa alofa tele iā te aʻu, ae sa leʻi mafai ona ou malamalama i lenā mea i na taimi. I le 1996, a o oʻu saofai ane i autafa o lona moega, sa ou uu lona lima ma ou tagi masūsū, a o oʻu faatoese atu iā te ia i mea uma na ou faia; sa ou taʻu atu foʻi i ai loʻu alofa iā te ia. Ae pagā lea, e leʻi mafai ona ia toe lagona mai aʻu. E leʻi umi lona maʻi ae maliu loa. Pe afai ou te faasaoina atu ma ou vaai i si oʻu tamā i le toetū, o le a ma toe faaleleia mea sa faalētonu i le taimi ua teʻa. Ma e mautinoa o le a fiafia o ia e faalogo, ua avea nei lona atalii o se toeaina, ma ua maua e lona atalii ma lana avā se faaeaga e auauna ai o ni paeonia.” Ua avea moni lava le faamoemoe o le toetū o se faamanuiaga iā i tatou!



^ (Faata. 10:22) O le faamanuiaga a Ieova, e faatamaoaiga ai ma e na te lē faaopoopo i ai se tigā.



^ (Faata. 20:7) E savali ma le faamaoni le tagata amiotonu. E fiafia lana fanau pe a mavae atu o ia.



^ (Teu. 6:4) “Isaraelu e, faalogo mai ia: O Ieova lo tatou Atua, o Ieova e toʻatasi lava ia.



^ (Sala. 83:18) Ina ia iloa ai e tagata o oe e ou le suafa o Ieova, E na o oe lava o Lē e Silisili Ese i le lalolagi uma.



^ (Mare. 12:29) Ua tali atu Iesu: “O le poloaʻiga sili lenei, ‘Ia faalogo mai Isaraelu e, o Ieova lo tatou Atua, o Ieova e toʻatasi lava ia,



^ (Fai. 9:5) Auā o ē ua ola ua latou iloa e oti i latou; a o ē ua oti, latou te lē iloa se mea, ua lē toe maua foʻi e i latou se totogi, auā ua faagalogaloina mea uma e manatua ai i latou.



^ (Fai. 9:10) O mea uma ua e iloa e faia e ou lima, inā faia ia ma lou malosi, auā e leai se galuega, po o ni fuafuaga, po o le poto, po o le atamai i le Tuugamau* o loo e alu atu i ai.

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^ (Kene. 1:26) Ona fetalai mai lea o le Atua: “Seʻi o ta* faia le tagata i lo taʻua faatusa ia pei o i taʻua, ma ia latou pule i iʻa o le sami, ma manufelelei o le lagi, ma manu lalata, ma le lalolagi atoa, ma meaola fetolofi uma o loo fetolofi i le eleele.”

I le gagana Eperu e mafai foʻi ona faasino atu lenei upu i le “toʻalua” po o le “toʻatele.”


^ (Mala. 2:10) “Pe e lē toʻatasi ea le tamā o i tatou uma? Pe e lē toʻatasi ea le Atua na faia i tatou? Aiseā ua tatou lē faamaoni ai o le tasi i le isi, i lo tatou solia o le feagaiga a o tatou augātamā?



^ (Sala. 139:14) Ou te faaneenee atu iā te oe, auā ua e faia aʻu i se auala mataʻutia ma ofoofogia. E ofoofogia au galuega, Ua ou matuā iloa lelei lava.



^ (Isaia 63:10) Ae na latou fouvale ma faatigā i lona agaga paia. Ona suia ai lea o ia e fai ma o latou fili; na tau foʻi o ia faasaga iā i latou.



^ (1 Kori. 6:9, 10) Ioe! Pe e tou te lē iloa ea o tagata amioleaga e lē fai mo latou tofi le malo o le Atua? Aua neʻi faasesēina outou. O ē e faitaaga,* o ē e ifo i tupua, o ē e mulilulua, o tauatane,* o tane e momoe ma isi tane, 10 o ē e gāoi, o ē e matapeʻapeʻa, o ē e onanā, o ē e fai upu masoā, ma ē e taufaavalea, e lē fai mo latou tofi le malo o le Atua.

O loo faasino atu i feusuaʻiga lē mamā uma lava. Tagaʻi i le Faaopoopoga e 8.
E faasino atu i tane o ē e faaaogā o latou tino mo feusuaʻiga matagā.


^ (2 Kori. 7:1) O le mea lea le ʻaupele e, ona ua tuuina mai iā i tatou o nei folafolaga, o lea seʻi o tatou faamamā ai iā i tatou mai i mea uma e faaleagaina ai le tino ma le agaga, a ia faaatoatoaina le faapaiaina i le mataʻu i le Atua.



^ (Efe. 4:30) Aua foʻi tou te faatigā i le agaga paia o le Atua, ua faamaufaailogaina ai outou mo le aso e faasaʻolotoina ai e ala i le togiola.



^ (Efe. 5:22) O avā, ia gauaʻi atu i a latou lava tane e pei ona gauaʻi atu i le Alii,



^ (Sala. 46:9) Ua ia faaiʻuina taua i tuluʻiga o le lalolagi. Ua ia gauia foʻi le ʻaufana ma vaevaeina le tao; Ma ua ia susunuina i le afi o taavale toso.



^ (Sala. 72:7) O lana nofoaiga, e tupu olaola ai lē e amiotonu, E tele foʻi le filemu seʻia leai se masina.



^ (Sala. 72:12-14) Auā e laveaʻi e ia le tagata mativa o loo tagi mai mo se fesoasoani, Atoa foʻi ma lē ua mafatia ma lē ua leai sona fesoasoani. 13 E tigā alofa o ia i lē ua faatauvaa ma lē ua mativa, E faaola foʻi e ia o ē ua matitiva. 14 E laveaʻiina e ia i latou mai i le pule sauā ma faiga sauā, E tautele foʻi lo latou toto i lana silafaga.



^ (Sala. 72:16) O le a tele saito i le laueleele; O le a fau ma soloi i tumutumu o mauga. O le a fua tele mai e pei o Lepanona, O i latou foʻi e mai i le aai, o le a fuga mai e pei o le vao o le laueleele.



^ (Faaa. 21:4) E na te soloiesea foʻi loimata uma i o latou mata, e lē toe iai se oti, po o se faanoanoa, po o se tagiauē, e lē toe iai foʻi se tigā. Auā ua mavae atu mea muamua.”



^ (Tani. 2:44) “O aso o ia tupu, o le a faatūina ai e le Atua o le lagi o le malo e lē faaumatia lava. O lea malo foʻi e lē tuuina atu i se isi nuu. O le a ia tuʻimomomoina ma faaumatia malo uma, ae e tumau lea malo e faavavau;



^ (Faaa. 11:15) Ona ili lea e le agelu lona fitu o lana pū. Ona iai lea i le lagi o leotetele ua faapea mai: “Ua avea lo tatou Alii ma lona Keriso ma pule o le lalolagi, e pule foʻi o ia o se tupu e faavavau, faavavau lava.”



^ (Fai. 2:1, 2) O aʻu, ua ou faapea ifo i loʻu loto: “Inā sau ia, seʻi oʻu tofotofo iā te aʻu i le olioli. Ia vaai foʻi i mea lelei.” Faauta! ua faatauvaa foʻi lea mea. 2 Ua ou fai atu i le ʻata: “Ua valea lea!” ma i le olioli: “O le ā le aogā o lea mea?”



^ (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^ (Mata. 28:19, 20) O le mea lea, ia outou ō atu e fai tagata o nuu uma lava ma soo, ma papatiso atu iā i latou i le suafa o le Tamā, ma le Atalii, ma le agaga paia, 20 ia aʻoaʻoina i latou ia tausi i mea uma ua ou poloaʻi atu ai iā te outou. Faauta! ou te faatasi ma outou i aso uma lava seʻia oo i le taufaaiʻuiʻuga o le faiga o mea a le lalolagi.”



^ (1 Timo. 4:16) Ia uaʻi totoʻa iā te oe lava ma lau aʻoaʻo atu. Ia e tumau ai i nei mea, auā o le faia faapea e faaolaina ai oe lava atoa ma i latou o faalogo iā te oe.



^ (1 Kori. 3:9) Auā o i matou o le ʻaufaigaluega faatasi ma le Atua. O outou o le faatoʻaga a le Atua o loo galueaʻiina, o le fale o loo fai a le Atua.



^ (Galu. 20:35) Ua ou faaali atu iā te outou i mea uma lava, o galuega faapenei e tatau ona outou fesoasoani atu ai iā i latou ua vaivai, ma ia manatua foʻi upu a le Alii o Iesu, ina ua ia fetalai mai, ‘E sili le fiafia e maua i le foaʻi atu i lo o le talia mai.’”



^ (Faata. 27:11) Loʻu atalii e, ia atamai oe ma faafiafia ai loʻu loto, ona ou mautali ai lea i lē o loo taufaifai mai.



^ (1 Timo. 4:8) Auā e itiiti le aogā o le faamalositino,* a o le faamaoni i le Atua e aogā lea i mea uma lava, auā o loo folafola mai ai le ola i le taimi nei ma le lumanaʻi.

Po o le “toleni e pei o se tagata taalo.”


^ (Fili. 4:6, 7) Aua neʻi popole i se mea, ae ia faailoa atu o outou manaʻoga i mea uma lava i le Atua, i le tatalo ma le faatoga, atoa ma le faafetai; 7 ona leoleoina ai lea o o outou loto ma mafaufau i le filemu mai i le Atua, e silisili i mea uma lava e manatu i ai, e ala iā Keriso Iesu.



^ (Ioa. 5:28, 29) Aua tou te ofo i lenei mea, auā e oo mai le itula e faalogo ai i latou uma o loo i tuugamau* i lona leo, 29 ma latou ō mai ai, o ē na faia mea lelei e toetutū i le ola, a o ē na faia mea leaga e toetutū i le faamasinoga.

O le “tuugamau” e pei ona faaalia i le upu Eleni, o se mea e manatua ai pea le tagata oti.








^ ***bh itu. 176 Le Papatisoga ma la Oulua Faiā ma le Atua***


E MANAʻOMIA LE ILOA MA LE FAATUATUA

 5. (a) O le ā le gaoioiga muamua e manaʻomia mo le papatisoga? (e) Aiseā e tāua ai sauniga faa-Kerisiano?

5 O lenā ua e faatinoina le gaoioiga muamua. E faapefea? E ala i le iloaina o Ieova le Atua ma Iesu Keriso, atonu e ala i le suʻesuʻeina o le Tusi Paia. (Faitau le Ioane 17:3.) Ae e tele isi mea e ao ona e iloaina. E mananaʻo Kerisiano ina ia ʻfaatumuina i latou i le poto saʻo i le finagalo o le Atua.’ (Kolose 1:9) E fesoasoani tele iā te oe le auai atu i sauniga a le faapotopotoga o Molimau a Ieova. E tāua le auai i na sauniga. (Eperu 10:24, 25) O le auai e lē aunoa i sauniga, e fesoasoani iā te oe ia iloa le Atua.

 6. O le ā le tele o mea e tatau ona e iloa e uiga i le Tusi Paia ina ia mafai ai ona papatisoina oe?

6 O le mea moni, e lē tau tulia seʻi e iloa uma le Tusi Paia ona faatoʻā papatisoina lea o oe. E iai mea na iloa e le eunuka Aitiope, ae na ia moomia le fesoasoani e malamalama ai i isi vaega o le Tusi Paia. (Galuega 8:30, 31) E tele foʻi mea e tatau ona e aʻoaʻoina. E lē gata mai mea e te aʻoaʻoina e uiga i le Atua. (Failauga 3:11) A o leʻi papatisoina oe, e tatau ona e iloa ma taliaina aʻoaʻoga faavae a le Tusi Paia. (Eperu 5:12) O na aʻoaʻoga e aofia ai le mea moni e uiga i tagata ua maliliu, ma le tāua o le suafa o le Atua ma lona Malo.





^ pala. 5 (Ioa. 17:3) O le ola e faavavau foʻi lenei, ia latou iloa* oe, le Atua moni e toʻatasi, atoa ma lē na e auina mai, o Iesu Keriso.

Po o le faaauau pea ona aʻoaʻoina o le poto e faatatau i le Atua ma Iesu Keriso. Ua faaalia e le veape Eleni, o se gaoioiga e faaauau pea ona fai.


^ pala. 5 (Kolo. 1:9) O le mea foʻi lea matou te leʻi mapu ai e tatalo mo outou, talu le aso na matou faalogo ai i na mea, ma talosaga atu ina ia faatumuina outou i le poto saʻo i lona finagalo i le atamai uma ma le malamalama faaleagaga,



^ pala. 5 (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^ pala. 6 (Galu. 8:30, 31) Ua tamoʻe atu Filipo i tafatafa o le kariota, ma faalogo atu o loo ia faitauina le tusi a le perofeta o Isaia, ona ia faapea atu lea: “Po ua e malamalama i mea ua e faitauina?” 31 Ua fai mai o ia: “E faapefea ona ou malamalama pe a lē faasino mai e se tasi iā te aʻu?” Ona ia ʻaiʻoi atu lea iā Filipo, ina ia oso atu i luga la te nonofo faatasi.



^ pala. 6 (Fai. 3:11) O mea uma ua ia faia ia matagofie, ua faia i lona lava taimi. Ua ia tuu le faavavau i o latou loto, ina ia suʻesuʻeina pea e tagata galuega a le Atua na ia faia mai i le amataga e oo i le iʻuga.



^ pala. 6 (Epe. 5:12) O le mea moni, e ui ina ua leva ona tatau ona fai outou ma ē e aʻoaʻo atu, a ua manaʻomia ona toe aʻoaʻoina e se tasi outou mai i le amataga i mataupu faavae o afioga paia a le Atua; ma ua avea outou ma ē ua tatau i ai le suāsusu ae lē o meaʻai aano.









^ ***sn pese 83 E Mana‘omia Ona Tatou Amio Pulea***

Pese 83

E Manaʻomia Ona Tatou Amio Pulea

(Roma 7:14-25)

1. Tatou te alolofa iā Ieova;

E maua mai le agaga le ola.

Ona tatou te agasala

Ia tatou amio pulea.

2. Aso uma tatou te feagai,

Ma tofotofoga mai iā Satani.

Ae faafetai iā Ieova.

Tatou te iloa mea e faia.

3. A tatou upu ma galuega,

E aafia le suafa o Ieova.

O lo tatou faanaunauga

Ia tatou amio pulea.

(Tagaʻi foʻi i le 1 Kori. 9:25; Kala. 5:23; 2 Pete. 1:6.)



^ (Roma 7:14-25) Auā ua tatou iloa e faaleagaga le Tulafono; a o aʻu o le tagata faaletino, ua faatauina atu i le agasala. 15 Auā ou te lē iloa mea ou te faia. Auā o le mea ou te loto i ai, o le mea lea ou te lē faia, a o le mea ou te ʻinoʻino i ai, o lea ou te faia. 16 Ae peitaʻi, afai ou te faia mea ou te lē loto i ai, ou te ioe e lelei le Tulafono. 17 E lē o aʻu e faia lea mea, a o le agasala o loo nofo i totonu iā te aʻu. 18 Auā ua ou iloa e leai se mea lelei ua nofo i totonu iā te aʻu, i loʻu tino lea. Auā ou te loto e fai le mea lelei, a ou te lē iloa ona fai o le mea lelei. 19 Ou te lē faia le mea lelei ou te loto i ai, a o le mea leaga ou te lē loto i ai, o le mea lea ou te faia. 20 O lenei, afai ou te faia le mea ou te lē loto i ai, e lē o aʻu e faia, a o le agasala o loo nofo i totonu iā te aʻu. 21 O lenei ua ou iloa le tulafono ua iā te aʻu; pe a ou loto atu e fai le mea lelei, ae ua iā te aʻu le leaga. 22 Ou te matuā naunau i le tulafono a le Atua e tusa ma le tagata i totonu, 23 ae ua ou iloa i loʻu tino se isi tulafono, o loo feteenaʻi ma le tulafono a loʻu mafaufau, ma ua faapologaina ai aʻu i le tulafono a le agasala o loo i loʻu tino. 24 Auē o aʻu le tagata malaia! O ai na te laveaʻiina aʻu mai i le tino e iʻu ai i loʻu oti? 25 Ia faafetaia le Atua ona o lo tatou Alii o Iesu Keriso! O lea, ua avea ai aʻu ma pologa i le tulafono a le Atua i loʻu mafaufau, ae i le tulafono a le agasala i loʻu tino.



^ (1 Kori. 9:25) E lē gata i lea, o tagata uma foʻi e auai i se tauvaga, e tatau ona amio pulea* i latou i mea uma lava. O le mea moni, ua faia e i latou lenei mea ina ia maua ai le pale e pala, ae e maua e i tatou le pale e lē pala.

I le gagana Eleni, e faasino atu i le puleaina o amioga, o upu ma mafaufauga.


^ (Kala. 5:23) o le agamalu, ma le amio pulea. E lē faatulafonoina mea faapena.



^ (2 Pete. 1:6) ia faaopoopo i lo outou poto le amio pulea, ia faaopoopo i la outou amio pulea le tumau, ia faaopoopo i lo outou tumau le faamaoni i le Atua,









^ ***kr itu. 16-19 Ua Faavaeina le Malo i le Lagi***


13, 14. (a) Na faapefea ona sauniunia e le “avefeʻau” le ala mo le Tupu faa-Mesia? (e) O le ā e tatou te aʻoaʻoina mai i o tatou uso i le silia i le 100 tausaga ua mavae?

13 Seʻi mafaufau i le manatu lenei: Pe na mafai ona sauniuni tagata mo le faatasi mai o Keriso, pe ana latou lē iloa le eseesega o Iesu ma lona Tamā o Ieova? E mautinoa e leai. E lē mafai foʻi ona sauniunia i latou, pe ana latou talitonu e otometi ona maua e tagata uma le ola e lē mafai ona oti, ae e lē o se meaalofa e foaʻi e le Atua i nisi o soo faamaoni o Keriso. E lē gata i lea, e lē mafai foʻi ona sauniunia i latou pe ana latou talitonu e faapuapuagatia e faavavau e le Atua tagata i le afi. O le mea moni, na sauniunia e le “avefeʻau” le ala mo le Tupu faa-Mesia.

14 Ae faapefea i tatou i aso nei? O le ā e tatou te aʻoaʻoina mai i o tatou uso i le silia i le 100 tausaga ua mavae? E tatau ona avea i tatou o ni ē e naunau e faitau ma suʻesuʻe le Afioga a le Atua. (Ioa. 17:3) E tatau ona faamalosia lo tatou naunau mo meaʻai faaleagaga, a o faasolo ina matelāina faaleagaga, ma lē ano lenei lalolagi matapeʻapeʻa i meaʻai faaleagaga.—Faitau le 1 Timoteo 4:15.

“Loʻu Nuu e, ia Outou Ō Ese Mai iā te Ia”

15. O le ā le mea na faasolosolo ona malamalama i ai Tagata Aʻoga o le Tusi Paia? (Tagaʻi foʻi i le faaopoopoga.)

15 Na aʻoaʻo atu e Tagata Aʻoga o le Tusi Paia e tāua ona vavaeese mai i lotu a le lalolagi. Na taʻua i le Watch Tower i le 1879 le “lotu a Papelonia.” Pe na faasino atu i le nofoaiga a pope, po o le Lotu Katoliko? I le tele o senituri, na talitonu ai lotu Porotesano, o Papelonia o loo taʻua i le Tusi Paia na faaāta mai ai le Lotu Katoliko. Peitaʻi, na faasolo ina iloa e Tagata Aʻoga o le Tusi Paia, e aofia lotu uma e faapea mai o Kerisiano iā “Papelonia.” Aiseā? Talu ai na latou aʻoaʻoina uma aʻoaʻoga pepelo e pei ona taʻua i luga.* Na faasolo ona faailoa manino mai i a tatou lomiga, le gaoioiga e tatau ona fai e tagata lotofaamaoni o loo i lotu a Papelonia.

16, 17. (a) Na faapefea ona uunaʻia e le lomiga lona tolu o le Millennial Dawn ma le Watch Tower, tagata e sosola ese mai lotu sesē? (e) O le ā se tasi o vala na tuuitiitia ai le malolosi o lapataʻiga na avatu? (Tagaʻi i le faaopoopoga.)

16 O se faaaʻoaʻoga, i le 1891 na taʻua ai i le lomiga lona tolu o le Millennial Dawn, le teena e le Atua o lotu a Papelonia i aso nei i le faapea mai: “E teena lotu uma a Papelonia.” Na taʻua ai foʻi e tatau i tagata uma “e lē taliaina ma lagolagoina ana tū ma aʻoaʻoga sesē, ona vavaeese mai iā te ia.”

17 Iā Ianuari i le 1900, na aumaia ai e le Watch Tower le fautuaga i ē o loo iai pea o latou igoa i lotu ua faapea mai o Kerisiano, ma faia pea faamolemolega e taʻutonuina ai a latou gaoioiga. E latou te faapea mai, e latou te lagolagoina le upu moni, ma ua seāseā ona toe auai i isi lotu. Peitaʻi, na lāgā i le lomiga le fesili lenei: ʻPo o se gaoioiga saʻo ea le faia pea o se sao iā Papelonia? Po o le ituaiga usiusitaʻi lea e taliaina ma faafiafiaina ai le Atua? E mautinoa e leai. E faia e se tasi se feagaiga i le lautele pe a auai i se lotu, ma e tatau ona ola e tusa ai ma lenā feagaiga, seʻia oo ina aloaʻia ua lē toe avea o ia ma sui auai.’ Na faamamafa lenā manatu a o faagasolo tausaga.* E tatau i auauna uma a Ieova ona motusia a latou sootaga uma ma lotu sesē.

18. Aiseā na tāua ai ona sosola ese tagata mai iā Papelonia le Aai Tele?

18 O le aumaia pea o le lapataʻiga e sosola ese mai iā Papelonia le Aai Tele, na maua ai e le Tupu fou o Keriso, se ʻaufaauuina ua sauniunia i le lalolagi. I le ā le itu? E pau Kerisiano e mafai ona tapuaʻi i le “agaga ma le upu moni,” o i latou ia ua sosola ese mai iā Papelonia. (Ioa. 4:24) Po o tatou maumauaʻi foʻi e sosola ese mai i lotu sesē? Ia tatou usitaʻia pea le faatonuga: “Loʻu nuu e, ia outou ō ese mai iā te ia.”—Faitau le Faaaliga 18:4.

Faapotopoto mo le Tapuaʻiga

19, 20. Na faapefea ona faalaeiauina e le Watch Tower tagata o le Atua ina ia faapotopoto mo le tapuaʻiga?

19 Na aʻoaʻo atu e Tagata Aʻoga o le Tusi Paia, e tatau i tagata tapuaʻi ona faapotopoto mo le tapuaʻiga, pe a talafeagai ma le tulaga o mea. E lē lava le tau ina ō ese mai o Kerisiano moni mai i tapuaʻiga sesē. Peitaʻi, e tatau ona faia so latou sao i le tapuaʻiga mamā. I uluaʻi lomiga o le Watch Tower, na faalaeiauina ai tagata faitau e faapotopoto mo le tapuaʻiga. O se faaaʻoaʻoga, iā Iulai i le 1880, na aumaia ai e Russell se lipoti mai lana malaga na taamilo ai e faia lauga, e faatatau i faalaeiauga sa maua mai i sauniga sa auai ai. O lea, na ia faalaeiauina ai le ʻaufaitau e aumaia pea lipoti e iloa ai le agaʻigaʻi i luma faaleagaga, ma o nisi o na lipoti sa lomia i mekasini. O le ā le fuafuaga? ʻIna ia matou iloa ai le auala ua faamanuia ai outou e le Alii, ma po o outou auai pea i sauniga ma isi auauna faatuatua.’

20 I le 1882, na iai i le Watch Tower se mataupu na faaulutalaina “Faapotopoto Faatasi.” Na faalaeiauina ai Kerisiano e auai i sauniga ina ia “aʻoaʻoina, faalaeiauina ma faamalosia ai.” Na taʻua ai: ʻE lē afāina po o le ā le tulaga tauaʻoaʻoga o i latou e auai. Ae ia sau le tagata ma aumai lana Tusi Paia, se pepa ma se penitala, ma taumafai e suʻe le lisi o upu i le pito i tua o le Tusi Paia. Ia filifili se mataupu, talosaga i le taʻitaʻiga a le agaga paia mo le malamalama, ia faitau ma manatunatu, ma ia faatusatusa mau ona maua ai lea o le upu moni.’

21. O le ā le faaaʻoaʻoga na faataatia e se faapotopotoga i Pennsylvania, e faatatau i le auai i sauniga ma le leoleoina o le faapotopotoga?

21 Sa iai le ofisa ulu o Tagata Aʻoga o le Tusi Paia i Allegheny i Pennsylvania, i le Iunaite Setete. O i inā na latou faataatia ai se faaaʻoaʻoga lelei e ala i le faapotopoto faatasi, ma usitaʻia le faatonuga i le Eperu 10:24, 25. (Faitau.) E manatua e se uso matua e igoa iā Charles Capen le taimi na auai ai i na sauniga a o laʻitiiti. Na ia tusi: “Ou te manatua se tasi o mau na tusia i le puipui o se maota mo fonotaga a le Sosaiete: ʻE toʻatasi lo tatou Matai, o Keriso, ma o i tatou o le ʻauuso.’ Ou te manatua pea lenā mau, e tutusa tagata uma ma e leai ni faaeseesega i tagata o Ieova.” (Mata. 23:8) Na ia manatua le tele o meaʻai faaleagaga na ia maua mai i na sauniga, o faalaeiauga, ma taumafaiga a le uso o Russell e leoleoina sui taʻitasi o le faapotopotoga.

22. Na faapefea ona tali atu tagata faamaoni i le faatonuga na aumai e auai i sauniga, ma o le ā le lesona e tatou te aʻoaʻoina mai ai?

22 Na tali atu tagata o Ieova i le faatonuga na aumaia. Na faavaeina faapotopotoga i isi setete, e pei o Ohio ma Michigan, faapea isi vaipanoa i Amerika i Mātū ma isi atunuu. Seʻi mafaufau i le mea lenei: Pe na mafai ona sauniunia nei tagata faamaoni mo le faatasi mai o Keriso, pe ana lē aʻoaʻoina i latou e faapotopoto mo le tapuaʻiga? E mautinoa e leai. I aso nei, e manaʻomia foʻi ona tatou maumauaʻi e auai e lē aunoa i sauniga, saʻili avanoa e faatasitasi ai mo le tapuaʻiga, ma fefaalaeiauaʻi ai.





^ pala. 14 (Ioa. 17:3) O le ola e faavavau foʻi lenei, ia latou iloa* oe, le Atua moni e toʻatasi, atoa ma lē na e auina mai, o Iesu Keriso.

Po o le faaauau pea ona aʻoaʻoina o le poto e faatatau i le Atua ma Iesu Keriso. Ua faaalia e le veape Eleni, o se gaoioiga e faaauau pea ona fai.


^ pala. 14 (1 Timo. 4:15) Ia manatunatu i nei mea; ia naunau i ai, ina ia iloa ai e tagata uma lou agaʻigaʻi i luma.



^ pala. 18 (Ioa. 4:24) O le Atua o le Agaga, ma o i latou o ē e tapuaʻi atu iā te ia, e tatau ona tapuaʻi i le agaga ma le upu moni.”



^ pala. 18 (Faaa. 18:4) Ua ou faalogo foʻi i le tasi leo mai i le lagi, ua faapea mai: “Loʻu nuu e, ia outou ō ese mai iā te ia, pe afai tou te lē mananaʻo e tofusia i ana agasala, ma lē mananaʻo e aafia i ona mala.



^ pala. 21 (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^ pala. 21 (Mata. 23:8) A o outou, aua neʻi taʻua outou o Aʻoaʻo, auā e toʻatasi lo outou aʻoaʻo, auā o le ʻauuso uma outou.







^ pala. 15 Sa iloa e Tagata Aʻoga o le Tusi Paia, sa tatau ona latou vavaeese mai i faalapotopotoga faalelotu lea sa faifaimea faatasi ma le lalolagi. Peitaʻi, na latou vaai pea i ē sa auai i na lotu o ni uso Kerisiano. E ui e leʻi avea i latou ma Tagata Aʻoga o le Tusi Paia, ae na latou talitonu i le togiola, ma faailoa mai ua tuuina atu i latou i le Atua.


^ pala. 17 O se tasi o vala na tuuitiitia ai le malolosi o na lapataʻiga, ona e na o le lafu mamoe itiiti a Keriso, le 144,000, sa faatatau atu i ai. O le a tatou mātauina i le Mataupu e 5, a o leʻi oo i le 1935 sa iai le manatu o le “motu o tagata e toʻatele” o loo faamatalaina i le Faaaliga 7:9, 10, e aofia ai le toʻatele o loo auai i lotu ua faapea mai o Kerisiano. E faia aʻe iā i latou le vaega lona lua o le vaega faalelagi. O le taui lenā o lo latou faatasi ma Keriso i le iʻuga.






^ (Faaa. 7:9, 10) Ua mavae nei mea, ona ou iloa lea, faauta foʻi! o se motu o tagata e toʻatele e lē mafai e se tasi ona faitaulia mai i atunuu uma, ma ituaiga, ma nuu, ma gagana, o loo tutū i luma o le nofoālii ma i luma o le Tamaʻi Mamoe, o loo oofu i ofu talaloa papaʻe; o loo iai foʻi laupama i o latou lima. 10 Ua latou alalaga atu pea ma le leotetele e faapea: “O lo tatou faaolataga e mai le Atua o lē o loo afio i le nofoālii, ma le Tamaʻi Mamoe.”















^ (Faata. 7:1-11:31) Loʻu atalii e, ia e tausi i aʻu upu ma ia teu aʻu poloaʻiga e pei o se oloa tāua iā te oe. 2 Ia e tausi i aʻu poloaʻiga e faaauau ai ona e ola, ma laʻu tulafono ia pei o le ʻiʻoimata o ou mata. 3 Ia nonoa ia mea i ou tamatamaʻilima ma tusia ai i luga o le papamaa o lou loto. 4 Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,” 5 ina ia leoleoina ai oe mai i se isi fafine, mai i le fafine ese o lē ua fai ana tala taufaasee. 6 Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa. 10 Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma. 13 Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe. 16 Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni. 18 Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.” 21 Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee. 22 Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola. 24 O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti. 
8 Pe e lē o alaga ea le atamai, ma leotele mai pea le faautaga loloto? 2 Ua tū ai i le tumutumu o mea maualuluga, i tafatafa ane o le ala, i fetaulaʻiga o auala. 3 I autafa o faitotoʻa, i le gutu o le aai, i le mea e ui atu i le faitotoʻa o le aai, o loo alaga leotele atu pea le atamai: 4 “Tagata e, ua ou valaau atu iā te outou, ma ua ou tautala atu i le fanau a tagata. 5 O outou ua leai se poto masani, ia malamalama i le utaga mamao; o outou foʻi ua vālea, ia loto matala. 6 Ia faalogo, auā ua ou tautala atu i mea e sili ona tāua, ma e tautala oʻu laugutu i le mea ua tonu. 7 Auā e tautala loʻu gutu i le upu moni i se leo lemū; ma o le amioleaga o se mea lea e inosia e oʻu laugutu. 8 O upu a loʻu gutu e amiotonu ia. E lē o iai se upu e faaʻoleʻole pe e faapiʻopiʻo. 9 E saʻo uma ia upu i lē ua iai le faautaga loloto, ma e tonu foʻi i ē ua maua le poto. 10 Ia outou talia laʻu aʻoaʻo atu ae e lē o le siliva, ma le poto nai lo o le auro e sili ona lelei. 11 Auā e sili le atamai nai lo o maa tāua,* o isi mea uma foʻi e faafiafia ai e lē mafai ona tutusa ma lea mea. 12 “O aʻu o le atamai, ua ou mau faatasi ma le utaga mamao, ma ua iā te aʻu foʻi le poto e mafaufau lelei ai. 13 O le mataʻu iā Ieova o le ʻinoʻino lea i le leaga. O le fia sili, ma le faamaualuga, ma le ala leaga, ma le gutu faapiʻopiʻo, ou te ʻinoʻino i ai. 14 Ua iā te aʻu le fautuaga ma le atamai aogā. Ua ou maua le malamalama; ua iā te aʻu foʻi le mana. 15 Ona o aʻu, e pule ai pea tupu, ma o loo faia ai pea e alii sili o tuutuuga amiotonu. 16 Ona o aʻu, ua pule ai pea perenise o ni perenise, ma o loo faamasino ai tamālii ma le amiotonu. 17 Ou te alofa atu iā i latou o ē e alolofa mai iā te aʻu, o ē e saʻili mai foʻi iā te aʻu, e latou te mauaina aʻu. 18 Ua iā te aʻu ʻoa ma le mamalu, o tofi tāua e tumau atoa ma le amiotonu. 19 E sili atu laʻu fua i le auro, e sili foʻi i le auro ua faamamāina, o meaalofa foʻi e maua mai iā te aʻu e sili atu i le siliva e aupito lelei. 20 Ou te savali i ala o le amiotonu, i le ogatotonu o auala o le faamasinoga, 21 ina ia maua ai mea e tāua e i latou o ē e alolofa mai iā te aʻu; ma ua ou faatumuina pea o latou fale teuoloa. 22 “O Ieova lava na faia aʻu, o le amataga o lona ala, o lana galuega muamua mai i aso anamuā. 23 Na faatūina aʻu mai i le vavau, mai i le amataga, a o leʻi faia le lalolagi. 24 Na fanaua aʻu e pei o le tigā o le a fanau a o leʻi iai ni vai loloto, a o leʻi iai foʻi ni vaipuna e puna tele mai ai vai. 25 Na fanaua aʻu e pei o le tigā o le a fanau a o leʻi faavaeina mauga, a o leʻi iai foʻi ni aʻega, 26 a o leʻi faia e ia le laueleele ma laufanua taalaelae ma uluaʻi potopotoi o palapala o le fanua lea e fua mai. 27 Na ou iai ina ua ia saunia le lagi; ina ua ia tuu foʻi se liʻo i luga o vai loloto, 28 ina ua ia faamausalīina o ao i lugā, ua ia faapogaia foʻi o vaipuna o vai loloto ina ia malolosi, 29 ina ua ia faia le tulafono o le sami ina ia aua neʻi sopoʻia e le suāsami lana poloaʻiga, ina ua ia faia foʻi faavae o le lalolagi, 30 na ou faatasi ma ia o se tufuga poto, na avea foʻi aʻu ma lē na ia matuā fiafia i ai i lea aso ma lea aso, na ou fiafia foʻi i ona luma i taimi uma, 31 ma fiafia foʻi i le laueleele lea e fua mai o lana lalolagi, ma sa ou matuā fiafia i le fanau a tagata. 32 “O lenei, le fanau e, inā faalogo mai ia iā te aʻu; ioe, e fiafia i latou e tausia oʻu ala. 33 Ia faalogo i mea e aʻoaʻo atu ona atamai ai lea, aua foʻi le teena. 34 E fiafia le tagata e faalogo mai iā te aʻu, e ala i le mataala i oʻu faitotoʻa i lea aso ma lea aso, e ala foʻi i le tū ma leoleo pou o oʻu faitotoʻa. 35 Auā o lē e na te maua aʻu e na te maua foʻi le ola, ma maua le finagalo malie o Ieova. 36 A o lē ua lē mauaina aʻu ua faasauā o ia i lona lava ola; o i latou uma e matuā ʻinoʻino iā te aʻu ua latou naunau i le oti.” 
9 Ua fausia e le atamai moni lona fale; ua ia tā foʻi ona poutū e fitu. 2 Ua faatulagaina foʻi le fasia o ana manu; ua sui le uaina; e lē gata i lea, ua teu foʻi lona laulau. 3 Ua aauina atu foʻi ana auauna teine, ina ia valaau atu mai i mea maualuluga o le aai: 4 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 5 “Ō mai ia e aai i laʻu falaoa ma feinu i le uaina na ou suia. 6 Ia tuu ai pea ē ua leai se poto masani ma ia ola pea, ia savavali saʻo i le ala o le malamalama.” 7 O lē e faasaʻo i le tagata tauemu, e oo iā te ia le faalumaina, ma o lē e aʻoaʻi i lē e amioleaga, e oo iā te ia le mā. 8 Aua e te faasaʻo i le tagata tauemu, ina neʻi ʻinoʻino o ia iā te oe. Ia aʻoaʻi i le tagata atamai ona alofa lea o ia iā te oe. 9 Ia avatu faatonuga i le tagata atamai, e atili atamai ai o ia. Ia avatu le poto i lē e amiotonu, e tupu ai pea lona poto. 10 O le mataʻu iā Ieova, o le amataga lea o le atamai, ma o le poto i Lē e Sili Ona Paia, o le malamalama lea. 11 O le a faateleina ou aso ona o aʻu, ma e faaopoopoina foʻi tausaga i lou olaga. 12 Afai ua e atamai, ua e atamai mo oe lava; afai foʻi ua e tauemu, e na o oe lava e tigā ai. 13 O le fafine valea e malomaloā. Ua faavalevalea lava o ia ma ua matuā lē iloa lava se mea. 14 Ua nofo o ia i luma o le faitotoʻa o lona fale, i se nofoa, i mea maualuluga o le aai, 15 ina ia valaau atu iā i latou e ui ane i le ala, o i latou o ē e savavali saʻo i o latou ala: 16 “O se tasi e leai se poto masani, ia afe mai i inei.” O lē ua leai sona mafaufau, ua faapea atu le fafine iā te ia: 17 “E suamalie vai ua gaoia, ma e manaia le tofo o se falaoa e ʻai faalilolilo.” 18 A ua lē iloa e ia o loo i na mea i latou ua oti, o i latou ua ia valaau e ō atu, ua iai i mea maualalalo o le Tuugamau.* 
10 O faataoto a Solomona.   O le atalii atamai e na te faafiafiaina le tamā, a o le tama valea e faanoanoa ai lona tinā. 2 E lē aogā ʻoa a le tagata amioleaga, a o le amiotonu o le a laveaʻiina ai mai i le oti. 3 E lē tuua e Ieova le tagata amiotonu ia matelāina, ae e na te teena manaʻoga o tagata amioleaga. 4 O lē e galue ma le lima paiē o le a mativa, ae o le lima o lē e toʻaga o le a mauʻoa ai o ia. 5 O le atalii e iai le tofā mamao, e na te faaputuina mea i le tau māfanafana; o le atalii e tupu ai le mā, e moegase o ia a o faia le seleselega. 6 Ua i luga o le ulu o lē e amiotonu o faamanuiaga, ae e tusa ai ma gutu o ē e amioleaga, e ufiufi ai faiga sauā. 7 O le igoa lelei o lē e amiotonu e maua ai le faamanuiaga, a o le igoa o ē e amioleaga e pala ia. 8 O lē ua atamai lona loto o le a ia talia poloaʻiga, a o lē ua gutu valea o le a solia o ia i lalo. 9 O lē e savali ma le faamaoni o le a savali ma le saogalemu, a o lē e faapiʻopiʻo ona ala o le a faaalia e ia o ia lava. 10 O lē e faaivi lona mata e na te faatupu le tigā, ma o lē ua gutu valea o le a solia o ia i lalo. 11 O le gutu o le tagata amiotonu o le puna lea o le ola; ae e tusa ai ma gutu o tagata amioleaga e ufiufi ai faiga sauā. 12 O le ʻinoʻino e tupu ai le femisaaʻi, a o le alofa e ufiufi ai mea sesē uma. 13 E iloa le atamai i laugutu o le tagata malamalama, a o le laau, e sasa ai le tua o lē ua leai sona mafaufau. 14 O i latou e atamamai e latou te teuina le poto, a o le gutu o le tagata valea ua lata ina faaumatia. 15 O ʻoa a le tagata mauʻoa, o lona aai malosi lea. O le fanoga o tagata faatauvaa, o lo latou mativa lea. 16 O galuega a le tagata amiotonu e iʻu i le ola; o fua o le tagata amioleaga e iʻu i le agasala. 17 O lē e pipiimau i mea e aʻoaʻoina, o le ala lea i le ola,* o lē e tuulafoaʻiina aʻoaʻiga e na te taʻitaʻisesēina tagata. 18 A ufiufi e se tasi le ʻinoʻino ua iā te ia laugutu pepelo, ma e valea le tagata e faatupuina se tala taufaaleaga. 19 O le tele o upu e lē asa ai ma se mea sesē, a o lē na te pulea ona laugutu e gaoioi o ia ma le faautauta. 20 O le laulaufaiva o le tagata amiotonu o le siliva lea e sili ona lelei; o le loto o le tagata amioleaga e itiiti sona aogā. 21 O laugutu o le tagata amiotonu e fafaga ma taʻitaʻiina ai le toʻatele, ae o ē e valelea ua feoti i latou ona ua leai se mafaufau. 22 O le faamanuiaga a Ieova, e faatamaoaiga ai ma e na te lē faaopoopo i ai se tigā. 23 Ua pei le faia o amioga matagā o se taaloga i le tagata valea, a o le tagata e iai le faautaga loloto e iā te ia le atamai. 24 O le mea e fefe ai le tagata amioleaga, o le mea tonu lea e oo iā te ia; ae o mea e mananaʻo ai tagata amiotonu e tuuina atu iā i latou. 25 E pei ona mavae atu o le matagi malosi, e faapena foʻi ona lē toe iai le tagata amioleaga; a o le tagata amiotonu e pei o se faavae e tumau lava. 26 E pei o le vineta i nifo, e pei o le asu foʻi i mata, e faapena le tagata paiē i ē ua auina atu o ia. 27 O le mataʻu iā Ieova e faaopoopoina ai aso, a o tausaga o ē e amioleaga, e vave faamutaina ia. 28 O le faamoemoe o tagata amiotonu o le olioli lea, ae o le faamoemoe o tagata amioleaga o le a faafanoina. 29 O le ala o Ieova o le malosi lea mo lē e amio saʻo, a o le faaumatiaga mo ē e faia mea e tigā ai. 30 A o le tagata amiotonu, e lē tautevateva o ia e faavavau; ae o ē e amioleaga e lē nonofo pea i latou i le lalolagi. 31 O le gutu o le tagata amiotonu, e fua mai ai le fua o le atamai, a o le laulaufaiva faapiʻopiʻo e vavaeeseina lea. 32 O laugutu o le tagata amiotonu, ua saʻili pea mo le talileleia, a o gutu o tagata amioleaga e faapiʻopiʻo ia. 
11 E inosia e Ieova le fua faatautau faaaimamago, ae e fiafia o ia i le maa e fua ai mea e atoa. 2 Po ua oo mai ea le faamaualuga? Ona oo mai ai lea o le faalumaina; ae e iai le atamai i ē e faamaulalo. 3 O le faamaoni o ē e amio saʻo e taʻitaʻia ai i latou, a o le faaʻoleʻole o ē e lē faamaoni e fano ai a latou mea. 4 E lē aogā ʻoa i le aso o le toʻasā, ae o le amiotonu o le a laveaʻiina ai mai i le oti. 5 O le amiotonu o le tagata e lē ponā, e faasaʻoina ai lona ala, ae e paʻū le tagata amioleaga i lana lava amioleaga. 6 O le amiotonu o ē e amio saʻo, o le a laveaʻiina ai i latou, ae o le manaʻo o i latou o ē e faia mea faapiʻopiʻo, o le a maua ai i latou. 7 Pe a oti le tagata amioleaga, ua mou atu lona faamoemoe; e mou atu foʻi lona faatuatuaga i lona lava malosi. 8 E laveaʻiina lava le tagata amiotonu mai i puapuaga, ae e sau lē e amioleaga nai lo o ia. 9 O le gutu o lē ua fulitua i le upu moni e māfua ai le faaleagaina o lona uso a tagata, a o le poto e faasaoina ai ē e amiotonu. 10 E matuā olioli le aai ona o le lelei o ē e amiotonu, ae pe a faaumatia tagata amioleaga, o le a alalaga fiafia. 11 E faaeaina le aai ona o le faamanuiaga o tagata amio saʻo, ae e lepetia le aai ona o gutu o ē e amioleaga. 12 Ua ʻinoʻino lē ua leai sona mafaufau i ona uso a tagata, a o le tagata e iai le faautaga loloto e lē pisa o ia. 13 O lē e fealualuaʻi solo ma feaveaʻi tala taufaaleaga, ua ia taʻu atu mataupu faalilolilo, a o lē e faamaoni lona loto,* ua ia tanumaʻi le mataupu. 14 Pe a leai se taʻitaʻiga atamai, e mafatia tagata; ae e iai le faaolataga i le toʻatele o faufautua. 15 O le a leaga le iʻuga o se tasi auā na ia faamaonia le aitalafu a sē na te lē iloaina, a o lē e lē vave ona lūlū lima i se maliega, e ʻalofia e ia faafitauli. 16 O le fafine tauagafau o ia lea na te maua le mamalu; a o pule sauā, e latou te maua le tamaoaiga. 17 O le tamāloa e alofa faamaoni ua agalelei o ia iā te ia lava, a o le tagata sauā ua ia aumaia faafitauli i lona lava tino. 18 O le tagata amioleaga ua ia maua le totogi pepelo, a o lē e lūlū le amiotonu, ua ia maua le totogi moni.* 19 O lē e tū mausalī mo le amiotonu e iʻu i le ola, a o lē e tuliloaina le mea ua leaga e iʻu i lona lava oti. 20 E inosia e Ieova i latou e faapiʻopiʻo o latou loto, ae e fiafia o ia i ē e lē ponā o latou ala. 21 E ui ina tago le lima i le isi lima, e lē sao se tagata leaga mai i le faasalaga; ae o le a sao le fanau a ē e amiotonu. 22 E pei o le mama auro i le isu o le puaa, e faapena foʻi le fafine e lalelei ae ua lē faaaogā lelei lona mafaufau. 23 O le naunautaʻiga o tagata amiotonu e matuā lelei lava; o le faamoemoe o tagata amioleaga, o le toʻasā lea. 24 E iai le tagata e faasalalau atu ana mea, ae e faateleina pea; e iai foʻi le tagata e taofi mai i le avatuina o le mea ua tatau, ae e iʻu i le mativa. 25 E faatamaoaigaina le tagata limafoaʻi, ma o lē e na te matuā faasūsū isi, o le a matuā faasūsūina o ia. 26 O lē e taofia fatu, e fetuuina o ia e le nuu, ae e iai le faamanuiaga i luga o le ulu o lē na te faatauina mai ai. 27 O lē e saʻili e fai le mea ua lelei e saʻili pea o ia mo le talileleia; a o lē e saʻili mo mea leaga, e oo lava lea iā te ia. 28 O lē ua faatuatua i ana ʻoa, o le a paʻū o ia; a o ē e amiotonu, o le a manuia e pei o lau o laau lauusiusi. 29 O lē e māfua ai faafitauli i lona lava aiga, e fai le matagi ma ona tofi; ma e fai le tagata valea ma auauna a le tagata ua atamai lona loto. 30 O le fua o le tagata amiotonu o le laau lea o le ola, o lē na te maua ola o tagata, e atamai o ia. 31 Vaai! E tauia le tagata amiotonu i le lalolagi. E sili atu foʻi ona tauia le tagata amioleaga ma le tagata agasala!

E lē o se faamalama tioata ae e faia i fasi laupapa felavasaʻi.
Tagaʻi i le Faaopoopoga e 6.
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
Tagaʻi i le Faaopoopoga e 6.
Po o “ua iai i le ala o le ola.”
Po o “lona agaga.”
 O le “totogi pepelo” o lona uiga “o le taui mo galuega leaga.” O le “totogi moni” o lona uiga “o le taui mo galuega lelei.”


^ (Faata. 7:1-27) Loʻu atalii e, ia e tausi i aʻu upu ma ia teu aʻu poloaʻiga e pei o se oloa tāua iā te oe. 2 Ia e tausi i aʻu poloaʻiga e faaauau ai ona e ola, ma laʻu tulafono ia pei o le ʻiʻoimata o ou mata. 3 Ia nonoa ia mea i ou tamatamaʻilima ma tusia ai i luga o le papamaa o lou loto. 4 Ia e fai atu i le atamai: “O oe o loʻu tuafafine”; ma ia e taʻua le malamalama “o le Fafine o loʻu aiga,” 5 ina ia leoleoina ai oe mai i se isi fafine, mai i le fafine ese o lē ua fai ana tala taufaasee. 6 Na ou tū i le faamalama o loʻu fale, ma vaai ifo ai mai i le faamalama,* 7 ina ia ou tilotilo atu i ē e leai se poto masani. Na ou iloa atu ma sa ou fia vaai pea i se tasi tauleʻaleʻa mai i isi tauleleʻa ua leai sona mafaufau, 8 na ia ui ane i le ala e latalata i le tulimanu e nofo ai le fafine, ma agaʻi atu i le fale o le fafine, 9 i le tau pogipogi, i le afiafi, a o lata ina pō ma pogisa. 10 Faauta foʻi! ua fetaui se fafine iā te ia, ua ofu le fafine i ofu talitane ma e faitogafiti lona loto. 11 Ua malomaloā ma loto malosi le fafine. E leʻi tumau ona vae i lona fale. 12 Ua i fafo o lona fale, ua iai i nofoaga faitele, ua lamalama foʻi o ia i tulimanu uma. 13 Ua tago atu le fafine iā te ia ma sogi iā te ia. Ua lē ma o ia, ma ua faapea atu i le tauleʻaleʻa: 14 “Sa tatau ona ou faia taulaga faifaatasi. Na ou avatu i le asō mea na ou tautō ai. 15 O le mea lea ua ou sau ai e faafeiloaʻi iā te oe, i loʻu fia vaai iā te oe, ina ia ou maua oe. 16 Ua ou teuteu faamanaia loʻu moega i ʻie lino lanu eseese mai i Aikupito. 17 Ua ou sausau loʻu moega i le muro, o le aloe, ma le kinamoni. 18 Sau ia, seʻi faamalie i taʻua i le alofa seʻia oo i le taeao; seʻi ta fiafia o le tasi i le isi i fefaaaliaʻiga o le alofa. 19 Auā e lē o i le fale laʻu tane; o loo malaga o ia i se mea mamao. 20 Ua alu o ia ma ave i lona lima le ato tupe. O le a toe foʻi mai i le fale pe a vaaia le masina ua atoa.” 21 Ua taʻitaʻisesēina e le fafine o ia i le tele o ana upu faatauanau. Ua ia faatosina iā te ia i ana tala taufaasee. 22 Ona faafuaseʻi lea ona mulimuli atu o le tauleʻaleʻa iā te ia, e pei o se povi poʻa ua alu atu ia fasia, e pei foʻi ua noanoatia o ia mo le aʻoaʻiga o se tane valea, 23 seʻia isilua e se aū lona ate, e pei ona faavave atu o se manulele i se mailei, ma e na te leʻi iloa ua lamatia ai lona lava ola. 24 O lenei, le fanau e, inā faalogo mai ia iā te aʻu ma uaʻi mai i upu a loʻu gutu. 25 Aua neʻi liliu atu lou loto i ala o lea fafine. Aua foʻi neʻi e sesē ma ui atu i ona ala. 26 Auā e toʻatele ua ia faapogaia le paʻuʻū i lalo ma fasiotia ai, ma e anoanoaʻi i latou ua fasiotia e ia. 27 O lona fale o ala lea i le Tuugamau;* ua latou ō ifo i potu pogisa o le oti.

^ (Faata. 12:1-16:33) O lē e naunau i mea ua aʻoaʻoina, e naunau foʻi i le poto, a o lē e ʻinoʻino i le aʻoaʻiga, e lē mafaufau o ia. 2 O le tagata lelei e na te maua le finagalo malie o Ieova, ae e na te taʻuleagaina le tagata e manatunatu i mea leaga. 3 E leai se tagata e faatumauina ona o le amioleaga; ae o le a lē maluelue le aa o tagata amiotonu. 4 O le avā lelei o le pale lea i lana tane,* ae o le avā e faia amioga lē talafeagai, e pala ai ivi o le tane. 5 O manatu o tagata amiotonu ua tonu lava ia; o le taʻitaʻiga a tagata amioleaga e pepelo ia. 6 O upu a tagata amioleaga o loo lamalama e faamasaa i le toto, a o gutu o tagata amio saʻo e laveaʻiina ai i latou. 7 E faaumatia tagata amioleaga ma e lē toe iai, ae o fale o ē e amiotonu, o le a tumau pea. 8 E viiviia le tagata ona e faautauta lona gutu, a o lē e faapiʻopiʻo lona loto, e inosia o ia. 9 E sili le tagata e manatu faatauvaa i ai, ae e iai lana auauna, nai lo o le tagata e faamamaluina o ia lava, ae e leai sana meaʻai. 10 E tausia faapelepele e le tagata amiotonu le ola o lana manu lata, a o le tausiga a le tagata amioleaga, o le sauā lea. 11 O le tagata e galueaʻiina lona laueleele, e maʻona o ia i meaʻai, a o lē ua saʻili i mea e lē aogā, ua leai sona mafaufau. 12 O lē ua amioleaga ua manaʻo i mea ua maua e tagata amioleaga; a o le aa o tagata amiotonu e fua mai lea. 13 E maileia le tagata amioleaga i mea sesē a ona laugutu, a o le tagata amiotonu e sao o ia mai i le puapuaga. 14 E malie le tagata i mea lelei i le fua o lona gutu, ma o galuega a lima o le tagata e toe foʻi mai iā te ia. 15 Ua saʻo i le manatu o le tagata valea lona lava ala, a o lē e faalogo i fautuaga e atamai lava o ia. 16 O le tagata valea, e na te faailoa mea e tigā ai i lea lava aso, a o le tagata e iai le utaga mamao e na te ufiufi i le māsiasi. 17 O lē e tautala i le faamaoni, e taʻu atu mea ua tonu, a o le molimau pepelo, e taʻu atu tala sesē. 18 O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai. 19 O le a matuā faatumauina e faavavau laugutu faamaoni, a o le laulaufaiva pepelo, e iai mo sina sekone. 20 Ua iai le taufaasesē i loto o ē e faufau e fai togafiti leaga, ae e olioli i latou ua fautuaina le filemu. 21 E lē oo se mea leaga i le tagata amiotonu, a o ē e amioleaga e faafaupuʻe iā i latou mala. 22 O laugutu pepelo e inosia e Ieova, ae e fiafia o ia iā i latou e gaoioi ma le faamaoni. 23 O le tagata e iai le utaga mamao, e na te ufiufi lona poto, a o le loto o ē ua vālea ua faalauaʻitele atu lo latou valea. 24 O lima o ē e tōʻaaga o le a pule, a o le lima o lē e paiē e iʻu ina avea ma pologa. 25 O popolega i le loto o le tagata e faavaivai ai le loto, a o tala lelei e olioli ai le loto. 26 O le tagata amiotonu e na te iloilo lona lava siʻomaga, a o le ala o tagata amioleaga e māfua ai ona feoaʻi solo i latou.   27 O le paiē e na te lē tulia ni manu mo meaʻai, a o le tagata toʻaga, o le oloa tāua lea a le tamāloa. 28 Ua iai le ola i le ala o le amiotonu, ma e leai se oti i lea ala. 
13 E atamai le atalii pe a ia maua le aʻoaʻiga mai i lona tamā, a o lē e tauemu e musu e faalogo i aʻoaʻiga malolosi. 2 E ʻai le tagata i mea lelei i le fua o lona gutu, ae o le sauā o le manaʻo lea o i latou o ē e lē faamaoni. 3 O lē e na te leoleo i lona gutu ua ia tausi i lona ola. O lē e faamaga ona laugutu, e iʻu ina malaia o ia. 4 E manaʻonaʻo le tagata paiē ae e leai se mea iā te ia. Peitaʻi o i latou e galulue malosi e tino lelei i latou. 5 E ʻinoʻino tagata amiotonu i le upu pepelo, a o tagata amioleaga e latou te fai mea e mamā ai ma faamāsiasi ai i latou lava. 6 E leoleoina e le amiotonu lē ua lē ponā lona ala, ae e faaleagaina e le amioleaga le tagata agasala. 7 E iai le tagata e faatagā mauʻoa ae e leai lava sana mea; e iai foʻi le tagata ua faatagā mativa ae e tele ana mea tāua. 8 O le togiola mo le tagata mauʻoa o ana ʻoa ia, a o lē e tau leai ni ana mea e leʻi faalogo o ia i se aʻoaʻiga malosi. 9 E aumai e le malamalama o ē e amiotonu le olioli iā i latou; ae o le a tineia le molī o ē e amioleaga. 10 O le faamaualuga e na o le femisaaʻi e tupu ai, ae e iai le atamai iā i latou o ē e soālaupule faatasi. 11 E faaitiitia ʻoa na maua i se auala faigofie,* a o lē na te aoaoina mea i ona lima o le a faateleina ana mea. 12 O le faamoemoe ua tuai ona taunuu e maʻi ai le loto, a o le manaʻo ua taunuu, o le laau o le ola lea. 13 O lē ua ʻinoʻino i lana upu, e aveese mai iā te ia le mea na ia faamau ai le aitalafu; a o lē e mataʻu i le poloaʻiga e tauia o ia. 14 O le tulafono a lē ua atamai o le puna lea o le ola, ina ia liliuese mai ai se tasi i mailei o le oti. 15 O le tele o le tofā mamao e talileleia ai, a o le ala o ē e lē faamaoni e lutia i faafitauli. 16 O i latou uma e iai le utaga mamao e taʻitasi ma gaoioi ma le poto, a o lē ua valea o le a ia faasalalau atu lona faavalevalea. 17 O le avefeʻau leaga e aumaia na o mea leaga, a o le avefeʻau faamaoni e mālōlō ai. 18 O lē e tuulafoaʻiina mea ua aʻoaʻoina* e oo i ai le mativa ma le faalumaina, a o lē e tausi i le aʻoaʻiga e faamamaluina o ia. 19 O le manaʻo ua faataunuuina e fiafia ai le loto; a o se mea inosia i ē e vālea le liliuese mai i le leaga. 20 O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia. 21 O tagata agasala e tuliloaina e mala, a o ē e amiotonu o le a tauia i latou i mea lelei. 22 O le tagata e lelei o le a ia tuuina se tofi i fanau a lana fanau, a o le tamaoaiga o le tagata agasala, ua teuina lea mo lē e amiotonu. 23 O le fanua ua galueaʻiina a ē e matitiva e fua mai ai le tele o meaʻai, a ua iai le tagata ua soloiesea ona o le leai o se faamasinotonu. 24 O le tagata ua taofia lana laau* ua ʻinoʻino i lona atalii, a o lē e alofa i lona atalii ua vaavaai lelei iā te ia e tusa ma aʻoaʻiga. 25 E ʻai le tagata amiotonu ma maʻona ai o ia, ae e momole manava o ē e amioleaga. 
14 Ua atiaʻe e le fafine atamai lona fale, a o le fafine valea ua ia lepeti i lalo lona fale i ona lava lima. 2 E mataʻu iā Ieova le tagata e savali i lana amio saʻo, a o le tagata e faapiʻopiʻo ona ala e ʻinoʻino iā te Ia. 3 E i le gutu o le tagata valea le tootoo o le faasausili, a o laugutu o tagata atamamai e leoleoina ai i latou. 4 A leai ni povi, ua mamā le fale povi, ae e tele le fuata e maua ona o le malosi o le povi poʻa. 5 O le molimau moni o le tagata lea e lē pepelo, a o le molimau pepelo e faia tala pepelo. 6 Ua saʻili e le tagata tauemu le atamai, a ua leai se mea; a e faigofie le poto i le tagata malamalama. 7 Ia alu ese mai i luma o le tagata valea, auā e te mautinoa e lē tautala lona laugutu e tusa ma le poto. 8 O le atamai o le tagata e iai le utaga mamao, o le malamalama lea i lona ala, a o le faavalevalea o tagata vālea, o le ʻolegia lea. 9 E tauemu i latou e vālea i mea sesē e ui e nofosala ai i latou, a o ē e amio saʻo e lotogatasi i latou. 10 Ua lagona e le tagata le faanoanoa o lona lava loto, ma e lē aiā foʻi se isi tagata i le olioli o lona loto. 11 E faatamaʻia fale o tagata amioleaga, a o tagata amio saʻo e faateleina o latou faleʻie. 12 Ua iai le ala e tonu i le manatu o le tagata, a o lona taunuuga o ala ia e oti ai. 13 E ui ina ʻataʻata ae e ono tigā le loto; ma e iʻu le olioli i le faanoanoa. 14 O lē ua leai sona faatuatua i lona loto, e faamalieina o ia i iʻuga o ona ala, a o le tagata lelei e faamalieina i iʻuga o ana feutagaʻiga. 15 E faatuatua le tagata ua leai se poto masani i upu uma, a o le tagata e iai le utaga mamao, e na te iloilo lelei ona laasaga. 16 E mataʻu le tagata atamai ma liliuese mai i le leaga, a o le tagata valea e matuā ita ma soona mautinoa. 17 O lē e vave ona ita e na te faia mea valea, a o le tagata e mafaufau lelei e inosia o ia. 18 O ē ua leai se poto masani e faaalia uiga faavalevalea, a o ē e iai le utaga mamao, e faapaleina i le poto. 19 E ifo tagata leaga i luma o tagata lelei, e ifo foʻi tagata leaga i faitotoʻa o le tagata amiotonu. 20 O lē ua itiiti ana mea e inosia o ia e lona uso a tagata, a o le tagata mauʻoa e toʻatele ana uō. 21 E agasala lē e ʻinoʻino i lona uso a tagata, a o lē e faaalia le agalelei i ē ua puapuagatia e fiafia o ia. 22 Pe e lē o feofeoaʻi solo i latou o ē e fafauina mea leaga? Ae ua iai le alofa faamaoni ma le faia o mea ua saʻo e i latou ua fuafuaina mea lelei. 23 E iai le itu lelei e maua mai i ituaiga o galuega uma, ae e na o upu o laugutu e iʻu ai i le mativa. 24 O le pale o ē e atamamai, o a latou ʻoa ia; a o le valea a ē e valelea, o le valea lava lea. 25 O le molimau moni e laveaʻiina ola, a o le molimau pepelo e tautala o ia i mea pepelo. 26 O lē e mataʻu iā Ieova e iai le faatuatuaga malosi, ma e malu ai ona atalii. 27 O le mataʻu iā Ieova o le puna o le ola, ina ia liliuese mai i mailei o le oti. 28 E mamalu se tupu pe a iai tagata e toʻatele, ae a leai ni tagata e faaleagaina ai se pule aloaʻia. 29 O lē e telegese lona ita e tele lona faautaga loloto, a o lē e lē lava le onosaʻi e faaalia lona valea. 30 O le loto e toʻafilemu o le ola lea o le tino o le tagata, a o le lotoleaga e pala ai ivi. 31 O lē ua ave faagaoi mea a tagata lē taualoa, ua ia faalumaina Lē na faia o ia, a o lē e faaalia le agalelei i lē e mativa, ua ia faamamaluina o Ia. 32 E faatoʻilaloina lē e leaga ona o lana amioleaga, a o le tagata amiotonu e malu o ia i lona faamaoni. 33 E tumau le atamai i le loto o le tagata malamalama, a o mea ua i totonu o ē e vālea ua faailoaina atu. 34 O le amiotonu e faaeaina ai se nuu, a o le agasala o se mea e māsiasi ai atunuu. 35 E fiafia le tupu i le auauna e gaoioi ma le tofā mamao, a o lē e faia mea matagā e toʻasā i ai o ia. 
15 O le tali filemu e liliueseina ai le ita, a o le upu faatigā e tupu ai le ita. 2 O laulaufaiva o ē e atamamai e faia mea lelei ma le poto, a o gutu o ē e vālea e puna mai ai le valea. 3 O loo i mea uma lava fofoga o Ieova, o loo silasila pea i ē e amioleaga ma ē e amiolelei. 4 O le laulaufaiva e pulea lelei, o le laau o le ola lea, a o le laulaufaiva faapiʻopiʻo e momomo ai le agaga. 5 O le tagata valea e lē amanaʻia le aʻoaʻo atu a lona tamā, a o lē e usiusitaʻi i le aʻoaʻiga, e iā te ia le utaga mamao. 6 Ua tele oloa i le fale o lē e amiotonu, a o fua o le tagata leaga ua aumai ai mala. 7 E faasalalau solo e laugutu o tagata atamamai le poto, a o tagata vālea e lē faapena o latou loto. 8 E inosia e Ieova le taulaga a ē e amioleaga, a o le tatalo a ē e amio saʻo e fiafia i ai o ia. 9 O le ala o le tagata amioleaga o se mea lea e inosia e Ieova, a o le tagata na te tuliloaina le amiotonu e alofa i ai o ia. 10 E leaga le aʻoaʻiga i lē ua tuua le ala; o so o se tasi e ʻinoʻino i le aʻoaʻiga e oti o ia. 11 Ua i luma o Ieova le Tuugamau* ma le nofoaga o le faaumatiaga. E lē sili ea ona faapea o loto o le fanau a tagata! 12 E lē alofa o lē e tauemu i lē e aʻoaʻi atu iā te ia. E lē alu atu foʻi o ia i ē e atamamai. 13 E iai se āuga lelei o le lotofiafia i foliga o le tagata, a o le lototigā e momomo ai le agaga. 14 O le loto o lē ua malamalama e saʻili i le poto, a o le gutu o le tagata valea e naunau i le valea. 15 O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai. 16 E sili le iai o mea itiiti ae o loo mataʻu iā Ieova nai lo o le tele o mea ae o loo iai le fenuminumiaʻi. 17 E sili le iai o se ipu fualaau faisua ae o loo iai le alofa, nai lo o le povi poʻa peti ae o loo iai le ʻinoʻino. 18 O le tamāloa ua matuā ita e na te faatupuina vevesi, a o lē e telegese lona ita e na te faafilemuina misa. 19 O le ala o le tagata paiē e pei o le pā laau tuitui, a o le ala o tagata amio saʻo, o le ala tele lamolemole lea. 20 O le atalii atamai e faafiafia i lona tamā, a o le tagata valea e ʻinoʻino i lona tinā. 21 O le valea, o le mea lea e olioli ai lē ua leai sona mafaufau, a o le tagata ua iai le faautaga loloto, e mulimuli pea o ia i le auala saʻo. 22 E faalēaogāina fuafuaga pe a lē iai ni talanoaga i mataupu faalilolilo, a o le toʻatele o le ʻaufaufautua e taunuu ai mea. 23 E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai! 24 O le ala o le ola e alu aʻe i lē ua gaoioi ma le tofā mamao, ina ia puipui o ia mai i le alu ifo i le Tuugamau. 25 E lepetia i lalo e Ieova le fale o ē e fiasili, a o le fafine ua oti lana tane e na te toe faasaʻo lona tuaoi. 26 E inosia e Ieova faufauga a ē e amioleaga, a e mamā upu logolelei. 27 O le tagata e maua polofiti i faiga lē saʻo, ua ia aumaia mala i lona lava aiga, a o lē e ʻinoʻino i meaalofa e ola pea o ia. 28 O le loto o lē e amiotonu e mafaufau loloto ina ia tali atu, a o gutu o ē e amioleaga e puna mai ai mea leaga. 29 E mamao Ieova mai i ē e amioleaga, ae faafofoga o ia i le tatalo a ē e amiotonu. 30 O le malamalama o mata e faafiafia ai le loto; o se tala ua lelei e lololo ai ponaivi. 31 O le taliga e faalogo i le aʻoaʻiga e ola ai, e mau faatasi ma tagata atamamai. 32 O so o se tasi e teena le aʻoaʻiga e ʻinoʻino i lona lava ola, a o lē e faalogo i le aʻoaʻiga ua ia maua le loto ua poto. 33 O le mataʻu iā Ieova o le aʻoaʻoina lea e atamai ai, e muamua foʻi le faamaulalo i le faamamaluina. 
16 E faavasega e le tagata manatu o lona loto, a o le tali o le laulaufaiva e mai iā Ieova. 2 O ala uma o le tagata e lelei i lona lava manatu, a o Ieova e na te fuatia loto.* 3 Ia tuuina atu* iā Ieova au galuega, ona matuā faatumauina ai lea o au fuafuaga. 4 Ua saunia mea uma e Ieova mo lona finagalo, e faapea foʻi lē e amioleaga mo le aso leaga. 5 O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga. 6 E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga. 7 Pe a fiafia Ieova i ala o se tagata, e na te faapogaia le nofo filemu o ia ma ona fili. 8 E sili le iai o mea itiiti a ua iai le amiotonu nai lo o le tele o oloa ae e leai se faamasinotonu. 9 E ono manatunatu ma filifili le loto o le tagata i lona ala, a o Ieova lava ia na te faatonutonuina ona laasaga. 10 E ao ona iai faaiʻuga mai i le Atua i laugutu o le tupu; e lē tautala faapiʻopiʻo foʻi lona fofoga i le faamasinoga. 11 O le fua ma le fua faatautau tonu e iā Ieova ia; o maa uma e fua ai mea i le ato, o lana galuega lea. 12 E inosia e tupu le faia o mea leaga, auā e matuā faatumauina le nofoālii i le amiotonu. 13 E fiafia le tupu mamalu i laugutu amiotonu; e alofa o ia i lē e tautala i mea saʻo. 14 O le toʻasā o le tupu o avefeʻau o le oti lea, a o le tagata atamai e na te faafilemuina. 15 O loo iai le ola i le malamalama o fofoga o le tupu, ma o lona lotomalie ua pei o le ao o le timu i le taimi e totogo ai mea. 16 Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva. 17 O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola. 18 E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili. 20 O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi. 25 Ua iai le ala e tonu i le manatu o le tagata, a o lona taunuuga, o ala ia e oti ai. 26 O le tagata e galue mamafa, ua galue mamafa o ia mo ia lava, auā ua uunaʻia malosi o ia e lona gutu. 27 O le tagata ulavale e na te lagaina mea leaga, ma ua i ona laugutu upu e peiseaʻī o le afi mumū. 28 O le tagata faufau leaga e na te faatupuina maseiga, ma le tagata e fai tala taufaaleaga e na te talepeina faauōga. 29 O le tamāloa faasauā e na te faasesēina lona tuaoi, ma māfua ai ona alu le tuaoi i se ala e lē lelei. 30 Ua ia faaivi ona mata ina ia fafau ni faufauga leaga. Ua ū ona laugutu ma faataunuu ai ana faiga leaga. 31 O le ulusinā o le pale matagofie lea pe a iai i le ala o le amiotonu. 32 E sili o lē e faagesegese lona ita nai lo o le toa, e sili foʻi o lē e na te pulea lona loto, nai lo o lē na te faatoʻilaloina se aai. 33 Ua faia le vili i luga o vae, a o faaiʻuga uma o lea mea e mai iā Ieova lea.

I le gagana Eperu, “o lē e ona o ia.”
Atonu e ala i faiga lē faamaoni.
Tagaʻi i le faamatalaga pito i lalo o le Fat 1:2.
E faaataina mai e le “laau” faasaʻoga ma le faia foʻi o faasalaga. 
Po o “Seoli.” Tagaʻi i le Faaopoopoga e 6.
I le gagana Eperu, “e na te fuatia agaga.”
I le gagana Eperu, “ia faataavalevale au galuega iā Ieova.”


^ (Faata. 15:18-16:6) O le tamāloa ua matuā ita e na te faatupuina vevesi, a o lē e telegese lona ita e na te faafilemuina misa. 19 O le ala o le tagata paiē e pei o le pā laau tuitui, a o le ala o tagata amio saʻo, o le ala tele lamolemole lea. 20 O le atalii atamai e faafiafia i lona tamā, a o le tagata valea e ʻinoʻino i lona tinā. 21 O le valea, o le mea lea e olioli ai lē ua leai sona mafaufau, a o le tagata ua iai le faautaga loloto, e mulimuli pea o ia i le auala saʻo. 22 E faalēaogāina fuafuaga pe a lē iai ni talanoaga i mataupu faalilolilo, a o le toʻatele o le ʻaufaufautua e taunuu ai mea. 23 E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai! 24 O le ala o le ola e alu aʻe i lē ua gaoioi ma le tofā mamao, ina ia puipui o ia mai i le alu ifo i le Tuugamau. 25 E lepetia i lalo e Ieova le fale o ē e fiasili, a o le fafine ua oti lana tane e na te toe faasaʻo lona tuaoi. 26 E inosia e Ieova faufauga a ē e amioleaga, a e mamā upu logolelei. 27 O le tagata e maua polofiti i faiga lē saʻo, ua ia aumaia mala i lona lava aiga, a o lē e ʻinoʻino i meaalofa e ola pea o ia. 28 O le loto o lē e amiotonu e mafaufau loloto ina ia tali atu, a o gutu o ē e amioleaga e puna mai ai mea leaga. 29 E mamao Ieova mai i ē e amioleaga, ae faafofoga o ia i le tatalo a ē e amiotonu. 30 O le malamalama o mata e faafiafia ai le loto; o se tala ua lelei e lololo ai ponaivi. 31 O le taliga e faalogo i le aʻoaʻiga e ola ai, e mau faatasi ma tagata atamamai. 32 O so o se tasi e teena le aʻoaʻiga e ʻinoʻino i lona lava ola, a o lē e faalogo i le aʻoaʻiga ua ia maua le loto ua poto. 33 O le mataʻu iā Ieova o le aʻoaʻoina lea e atamai ai, e muamua foʻi le faamaulalo i le faamamaluina. 
16 E faavasega e le tagata manatu o lona loto, a o le tali o le laulaufaiva e mai iā Ieova. 2 O ala uma o le tagata e lelei i lona lava manatu, a o Ieova e na te fuatia loto.* 3 Ia tuuina atu* iā Ieova au galuega, ona matuā faatumauina ai lea o au fuafuaga. 4 Ua saunia mea uma e Ieova mo lona finagalo, e faapea foʻi lē e amioleaga mo le aso leaga. 5 O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga. 6 E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga.

I le gagana Eperu, “e na te fuatia agaga.”
I le gagana Eperu, “ia faataavalevale au galuega iā Ieova.”





^ ***sn pese 69 Ia Faailoa Mai iā te A‘u Ou Ala***

Pese 69

Ia Faailoa Mai iā te Aʻu Ou Ala

(Salamo 25:4)

1. Ua matou faatasi nei, Ieova

E talia lau valaaulia.

Lau Afioga, le malamalama.

E sulu ai o matou ala.

(Tali)

2. Sili lava lou atamai Ieova.

Tonu au faamasinoga.

Lau Afioga e māofa ai.

E tumau au afioga.

(TALI)

Aʻoaʻo aʻu i ou ala,

Ina ia ou malamalama.

Ia savali i ou ala saʻo.

Ou te fiafia i au tulafono.

(Tagaʻi foʻi i le Eso. 33:13; Sala. 1:2; 119:27, 35, 73, 105.)



^ (Sala. 25:4) Ieova e, ia e faailoa mai iā te aʻu ou ala; Ia e aʻoaʻo mai aʻu i ou ala.



^ (Eso. 33:13) O lea faamolemole, afai ua fiafia lou finagalo iā te aʻu ia e faailoa mai ou ala, ina ia ou iloa ai oe, ma ia fiafia ai lou finagalo iā te aʻu. Ia e manatua foʻi o lenei nuu o ou tagata i latou.”



^ (Sala. 1:2) Ae e naunau o ia i le tulafono a Ieova, E faitau lē leoa o ia i lana tulafono i le ao ma le pō.



^ (Sala. 119:27) Ia e faamalamalama mai iā te aʻu le ala o au faatonuga, Ina ia ou manatunatu ai i au galuega ofoofogia.



^ (Sala. 119:35) Ia e taʻitaʻia aʻu e savali i le ala o au poloaʻiga, Auā ua ou fiafia i ai.



^ (Sala. 119:73) Na faia aʻu e ou lava aao, ma ua saunia ai aʻu. Ia e faamalamalama mai iā te aʻu, ina ia ou aʻoaʻoina ai au poloaʻiga.



^ (Sala. 119:105) O lau afioga o le sulu lea i oʻu vae, Ma le malamalama i loʻu ala.









^ ***w07 7/15 itu. 8 “Ua Fai Le Poto Ma Mamalu”***

“Ua Fai Le Poto Ma Mamalu”

UA TAʻUA i le Faataoto 16:16: “Ia maua le poto, e sili ona lelei lea i le auro; ia maua foʻi le atamai, ia sili ona manaʻomia lea i le ario.” Aiseā e tāua tele ai le poto? Auā “ua fai le poto ma mamalu, ua fai foʻi tupe ma mamalu; a o le aogā lenei o le poto ua maua, e ola ai ē ua i ai.” (Failauga 7:12) E faapefea ona faaolaina e le poto ē ua iai?

O le maua o le poto mai le Atua, le poto saʻo lea o le Afioga a le Atua, le Tusi Paia, ma ola e ogātusa ai, e fesoasoani iā i tatou e savavali ai i le ala ua faamaonia e Ieova. (Faataoto 2:10-12) Ua taʻua e le tupu Isaraelu o Solomona: “O le ala tele o ē amio saʻo, o le ʻalo ese lea i le leaga; o lē na te leoleo lona ala, na te faasaoina ai lona ola.” (Faataoto 16:17) Ioe, e faasao e le poto ē ua iai mai ala leaga ma ola ai pea i latou! Ua faaalia i faamatalaga poto o loo otooto i le Faataoto 16:16-33 le aogā o le poto mai le Atua i o tatou uiga, upu e tautatala ai, ma gaoioiga.*

‘⁠Ia Maulalo le Loto’

Ua faatusa le poto i se tagata e pei ona faapea mai: “O le faamaualuga, ma le loto fefete, . . . ou te ʻinoʻino i ai.” (Faataoto 8:13) E matuā eseese le loto fefete ma le poto. E ao ona tatou gaoioi ma le poto ma ia faaeteete ia aua neʻi ati aʻe se uiga faamaualuga pe faasausili. E tāua ona tatou faaeteete pe a tatou fiafia i ni mea ua taulau manuia ai i nisi vala o le olaga, po o ni tiute tauave foʻi ua tuuina mai i le faapotopotoga Kerisiano.

Ua lapataʻi mai le Faataoto 16:18: “E muamua le faamaualuga i le malaia; e muamua foʻi le loto faasiasia i le paʻū.” Seʻi manatu i le malaia sili ua i le lalolagi, le paʻū o se atalii na lelei atoatoa o le Atua, lea na ia faia o ia ma Satani le Tiapolo. (Kenese 3:1-5; Faaaliga 12:9) Pe na te leʻi faaalia ea se uiga faamaualuga a o leʻi malaia? E tusa ai o lea uiga, ua taʻua i le Tusi Paia e lē tatau ona tofia se tane faatoʻā liliu e vaaia le faapotopotoga Kerisiano, ina “neʻi faafefeteina lona loto, ona 



^ (Faata. 16:16) Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva.



^ (Fai. 7:12) Auā ua fai le atamai ma puipuiga, ua fai foʻi tupe ma puipuiga; a o le aogā o le poto atoa ai ma le atamai, e faaolaina ai i latou ua mauaina.



^ (Faata. 2:10-12) A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto, 12 e laveaʻiina oe mai i le ala leaga, mai i le tagata e tautala pepelo,



^ (Faata. 16:17) O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola.



^ (Faata. 16:16-33) Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva. 17 O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola. 18 E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili. 20 O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi. 25 Ua iai le ala e tonu i le manatu o le tagata, a o lona taunuuga, o ala ia e oti ai. 26 O le tagata e galue mamafa, ua galue mamafa o ia mo ia lava, auā ua uunaʻia malosi o ia e lona gutu. 27 O le tagata ulavale e na te lagaina mea leaga, ma ua i ona laugutu upu e peiseaʻī o le afi mumū. 28 O le tagata faufau leaga e na te faatupuina maseiga, ma le tagata e fai tala taufaaleaga e na te talepeina faauōga. 29 O le tamāloa faasauā e na te faasesēina lona tuaoi, ma māfua ai ona alu le tuaoi i se ala e lē lelei. 30 Ua ia faaivi ona mata ina ia fafau ni faufauga leaga. Ua ū ona laugutu ma faataunuu ai ana faiga leaga. 31 O le ulusinā o le pale matagofie lea pe a iai i le ala o le amiotonu. 32 E sili o lē e faagesegese lona ita nai lo o le toa, e sili foʻi o lē e na te pulea lona loto, nai lo o lē na te faatoʻilaloina se aai. 33 Ua faia le vili i luga o vae, a o faaiʻuga uma o lea mea e mai iā Ieova lea.



^ (Faata. 8:13) O le mataʻu iā Ieova o le ʻinoʻino lea i le leaga. O le fia sili, ma le faamaualuga, ma le ala leaga, ma le gutu faapiʻopiʻo, ou te ʻinoʻino i ai.



^ (Faata. 16:18) E muamua le faamaualuga i le paʻū, e muamua foʻi le agaga faualuga i le tautevateva.



^ (Kene. 3:1-5) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.”

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.


^ (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.







^ pala. 3 Mo se talanoaga o le Faataoto 16:1-15, tagaʻi i Le Olomatamata o Me 15, 2007, itulau 17-20.




^ (Faata. 16:1-15) E faavasega e le tagata manatu o lona loto, a o le tali o le laulaufaiva e mai iā Ieova. 2 O ala uma o le tagata e lelei i lona lava manatu, a o Ieova e na te fuatia loto.* 3 Ia tuuina atu* iā Ieova au galuega, ona matuā faatumauina ai lea o au fuafuaga. 4 Ua saunia mea uma e Ieova mo lona finagalo, e faapea foʻi lē e amioleaga mo le aso leaga. 5 O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga. 6 E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga. 7 Pe a fiafia Ieova i ala o se tagata, e na te faapogaia le nofo filemu o ia ma ona fili. 8 E sili le iai o mea itiiti a ua iai le amiotonu nai lo o le tele o oloa ae e leai se faamasinotonu. 9 E ono manatunatu ma filifili le loto o le tagata i lona ala, a o Ieova lava ia na te faatonutonuina ona laasaga. 10 E ao ona iai faaiʻuga mai i le Atua i laugutu o le tupu; e lē tautala faapiʻopiʻo foʻi lona fofoga i le faamasinoga. 11 O le fua ma le fua faatautau tonu e iā Ieova ia; o maa uma e fua ai mea i le ato, o lana galuega lea. 12 E inosia e tupu le faia o mea leaga, auā e matuā faatumauina le nofoālii i le amiotonu. 13 E fiafia le tupu mamalu i laugutu amiotonu; e alofa o ia i lē e tautala i mea saʻo. 14 O le toʻasā o le tupu o avefeʻau o le oti lea, a o le tagata atamai e na te faafilemuina. 15 O loo iai le ola i le malamalama o fofoga o le tupu, ma o lona lotomalie ua pei o le ao o le timu i le taimi e totogo ai mea.

I le gagana Eperu, “e na te fuatia agaga.”
I le gagana Eperu, “ia faataavalevale au galuega iā Ieova.”








^ ***w07 7/15 itu. 8-9 “Ua Fai Le Poto Ma Mamalu”***

“Ua Fai Le Poto Ma Mamalu”

UA TAʻUA i le Faataoto 16:16: “Ia maua le poto, e sili ona lelei lea i le auro; ia maua foʻi le atamai, ia sili ona manaʻomia lea i le ario.” Aiseā e tāua tele ai le poto? Auā “ua fai le poto ma mamalu, ua fai foʻi tupe ma mamalu; a o le aogā lenei o le poto ua maua, e ola ai ē ua i ai.” (Failauga 7:12) E faapefea ona faaolaina e le poto ē ua iai?

O le maua o le poto mai le Atua, le poto saʻo lea o le Afioga a le Atua, le Tusi Paia, ma ola e ogātusa ai, e fesoasoani iā i tatou e savavali ai i le ala ua faamaonia e Ieova. (Faataoto 2:10-12) Ua taʻua e le tupu Isaraelu o Solomona: “O le ala tele o ē amio saʻo, o le ʻalo ese lea i le leaga; o lē na te leoleo lona ala, na te faasaoina ai lona ola.” (Faataoto 16:17) Ioe, e faasao e le poto ē ua iai mai ala leaga ma ola ai pea i latou! Ua faaalia i faamatalaga poto o loo otooto i le Faataoto 16:16-33 le aogā o le poto mai le Atua i o tatou uiga, upu e tautatala ai, ma gaoioiga.*

‘⁠Ia Maulalo le Loto’

Ua faatusa le poto i se tagata e pei ona faapea mai: “O le faamaualuga, ma le loto fefete, . . . ou te ʻinoʻino i ai.” (Faataoto 8:13) E matuā eseese le loto fefete ma le poto. E ao ona tatou gaoioi ma le poto ma ia faaeteete ia aua neʻi ati aʻe se uiga faamaualuga pe faasausili. E tāua ona tatou faaeteete pe a tatou fiafia i ni mea ua taulau manuia ai i nisi vala o le olaga, po o ni tiute tauave foʻi ua tuuina mai i le faapotopotoga Kerisiano.

Ua lapataʻi mai le Faataoto 16:18: “E muamua le faamaualuga i le malaia; e muamua foʻi le loto faasiasia i le paʻū.” Seʻi manatu i le malaia sili ua i le lalolagi, le paʻū o se atalii na lelei atoatoa o le Atua, lea na ia faia o ia ma Satani le Tiapolo. (Kenese 3:1-5; Faaaliga 12:9) Pe na te leʻi faaalia ea se uiga faamaualuga a o leʻi malaia? E tusa ai o lea uiga, ua taʻua i le Tusi Paia e lē tatau ona tofia se tane faatoʻā liliu e vaaia le faapotopotoga Kerisiano, ina “neʻi faafefeteina lona loto, ona paʻū lea o ia i le faasala a le tiapolo.” (1 Timoteo 3:1, 2, 6) Maʻeu le tāua o le puipui mai le uunaʻiga o le loto faamaualuga i isi, ma ia leoleo foʻi i tatou mai le ati aʻe o lea uiga!

Ua taʻua i le Faataoto 16:19: “E lelei ona maulalo o le loto faatasi ma ē ua agamalu; a e leaga ona tufa le vete faatasi ma ē faamaualuga.” Ua faaalia lenā timaʻiga poto i le tulaga o le tupu Papelonia o Nepukanesa. Na ia faamaualuga ma faatū se tupua tele i fanua laugatasi o Turu, atonu e faaatagia ai o ia. Atonu na tuu le tupua i luga o se faavae maualuga lea e oo i le 90 futu (27 mita) le umī. (Tanielu 3:1) Na avea lenei tupua tele o se faailoga ofoofogia o le malo o Nepukanesa. E ui e ono maofa tagata i mea maualuluga ma mamalu e pei o lenā faatagata, atoa foʻi ma faatusa ma fale tetele maualuluga, ae e lē maofa ai le Atua. Na pese le faisalamo: “O loo maualuga Ieova, a e silasila mai o ia i lē ua faamaulalo; a o lē ua faamaualuga, e silafia mamao mai e ia.” (Salamo 138:6) O le mea moni, “o le mea e sili ona lelei i tagata, e inosia lea i luma o le Atua.” (Luka 16:15) E sili atu la mo i tatou le “feoaʻi ma ē ua faamaulalo” na i lo le “manatu i mea sillisili.”—Roma 12:16.

Ia Tautala ma le “Faautauta” ma le ‘⁠Mautinoa’

E faapefea i le mauaina o le poto ona aafia ai la tatou tautala? Ua taʻu mai iā i tatou e le tupu poto: “O lē ua faautauta i se mea, e maua e ia le mea lelei; o lē faatuatua foʻi iā Ieova, amuia o ia. O lē ua poto le loto, e taʻua ia o lē mafaufau; o le suamalie foʻi o laugutu e tupu ai pea lona poto [mautinoa]. O le puna o le ola le poto i lē ua i ai; a o le aʻoaʻo atu o ē valelea, o le valea lava lea. O le loto o lē ua poto, e poto ai lona gutu; e faaopoopoina ai foʻi le poto i ona laugutu.”—Faataoto 16:20-23.

E fesoasoani le poto e tatou te tautatala atu ai ma le faautauta ma i se uiga mautinoa. Aiseā? Auā o le tagata e poto le loto, e taumafai e “maua e ia le mea lelei” i se mataupu ma ‘⁠faatuatua iā Ieova.’ Pe a tatou taumafai e talanoa i mea e lelei ai isi, o le a sili atu foʻi la ona tatou faamālō atu iā i latou. Na i lo le ʻinaʻinā ma faatautee, o le a logoleleia ma poto pe iai se uiga mautinoa i a tatou upu. O le faautauta i tulaga o isi, e fesoasoani e tatou te malamalama ai i faigatā e oo iā i latou ma le auala e latou te fesagaʻia ai.

E tāua foʻi le tautala ma le poto pe a auai i la tatou galuega o le talaʻia o le Malo ma le faia o isi ma soo. Pe a tatou aʻoaʻo atu le Afioga a le Atua i isi, o lo tatou sini e lē tau na o le faaoo atu o faamatalaga faale-Tusi Paia. O lo tatou sini ia pāʻia loto o tagata. E aofia ai le tautala ma le poto pe i se uiga mautinoa. Na faalaeiau Paulo i lana aumea o Timoteo ina ia “mautinoa” pea i mea na aʻoaʻoina ai o ia.—2 Timoteo 3:14, 15.

Ua taʻua i se Expository Dictionary of New



^ (Faata. 16:16) Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva.



^ (Fai. 7:12) Auā ua fai le atamai ma puipuiga, ua fai foʻi tupe ma puipuiga; a o le aogā o le poto atoa ai ma le atamai, e faaolaina ai i latou ua mauaina.



^ (Faata. 2:10-12) A oo le atamai i lou loto ma ua mālie iā te oe le poto, 11 e leoleoina oe e le mafaufau lelei, e malupuipuia foʻi oe i le faautaga loloto, 12 e laveaʻiina oe mai i le ala leaga, mai i le tagata e tautala pepelo,



^ (Faata. 16:17) O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola.



^ (Faata. 16:16-33) Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva. 17 O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola. 18 E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili. 20 O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi. 25 Ua iai le ala e tonu i le manatu o le tagata, a o lona taunuuga, o ala ia e oti ai. 26 O le tagata e galue mamafa, ua galue mamafa o ia mo ia lava, auā ua uunaʻia malosi o ia e lona gutu. 27 O le tagata ulavale e na te lagaina mea leaga, ma ua i ona laugutu upu e peiseaʻī o le afi mumū. 28 O le tagata faufau leaga e na te faatupuina maseiga, ma le tagata e fai tala taufaaleaga e na te talepeina faauōga. 29 O le tamāloa faasauā e na te faasesēina lona tuaoi, ma māfua ai ona alu le tuaoi i se ala e lē lelei. 30 Ua ia faaivi ona mata ina ia fafau ni faufauga leaga. Ua ū ona laugutu ma faataunuu ai ana faiga leaga. 31 O le ulusinā o le pale matagofie lea pe a iai i le ala o le amiotonu. 32 E sili o lē e faagesegese lona ita nai lo o le toa, e sili foʻi o lē e na te pulea lona loto, nai lo o lē na te faatoʻilaloina se aai. 33 Ua faia le vili i luga o vae, a o faaiʻuga uma o lea mea e mai iā Ieova lea.



^ (Faata. 8:13) O le mataʻu iā Ieova o le ʻinoʻino lea i le leaga. O le fia sili, ma le faamaualuga, ma le ala leaga, ma le gutu faapiʻopiʻo, ou te ʻinoʻino i ai.



^ (Faata. 16:18) E muamua le faamaualuga i le paʻū, e muamua foʻi le agaga faualuga i le tautevateva.



^ (Kene. 3:1-5) Ua sili ona faaeteete o le gata i manu ʻaivao uma o le fanua na faia e Ieova le Atua. Ua fai mai o ia i le fafine: “E moni ea na fetalai mai le Atua, e aua neʻi lua aai mai i fua o laau uma o le faatoʻaga?” 2 Ona tali atu lea o le fafine i le gata: “O fua o laau o le faatoʻaga, e mafai ona ma aai ai. 3 A o le fua o le laau o loo i le ogatotonu o le faatoʻaga, na fetalai mai le Atua, ‘Aua lava neʻi oulua aai ai, aua foʻi neʻi oulua papaʻi i ai, ina neʻi oulua feoti.’” 4 Ona fai mai lea o le gata i le fafine: “E lua te lē oti lava. 5 Auā ua silafia e le Atua, o le aso lava lua te aai ai e pupula* ai o oulua mata, ona pei ai lea o oulua o le Atua, e iloa le lelei ma le leaga.”

E leʻi faapea na tauaso moni i laʻua, ae atonu ua faasino atu lenei faaupuga i le mauaina o le malamalama po o le poto.


^ (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ (1 Timo. 3:1, 2) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei. 2 E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu,



^ (1 Timo. 3:6) e lē o se tane faatoʻā liliu mai i le faatuatua, ina neʻi faafefeteina i le faamaualuga, ma paʻū ai i le faasalaga lea foʻi e oo i le Tiapolo.



^ (Faata. 16:19) E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili.



^ (Tani. 3:1) Na faia e le tupu o Nepukanesa se tupua auro, e ono sefulu kupita le maualuga, ma e ono kupita le lautele. Na ia faatū i le fanua laugatasi o Turu i le itumalo o Papelonia.



^ (Sala. 138:6) Auā e maualuga Ieova, a ua silasila mai o ia i le tagata lotomaulalo; Ae peitaʻi, e silafia mamao mai e ia o lē ua faafefeteina.



^ (Luka 16:15) Ona ia fetalai atu lea iā i latou: “Ua outou taʻuamiotonuina outou lava i luma o tagata, a ua silafia e le Atua o outou loto; auā o le mea e sili ona maualuga i manatu o tagata, o le mea lenā e inosia i le silafaga a le Atua.



^ (Roma 12:16) Ia manatu i isi e pei ona outou manatu ifo iā te outou lava; aua tou te manatu i mea silisili, ae ia taʻitaʻia faatasi ma mea faatauvaa. Aua tou te faafiapopoto.



^ (Faata. 16:20-23) O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu.



^ (2 Timo. 3:14, 15) A o oe, ia e tausisi pea i mea ua e aʻoaʻoina ma na faatalitonu ai oe, auā ua e iloa tagata na aʻoaʻoina oe 15 na e iloa foʻi tusitusiga paia talu ona e laʻitiiti, lea e mafai ona faapotoina ai oe mo le faaolataga e ala i le faatuatua e tusa ai ma Keriso Iesu.







^ pala. 3 Mo se talanoaga o le Faataoto 16:1-15, tagaʻi i Le Olomatamata o Me 15, 2007, itulau 17-20.




^ (Faata. 16:1-15) E faavasega e le tagata manatu o lona loto, a o le tali o le laulaufaiva e mai iā Ieova. 2 O ala uma o le tagata e lelei i lona lava manatu, a o Ieova e na te fuatia loto.* 3 Ia tuuina atu* iā Ieova au galuega, ona matuā faatumauina ai lea o au fuafuaga. 4 Ua saunia mea uma e Ieova mo lona finagalo, e faapea foʻi lē e amioleaga mo le aso leaga. 5 O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga. 6 E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga. 7 Pe a fiafia Ieova i ala o se tagata, e na te faapogaia le nofo filemu o ia ma ona fili. 8 E sili le iai o mea itiiti a ua iai le amiotonu nai lo o le tele o oloa ae e leai se faamasinotonu. 9 E ono manatunatu ma filifili le loto o le tagata i lona ala, a o Ieova lava ia na te faatonutonuina ona laasaga. 10 E ao ona iai faaiʻuga mai i le Atua i laugutu o le tupu; e lē tautala faapiʻopiʻo foʻi lona fofoga i le faamasinoga. 11 O le fua ma le fua faatautau tonu e iā Ieova ia; o maa uma e fua ai mea i le ato, o lana galuega lea. 12 E inosia e tupu le faia o mea leaga, auā e matuā faatumauina le nofoālii i le amiotonu. 13 E fiafia le tupu mamalu i laugutu amiotonu; e alofa o ia i lē e tautala i mea saʻo. 14 O le toʻasā o le tupu o avefeʻau o le oti lea, a o le tagata atamai e na te faafilemuina. 15 O loo iai le ola i le malamalama o fofoga o le tupu, ma o lona lotomalie ua pei o le ao o le timu i le taimi e totogo ai mea.

I le gagana Eperu, “e na te fuatia agaga.”
I le gagana Eperu, “ia faataavalevale au galuega iā Ieova.”








^ ***w07 7/15 itu. 9-10 “Ua Fai Le Poto Ma Mamalu”***

paʻū lea o ia i le faasala a le tiapolo.” (1 Timoteo 3:1, 2, 6) Maʻeu le tāua o le puipui mai le uunaʻiga o le loto faamaualuga i isi, ma ia leoleo foʻi i tatou mai le ati aʻe o lea uiga!

Ua taʻua i le Faataoto 16:19: “E lelei ona maulalo o le loto faatasi ma ē ua agamalu; a e leaga ona tufa le vete faatasi ma ē faamaualuga.” Ua faaalia lenā timaʻiga poto i le tulaga o le tupu Papelonia o Nepukanesa. Na ia faamaualuga ma faatū se tupua tele i fanua laugatasi o Turu, atonu e faaatagia ai o ia. Atonu na tuu le tupua i luga o se faavae maualuga lea e oo i le 90 futu (27 mita) le umī. (Tanielu 3:1) Na avea lenei tupua tele o se faailoga ofoofogia o le malo o Nepukanesa. E ui e ono maofa tagata i mea maualuluga ma mamalu e pei o lenā faatagata, atoa foʻi ma faatusa ma fale tetele maualuluga, ae e lē maofa ai le Atua. Na pese le faisalamo: “O loo maualuga Ieova, a e silasila mai o ia i lē ua faamaulalo; a o lē ua faamaualuga, e silafia mamao mai e ia.” (Salamo 138:6) O le mea moni, “o le mea e sili ona lelei i tagata, e inosia lea i luma o le Atua.” (Luka 16:15) E sili atu la mo i tatou le “feoaʻi ma ē ua faamaulalo” na i lo le “manatu i mea sillisili.”—Roma 12:16.

Ia Tautala ma le “Faautauta” ma le ‘⁠Mautinoa’

E faapefea i le mauaina o le poto ona aafia ai la tatou tautala? Ua taʻu mai iā i tatou e le tupu poto: “O lē ua faautauta i se mea, e maua e ia le mea lelei; o lē faatuatua foʻi iā Ieova, amuia o ia. O lē ua poto le loto, e taʻua ia o lē mafaufau; o le suamalie foʻi o laugutu e tupu ai pea lona poto [mautinoa]. O le puna o le ola le poto i lē ua i ai; a o le aʻoaʻo atu o ē valelea, o le valea lava lea. O le loto o lē ua poto, e poto ai lona gutu; e faaopoopoina ai foʻi le poto i ona laugutu.”—Faataoto 16:20-23.

E fesoasoani le poto e tatou te tautatala atu ai ma le faautauta ma i se uiga mautinoa. Aiseā? Auā o le tagata e poto le loto, e taumafai e “maua e ia le mea lelei” i se mataupu ma ‘⁠faatuatua iā Ieova.’ Pe a tatou taumafai e talanoa i mea e lelei ai isi, o le a sili atu foʻi la ona tatou faamālō atu iā i latou. Na i lo le ʻinaʻinā ma faatautee, o le a logoleleia ma poto pe iai se uiga mautinoa i a tatou upu. O le faautauta i tulaga o isi, e fesoasoani e tatou te malamalama ai i faigatā e oo iā i latou ma le auala e latou te fesagaʻia ai.

E tāua foʻi le tautala ma le poto pe a auai i la tatou galuega o le talaʻia o le Malo ma le faia o isi ma soo. Pe a tatou aʻoaʻo atu le Afioga a le Atua i isi, o lo tatou sini e lē tau na o le faaoo atu o faamatalaga faale-Tusi Paia. O lo tatou sini ia pāʻia loto o tagata. E aofia ai le tautala ma le poto pe i se uiga mautinoa. Na faalaeiau Paulo i lana aumea o Timoteo ina ia “mautinoa” pea i mea na aʻoaʻoina ai o ia.—2 Timoteo 3:14, 15.

Ua taʻua i se Expository Dictionary of New Testament Words a W. E. Vine, o le upu Eleni lea ua faaliliuina mo le “mautinoa” po o le faatalitonu, e uiga atu i le “faia o se suiga o le mafaufau e ala i taaʻiga mai mafaufauga po o manatunatuga i amioga tatau.” O le faatalitonu o ni feteenaʻiga lea e iʻu i se suiga o le mafaufau o se tasi e faalogologo mai iā i tatou, e manaʻomia ai le malamalama i ona mafaufauga, o mea e fiafia i ai, tulaga, ma lona talaaga. E faapefea ona tatou maua lea malamalamaga? Ua tali mai le soo o Iakopo: “Ia . . . faataalise ona faalogologo, ia faagesegese ona tautala atu.” (Iakopo 1:19) O le fai o ni fesili i lē o faalogologo ma uaʻi lelei atu i mea o ia taʻua, e tatou te iloa ai mea o loo ia mafaufau i ai.

E mataʻina le tomai o Paulo na ia faatalitonu ai isi. (Galuega 18:4) E oo foʻi i sē na tetee ane iā te ia, o Temetiu le fai mea ario, na ia faailoa mai: “E lē gata i Efeso, a ua tāli soo Asia uma lava, ona faaliliueseina ai e lenā Paulo le vao tagata e toʻatele i lona ōle.” (Galuega 19:26) Pe na manatu Paulo o ana taumafaiga na māfua ai ona taulau i lana talaʻiga? E leai. Na ia manatu i lana talaʻiga o se “faasino mai e le Agaga ma le mana [o le Atua].” (1 Korinito 2:4, 5) Ua tatou maua foʻi le fesoasoani o le agaga paia o Ieova. Ona tatou te faatuatua iā Ieova, e tatou te mautinoa ai i lana fesoasoani a o taumafai e tautatala atu ma le faautauta ma i se uiga mautinoa i la tatou faiva.

E lētioa taʻua “lē ua poto le loto” o lē “atamai” pe iai le “utaga mamao”! (Faataoto 16:21, An American Translation; New International Version) Ioe, o le faautauta o le “puna o le ola lea” i ē ua maua. Ae ā ē vālea? E latou te ‘⁠ʻinoʻino i le poto ma le aʻoaʻoina.’ (Faataoto 1:7) O ā iʻuga latou te seleseleina ona o le teena o aʻoaʻiga mai iā Ieova? E pei ona taʻua i luga, ua faapea mai Solomona: “O le aʻoaʻo atu o ē valelea, o le valea lava lea.” (Faataoto 16:22) E oo iā i latou nisi aʻoaʻiga, e masani e ala mai i se faasalaga mamafa. E ono faapogaia foʻi e ē vālea ni faigatā, faalumaina, faamaʻi, ma oo ina feoti ai ae leʻi taitai ona o a latou lava amioga.

I le faasino atili atu i aogā o le poto i upu tatou te tautatala atu ai, ua taʻua e le tupu Isaraelu: “O upu matagofie, o le meli ua sisina ifo ia; e suamalie i le loto, ma le mea e mālōlō ai ivi.” (Faataoto 16:24) E pei lava ona vave faamalieina sē ua galala i le fia taumafa ona o le suamalie o le meli, e faapena foʻi ona faalaeiauina ma faafouina se tasi i upu e logoleleia. E mafai foʻi e le meli ona maua ai le soifua mālōlōina lelei ma tapē ni siama o loo iai i se tasi. E faapena foʻi faaupuga logoleleia; e mālōlōina ai faaleagaga.—Faataoto 24:13, 14.

Ia Faaeteete i ‘⁠se Ala e Foliga Mai e Tonu’

“O i ai le ala ua tonu i le manatu o le tagata; a o lona taunuuga, o ala ia e oti ai.” (Faataoto 16:25) O se lapataʻiga lenei i manatu sesē ma le saʻilia o se ala e teena ai tulafono a le Atua. 



^ (1 Timo. 3:1, 2) E moni foʻi lenei faamatalaga. Afai e fia aapa atu se tasi i le tofi o se ovasia, e naunau o ia i galuega lelei. 2 E tatau i le ovasia ona lē taʻuleagaina, o se tane e toʻatasi lana avā, e pulea lana amio, e mafaufau lelei, e fai mea maopoopo, e talimālō, ma e agavaa e aʻoaʻo atu,



^ (1 Timo. 3:6) e lē o se tane faatoʻā liliu mai i le faatuatua, ina neʻi faafefeteina i le faamaualuga, ma paʻū ai i le faasalaga lea foʻi e oo i le Tiapolo.



^ (Faata. 16:19) E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili.



^ (Tani. 3:1) Na faia e le tupu o Nepukanesa se tupua auro, e ono sefulu kupita le maualuga, ma e ono kupita le lautele. Na ia faatū i le fanua laugatasi o Turu i le itumalo o Papelonia.



^ (Sala. 138:6) Auā e maualuga Ieova, a ua silasila mai o ia i le tagata lotomaulalo; Ae peitaʻi, e silafia mamao mai e ia o lē ua faafefeteina.



^ (Luka 16:15) Ona ia fetalai atu lea iā i latou: “Ua outou taʻuamiotonuina outou lava i luma o tagata, a ua silafia e le Atua o outou loto; auā o le mea e sili ona maualuga i manatu o tagata, o le mea lenā e inosia i le silafaga a le Atua.



^ (Roma 12:16) Ia manatu i isi e pei ona outou manatu ifo iā te outou lava; aua tou te manatu i mea silisili, ae ia taʻitaʻia faatasi ma mea faatauvaa. Aua tou te faafiapopoto.



^ (Faata. 16:20-23) O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu.



^ (2 Timo. 3:14, 15) A o oe, ia e tausisi pea i mea ua e aʻoaʻoina ma na faatalitonu ai oe, auā ua e iloa tagata na aʻoaʻoina oe 15 na e iloa foʻi tusitusiga paia talu ona e laʻitiiti, lea e mafai ona faapotoina ai oe mo le faaolataga e ala i le faatuatua e tusa ai ma Keriso Iesu.



^ (Iako. 1:19) Ia outou iloa lenei mea oʻu uso pele e. Ia faalogologo lelei* tagata uma, ae aua le vave ona tautala, ma aua foʻi le vave ona ita.

I le gagana Eleni, ia “vave ona faalogologo.”


^ (Galu. 18:4) Peitaʻi, o sapati uma, e lauga atu ai o ia i sunako, ma faatalitonu ai tagata Iutaia ma Eleni.



^ (Galu. 19:26) Ua outou vāai ma faalogo foʻi, ua faatalitonuina e Paulo le toʻatele o tagata i Efeso ma toetoe lava o le itumalo atoa o Asia, ma ua ia faaliliuina i latou i se isi talitonuga, ma ua ia faapea mai e lē o ni atua mea ua faia i lima.



^ (1 Kori. 2:4, 5) ma o aʻu upu ma mea na ou talaʻia, e leʻi faia i ni upu atamai e faatosina ai, ae i le faaalia ai o le agaga ma le mana o le Atua, 5 ina ia outou lē faatuatua i le atamai o tagata, ae o le mana o le Atua.



^ (Faata. 16:21) O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai.



^ (Faata. 1:7) O le mataʻu iā Ieova o le amataga lea o le poto. E ʻinoʻino tagata vālea i le atamai ma le aʻoaʻoina.



^ (Faata. 16:22) O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea.



^ (Faata. 16:24) O upu logoleleia o le meli lea, e suamalie i le tagata ma e mālōlō ai ivi.



^ (Faata. 24:13, 14) Loʻu atalii e, ia ʻai i le meli auā e lelei ia; ia iai i lou gutu le meli suamalie. 14 Ia faapea foʻi, ia e iloa le atamai mo lou lava lelei. Afai ua e maua, o le a iai se lumanaʻi manuia, ma e lē mou atu lou faamoemoe.



^ (Faata. 16:25) Ua iai le ala e tonu i le manatu o le tagata, a o lona taunuuga, o ala ia e oti ai.









^ ***g 1/14 itu. 16 Po o E Faia se ‘Faiga‘ai e Lē Aunoa’?***

Po o E Faia se ʻFaigaʻai e Lē Aunoa’?

“O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai.”—Faataoto 15:15.

O LOO faasino atu upu o loo taʻua i le mau i mafaufauga ma faalogona o se tasi. E lē taitai saʻo mafaufauga o se tagata “mafatia,” ma e iʻu atu ai i le “leaga” ma le lotovaivai. E ese mai ai le tagata e “lelei lona loto,” e taumafai e uaʻi atu i mea lelei—o se uiga e faatupuina ai lona olioli, ma ia faia ai se ʻfaigaʻai e lē aunoa.’

E leai se isi o i tatou e sao mai i faafitauli, ma e mafai ona mou atu ai lo tatou fiafia. Peitaʻi, e iai mea e mafai ona tatou faia ina ia faatumauina ai pea lo tatou fiafia e ui i taimi faigatā. Mātau le faamatalaga a le Tusi Paia.

• Aua neʻi lofitūina oe i popolega o le aso e sosoo ai. Na fetalai Iesu Keriso: “O lenei, ia aua neʻi outou popole mo le aso a taeao, auā e iai foʻi popolega o le aso a taeao. Auā e tofu lava le aso ma mea leaga e tutupu ai.”—Mataio 6:34.

• Taumafai e taulaʻi i mea lelei na tutupu i lou olaga. Pe a e lagona le lotovaivai, aiseā e lē tusi ai i lalo mea lelei na tutupu iā te oe ma toe mafaufau i ai? Aua le toe mafaufau i gaoioiga sesē sa faia i le taimi ua tuanaʻi. Ia aʻoaʻo se lesona mai na mea ma tepa taulaʻi i le lumanaʻi. Ia pei o se avetaavale e na ona tepa lava i le faata i autafa o le taavale, ae lē taulaʻi pea i ai. Ia manatua, ʻe faamagaloina e le Atua agasala.’—Salamo 130:4.

• Pe a lofitūina oe i popolega, ia talanoa atu i se tasi e ono mafai ona faalaeiauina oe. Ua faapea mai le Faataoto 12:25, ʻo popolega e faavaivai ai le loto, a o tala lelei e olioli ai le loto.’ Atonu e auala mai na “tala lelei” mai se tauaiga po o se uō maufaatuatuaina, o se tasi e saʻo lana vaaiga i le tulaga o mea, ma “e alofa i taimi uma.”—Faataoto 17:17.

Ua fesoasoani upu atamai mai le Tusi Paia i le toʻatele ina ia maua le fiafia i le olaga, e ui i tulaga faigatā. Tau ina ia fesoasoani foʻi na upu iā te oe.



^ (Faata. 15:15) O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai.



^ (Mata. 6:34) O lenei, ia aua neʻi outou popole mo le aso a taeao, auā e iai foʻi popolega o le aso a taeao. Auā e tofu lava le aso ma mea leaga e tutupu ai.



^ (Sala. 130:4) Auā o oe lava e te faamagaloina agasala, Ina ia matataʻu ai iā te oe.



^ (Faata. 12:25) O popolega i le loto o le tagata e faavaivai ai le loto, a o tala lelei e olioli ai le loto.



^ (Faata. 17:17) O le uō moni e alofa i taimi uma, ma o ia o se uso ua fanau mo taimi o puapuaga.









^ ***w07 5/15 itu. 18-19 “Ona Faamauina ai Lea o Ou Manatunatuga”***

O le alofa o le tagata iā te ia lava e mafai ona fai ai ni faamolemolega e ufiufi ai mea sesē, uiga faalētonu, ma lē iloa ai a tatou mea leaga. E lē mafai ona faasesēina Ieova. O loo ia fuatia loto. O le loto, o ou mafaufauga ma ou faanaunauga. E aafia o tatou loto faafaatusa i mea tatou te mafaufau ai, o tatou faalogona ma uunaʻiga. O o tatou loto e “tofotofoina” e Lē fuatiaina loto, ma na te iloiloina e aunoa ma le faapito. O se gaoioiga poto pe a tatou puipuia o tatou loto.

“Ia E Tuuina Atu iā Ieova o Au Galuega”

O le faia o ni fuafuaga e aofia ai mafaufauga o se gaoioiga o o tatou loto. E iai gaoioiga pe a uma ni manatunatuga. Po o le a taulau ea a tatou taumafaiga? Na faapea mai Solomona: “Ia e tuuina atu iā Ieova o au galuega; ona faamauina ai lea o ou manatunatuga.” (Faataoto 16:3) O le tuuina atu o a tatou galuega iā Ieova, o lona uiga tatou te talitonuina o ia, faalagolago iā te ia, ma mulimuli i lana taʻitaʻiga; ua pei ua faamatuu le tatou avega e amo e Ieova. Na pese le faisalamo: “Ia e tuuina atu lou ala iā Ieova, ma faatuatua iā te ia, ona faia lava lea e ia.”—Salamo 37:5.

Pe afai tatou te mananaʻo e faamauina a tatou galuega po o fuafuaga, e tatau ona saʻo le uunaʻiga ma ōgatusa ma le Afioga a le Atua. E lē gata i lea, e tatau ona tatou tatalo iā Ieova mo le fesoasoani ma lana lagolagosua, ma taumafai e fai le mea e gata mai ai lo tatou mafai i le mulimuli i taʻiala a le Tusi Paia. E tāua tele le ‘⁠tuuina atu iā Ieova o mea tatou te popole vale ai’ pe a tatou fesagaʻi ma faafitauli auā ‘⁠o ia lava na te tausia i tatou.’ ‘⁠E na te lē tuuna e faavavau lē amiotonu ia faagaeetia.’—Salamo 55:22.

Ua Faia Mea Uma e Ieova mo Lona Finagalo

O le ā se isi mea e tupu pe a tuuina atu iā Ieova a tatou galuega? Ua faapea mai le tupu atamai: “Ua faia mea uma e Ieova, e iʻu ai lona lava finagalo.” (Faataoto 16:4a) O lē na foafoaina le vateatea o ia o se Atua o fuafuaga. Pe a tuuina atu a tatou galuega iā Ieova, o le a uigā ai o tatou olaga i galuega lelei e aunoa ma le iʻuvale. O le finagalo lea o Ieova mo le lalolagi ma tagata e faavavau. (Efeso 3:11) Sa ia fuafua ma foafoaina le lalolagi “ina ia ʻainā.” (Isaia 45:18) O lana uluaʻi fuafuaga mo le lalolagi ma tagata e mautinoa o le a faataunuuina. (Kenese 1:28) O se olaga e tuutoina i le Atua moni e toʻatasi e lē gata e faavavau ae uigā.

Ua fai e Ieova “o lē ua amio leaga foʻi mo le aso vale.” (Faataoto 16:4e) Na te leʻi foafoaina le leaga auā “e sao lava lana galuega.” (Teuteronome 32:4) Peitaʻi, ua ia faatagaina le latou soifua pea ma faaauau ona ola seʻia oo i lana taimi atofaina e faaoo mai ai le faasalaga. Mo se faaaʻoaʻoga na fetalai atu Ieova iā Farao o Aikupito: “O le mea lava lea ua ou faatūina ai oe, ina ia ou faaali ai loʻu mana iā te oe, ma ia taʻua loʻu igoa i le lalolagi uma lava.” (Esoto 9:16) O mala e sefulu ma le faaumatiaga o Farao ma lana vaegaʻau i totonu o le Sami Ulaula ua faaalia ai le malosi e lē mafaatusalia o le Atua.

E mafai e Ieova ona faataunuuina ana fuafuaga i se auala e lē o iloa e tagata amioleaga o lana fuafuaga lenā. Na faapea mai le faisalamo: “Auā o le ita tele o tagata e viia ai oe; e te [Ieova] taofia foʻi le toe ita.” (Salamo 76:10) E faatagaina e Ieova ona fili e sauāina ana auauna, i le mea e tatau ai auā le aʻoaʻoina ma le toleniga o i latou. O le ā le mea e sili i nei mea, e tauaveina e le Atua.

E fesoasoani Ieova i ana auauna loto maulalo, ae faapefea i latou e faamaualuga ma loto maaa? Na faapea mai le tupu o Isaraelu: “E inosia e Ieova atoa uma ē ua loto faamaualuga; e tago lea lima i lea lima, a e lē faasaoina i latou.” (Faataoto 16:5) O ē “loto faamaualuga” e faatasitasi mo se felagolagomaʻi ae o le a lē faasaoina i latou mai le faasalaga. O se gaoioiga atamai le ati aʻe o le loto maulalo e tusa lava po o le ā le tele o mea e tatou te iloa, po o agavaa po o faaeaga ua tatou maua.

“O le Mataʻu Foʻi iā Ieova”

Ona o le tino augavale, e fai ai ma tatou faia mea sesē. (Roma 3:23; 5:12) O le ā o le a fesoasoani iā i tatou e ʻalofia ai le faia o ni fuafuaga e ono iai ni āuga lē lelei? Ua faapea mai le Faataoto 16:6: “Ua togiolaina le amiolētonu i le alofa ma le faamaoni; o le mataʻu foʻi iā Ieova, ua ʻalo ese ai tagata i le leaga.” E ui o le alofa ma le faamaoni o Ieova lea e faamagalo ai a tatou agasala, ae o le mataʻu iā te ia o le a tatou ʻalofia ai le faia o agasala. E tāua tele le ō faatasi o le alofa ma le talisapaia o le agaalofa o le Atua, ma ati aʻe le mataʻu ina ia aua le faia se mea e lē fiafia mai ai o ia!

E pāʻia o tatou loto i le mataʻu i le Atua pe a ati aʻe le migao ma le faaaloalo mo le malosi lē mafaatusalia o le Atua. Seʻi mafaufau i lona malosi o loo atagia i ana foafoaga! Na mafai ona fefulifulisaʻi manatunatuga o le tamā matua o Iopu i le tomānatu i foafoaga mataʻina a le Atua. (Iopu 42:1-6) Pe e lē faasaʻoa foʻi o tatou manatu pe a tatou faitau ma manatunatu i feutagaʻiga a Ieova ma ona tagata, lea o loo faamauina i le Tusi Paia? Na pese le faisalamo: “Ō mai ia, ia outou matamata i galuega a le Atua; e mataʻutia ia i mea na na faia i le fanau a tagata.” (Salamo 66:5) Aua neʻi o tatou manatu māmā i le agalelei o Ieova. Ina ua ‘⁠fouvale Isaraelu, ma latou faatigā i lona Agaga Paia; ona liliu ai lea o Ieova ua toʻasā iā i latou, o ia lava na tau ma i latou.’ (Isaia 63:10) I le isi itu “a fiafia Ieova i ala o le tagata, ona faatupuina lea e ia o le leleiga ma ia o ē ita iā te ia.” (Faataoto 16:7) E mataʻina le puipuiga pe a mataʻu iā Ieova!

Na faapea mai le tupu atamai: “E sili ona lelei o se mea itiiti, a o i ai le amiotonu, i mea e tele pe a lē o i ai le tonu.” (Faataoto 16:8) Ua taʻua i le Faataoto 15:16: “E sili ona lelei o se mea itiiti, a o i ai le mataʻu iā Ieova, i le oloa tele, a o i ai le atuatuvale.” E ao ona tatou faaaloalo i le Atua ina ia tatou tumau ai i ala o le amiotonu.

“E Filifilia i le Loto o le Tagata Lona Ala”

Na faia le tagata ma tuuina i ai le filifiliga saʻoloto e filifili ai le mea saʻo ma le sesē. (Teuteronome 30:19, 20) E mafai e tatou loto faafaatusa ona iloiloina nei tulaga ma filifilia na o le tasi pe sili atu foʻi. Na faailoa mai e Solomona o le faia o filifiliga e patino i le tagata lava ia, i lona faapea mai: “E filifili i le loto o le tagata lona ala.” A uma “o Ieova na te faatonuina le mea e ui ai o ia.” (Faataoto 16:9) Ona e mafai e Ieova ona faatonutonu o tatou ala, o se gaoioiga poto la lo tatou saʻili atu i lana fesoasoani ina ia ‘⁠faamauina ai o tatou manatunatuga.’



^ (Faata. 16:3) Ia tuuina atu* iā Ieova au galuega, ona matuā faatumauina ai lea o au fuafuaga.

I le gagana Eperu, “ia faataavalevale au galuega iā Ieova.”


^ (Sala. 37:5) Ia e tuuina atu iā Ieova lou ala, Ma faalagolago atu iā te ia, ona gaoioi lea o ia.



^ (Sala. 55:22) Ia tuuina atu iā Ieova ou popolega uma,* O ia lava e na te tausia oe. E na te lē tuua lava le tagata amiotonu ia tautevateva.

I le gagana Eperu, “Ia lafo atu iā Ieova lau avega.”


^ (Faata. 16:4) Ua saunia mea uma e Ieova mo lona finagalo, e faapea foʻi lē e amioleaga mo le aso leaga.



^ (Efe. 3:11) e tusa ma lona finagalo e faavavau na ia faia lea e fesootaʻi atu iā Keriso Iesu lo tatou Alii,



^ (Isaia 45:18) Auā o le fetalaiga lenei a Ieova, o Lē na foafoaina le lagi, o Ia o le Atua moni, o le Mataisau o Lē na faia le lalolagi, o Ia o Lē na faatumauina, na ia lē foafoaina fua ae na ia faia ina ia ʻainā: “O aʻu o Ieova, e leai se isi.



^ (Kene. 1:28) Ona faamanuia lea o le Atua iā i laʻua ma ua fetalai atu le Atua iā i laʻua: “Ia fanafanau ma ia matuā faatoʻateleina, ia tumu ai le lalolagi ma ia galueaʻiina,* ia pule i iʻa o le sami ma manufelelei o le lagi* ma meaola uma e fetolofi i le laueleele.”

Po o le “faatoʻilaloina.”
O le upu Eperu ua faaliliuina i le “manufelelei” e aofia ai foʻi ma iniseti e fai apaʻau.


^ (Faata. 16:4) Ua saunia mea uma e Ieova mo lona finagalo, e faapea foʻi lē e amioleaga mo le aso leaga.



^ (Teu. 32:4) O le Papa, e atoatoa ona lelei ana gaoioiga, Auā e tonu ona ala uma. O le Atua faamaoni, e lē o iā te ia se faiga lē tonu; E amiotonu ma amio saʻo o ia.



^ (Eso. 9:16) Ae o le mea lenei ua ou tuu ai pea oe ia e ola, ina ia ou faaali atu ai iā te oe loʻu mana, ma faailoa atu loʻu igoa i le lalolagi uma.



^ (Sala. 76:10) Auā o le ita tele o le tagata e faaneeneeina ai oe; O le toe faaaliga foʻi o le ita e fusia ai oe lava.



^ (Faata. 16:5) O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga.



^ (Roma 3:23) Talu ai ua agasala tagata uma lava, ma ua lē ausia le mamalu o le Atua,



^ (Roma 5:12) E pei ona oo mai o le agasala i le lalolagi ona o le tagata e toʻatasi, o le oti foʻi ona o le agasala, ona oo mai ai lea o le oti i tagata uma auā ua agasala uma lava.



^ (Faata. 16:6) E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga.



^ (Iopu 42:1-6) Ona tali atu lea o Iopu iā Ieova, ua faapea atu:  2 “Ua ou iloa e mafai ona e faia mea uma lava, E lē mafai foʻi ona vaoia se mea e te finagalo i ai.  3 ‘O ai lenei ua ia faafenumiaʻia le fautuaga e aunoa ma le poto?’ O lea la, sa ou tautala ae ou te leʻi malamalama Ua ofoofogia tele mea, ua ou lē iloa ai.  4 ‘Faamolemole, ia faafofoga mai seʻi oʻu tautala atu. Ou te fesili atu iā te oe, ona e faailoa mai lea iā te aʻu.’  5 Ua faalogo oʻu taliga e uiga iā te oe, A o lenei ua vaai atu oʻu mata iā te oe.  6 O le mea lea ou te toe faafoʻi mai ai aʻu upu, Ma ua ou salamō i le efuefu ma le lefulefu.”



^ (Sala. 66:5) O outou le nuu e, inā ō mai ia ma vaavaai i galuega a le Atua. E mataʻutia lava mea na ia faia mo le fanau a tagata.



^ (Isaia 63:10) Ae na latou fouvale ma faatigā i lona agaga paia. Ona suia ai lea o ia e fai ma o latou fili; na tau foʻi o ia faasaga iā i latou.



^ (Faata. 16:7) Pe a fiafia Ieova i ala o se tagata, e na te faapogaia le nofo filemu o ia ma ona fili.



^ (Faata. 16:8) E sili le iai o mea itiiti a ua iai le amiotonu nai lo o le tele o oloa ae e leai se faamasinotonu.



^ (Faata. 15:16) E sili le iai o mea itiiti ae o loo mataʻu iā Ieova nai lo o le tele o mea ae o loo iai le fenuminumiaʻi.



^ (Teu. 30:19, 20) Ou te faia le lagi ma le lalolagi ma molimau e faasagatau iā te outou i le asō, ou te tuuina atu le ola ma le oti i ou luma, o le manuia ma le malaia; ma ia e filifili i le ola ina ia e ola ai pea, o oe ma lau fanau, 20 e ala i le alofa iā Ieova lou Atua, e ala i le faalogo i lona siʻufofoga ma pipii atu iā te ia; auā o ia e tuuina mai lou ola ma le tele o ou aso, ina ia e nofo ai i le laueleele lea na tautō ai Ieova i ou augātamā o Aperaamo, o Isaako ma Iakopo e avatu iā i latou.”



^ (Faata. 16:9) E ono manatunatu ma filifili le loto o le tagata i lona ala, a o Ieova lava ia na te faatonutonuina ona laasaga.









^ ***bh itu. 191-192 Ia Tumau i le Alofa o le Atua***


18. Aiseā e ao ai ona tapuaʻi atu iā Ieova faatasi ma Kerisiano moni?

18 E finagalo Ieova tatou te tapuaʻi atu iā te ia faatasi ma Kerisiano moni. O le ala lea ua fai mai ai lana Afioga: “Ia tatou manatunatu foʻi le tasi i le isi ina ia faatupu ai le alofa ma galuega lelei, aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.” (Eperu 10:24, 25) A tatou potopoto ma uso talitonu i sauniga faa-Kerisiano, ua maua ai le avanoa e faaneenee ma tapuaʻi atu ai i lo tatou Atua pele. Tatou te fefaalaeiauaʻi ma fefaamāfanafanaaʻi i na sauniga.

19. E faapefea ona faamalosia fusi o le alofa i le faapotopotoga?

19 A o tatou faatasitasi ma isi tagata tapuaʻi o Ieova, e faamalosia ai le fusi o le alofa ma faiā i le faapotopotoga. E tāua ona tatou taulaʻi atu i uiga lelei o isi, e pei foʻi ona silasila mai Ieova i o tatou uiga lelei. Aua e te manatu e ao ona lelei atoatoa mea e fai e ou uso talitonu. Ia manatua, e eseese uma lo tatou matutua faaleagaga, ma o i tatou uma lava e fai mea sesē. (Faitau le Kolose 3:13.) Ia faauō atu i tagata e alolofa moni lava iā Ieova, ona mafai lea ona e tuputupu aʻe faaleagaga. Ioe, o le tapuaʻi iā Ieova faatasi ai ma ou uso ma tuafāfine faaleagaga, o le a fesoasoani e te tumau ai i le alofa o le Atua. O le ā le taui a Ieova mo tagata e tapuaʻi faamaoni iā te ia ma tumau i lona alofa?





^ pala. 18 (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^ pala. 19 (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.









^ ***sn pese 117 E Tatau Ona A‘oa‘oina i Tatou***

Pese 117

E Tatau Ona Aʻoaʻoina i Tatou

(Isaia 50:4; 54:13)

1. Inā ō mai ia ma le olioli,

Aʻoaʻo e uiga iā Ieova.

Mo ē galala mo upu moni.

Ua saunia aʻoaʻoga.

2. Aua le lafoaʻia tatou sauniga,

E aʻoaʻoina ai tatou.

O le agaga, ma tatou uso,

E faamalosi ai i tatou.

3. Maʻeu le fiafia i pese o viiga!

Mai i ē ua aʻoaʻoina,

Seʻi o tatou auaufaatasi!

Tumau pea ma tagata o Ieova!

(Tagaʻi foʻi i le Epe. 10:24, 25; Faaa. 22:17.)



^ (Isaia 50:4) Ua foaʻi mai iā te aʻu e le Alii Pule Silisili Ese o Ieova le laulaufaiva o ē ua aʻoaʻoina, ina ia ou iloa le tala e fai atu i lē ua vaivai. E na te fafagu iā te aʻu i lea taeao ma lea taeao; e na te fafagu iā te aʻu ina ia faalogo oʻu taliga e pei o ē ua aʻoaʻoina.



^ (Isaia 54:13) E aʻoaʻoina e Ieova lau fanau uma, ma e matuā tele lava le filemu o lau fanau.



^ (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.



^ (Faaa. 22:17) Ua fai mai pea le agaga ma le tamaʻitaʻi faaipoipo: “Inā sau ia!” Ia fai atu foʻi so o se tasi e faalogo: “Inā sau ia!” Ia sau foʻi so o se tasi e fia inu; ma o so o se tasi e manaʻo i ai, ia ave fua le vai o le ola.









^ ***kr itu. 19-23 Ua Faavaeina le Malo i le Lagi***


Maelega i le Talaʻiga

23. Na faapefea ona faamanino mai i le Watch Tower le tatau i le ʻaufaauuina ona talaʻia atu le upu moni?

23 Na aʻoaʻo atu e Tagata Aʻoga o le Tusi Paia e tatau i le ʻaufaauuina ona talaʻia le upu moni. I le 1885, na taʻua ai i le Watch Tower e faapea: “Ia manatua o sui uma o le ʻaufaauuina na faauuina e talaʻi (Isa. 61:1), ma valaauina mo le faiva.” Na aumai i le lomiga i le 1888 le timaʻiga lenei: ʻUa manino lo tatou tofiga. Pe a tatou faatalalē ma faia faamolemolega, o i tatou o auauna paiē, ma e tatou te lē agavaa e tusa ma le tulaga maualuga ua valaauina ai i tatou.’

24, 25. (a) E faapefea ona iloa e leʻi tau ina faalaeiauina e Russell ma ana aumea isi e auai i le talaʻiga? (e) Na faapefea ona faamatala e se tasi o colporteur le galuega talaʻi i aso ae e leʻi tele ni taavale?

24 E leʻi tau ina faalaeiau e Russell ma ana aumea isi ina ia auai i le talaʻiga. Peitaʻi, na amata foʻi ona latou lomia le sāvali Bible Students’ Tracts, lea na taʻua mulimuli ane o le Old Theology Quarterly. Na tufa fua e tagata faitau o le Watch Tower lenei sāvali i tagata lautele.

Ia tatou fesili ifo: ʻPo o avea le galuega talaʻi ma taulaʻiga autū o loʻu olaga?’



25 O i latou na tuutoina atu lo latou taimi i le auaunaga faataimi atoa, na taʻua o colporteur (paeonia sauatoa), ma na aofia ai Charles Capen lea na taʻua i le amataga. Na ia faapea mai: ʻNa ou faaaogāina faafanua mai le United States Government Geological Survey, ina ia mafai ai ona iloa vaega uma o le oganuu i Pennsylvania. I nisi taimi, pe a mavae se malaga i aso e tolu i nuu maotua e aoina mai ota mo lomiga eseese o le tusi Studies in the Scriptures, ona faaaogā lea o se taavale solofanua e tufa ai na lomiga. E masani ona ou moe i pō i mea e iai le ʻaufaifaatoʻaga ma lafumanu. O na aso, e leʻi tele ni taavale.’

26. (a) Aiseā na tatau ai ona auai tagata o le Atua i le galuega talaʻi, ina ia sauniunia ai i latou mo le pulega a Keriso? (e) O ā fesili e tatau ona tatou fesili ifo ai?

26 O na taumafaiga na manaʻomia ai le lototele ma le maelega. Pe na mafai ona sauniunia Kerisiano moni mo le pulega a Keriso, pe ana latou lē iloa le tāua o le talaʻiga? E mautinoa e leai. O lenā galuega o se tasi o vala mataʻina o le faatasi mai o Keriso. (Mata. 24:14) E tatau ona avea lenā galuega faasaoola ma taulaʻiga autū o olaga o tagata o le Atua. Ia tatou fesili ifo: ʻPo o avea le galuega talaʻi ma taulaʻiga autū o loʻu olaga? Po o oʻu faia ni faataulaga ina ia faia ai soʻu sao atoatoa i lenei galuega?’

Ua Faavaeina le Malo o le Atua!

27, 28. (a) O le ā na vaaia e Ioane? (e) Na faapefea ona tali atu Satani ma ana temoni ina ua faavaeina le Malo?

27 O le 1914 o se tausaga iloga. E pei ona taʻua i le amataga, e leai se tagata na vaai i mea mataʻina na tutupu i le lagi. Peitaʻi, na vaaia e Ioane se vaaiga na faamatala mai ai ni mea faafaatusa. Seʻi mafaufau i le vala lenei: Ua vaaia e Ioane “se faailoga mataʻina” i le lagi. Ua maʻitaga le “fafine” a le Atua, po o le faalapotopotoga o foafoaga agaga i le lagi, ma fanau mai ai se tamatane. Ua faailoa mai, o lenei tamaitiiti faafaatusa ua toe o se aga ona ʻpule lea i nuu uma i le tootoo uʻamea.’ Ae ina ua mavae lona fanau mai, ona ʻfaafuaseʻi lea ona aveina aʻe o ia i le Atua ma lona nofoālii.’ Ua faapea mai se alaga leotele mai i le lagi: “Ua iai nei le faaolataga, ma le mana, ma le malo o lo tatou Atua, ma le pule a lona Keriso.”—Faaa. 12:1, 5, 10.

28 E mautinoa na vaaia e Ioane le faavaeina o le Malo faa-Mesia. Peitaʻi, e iai nisi e leʻi fiafia i lenā mea mataʻina. Na siitaua Satani ma ana temoni i agelu faamaoni sa i lalo o le taʻitaʻiga a Mikaele, po o Keriso. O le ā le iʻuga? “Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.”—Faaa. 12:7, 9.

29, 30. Ina ua māeʻa ona faavaeina le Malo, na faapefea ona suia le tulaga o mea (a) i le lalolagi? (e) i le lagi?

29 A o leʻi taitai oo i le 1914, na faailoa mai e Tagata Aʻoga o le Tusi Paia o lenā tausaga iloga e amata ai puapuaga. Atonu e leʻi mafaufauina e Tagata Aʻoga o le Tusi Paia, e saʻo aʻiaʻi le manatu sa latou talitonu i ai. Ae e pei ona taʻua i le vaaiga na iloa e Ioane, ua toe o se aga ona iai lea o se aafiaga tele a Satani i le fanau a tagata. Ua faapea mai le Faaaliga 12:12: “Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.” O le 1914 na gāpā ai le Taua Muamua a le Lalolagi, ma amata ai ona vaaia i le lalolagi le faataunuuina o le faailoga o le faatasi mai o Keriso i lona mana tautupu. Na amata ai i lenā tausaga “aso e gata ai” o lenei faiga o mea.—2 Timo. 3:1.

30 Na olioli le lagi auā ua tuliesea e faavavau Satani ma ana temoni. Na taʻua e Ioane: “O le mea lea ia olioli ai le lagi ma outou o loo nonofo ai!” (Faaa. 12:12) Ua māeʻa ona faamamāina le lagi ma ua avea foʻi Iesu ma Tupu. O lea, na amata loa ona fesoasoani mai le Malo i tagata o le Atua i le lalolagi. O le ā le gaoioiga na sosoo ai? E pei ona taʻua i le amataga, na muamua gaoioi Iesu “le avefeʻau o le feagaiga” e faamamā tagata o le Atua. O le ā le uiga o lenā mea?

Le Taimi o le Tofotofoga

31. O le ā na valoia e Malaki e faatatau i le vaitaimi o le faamamāina, ma na faapefea ona faataunuuina lenā valoaga? (Tagaʻi foʻi i le faaopoopoga.)

31 Na muaʻi taʻua e Malaki e lē faigofie le galuega faamamā. Ua faapea mai le Malaki 3:2: “A o ai sē e na te lavā tatali le aso o lona afio mai, o ai foʻi sē e tū atu pe a faaali mai o ia? Auā e tusa o ia ma le afi a lē e tunu auro, e pei foʻi o le fasimoli a le tagata tā ofu.” Maʻeu le moni o na upu! I le 1914, na amata ai ona fesagaʻia e tagata o le Atua tofotofoga ma taimi faigatā. Na faafalepuipuiina ma fesagaʻia e le toʻatele Tagata Aʻoga o le Tusi Paia le tele o sauāga, ina ua gāpā le Taua Muamua a le Lalolagi.*

32. O ā fevesiaʻiga na aafia ai tagata o le Atua ina ua mavae le 1916?

32 Na iai foʻi fevesiaʻiga i totonu o le faalapotopotoga. Na faateʻia le toʻatele o tagata o le Atua ina ua maliu le uso o Russell i le 1916, i le 64 o ona tausaga. O lona maliu na iloa ai sa vaai maualuga tagata iā te ia, ma e pei ua tapuaʻi iā te ia ona o galuega sa ia faia. Peitaʻi, e leʻi manaʻo le uso o Russell e viiviia pe tapuaʻi atu tagata iā te ia. Sa manatu le toʻatele ua lē mafai ona toe faailoa mai le upu moni ina ua maliu o ia, ma e latou te leʻi faia ni taumafaiga e agaʻigaʻi ai i luma. O na uiga faaalia sa saosaolaumea i le aliaʻe mai o le fulitua i le upu moni, lea na fevaevaeaʻi ai le faalapotopotoga.

33. Na faapefea ona tofotofoina tagata o le Atua ona o le lē taunuu o mea sa faatalitalia?

33 O le isi tofotofoga, o le lē taunuu lea o mea sa faatalitalia. Sa taʻua i le Watch Tower, o le 1914 e faaiʻuina ai Taimi o Nuu Ese. Peitaʻi, e leʻi malamalama atoatoa uso i le mea e tupu i lenā tausaga. (Luka 21:24) Sa latou mafaufau o le 1914 e aveina aʻe ai e Keriso le vasega faauuina o le tamaʻitaʻi faaipoipo, e latou te pule faatasi i le lagi. Peitaʻi, e leʻi taunuu lenā mea. I le taufaaiʻuiʻuga o le 1917, na faasilasila mai ai i le Watch Tower e māeʻa le 40 tausaga o le seleselega i le amataga o le 1918. Peitaʻi e leʻi faamutaina ai le talaʻiga i lenā tausaga, ae na agaʻigaʻi pea i luma. Na taʻua i le mekasini atonu ua māeʻa le galuega o le seleselega, ae toe o le aoaoina o saito o loo totoe. E ui i lea, na lē fiafia nisi ma lē toe auauna ai iā Ieova.

34. (a) O le ā le tofotofoga faigatā na aliaʻe i le 1918? (e) Aiseā na manatu ai lotu ua faapea mai o Kerisiano ua “feoti” tagata o le Atua?

34 Na tulaʻi mai se tofotofoga faigatā i le 1918. Na faafalepuipui nisi o uso maufaatuatuaina e toʻafitu ma le uso o J. F. Rutherford, lea na suitulaga i le uso o Russell e taʻimua i tagata o le Atua. Na faafalepuipuiina ma le lē tonu i latou i se vaitaimi umi i le falepuipui a le malo i Atlanta i Georgia, i le Iunaite Setete. Sa foliga mai ua taofia le galuega talaʻi mo sina taimi, ma sa fiafia ai taʻitaʻi o lotu ua faapea mai o Kerisiano. Sa latou manatu a faafalepuipuiina “taʻitaʻi,” tapunia le ofisa ulu i Brooklyn, ma taofia le galuega talaʻi i Amerika ma Europa, ona foliga mai lea ua “feoti” Tagata Aʻoga o le Tusi Paia faasoesa, ma lē toe avea o se faamataʻuga iā i latou. (Faaa. 11:3, 7-10) Pagā le sesē o lenā manatu!





^ pala. 23 (Isaia 61:1) Ua i oʻu luga le agaga o le Alii Pule Silisili Ese o Ieova, auā ua faauuina aʻu e Ieova e folafola atu le tala lelei i ē e agamalu. Ua ia auina atu aʻu e fusifusi i ē ua loto momomo, e folafola atu le saʻolotoga i ē ua ave faapagota ma le matuā faapupulaina o mata o pagota;



^ pala. 26 (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^ pala. 27 (Faaa. 12:1) Ona iloa ai lea i le lagi o se faailoga mataʻina, o se fafine ua pulupulu i le lā, ua i lalo ifo o ona vae le masina, ma ua i lona ulu se palealii o fetu e sefulu lua,



^ pala. 27 (Faaa. 12:5) Ua fanau e ia se tama tama, o lē e pule* i nuu uma i le tootoo uʻamea. Ona faafuaseʻi ai lea ona aveina aʻe o lana tama i le Atua ma lona nofoālii.

I le gagana Eleni, “e leoleoina.”


^ pala. 27 (Faaa. 12:10) Ona ou faalogo lea i le leotele mai i le lagi, ua faapea mai: “Ua iai nei le faaolataga, ma le mana, ma le malo o lo tatou Atua, ma le pule a lona Keriso, auā ua lafo ifo i lalo o lē na molia o tatou uso, o lē na molia i latou i luma o lo tatou Atua i le ao ma le pō!



^ pala. 28 (Faaa. 12:7) Ona tau ai lea o le taua i le lagi: O Mikaele ma ana agelu ua tau ma le tarako, ua tau foʻi le tarako ma ana agelu ma i latou,



^ pala. 28 (Faaa. 12:9) Ona lafo ifo lea o le tarako tele, o le uluaʻi gata lea, ua igoa foʻi i le Tiapolo ma Satani, o lē ua faasesēina le lalolagi atoa; ua lafo ifo o ia i le lalolagi, ua lafo ifo foʻi ana agelu faatasi ma ia.



^ pala. 29 (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^ pala. 29 (2 Timo. 3:1) Ia iloa lenei mea, o aso e gata ai e oo mai ai aso e sili ona faigatā.



^ pala. 30 (Faaa. 12:12) O le mea lea ia olioli ai le lagi ma outou o loo nonofo ai! Oi talofa i le laueleele ma le sami, auā ua alu ifo iā te outou le Tiapolo ua lotoa tele, auā ua na iloa ua puupuu lona taimi.”



^ pala. 31 (Mala. 3:2) “A o ai sē e na te lavā tatali le aso o lona afio mai, o ai foʻi sē e tū atu pe a faaali mai o ia? Auā e tusa o ia ma le afi a lē e tunu auro,* e pei foʻi o le fasimoli a le tagata tā ofu.

O le faaupuga i le gagana Eperu e faasino atu i isi metala (uʻamea) ae e lē na o auro na faamamāina ai.


^ pala. 33 (Luka 21:24) e paʻuʻū i latou i le pelu, ma taʻitaʻiina faapagota i nuu uma; e solia foʻi Ierusalema e nuu ese seʻia faataunuuina taimi atofaina o nuu ese.



^ pala. 34 (Faaa. 11:3) Ou te aauina atu aʻu molimau e toʻalua e faia valoaga i aso e afe lua selau ono sefulu, ma e oofu i ʻie talatala.”



^ pala. 34 (Faaa. 11:7-10) Pe a uma la laʻua talaʻiga, ona siitaua mai lea iā i laʻua o le manufeʻai ua alu aʻe mai i le tō, ua faatoʻilaloina ma fasiotia ai i laʻua. 8 E taatitia foʻi o la tino oti i ala tetele o le aai tele, lea e taʻua faafaatusa o Sotoma ma Aikupito, o i inā na tutuʻia ai foʻi i luga o le laau* lo laʻua Alii. 9 E vaavaai atu foʻi tagata, ma ituaiga, ma gagana, ma atunuu, i o la tino oti mo aso e tolu ma le ʻafa, ma latou te lē tuuina foʻi o o la tino oti i le tuugamau. 10 E olioli foʻi ē o nonofo i le lalolagi ona o i laʻua, ma e fiafia i latou lava, e latou te feaveaʻi meaalofa auā na faatigāina e nei perofeta e toʻalua i latou o loo nonofo i le lalolagi.

Tagaʻi i le Faaopoopoga e 10.






^ pala. 31 Iā Setema i le 1920, na lomia ai i le Golden Age (ua taʻua i le taimi lenei o le Ala Mai!) se mataupu faapitoa na faamatala auʻiliʻili ai sauāga ogaoga na tutupu i Kanata, Egelani, Siamani ma le Iunaite Setete i le taimi o le taua. Peitaʻi, e leʻi tele ni sauāga faapena i tausaga a o leʻi oo i le Taua Muamua a le Lalolagi.









^ ***sn pese 102 Usu le Pese o le Malo!***

Pese 102

Usu le Pese o le Malo!

(Salamo 98:1)

1. O lenei pese, o le manumalo;

E viia ai Lē e silisili.

E maua ai le faamoemoe.

Tatou pepese; ma olioli:

(Tali)

2. Faailoa le Malo e le pese.

Pulea e Iesu le lalolagi.

Se nuu fou sa valoiaina.

Suli o le Malo o Keriso.

(Tali)

3. E pese ai ē lotomaulalo.

E manino upu ma le feʻau.

Aʻoaʻo le tele o tagata,

Ma latou ō e valaaulia:

(TALI)

ʻTapuaʻi iā Ieova.

Nofo Tupu lona Alo.

Aʻoaʻo le pese o le Malo;

Ma ia viia ai Lona suafa.’

(Tagaʻi foʻi i le Sala. 95:6; 1 Pete. 2:9, 10; Faaa. 12:10.)



^ (Sala. 98:1) Ia outou pepese atu iā Ieova i le pese fou, Auā e ofoofogia mea na ia faia. O lona aao taumatau, o lona lava aao paia, ua ia faia ai le faaolataga.



^ (Sala. 95:6) Ō mai ia, seʻi o tatou tapuaʻi ma ifo atu; Ia tatou tootutuli atu i luma o Ieova o Lē na faia i tatou.



^ (1 Pete. 2:9, 10) A o outou o “se vaega ua filifilia, o ositaulaga ua avea ma tupu, o le nuu paia, o tagata ua faapitoa mo le Atua, ina ia outou faalauiloa atu uiga silisili ona lelei” o lē na valaauina outou mai i le pōuliuli i lona malamalama ofoofogia. 10 Auā e leʻi avea muamua outou ma nuu, a ua avea nei outou ma nuu o le Atua; o ē e leʻi maua le alofa mutimutivale, a ua outou maua nei le alofa mutimutivale.



^ (Faaa. 12:10) Ona ou faalogo lea i le leotele mai i le lagi, ua faapea mai: “Ua iai nei le faaolataga, ma le mana, ma le malo o lo tatou Atua, ma le pule a lona Keriso, auā ua lafo ifo i lalo o lē na molia o tatou uso, o lē na molia i latou i luma o lo tatou Atua i le ao ma le pō!















^ (Faata. 12:1-16:33) O lē e naunau i mea ua aʻoaʻoina, e naunau foʻi i le poto, a o lē e ʻinoʻino i le aʻoaʻiga, e lē mafaufau o ia. 2 O le tagata lelei e na te maua le finagalo malie o Ieova, ae e na te taʻuleagaina le tagata e manatunatu i mea leaga. 3 E leai se tagata e faatumauina ona o le amioleaga; ae o le a lē maluelue le aa o tagata amiotonu. 4 O le avā lelei o le pale lea i lana tane,* ae o le avā e faia amioga lē talafeagai, e pala ai ivi o le tane. 5 O manatu o tagata amiotonu ua tonu lava ia; o le taʻitaʻiga a tagata amioleaga e pepelo ia. 6 O upu a tagata amioleaga o loo lamalama e faamasaa i le toto, a o gutu o tagata amio saʻo e laveaʻiina ai i latou. 7 E faaumatia tagata amioleaga ma e lē toe iai, ae o fale o ē e amiotonu, o le a tumau pea. 8 E viiviia le tagata ona e faautauta lona gutu, a o lē e faapiʻopiʻo lona loto, e inosia o ia. 9 E sili le tagata e manatu faatauvaa i ai, ae e iai lana auauna, nai lo o le tagata e faamamaluina o ia lava, ae e leai sana meaʻai. 10 E tausia faapelepele e le tagata amiotonu le ola o lana manu lata, a o le tausiga a le tagata amioleaga, o le sauā lea. 11 O le tagata e galueaʻiina lona laueleele, e maʻona o ia i meaʻai, a o lē ua saʻili i mea e lē aogā, ua leai sona mafaufau. 12 O lē ua amioleaga ua manaʻo i mea ua maua e tagata amioleaga; a o le aa o tagata amiotonu e fua mai lea. 13 E maileia le tagata amioleaga i mea sesē a ona laugutu, a o le tagata amiotonu e sao o ia mai i le puapuaga. 14 E malie le tagata i mea lelei i le fua o lona gutu, ma o galuega a lima o le tagata e toe foʻi mai iā te ia. 15 Ua saʻo i le manatu o le tagata valea lona lava ala, a o lē e faalogo i fautuaga e atamai lava o ia. 16 O le tagata valea, e na te faailoa mea e tigā ai i lea lava aso, a o le tagata e iai le utaga mamao e na te ufiufi i le māsiasi. 17 O lē e tautala i le faamaoni, e taʻu atu mea ua tonu, a o le molimau pepelo, e taʻu atu tala sesē. 18 O le tagata e tautala lē mafaufau, ua pei o le tutuʻi o le pelu, a o le laulaufaiva o ē e atamamai, e mālōlō ai. 19 O le a matuā faatumauina e faavavau laugutu faamaoni, a o le laulaufaiva pepelo, e iai mo sina sekone. 20 Ua iai le taufaasesē i loto o ē e faufau e fai togafiti leaga, ae e olioli i latou ua fautuaina le filemu. 21 E lē oo se mea leaga i le tagata amiotonu, a o ē e amioleaga e faafaupuʻe iā i latou mala. 22 O laugutu pepelo e inosia e Ieova, ae e fiafia o ia iā i latou e gaoioi ma le faamaoni. 23 O le tagata e iai le utaga mamao, e na te ufiufi lona poto, a o le loto o ē ua vālea ua faalauaʻitele atu lo latou valea. 24 O lima o ē e tōʻaaga o le a pule, a o le lima o lē e paiē e iʻu ina avea ma pologa. 25 O popolega i le loto o le tagata e faavaivai ai le loto, a o tala lelei e olioli ai le loto. 26 O le tagata amiotonu e na te iloilo lona lava siʻomaga, a o le ala o tagata amioleaga e māfua ai ona feoaʻi solo i latou.   27 O le paiē e na te lē tulia ni manu mo meaʻai, a o le tagata toʻaga, o le oloa tāua lea a le tamāloa. 28 Ua iai le ola i le ala o le amiotonu, ma e leai se oti i lea ala. 
13 E atamai le atalii pe a ia maua le aʻoaʻiga mai i lona tamā, a o lē e tauemu e musu e faalogo i aʻoaʻiga malolosi. 2 E ʻai le tagata i mea lelei i le fua o lona gutu, ae o le sauā o le manaʻo lea o i latou o ē e lē faamaoni. 3 O lē e na te leoleo i lona gutu ua ia tausi i lona ola. O lē e faamaga ona laugutu, e iʻu ina malaia o ia. 4 E manaʻonaʻo le tagata paiē ae e leai se mea iā te ia. Peitaʻi o i latou e galulue malosi e tino lelei i latou. 5 E ʻinoʻino tagata amiotonu i le upu pepelo, a o tagata amioleaga e latou te fai mea e mamā ai ma faamāsiasi ai i latou lava. 6 E leoleoina e le amiotonu lē ua lē ponā lona ala, ae e faaleagaina e le amioleaga le tagata agasala. 7 E iai le tagata e faatagā mauʻoa ae e leai lava sana mea; e iai foʻi le tagata ua faatagā mativa ae e tele ana mea tāua. 8 O le togiola mo le tagata mauʻoa o ana ʻoa ia, a o lē e tau leai ni ana mea e leʻi faalogo o ia i se aʻoaʻiga malosi. 9 E aumai e le malamalama o ē e amiotonu le olioli iā i latou; ae o le a tineia le molī o ē e amioleaga. 10 O le faamaualuga e na o le femisaaʻi e tupu ai, ae e iai le atamai iā i latou o ē e soālaupule faatasi. 11 E faaitiitia ʻoa na maua i se auala faigofie,* a o lē na te aoaoina mea i ona lima o le a faateleina ana mea. 12 O le faamoemoe ua tuai ona taunuu e maʻi ai le loto, a o le manaʻo ua taunuu, o le laau o le ola lea. 13 O lē ua ʻinoʻino i lana upu, e aveese mai iā te ia le mea na ia faamau ai le aitalafu; a o lē e mataʻu i le poloaʻiga e tauia o ia. 14 O le tulafono a lē ua atamai o le puna lea o le ola, ina ia liliuese mai ai se tasi i mailei o le oti. 15 O le tele o le tofā mamao e talileleia ai, a o le ala o ē e lē faamaoni e lutia i faafitauli. 16 O i latou uma e iai le utaga mamao e taʻitasi ma gaoioi ma le poto, a o lē ua valea o le a ia faasalalau atu lona faavalevalea. 17 O le avefeʻau leaga e aumaia na o mea leaga, a o le avefeʻau faamaoni e mālōlō ai. 18 O lē e tuulafoaʻiina mea ua aʻoaʻoina* e oo i ai le mativa ma le faalumaina, a o lē e tausi i le aʻoaʻiga e faamamaluina o ia. 19 O le manaʻo ua faataunuuina e fiafia ai le loto; a o se mea inosia i ē e vālea le liliuese mai i le leaga. 20 O lē e savali ma tagata atamamai, e atamai ai o ia, a o lē e faifaimea faatasi ma tagata vālea, e leaga ai lava o ia. 21 O tagata agasala e tuliloaina e mala, a o ē e amiotonu o le a tauia i latou i mea lelei. 22 O le tagata e lelei o le a ia tuuina se tofi i fanau a lana fanau, a o le tamaoaiga o le tagata agasala, ua teuina lea mo lē e amiotonu. 23 O le fanua ua galueaʻiina a ē e matitiva e fua mai ai le tele o meaʻai, a ua iai le tagata ua soloiesea ona o le leai o se faamasinotonu. 24 O le tagata ua taofia lana laau* ua ʻinoʻino i lona atalii, a o lē e alofa i lona atalii ua vaavaai lelei iā te ia e tusa ma aʻoaʻiga. 25 E ʻai le tagata amiotonu ma maʻona ai o ia, ae e momole manava o ē e amioleaga. 
14 Ua atiaʻe e le fafine atamai lona fale, a o le fafine valea ua ia lepeti i lalo lona fale i ona lava lima. 2 E mataʻu iā Ieova le tagata e savali i lana amio saʻo, a o le tagata e faapiʻopiʻo ona ala e ʻinoʻino iā te Ia. 3 E i le gutu o le tagata valea le tootoo o le faasausili, a o laugutu o tagata atamamai e leoleoina ai i latou. 4 A leai ni povi, ua mamā le fale povi, ae e tele le fuata e maua ona o le malosi o le povi poʻa. 5 O le molimau moni o le tagata lea e lē pepelo, a o le molimau pepelo e faia tala pepelo. 6 Ua saʻili e le tagata tauemu le atamai, a ua leai se mea; a e faigofie le poto i le tagata malamalama. 7 Ia alu ese mai i luma o le tagata valea, auā e te mautinoa e lē tautala lona laugutu e tusa ma le poto. 8 O le atamai o le tagata e iai le utaga mamao, o le malamalama lea i lona ala, a o le faavalevalea o tagata vālea, o le ʻolegia lea. 9 E tauemu i latou e vālea i mea sesē e ui e nofosala ai i latou, a o ē e amio saʻo e lotogatasi i latou. 10 Ua lagona e le tagata le faanoanoa o lona lava loto, ma e lē aiā foʻi se isi tagata i le olioli o lona loto. 11 E faatamaʻia fale o tagata amioleaga, a o tagata amio saʻo e faateleina o latou faleʻie. 12 Ua iai le ala e tonu i le manatu o le tagata, a o lona taunuuga o ala ia e oti ai. 13 E ui ina ʻataʻata ae e ono tigā le loto; ma e iʻu le olioli i le faanoanoa. 14 O lē ua leai sona faatuatua i lona loto, e faamalieina o ia i iʻuga o ona ala, a o le tagata lelei e faamalieina i iʻuga o ana feutagaʻiga. 15 E faatuatua le tagata ua leai se poto masani i upu uma, a o le tagata e iai le utaga mamao, e na te iloilo lelei ona laasaga. 16 E mataʻu le tagata atamai ma liliuese mai i le leaga, a o le tagata valea e matuā ita ma soona mautinoa. 17 O lē e vave ona ita e na te faia mea valea, a o le tagata e mafaufau lelei e inosia o ia. 18 O ē ua leai se poto masani e faaalia uiga faavalevalea, a o ē e iai le utaga mamao, e faapaleina i le poto. 19 E ifo tagata leaga i luma o tagata lelei, e ifo foʻi tagata leaga i faitotoʻa o le tagata amiotonu. 20 O lē ua itiiti ana mea e inosia o ia e lona uso a tagata, a o le tagata mauʻoa e toʻatele ana uō. 21 E agasala lē e ʻinoʻino i lona uso a tagata, a o lē e faaalia le agalelei i ē ua puapuagatia e fiafia o ia. 22 Pe e lē o feofeoaʻi solo i latou o ē e fafauina mea leaga? Ae ua iai le alofa faamaoni ma le faia o mea ua saʻo e i latou ua fuafuaina mea lelei. 23 E iai le itu lelei e maua mai i ituaiga o galuega uma, ae e na o upu o laugutu e iʻu ai i le mativa. 24 O le pale o ē e atamamai, o a latou ʻoa ia; a o le valea a ē e valelea, o le valea lava lea. 25 O le molimau moni e laveaʻiina ola, a o le molimau pepelo e tautala o ia i mea pepelo. 26 O lē e mataʻu iā Ieova e iai le faatuatuaga malosi, ma e malu ai ona atalii. 27 O le mataʻu iā Ieova o le puna o le ola, ina ia liliuese mai i mailei o le oti. 28 E mamalu se tupu pe a iai tagata e toʻatele, ae a leai ni tagata e faaleagaina ai se pule aloaʻia. 29 O lē e telegese lona ita e tele lona faautaga loloto, a o lē e lē lava le onosaʻi e faaalia lona valea. 30 O le loto e toʻafilemu o le ola lea o le tino o le tagata, a o le lotoleaga e pala ai ivi. 31 O lē ua ave faagaoi mea a tagata lē taualoa, ua ia faalumaina Lē na faia o ia, a o lē e faaalia le agalelei i lē e mativa, ua ia faamamaluina o Ia. 32 E faatoʻilaloina lē e leaga ona o lana amioleaga, a o le tagata amiotonu e malu o ia i lona faamaoni. 33 E tumau le atamai i le loto o le tagata malamalama, a o mea ua i totonu o ē e vālea ua faailoaina atu. 34 O le amiotonu e faaeaina ai se nuu, a o le agasala o se mea e māsiasi ai atunuu. 35 E fiafia le tupu i le auauna e gaoioi ma le tofā mamao, a o lē e faia mea matagā e toʻasā i ai o ia. 
15 O le tali filemu e liliueseina ai le ita, a o le upu faatigā e tupu ai le ita. 2 O laulaufaiva o ē e atamamai e faia mea lelei ma le poto, a o gutu o ē e vālea e puna mai ai le valea. 3 O loo i mea uma lava fofoga o Ieova, o loo silasila pea i ē e amioleaga ma ē e amiolelei. 4 O le laulaufaiva e pulea lelei, o le laau o le ola lea, a o le laulaufaiva faapiʻopiʻo e momomo ai le agaga. 5 O le tagata valea e lē amanaʻia le aʻoaʻo atu a lona tamā, a o lē e usiusitaʻi i le aʻoaʻiga, e iā te ia le utaga mamao. 6 Ua tele oloa i le fale o lē e amiotonu, a o fua o le tagata leaga ua aumai ai mala. 7 E faasalalau solo e laugutu o tagata atamamai le poto, a o tagata vālea e lē faapena o latou loto. 8 E inosia e Ieova le taulaga a ē e amioleaga, a o le tatalo a ē e amio saʻo e fiafia i ai o ia. 9 O le ala o le tagata amioleaga o se mea lea e inosia e Ieova, a o le tagata na te tuliloaina le amiotonu e alofa i ai o ia. 10 E leaga le aʻoaʻiga i lē ua tuua le ala; o so o se tasi e ʻinoʻino i le aʻoaʻiga e oti o ia. 11 Ua i luma o Ieova le Tuugamau* ma le nofoaga o le faaumatiaga. E lē sili ea ona faapea o loto o le fanau a tagata! 12 E lē alofa o lē e tauemu i lē e aʻoaʻi atu iā te ia. E lē alu atu foʻi o ia i ē e atamamai. 13 E iai se āuga lelei o le lotofiafia i foliga o le tagata, a o le lototigā e momomo ai le agaga. 14 O le loto o lē ua malamalama e saʻili i le poto, a o le gutu o le tagata valea e naunau i le valea. 15 O aso uma o lē ua mafatia e leaga; a o lē ua lelei lona loto, e fai e lē aunoa lana faigaʻai. 16 E sili le iai o mea itiiti ae o loo mataʻu iā Ieova nai lo o le tele o mea ae o loo iai le fenuminumiaʻi. 17 E sili le iai o se ipu fualaau faisua ae o loo iai le alofa, nai lo o le povi poʻa peti ae o loo iai le ʻinoʻino. 18 O le tamāloa ua matuā ita e na te faatupuina vevesi, a o lē e telegese lona ita e na te faafilemuina misa. 19 O le ala o le tagata paiē e pei o le pā laau tuitui, a o le ala o tagata amio saʻo, o le ala tele lamolemole lea. 20 O le atalii atamai e faafiafia i lona tamā, a o le tagata valea e ʻinoʻino i lona tinā. 21 O le valea, o le mea lea e olioli ai lē ua leai sona mafaufau, a o le tagata ua iai le faautaga loloto, e mulimuli pea o ia i le auala saʻo. 22 E faalēaogāina fuafuaga pe a lē iai ni talanoaga i mataupu faalilolilo, a o le toʻatele o le ʻaufaufautua e taunuu ai mea. 23 E olioli le tagata i le tali atu a lona gutu, ae e maʻeu le matagofie o le upu e fai i le taimi talafeagai! 24 O le ala o le ola e alu aʻe i lē ua gaoioi ma le tofā mamao, ina ia puipui o ia mai i le alu ifo i le Tuugamau. 25 E lepetia i lalo e Ieova le fale o ē e fiasili, a o le fafine ua oti lana tane e na te toe faasaʻo lona tuaoi. 26 E inosia e Ieova faufauga a ē e amioleaga, a e mamā upu logolelei. 27 O le tagata e maua polofiti i faiga lē saʻo, ua ia aumaia mala i lona lava aiga, a o lē e ʻinoʻino i meaalofa e ola pea o ia. 28 O le loto o lē e amiotonu e mafaufau loloto ina ia tali atu, a o gutu o ē e amioleaga e puna mai ai mea leaga. 29 E mamao Ieova mai i ē e amioleaga, ae faafofoga o ia i le tatalo a ē e amiotonu. 30 O le malamalama o mata e faafiafia ai le loto; o se tala ua lelei e lololo ai ponaivi. 31 O le taliga e faalogo i le aʻoaʻiga e ola ai, e mau faatasi ma tagata atamamai. 32 O so o se tasi e teena le aʻoaʻiga e ʻinoʻino i lona lava ola, a o lē e faalogo i le aʻoaʻiga ua ia maua le loto ua poto. 33 O le mataʻu iā Ieova o le aʻoaʻoina lea e atamai ai, e muamua foʻi le faamaulalo i le faamamaluina. 
16 E faavasega e le tagata manatu o lona loto, a o le tali o le laulaufaiva e mai iā Ieova. 2 O ala uma o le tagata e lelei i lona lava manatu, a o Ieova e na te fuatia loto.* 3 Ia tuuina atu* iā Ieova au galuega, ona matuā faatumauina ai lea o au fuafuaga. 4 Ua saunia mea uma e Ieova mo lona finagalo, e faapea foʻi lē e amioleaga mo le aso leaga. 5 O le loto mimita o tagata, o se mea lea e inosia e Ieova. E tago atu le lima i le lima, ae e lē sao se tasi mai i le faasalaga. 6 E togisalaina mea sesē i le alofa faamaoni ma le mea moni, ma o le mataʻu iā Ieova e liliuese ai se tasi mai i le leaga. 7 Pe a fiafia Ieova i ala o se tagata, e na te faapogaia le nofo filemu o ia ma ona fili. 8 E sili le iai o mea itiiti a ua iai le amiotonu nai lo o le tele o oloa ae e leai se faamasinotonu. 9 E ono manatunatu ma filifili le loto o le tagata i lona ala, a o Ieova lava ia na te faatonutonuina ona laasaga. 10 E ao ona iai faaiʻuga mai i le Atua i laugutu o le tupu; e lē tautala faapiʻopiʻo foʻi lona fofoga i le faamasinoga. 11 O le fua ma le fua faatautau tonu e iā Ieova ia; o maa uma e fua ai mea i le ato, o lana galuega lea. 12 E inosia e tupu le faia o mea leaga, auā e matuā faatumauina le nofoālii i le amiotonu. 13 E fiafia le tupu mamalu i laugutu amiotonu; e alofa o ia i lē e tautala i mea saʻo. 14 O le toʻasā o le tupu o avefeʻau o le oti lea, a o le tagata atamai e na te faafilemuina. 15 O loo iai le ola i le malamalama o fofoga o le tupu, ma o lona lotomalie ua pei o le ao o le timu i le taimi e totogo ai mea. 16 Maʻeu le sili o le mauaina o le atamai nai lo o le auro! E ao foʻi ona filifilia le mauaina o le malamalama nai lo o le siliva. 17 O le ala tele o ē e amio saʻo o le liliuese lea mai i le leaga. O lē na te leoleoina lona ala na te tausia lona ola. 18 E muamua le faamaualuga i le paʻū, e muamua foʻi le agaga faualuga i le tautevateva. 19 E sili le agaga faamaulalo faatasi ma tagata agamalu, nai lo o le vaevaeina o le vete faatasi ma ē e fiasili. 20 O lē e faaalia le tofā mamao i se mataupu, e maua e ia le mea lelei, o lē foʻi e faatuatua iā Ieova, e fiafia o ia. 21 O lē e atamai lona loto e taʻua o lē ua malamalama, a o lē e suamalie ona laugutu, e faatauanauina ai. 22 O le puna o le ola, o le tofā mamao lea i lē ua ia mauaina; ma o le aʻoaʻiga o ē e vālea o le valea lava lea. 23 O le loto o le tagata atamai e māfua ai ona faaalia e lona gutu le tofā mamao, ma e faatauanau foʻi ona laugutu. 24 O upu logoleleia o le meli lea, e suamalie i le tagata ma e mālōlō ai ivi. 25 Ua iai le ala e tonu i le manatu o le tagata, a o lona taunuuga, o ala ia e oti ai. 26 O le tagata e galue mamafa, ua galue mamafa o ia mo ia lava, auā ua uunaʻia malosi o ia e lona gutu. 27 O le tagata ulavale e na te lagaina mea leaga, ma ua i ona laugutu upu e peiseaʻī o le afi mumū. 28 O le tagata faufau leaga e na te faatupuina maseiga, ma le tagata e fai tala taufaaleaga e na te talepeina faauōga. 29 O le tamāloa faasauā e na te faasesēina lona tuaoi, ma māfua ai ona alu le tuaoi i se ala e lē lelei. 30 Ua ia faaivi ona mata ina ia fafau ni faufauga leaga. Ua ū ona laugutu ma faataunuu ai ana faiga leaga. 31 O le ulusinā o le pale matagofie lea pe a iai i le ala o le amiotonu. 32 E sili o lē e faagesegese lona ita nai lo o le toa, e sili foʻi o lē e na te pulea lona loto, nai lo o lē na te faatoʻilaloina se aai. 33 Ua faia le vili i luga o vae, a o faaiʻuga uma o lea mea e mai iā Ieova lea.

I le gagana Eperu, “o lē e ona o ia.”
Atonu e ala i faiga lē faamaoni.
Tagaʻi i le faamatalaga pito i lalo o le Fat 1:2.
E faaataina mai e le “laau” faasaʻoga ma le faia foʻi o faasalaga. 
Po o “Seoli.” Tagaʻi i le Faaopoopoga e 6.
I le gagana Eperu, “e na te fuatia agaga.”
I le gagana Eperu, “ia faataavalevale au galuega iā Ieova.”





^ ***le itu. 5 O Ai na Foafoaina Oe?***

 4 Na faia e Ieova mea ola i se taimi umi lava a o lei faia le tagata.—Kenese 1:25

5 Sa faia foi e Ieova se tamaloa sa igoa i a Atamu ma lana avā sa igoa i a Eva.—Kenese 1:27

Sa tuu e le Atua i laua i se faatoaga matagofie, po o le parataiso. Sa na faia e na o le tasi le avā mo Atamu. Sa tatau i le tamaloa ona faatasi ma lana avā e tasi.—Kenese 2:8, 21, 22, 24

6 O le tagata o se tagata ola (soul).—Kenese 2:7

7 O manu o ni mea ola (souls).—Kenese 1:24



^ (Kene. 1:25) Ona faia lea e le Atua o manu ʻaivao o le laueleele e taʻitasi e tusa ma lona ituaiga, o manu lalata e taʻitasi e tusa ma lona ituaiga, ma meaola uma e fetolofi i le laueleele e taʻitasi e tusa ma lona ituaiga. Ua silasila atu i ai le Atua, ua lelei.



^ (Kene. 1:27) Ona faia lea e le Atua o le tagata i lona faatusa, ua ia faia o ia i le faatusa o le Atua; ua ia faia i laʻua o le tane ma le fafine.



^ (Kene. 2:8) Ua totōina foʻi e Ieova le Atua le faatoʻaga i Etena i le itu i sasaʻe, ona ia tuu ai lea i inā o le tagata na ia faia.



^ (Kene. 2:21, 22) Ona faamoegase lea e Ieova le Atua o le tagata, ma a o moe, na ia aveese ai se tasi o ona ivi ʻasoʻaso, ma ia toe faasoo ane le aano i le itu na aveese ai. 22 Ona faia lea e Ieova le Atua o le fafine mai i le ivi ʻasoʻaso na ia aveesea mai i le tamāloa, ma aumaia o ia i le tamāloa.



^ (Kene. 2:24) O le māfuaaga lea e tuua ai e le tane lona tamā ma lona tinā, ma nonofo faatasi ma lana avā, ona avea ai lea o i laʻua ma tino e tasi.



^ (Kene. 2:7) Ona faia lea e Ieova le Atua o le tagata mai i le efuefu o le eleele, ma feula i ona pogaʻiisu le mānava ola, ona avea ai lea o le tagata ma tagata ola.



^ (Kene. 1:24) Ua fetalai ane le Atua: “Ia tutupu mai i le laueleele, o meaola e tusa ma o latou ituaiga, o manu lalata, ma meaola fetolofi, ma manu ʻaivao o le laueleele e taʻitasi e tusa ma lona ituaiga.” Ua faapea lava ona fai.


















^ (Faata. 17:1-21:31) E sili le iai o se fasi falaoa ua magumagu a o iai le filemu, nai lo o le fale ua tumu i manu ua fasia a ua iai le femisaaʻi. 2 E pule le auauna ua faaalia le tofā mamao i le atalii e faia mea e mā ai, ma o le a iai lana vaega o le tofi faatasi ma le ʻauuso. 3 E tunu ma faamamā le siliva i le ulo, o le auro i le ogaumu, a o Ieova e na te suʻesuʻeina loto. 4 O le tagata fai mea leaga e uaʻi atu i laugutu faatigā. O le tagata pepelo e tuu atu lona taliga i le laulaufaiva ua faatupuina faafitauli. 5 O le tagata ua tauemu i lē ua itiiti ana mea ua ia faalumaina Lē na faia o ia. E lē sao mai i le faasalaga le tagata e fiafia pe a oo le mala i se tasi. 6 O le pale o toeaina o atalii o a latou fanau, ma o le matagofie o le fanau o o latou tamā ia. 7 E lē talafeagai le laugutu amiotonu i so o se tasi e leai se mafaufau. E sili atu la ona lē talafeagai le laugutu pepelo mo se tamālii! 8 O le meaalofa e pei o se maa tāua e faamalieina ai lē ua iai. O mea uma e faasaga i ai o ia e manuia ai. 9 Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga. 10 E sili ona aafia i aʻoaʻiga malosi lē ua iai le malamalama, nai lo o tā e selau i se tagata valea. 11 Ua na o le fouvale e saʻilia e le tagata leaga, ma e lē alofa mutimutivale le avefeʻau ua auina atu e faasala o ia. 12 E sili pe a fetaiaʻi se tamāloa ma se pea ua mamate lana fanau, nai lo o le fetaiaʻi ma se tasi ua valea i lona faavalevalea. 13 O se tasi e taui atu le lelei i le leaga, e lē teʻa ese le leaga mai i lona aiga. 14 O le amataga o finauga e pei o le tatalaina o le vai e se tasi; o lea ia e tuua lea mea a o leʻi tetele le misa. 15 O lē e faapea mai e amiotonu le tagata amioleaga ma o se tasi e faapea mai foʻi e amioleaga lē ua amiotonu, e inosia i laʻua uma e Ieova. 16 Aiseā e maua ai i le lima o le tagata valea le tau e maua ai le atamai, ae e leai se uunaʻiga lelei o lona loto?* 17 O le uō moni e alofa i taimi uma, ma o ia o se uso ua fanau mo taimi o puapuaga. 18 O le tamāloa e lē lava lona malamalama e lūlū lima ma se tasi tagata, ma faamaonia ai se aitalafu i luma o lana uō. 19 O lē e manaʻo i le solitulafono ua manaʻo foʻi i le misa. O lē ua faamaualugaina lona faitotoʻa ua saʻili e ia le malaia. 20 O lē e faapiʻopiʻo lona loto e lē maua e ia se mea lelei, ma o lē e faagutugutulua lona laulaufaiva e paʻū i le malaia. 21 O se tamā e na te fanaua se tamaitiiti valea, o se mea e faanoanoa ai o ia; e lē iai foʻi se fiafia i le tamā o se tamaitiiti e leai sona mafaufau. 22 O le loto e fiafia e aogā auā e mālōlō ai, a o le loto e momomo e mamago ai ivi. 23 E talia e le tagata amioleaga se foaʻi e faia i se auala faaalatua mai i le fatafata o se tasi, ina ia suia ai ala o se faamasinoga. 24 Ua iai le atamai i luma o lē ua malamalama, a o mata o lē e valea, ua i le tuluʻiga o le lalolagi. 25 O le atalii valea o le faatigā lea i lona tamā, ma e oona foʻi i lē na fanaua o ia. 26 E lē gata i lea, e lē lelei le tuuina atu o le sala i lē ua amiotonu. E feteenaʻi le fasia o tamālii ma le mea ua tonu. 27 O lē ua pulea ana upu ua iā te ia le poto, a o le tagata ua iai le faautaga loloto ua toʻafilemu lona loto. 28 E oo i le tagata ua valea pe a lē tautala, e manatu i ai ua atamai o ia; o se tasi e pupuni ona laugutu, e manatu foʻi i ai ua iai le malamalama. 
18 O lē e na te faaesea o ia lava, e saʻili o ia i lona lava faanaunauga; o le a tetee o ia i le atamai aogā uma. 2 E lē fiafia le tagata valea i le faautaga loloto, seʻi vaganā ua faaali mai le mea o loo i lona loto. 3 A sau le tagata amioleaga, e sau ai foʻi ma le ʻinoʻino; a ua ō faatasi le māsiasi ma le faalumaina. 4 O upu o le gutu o le tagata o vai loloto ia. O le vaieli o le atamai, o le vai tele lea e puna mai ai. 5 E lē lelei le faaalia o le faaʻauʻau i le tagata leaga, po o le liliuese o le faamasinotonu mai i le tagata amiotonu. 6 E aafia laugutu o le tagata valea i misa, ma e valaau atu foʻi lona gutu i tā. 7 O le gutu o le tagata valea e faaleagaina ai o ia, ma o ona laugutu e maileia ai lona ola. 8 O upu a le tagata faitala taufaaleaga e pei o mea e folo patatō, ma e ō ifo i vaega pito i totonu o le manava. 9 O le tagata foʻi e faaalia le paiē i lana galuega, o ia o le uso o lē e faataugā mea. 10 O le suafa o Ieova o le ʻolo malosi lea. E sola atu i ai o lē e amiotonu ma maua ai le puipuiga. 11 O le oloa tāua a lē e mauʻoa o lona aai malosi lea, ua pei o se pā malupuipuia i lona lava manatu. 12 E muamua le lotofefete o le tagata i le paʻū, e muamua foʻi le lotomaulalo i le mamalu. 13 Pe a tali atu se tasi i se mataupu ae e leʻi faalogo i ai, o lona lava valea lea ma le faamāina. 14 E mafai e le agaga o le tagata ona onosaia lona maʻi; ae o ai e mafai ona lavātia le agaga ua momomo? 15 O le loto o le tagata malamalama e na te maua le poto, a o taliga o ē e atamamai e saʻili i le poto. 16 O le meaalofa a se tagata e faalautele ai avanoa mo ia, e taʻitaʻiina ai o ia i luma o tagata maualuluga. 17 O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia. 18 E faatoʻafilemuina finauga i le faia o le vili, ma e tuueseeseina ai le tagata malosi mai i le isi tagata malosi. 19 O le uso ua agaleagaina e sili ona faigatā o ia nai lo o se aai malosi; ma e iai maseiga e pei o pou faalava o faitotoʻa o se ʻolo. 20 O le fua o le gutu o le tagata e maʻona ai lona manava; e maʻona foʻi o ia i fua o ona laugutu. 21 O le ola ma le oti o loo i le malosi o le laulaufaiva, o lē e naunau i ai e ʻai o ia i lona fua. 22 Po ua maua ea e se tasi se avā lelei? Ua maua e ia le mea lelei, ua maua foʻi e ia le finagalo malie o Ieova. 23 E ʻaiʻoi atu le tagata ua itiiti ana mea, a o lē ua mauʻoa e tali malosi mai o ia. 24 E iai uō e toe lavea le tasi i le isi, ae e iai foʻi le uō e sili ona alofa faamaoni nai lo o le uso. 
19 E sili le tagata e itiiti ana mea ae e savali ma le faamaoni, nai lo o le tagata e faapiʻopiʻo ona laugutu, ma le tagata e valea. 2 E lē lelei foʻi le tagata e aunoa ma le poto, ma e agasala le tagata e televave ona vae. 3 O le valea o le tagata e lē tonu ai lona ala, ma ua matuā ita ai lona loto iā Ieova. 4 O le tamaoaiga e tele ai uō, a o le tagata e lē taualoa e faaesea o ia mai i lana uō. 5 E lē saʻoloto le molimau pepelo mai i le faasalaga, ma e lē sao lē e faitala pepelo. 6 E toʻatele e latou te faamalie le loto o se tamālii, ma o tagata uma lava e uō ma le tagata e fai meaalofa. 7 O uso uma o le tagata e itiiti ana mea ua ʻinoʻino iā te ia. E sili atu la ona taumamao ana uō mamae mai iā te ia! Ua ia tuliloa iā i latou ma ana tala; a ua leai se isi o i latou. 8 O lē ua maua le loto ua poto, ua alofa o ia iā te ia lava. O lē ua leoleoina le faautaga loloto, e na te maua mea lelei. 9 E lē saʻoloto le molimau pepelo mai i le faasalaga, ma e fano lē e faitala pepelo. 10 E lē talafeagai se olaga maumea i le tagata valea. E matuā lē talafeagai lava foʻi ona pule le auauna i perenise! 11 O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga. 12 O le toʻasā o le tupu e pei o le tagi a le leona poʻa taanoa, a o lona talileleia e pei o le sau i luga o le mutia. 13 O le atalii valea, e māfua ai faafitauli i lona tamā, ma le faamisa a le avā e pei o le taualuga ua tutulu, e tuliese ai se tasi. 14 O le tofi mai i tamā, o le fale ma le tamaoaiga, a o le avā e faautauta e mai iā Ieova lea. 15 O le paiē e māfua ai le moegase, ma e fia ʻai le tagata paiē. 16 O le tagata e na te tausia poloaʻiga, ua ia tausia lona ola; o lē e faatalalē i ona ala, o le a fasiotia o ia. 17 O lē e faaalia le agalelei i lē e lē taualoa, ua nonō atu iā Ieova, ma o le a toe tauia o ia e Ia e tusa ma ana gaoioiga. 18 Ia aʻoaʻi lou atalii manū o iai se faamoemoe; ma aua e te naunau ia oo le oti iā te ia. 19 O lē e ita tele e totogi e ia le sala; auā afai e te laveaʻi iā te ia, e te saga faia pea lenā mea. 20 Ia faalogo i le fautuaga ma talia le aʻoaʻiga, ina ia e atamai ai i aso o i luma. 21 E tele fuafuaga i le loto o le tagata, a o le finagalo o Ieova e tumau pea. 22 O le mea manaia ua i le tagata, o lona alofa faamaoni lea; ma e sili atu o lē e itiiti ana mea nai lo o le tagata pepelo. 23 O le mataʻu iā Ieova e iʻu lea i le ola, ma e faamalieina le tagata i le pō atoa; o le a lē oo i se tasi ni mea leaga. 24 Ua natia e le tagata paiē lona lima i le ipu faaofuofu ua iai meaʻai; ua lē mafai ona ia toe faafoʻi i lona gutu. 25 E ao ona e tā i lē e tauemu, ina ia iai i lē ua leai se poto masani le utaga mamao; ma e ao ona aʻoaʻi atu i lē ua malamalama, ina ia iloa ai e ia le poto. 26 O lē e sauā i lona tamā ma tuliese lona tinā, o le atalii lea e na te faia mea e mā ai ma taʻuvalea ai. 27 Loʻu atalii e, afai e te lē toe faalogo i le aʻoaʻo atu, e te alu ese mai i upu o le poto. 28 O le molimau ulavale e faifai i le faamasinotonu, ma o gutu o ē e amioleaga e folo mea e faatigā ai. 29 Ua saunia faamasinoga mo ē e tauemu, ma tā i papatua o tagata vālea. 
20 O le uaina o le faatauemu lea, o le ʻava malosi o le pisapisaō lea, ma e lē atamamai i latou o ē e faasesēina ai. 2 O le mataʻutia o se tupu e pei o le tagi a le leona poʻa taanoa. O lē e māfua ai ona toʻasā le tupu iā te ia, ua agasala o ia iā te ia lava. 3 O se mea mamalu i se tagata le taumamao mai i le misa, a o ē e vālea e vave ona aafia ai. 4 O le tagata paiē e na te lē suatia le fanua ona o le tau mālūlū; e ʻaisi o ia i le taimi o le seleselega, ae e lē maua se mea. 5 O manatunatuga i le loto o le tagata, o vai loloto ia, a o le tagata e iai le faautaga loloto, e na te utufia mai ai. 6 O le toʻatele o tagata e taʻitoʻatasi ma talaʻi lona lava alofa faamaoni, a o ai sē e na te iloa se tagata faamaoni? 7 E savali ma le faamaoni le tagata amiotonu. E fiafia lana fanau pe a mavae atu o ia. 8 E afio le tupu i lona nofoālii e faia faamasinoga, e na te faataapeapeina mea leaga uma i ona fofoga. 9 O ai e mafai ona faapea ane: “Ua ou faamamāina loʻu loto; ua ou mamā mai i laʻu agasala”? 10 E lua fua eseese e fua ai mea ma fua eseese e lua o le efa, o nei mea e lua o mea ia e inosia e Ieova. 11 E mafai ona iloa le tama i lana amio pe e lelei ma tonu ana mea e fai. 12 O taliga e faalogo ai ma mata e vaai ai, o Ieova lava ia na faia ia mea uma e lua. 13 Aua e te naunau tele i le moe, neʻi e mativa ai. Ia pupula ou mata; ma ia e maʻona i le meaʻai. 14 Ua faapea mai le tagata faatau, “E leaga, e leaga lenei mea!” ma alu ese ai o ia. Ona ia mitamita ai lea e uiga iā te ia lava. 15 Ua iai auro, ua iai foʻi le tele o maa tāua;* a o laugutu e iai le poto, o ipu tāua ia. 16 Ia talia se ofu pe afai ua faamaonia e se tasi le aitalafu o sē e lē masani ai; ma ia ave se mea e faamau ai le aitalafu a se tasi ona o lana faiā ma se fafine ese. 17 E manaia i le tagata le tofo o le meaʻai e maua i se ala pepelo, ae e mulimuli ane o le a tumu lona gutu i ʻiliʻili. 18 Ua matuā faatumauina fuafuaga ona o fautuaga lelei, ma ia faia pea lau taua e ala i taʻitaʻiga atamai. 19 O lē e fealualuaʻi solo ma fai tala taufaaleaga e na te faaalia mataupu faalilolilo; o lē foʻi e tautala soo ona laugutu aua e te faifaimea faatasi ma ia. 20 O se tasi e faamalaia i lona tamā ma lona tinā, e tineia lona molī pe a oo mai le pogisa. 21 Ua maua le tofi e ala i le matapeʻapeʻa i le amataga, a o lona lumanaʻi o le a lē faamanuiaina. 22 Aua e te faapea ane: “Ou te taui atu le leaga!” Ia faamoemoe iā Ieova, ona ia faaolaina ai lea o oe. 23 E lua fua eseese e fua ai mea e inosia e Ieova, ma e lē lelei le fua faatautau faaaimamago. 24 E mai iā Ieova laasaga o se tamāloa. Ae e faapefea ona iloa e le tagata lona lava ala? 25 O se mailei pe a valaau vave atu le tagata e faapea, “Ua paia!” ma pe a uma ona faia tautoga ona ia suʻesuʻeina ai lea. 26 O se tupu atamai e na te faataapeapeina tagata amioleaga, ma e na te faataavili se uili i o latou luga. 27 O le mānava o le tagata o le molī lea a Ieova, o loo matuā suʻesuʻe i vaega pito i totonu o le manava. 28 Ua puipuia le tupu e le alofa faamaoni ma le mea moni; ua ia faatumauina lona nofoālii ona o le alofa faamaoni. 29 O le matagofie o tauleleʻa o lo latou malosi lea, ma o le mamalu o toeaiina o lo latou ulusinā lea. 30 O manuʻa ua totoulia ua aveesea ai le leaga; ma o tā foʻi e oo atu i le vaega pito i totonu o le manava. 
21 O le loto o le tupu ua pei o alāvai i le aao o Ieova. Na te liliuina i mea uma ua ia finagalo i ai. 2 O ala uma o le tagata e saʻo i lona lava manatu, a o Ieova e na te fuatia loto. 3 O le faia o le amiotonu ma le faamasinoga, e sili lea iā Ieova nai lo o le taulaga. 4 O mata ua faualuga ma le loto faasausili, o le molī a ē e amioleaga, o le agasala lea. 5 O fuafuaga a le tagata toʻaga e manuia ai o ia, a o i latou e faataalise ona faia mea e iʻu ai i le mativa. 6 O le mauaina o oloa e ala i se laulaufaiva pepelo, o le mānava lea ua mou atu iā i latou o loo saʻili i le oti. 7 O mea leaga a ē e amioleaga e tafiesea ai i latou, auā ua latou mumusu e faia le mea tonu. 8 O le tagata ua liliuese ua faapiʻopiʻo i ona ala; a o le tagata mamā e tonu lana galuega. 9 E sili le nofo i le tulimanu o le taualuga, nai lo o le nonofo faatasi ma se avā faamisa i le fale e tasi. 10 Ua manaʻo le loto o le tagata amioleaga i mea leaga; e lē fiafia o ia i lona tuaoi. 11 O le tuuina atu o le sala i le tagata tauemu, e atamai ai lē ua leai se poto masani; pe a iai foʻi le tofā mamao i le tagata atamai, ona maua ai lea e ia o le poto. 12 E uaʻi atu ma le poto Lē e amiotonu* i le fale o le tagata amioleaga, ma e na te lafotuina o ē e amioleaga ina ia oo ai mala iā i latou. 13 O se tasi na te punitia ona taliga mai i le alaga a le tagata lē taualoa, e valaau atu foʻi o ia ae e lē taliaina. 14 O se meaalofa na fai faalilolilo e fai ifo ai le ita; ma o se foaʻi e faia i se auala faaalatua mai i le fatafata, e fai ifo ai le lotoa. 15 O se mea fiafia i le tagata amiotonu le faia o le mea tonu, a o i latou e faia mea e tigā ai e oo i ai se mea mataʻutia. 16 O le tagata e lafoaʻia le ala o le tofā mamao, o le a mālōlō o ia faatasi ma le faapotopotoga o ē ua oti. 17 E lē tagolima o lē e matuā naunau i mea faafiafia; e lē tamaoaiga foʻi o lē e matuā naunau i le uaina ma le suāuu. 18 E fai le tagata amioleaga ma togiola mo lē e amiotonu; ma e suitulaga le tagata e lē faamaoni i ē ua saʻo a latou amio. 19 E sili le nofo i le toafa nai lo o le nonofo faatasi ma se avā faamisa ma faatigā ulu. 20 O le ʻoa tāua ma le suāuu ua iai i le fale o le tagata atamai, a o le tagata valea o le a ia faataugāina ia mea. 21 O lē e na te tuliloaina le amiotonu ma le alofa faamaoni, e maua e ia le ola, o le amiotonu ma le mamalu. 22 Ua aʻea e le tagata atamai le aai o tagata malolosi, ina ia faatoʻilaloina e ia le malosi o lo latou faatuatuaga. 23 O lē na te pulea lona gutu ma lona laulaufaiva, ua ia leoleoina lona ola mai i puapuaga. 24 O le faamaualuga ma le mimitavale, o le igoa lea o lē ua faaalia le faamaualuga i lona ita. 25 O le manaʻo o le paiē e oti ai o ia, auā ua lē fia galue ona lima. 26 O aso uma ua ia faaalia le naunau tele, a o lē e amiotonu e foaʻi atu e aunoa ma le taofia o se mea. 27 O le taulaga a ē e amioleaga o se mea lea e inosia. E sili atu la ona inosia pe a aumaia e se tasi e amio matagā. 28 O le a faaumatia le molimau pepelo, a o le tagata e iloa faalogo lelei o le a tautala pea o ia e faavavau. 29 O le tagata amioleaga e foliga lē mā, a o le tagata e saʻo lana amio e matuā faatumauina ona ala. 30 E leai se atamai, po o se faautaga loloto, po o se fautuaga e tetee atu iā Ieova. 31 Ua saunia le solofanua mo le aso o le taua, a o le faaolataga o loo iā Ieova lea.

I le gagana Eperu, “ua leai sona loto.”
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
O loo faasino atu iā “Ieova.” 


^ (Faata. 18:14-19:10) E mafai e le agaga o le tagata ona onosaia lona maʻi; ae o ai e mafai ona lavātia le agaga ua momomo? 15 O le loto o le tagata malamalama e na te maua le poto, a o taliga o ē e atamamai e saʻili i le poto. 16 O le meaalofa a se tagata e faalautele ai avanoa mo ia, e taʻitaʻiina ai o ia i luma o tagata maualuluga. 17 O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia. 18 E faatoʻafilemuina finauga i le faia o le vili, ma e tuueseeseina ai le tagata malosi mai i le isi tagata malosi. 19 O le uso ua agaleagaina e sili ona faigatā o ia nai lo o se aai malosi; ma e iai maseiga e pei o pou faalava o faitotoʻa o se ʻolo. 20 O le fua o le gutu o le tagata e maʻona ai lona manava; e maʻona foʻi o ia i fua o ona laugutu. 21 O le ola ma le oti o loo i le malosi o le laulaufaiva, o lē e naunau i ai e ʻai o ia i lona fua. 22 Po ua maua ea e se tasi se avā lelei? Ua maua e ia le mea lelei, ua maua foʻi e ia le finagalo malie o Ieova. 23 E ʻaiʻoi atu le tagata ua itiiti ana mea, a o lē ua mauʻoa e tali malosi mai o ia. 24 E iai uō e toe lavea le tasi i le isi, ae e iai foʻi le uō e sili ona alofa faamaoni nai lo o le uso. 
19 E sili le tagata e itiiti ana mea ae e savali ma le faamaoni, nai lo o le tagata e faapiʻopiʻo ona laugutu, ma le tagata e valea. 2 E lē lelei foʻi le tagata e aunoa ma le poto, ma e agasala le tagata e televave ona vae. 3 O le valea o le tagata e lē tonu ai lona ala, ma ua matuā ita ai lona loto iā Ieova. 4 O le tamaoaiga e tele ai uō, a o le tagata e lē taualoa e faaesea o ia mai i lana uō. 5 E lē saʻoloto le molimau pepelo mai i le faasalaga, ma e lē sao lē e faitala pepelo. 6 E toʻatele e latou te faamalie le loto o se tamālii, ma o tagata uma lava e uō ma le tagata e fai meaalofa. 7 O uso uma o le tagata e itiiti ana mea ua ʻinoʻino iā te ia. E sili atu la ona taumamao ana uō mamae mai iā te ia! Ua ia tuliloa iā i latou ma ana tala; a ua leai se isi o i latou. 8 O lē ua maua le loto ua poto, ua alofa o ia iā te ia lava. O lē ua leoleoina le faautaga loloto, e na te maua mea lelei. 9 E lē saʻoloto le molimau pepelo mai i le faasalaga, ma e fano lē e faitala pepelo. 10 E lē talafeagai se olaga maumea i le tagata valea. E matuā lē talafeagai lava foʻi ona pule le auauna i perenise!






^ ***sn pese 76 O Ieova, le Atua o le Filemu***

Pese 76

O Ieova, le Atua o le Filemu

(Filipi 4:9)

1. O Ieova, o ia

le Atua alofa.

Foaʻi mai se tulaga

Filemu, e lē uma.

Matou te saʻili;

i au fautuaga.

O lou filemu moni,

e matou te fia maua.

2. Le filemu moni,

Ua matou mauaina

Lou alofa ua totō mai,

Ua pei o uaga.

E faataunuu

o la matou tautoga,

Faamanuia mai

a matou taumafaiga.

3. Lou agaga paia

Ua sulugia ai ala.

E puipui matou i lenei

Lalolagi pogisa.

E faafouina

o matou mafaufauga,

Ua e puipuiina

o matou lava loto.

(Tagaʻi foʻi i le Sala. 4:8; Fili. 4:6, 7; 1 Tesa. 5:23.)



^ (Fili. 4:9) O mea foʻi ia ua outou aʻoaʻoina ma talia, ma faalogo, ma vaai mai ai iā te aʻu, ia outou faia na lava mea, ona iā te outou lea o le Atua o le filemu.



^ (Sala. 4:8) Ou te taoto ma ou moe ma le filemu, Auā e na o oe Ieova e, ou te nofo ai ma le saogalemu.



^ (Fili. 4:6, 7) Aua neʻi popole i se mea, ae ia faailoa atu o outou manaʻoga i mea uma lava i le Atua, i le tatalo ma le faatoga, atoa ma le faafetai; 7 ona leoleoina ai lea o o outou loto ma mafaufau i le filemu mai i le Atua, e silisili i mea uma lava e manatu i ai, e ala iā Keriso Iesu.



^ (1 Tesa. 5:23) Tau ina ia faapaia atoatoa outou e le Atua o le filemu. Uso e, tau ina ia faasaoina ma ia lē taʻuleagaina lo outou agaga, o le ola, atoa ma le tino, i le faatasi mai o lo tatou Alii o Iesu Keriso.









^ ***w14 12/1 itu. 12-13 “O le Tofā Mamao o le Tagata, e Faagesegese ai Lona Ita”***


“O le Tofā Mamao o le Tagata, e Faagesegese ai Lona Ita”


Na faamālōlō le faiaʻoga o se ʻautaaalo ona o le lē pulea o lona ita.

O loo faalii se tamaitiiti ona ua lē faia le mea na manaʻo ai.

Na tauupu se tinā ma lana tama, ona e leʻi tapenaina lona potu.




UA TATOU vāai uma lava i se tagata ae ita, ma e iai foʻi taimi e tatou te feita ai. E ui e tatou te iloa o le ita o se uiga e tatau ona ʻalofia, ae o nisi taimi e tatou te manatu ai e iai māfuaaga tatau e ita ai, aemaise pe a faia e se tasi se gaoioiga e lē fetaui. Ua taʻua i se tusi a se faalapotopotoga i Amerika e suʻesuʻeina le mafaufau (American Psychological Association), “o le ita o se uiga faaletagata e masani ai, ma e lelei.”

E ono foliga mai e saʻo lenā manatu, pe a fua i upu a le aposetolo o Paulo. I le iloaina e iai taimi e tatou te feita ai, na faapea mai o ia: “Pe a outou ita, aua neʻi agasala ai, aua neʻi goto le lā o tumau pea lo outou ita.” (Efeso 4:26) Afai o le tulaga lenā, pe e talafeagai la ona faapasae aʻe lou ita, pe e tatau ona pulea?

PE E TATAU ONA E ITA?

Ina ua taʻua e Paulo lenā fautuaga e faatatau i le ita, atonu sa ia manatunatu i upu a le faisalamo: “Pe a outou atuatuvale, aua neʻi agasala ai. Ia outou fai ifo i o outou loto i luga o o outou moega, ma ia fifilemu.” (Salamo 4:4) O le ā le uiga o upu faagaeeina a Paulo? Na ia faamatala atili mai: “Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā, atoa foʻi ma mea leaga uma.” (Efeso 4:31) O loo faalaeiau i inei e Paulo Kerisiano ia ʻalofia le lē puleaina o le ita. Na taʻua atili i le tusi a le American Psychological Association: “Ua iloa mai i se suʻesuʻega, o le faapasae o le ita e atili ai ona ita ma lē fiafia, ma e lē fesoasoani iā te oe . . . e foʻia ai le faafitauli.”

E faapefea ona tatou “tuu” le ita ma ona aafiaga leaga? Na tusi le tupu poto o Isaraelu anamua o Solomona: “O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga.” (Faataoto 19:11) E faapefea i le “tofā mamao o le tagata” ona fesoasoani iā te ia pe a oso aʻe lona ita?

LE AUALA E FAAGESEGESE AI E LE TOFĀ MAMAO LE ITA

O le tofā mamao, o le tomai lea e malamalama lelei ai i se mea o loo tupu, faapea āuga o se gaoioiga. E faapefea ona fesoasoani lenā uiga iā i tatou pe a faatigā mai se isi?

E ono mapuna aʻe lo tatou ita pe a vaaia ni faiga lē tonu. Peitaʻi, pe a lolo atu i o tatou faalogona ma tali atu i se auala sauā, e tatou te ono afāina ai pe aafia ai foʻi isi. E pei o se afi ua sasao aʻe ma mū ai se fale, e faapena foʻi pe a lē pulea lo tatou ita, e faaleagaina ai lo tatou talaaga ma faiā ma isi, aemaise le Atua. Pe a e lagona ua e ita, ia mafaufau lelei i le tulaga ua tulaʻi mai ma le iʻuga e ono oo i ai pe a faapasae atu lou ita. O le malamalama lelei i le mea o loo tupu, o le a fesoasoani e pulea ai o tatou faalogona.

Na sao mai le tupu o Tavita, o le tamā o Solomona, mai le nofosala i le faamasaatoto iā Napalu, ina ua malamalama i le tulaga o loo tupu. Na puipuia e Tavita ma ona tagata lafu mamoe a Napalu i le toafa o Iutaia. Ina ua oo i le taimi e sele ai fulufulu o mamoe, sa talosaga atu Tavita iā Napalu mo ni meaʻai. Ae na tali mai Napalu: “Po ou te avatu ea aʻu meaʻai, o vai, o aano o manu ua fasia mo ē e sele fulufulu o aʻu mamoe, ma foaʻi atu i tagata ou te lē iloa po o fea e latou te ō mai ai?” E ese le tigā o nei faaupuga! Ina ua faalogo Tavita i na faamatalaga, ona ō atu lea ma ana tagata e tusa ma le toʻafā selau, ina ia fasiotia Napalu ma tane uma o lona aiga.—1 Samuelu 25:4-13.

Ina ua faalogo Apikaila le avā a Napalu i le mea na tupu, sa alu atu loa e faafetaui Tavita. Ina ua feiloaʻi ma Tavita ma ana tagata, sa faapaʻū i ona vae ma faapea atu: “Seʻi e faafofoga mai faamolemole i lau teine pologa a o tautala atu iā te oe, ma faafofoga mai i upu a lau teine pologa.” Ona ia faamatala atu lea iā Tavita le valea o Napalu, ma faailoa atu āuga o le a oo i ai pe a ia tauimasui ma faia le faamasaatoto.—1 Samuelu 25:24-31.

O le ā na iloa e Tavita mai i upu a Apikaila, ma ʻalofia ai se faalavelave mataʻutia? Muamua, na iloa ai e Tavita o le natura lava o Napalu e valea, ma lona lua, na iloa ai e Tavita o le a ia nofosala i le toto pe a ia tauimasui. I le pei o Tavita, atonu e iai se taimi e te matuā ita ai lava. O le ā e tatau ona e faia? Na faapea mai se tusitusiga a le Mayo Clinic i le auala e pulea ai le ita: ʻIa faitau sekone e 10 ma mānava tele i totonu.’ Ioe, ia mafaufau lelei po o le ā le pogai o le faafitauli, ma po o ā āuga e ono iʻu iai au gaoioiga. Ia faagesegese pe faateʻa e le tofā mamao lou ita.—1 Samuelu 25:32-35.

E toʻatele tagata ua taulau i le puleaina o lo latou ita. Na faamatala e Sebastian, o se pagota e 23 tausaga i se falepuipui i Polani, ua mafai nei ona ia pulea lona ita ma faalogona lē lelei, e ala i le suʻesuʻeina o le Tusi Paia. Na ia taʻua: “E muamua lava ona ou mafaufau i le faafitauli, ona ou taumafai lea e faatatau fautuaga a le Tusi Paia. Ua ou iloa ai o le Tusi Paia o le tusi taʻiala sili.”

O le mea foʻi lenā sa faia e Setsuo. Na ia faapea mai: “E masani ona ou avaavau i isi i le galuega pe a ou ita. Ae o lea ua ou suʻesuʻeina le Tusi Paia, o lea, nai lo o le avaavau atu, ou te fesili muamua ifo: ʻO ai e sesē? Pe e lē o aʻu le pogai o le faafitauli?’” O le mafaufau i na fesili na faagesegese ai lona ita, ma mafai ai ona pulea ona faalogona lē lelei.

E malolosi faalogona ita, ae e sili atu ai ona malosi aafiaga o fautuaga mai i le Tusi Paia. Pe a faatatau fautuaga atamai o le Tusi Paia ma tatalo mo le fesoasoani a le Atua, o le a mafai foʻi e le tofā mamao ona faagesegese pe pulea lou ita.





^ (Efe. 4:26) Pe a outou ita, aua neʻi agasala ai, aua neʻi goto le lā o tumau pea lo outou ita,



^ (Sala. 4:4) Pe a outou atuatuvale, aua neʻi agasala ai. Ia outou fai ifo i o outou loto i luga o o outou moega, ma ia fifilemu. Selā.



^ (Efe. 4:31) Ia tuu lo outou ita umi, ma le itaitagofie, ma le lotoa, ma le soona ʻeʻē, ma upu masoā, atoa foʻi ma mea leaga uma.



^ (Faata. 19:11) O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga.



^ (1 Samu. 25:4-13) Ua faalogo Tavita mai i le toafa o loo sele e Napalu fulufulu o ana mamoe. 5 Ona aauina atu lea e Tavita o tauleleʻa e toʻasefulu, ua faapea atu Tavita i tauleleʻa: “Inā ō aʻe ia i Karamelu, ma ia outou ō atu iā Napalu, ma fesili atu iā te ia i loʻu igoa, po o faapefea mai o ia. 6 Tou te faapea atu i loʻu uso, ‘Ia e manuia, ia manuia lou aiga, ma ia manuia foʻi mea uma ua iā te oe. 7 O lea ua ou faalogo o loo iā te oe o ē e sele fulufulu o mamoe. Sa faatasi au leoleo mamoe ma i matou. Matou te leʻi faaleagaina i latou, ma e leʻi iai foʻi sa latou mea na leiloa i aso uma na iai i latou i Karamelu. 8 Ia e fesili i ou tauleleʻa, latou te taʻu atu foʻi iā te oe ina ia e manatu mai ai i oʻu tauleleʻa, auā o se aso lelei lea ua latou ō atu ai. Faamolemole, seʻi e foaʻi ane so o se mea o loo i lou lima i au auauna ma lou atalii o Tavita.’” 9 Ua ō atu tauleleʻa o Tavita ma fai atu iā Napalu o na upu uma i le igoa o Tavita, ona latou faatalitali lea. 10 Ona tali mai lea o Napalu i auauna a Tavita e faapea: “O ai Tavita, o ai foʻi le atalii o Iese? E toʻatele auauna i aso nei ua taʻitasi ma sola ese mai i lona matai. 11 Po ou te avatu ea aʻu meaʻai, o vai, o aano o manu ua fasia mo ē e sele fulufulu o aʻu mamoe, ma foaʻi atu i tagata ou te lē iloa po o fea e latou te ō mai ai?” 12 Ona liliu mai lea o tauleleʻa o Tavita ma ua toe foʻi mai, ua latou ō mai ma taʻu mai iā te ia e tusa ma nei upu uma. 13 Ona fai atu loa lea o Tavita i ona tagata: “Ia taʻitasi le tagata ma fusi i lana pelu!” Ona taʻitasi lea o i latou ma fusi i lana pelu, ua fusi foʻi e Tavita lana pelu; ua latou ō atu ma mulimuli atu iā Tavita, e tusa ma le toʻafā selau tagata, ae e toʻalua selau tagata na faamuli i a latou mea.



^ (1 Samu. 25:24-31) Ua ia faapaʻū i ona vae ma faapea mai: “Loʻu alii e, ia i luga iā te aʻu lenei sesē; ma seʻi e faafofoga mai faamolemole i lau teine pologa a o tautala atu iā te oe, ma faafofoga mai i upu a lau teine pologa. 25 Faamolemole, aua neʻi uaʻi atu le loto o loʻu alii i lenei tagata lē aogā o Napalu, auā e faapei o lona igoa, e faapena lava o ia. O Napalu lona igoa, e valea lava o ia. A o aʻu lau teine pologa, ou te leʻi iloa tauleleʻa a loʻu alii na e aauina atu. 26 O lenei loʻu alii e, o loo soifua Ieova, o loo soifua foʻi oe, ua taofia oe e Ieova mai i lou nofosala i le toto, ma e tauimasui atu ai i lou lava lima. O lea, ia pei o Napalu ou fili, ma i latou uma e saʻili e agaleaga i loʻu alii. 27 O lenei foʻi, o le meaalofa lenei ua aumai e lau auauna fafine i loʻu alii, ia avatu i tauleleʻa o loo mulimuli mai i loʻu alii. 28 Faamolemole, ia e faamagalo le solitulafono a lau teine pologa, auā e faia lava e Ieova mo loʻu alii se aiga e tumau, auā na tau e loʻu alii taua a Ieova; e lē maua foʻi se mea leaga iā te oe i ou aso uma. 29 Pe a tulaʻi mai se tagata e tulituliloa iā te oe, ma saʻili ina ia faaumatia lou ola, e puipuia lava e Ieova lou Atua le ola o loʻu alii, e pei ona puipuia e se tasi o mea tāua i se ato; a o le ola o ou fili, e sasau atu e ia e pei o se maa mai i le maatā. 30 Ia faia e Ieova i loʻu alii o mea lelei e tusa ai o mea uma ua ia fetalai mai ai, e na te tofia foʻi oe e avea ma taʻitaʻi o Isaraelu. 31 Loʻu alii e, aiseā e te faia ai le mea e te toe salamō mulimuli ane ai, pe a e sasaa fua le toto o le tagata e lē sala, ma e tauimasui atu ai i lou lava lima? E faia lava e Ieova le mea lelei i loʻu alii, a ia e manatua mai lau teine pologa.”



^ (1 Samu. 25:32-35) Ona fai atu lea o Tavita iā Apikaila: “Faafetai iā Ieova le Atua o Isaraelu, o lē na auina mai oe i le aso nei e faafetaiaʻi iā te aʻu! 33 Faafetai i lou mafaufau lelei, faafetai foʻi iā te oe o lē ua taofia aʻu i lenei aso mai i le nofosala i le toto, ma ou tauimasui atu i loʻu lava lima. 34 O loo soifua Ieova le Atua o Isaraelu, o lē na taofia aʻu mai i le faia o se mea leaga iā te oe, auā pe ana e lē faavavevave e faafetaiaʻi iā te aʻu, e mautinoa lava e leai se tagata o Napalu e totoe o lē e tulaʻi i le aupā, seʻia oo i le taeao.” 35 Ona talia lea e Tavita mai i lona lima o mea na ia aumai iā te ia, ma faapea atu iā te ia: “Inā alu ia ma le filemu i lou fale. Vaai, ua ou faalogo atu i au upu, ma o le a ou mafaufau alofa iā te oe.”









^ ***w11 8/15 itu. 30 Ia Tausisi i le Filemu***

Pe a Talosagaina Lau Fesoasoani

11. O le ā e tatau ona faaeteete i ai se toeaina, pe a fia talanoa atu se Kerisiano iā te ia e uiga i se finauga ma se uso talitonu?

11 Ae faapefea pe a manaʻo se Kerisiano e talanoa atu i se toeaina, e uiga i se faafitauli i le va o ia ma se tauaiga po o se uso talitonu? Ua faapea mai le Faataoto 21:13: “O se tasi na te punitia ona taliga mai i le alaga a le tagata lē taualoa, e valaau atu foʻi o ia ae e lē taliaina.” E mautinoa lava e lē “punitia” e se toeaina ona taliga. Ae peitaʻi, ua lapataʻi mai se isi faataoto: “O lē e muamua faamatala atu lana mataupu faaletulafono, e foliga mai e saʻo o ia, seʻia oo i le taimi e iloilo totoʻa ai e lona fili o ia.” (Faata. 18:17, New English Translation) E tatau i se toeaina ona faalogologo ma le agalelei, ae e manaʻomia foʻi ona faaeteete ia lē lolo atu i le itu a lē o loo lipotia mai le mataupu. Pe a uma ona faalogologo atu i le mataupu, atonu e fesili atu o ia pe faamata na talanoa muamua atu lē ua agaleagaina i lē na agaleaga mai. E ono autalu foʻi e le toeaina laasaga faale-Tusi Paia, ia e mafai ona uia e lē ua agaleagaina, ina ia tausisia ai pea le filemu.

12. Ia taʻu mai ni faaaʻoaʻoga e faaalia ai le lamatiaga o le vave faia o se gaoioiga, pe a uma ona faalogo i se tala.

12 E tolu ni faaaʻoaʻoga faale-Tusi Paia ua faamatilatila mai ai le lamatiaga o le vave faia o se gaoioiga, ae e na o le tasi le itu o le finauga ua faalogo iai. Sa talitonu Potifara i le tala a lona toʻalua e uiga i le taumafai o Iosefa e toso faamalosi o ia. I lona ita e lē faavaea, na tuu ai e Potifara Iosefa i le falepuipui. (Kene. 39:19, 20) Sa talitonu le tupu o Tavita iā Sipa, o lē na faapea atu ua aufaatasi lona matai o Mefiposeta i fili o Tavita. Na vave ona tali atu Tavita: “Faauta! Ua iā te oe mea uma a Mefiposeta.” (2 Samu. 16:4; 19:25-27) Na oo atu le tala i le tupu o Aretaseta e faapea, ua toe fausia e tagata Iutaia pa o Ierusalema, ma o le a latou fouvale i le Emepaea o Peresia. Na talitonu le tupu i lea tala lē saʻo, ma sa ia poloaʻia ia taofia galuega faufale uma i Ierusalema. O le iʻuga, na taofia le galuega a tagata Iutaia sa faia i le malumalu o le Atua. (Esera 4:11-13, 23, 24) E mulimuli ma le atamamai toeaina Kerisiano i le fautuaga a Paulo iā Timoteo, ia ʻalofia le faia o faaiʻuga faavavevave.—Faitau le 1 Timoteo 5:21.

13, 14. (a) O le ā e tāua ona tatou manatua e tusa ai o ni finauga ma isi? (e) O le ā e fesoasoani i toeaina ina ia faia ai ni faaiʻuga saʻo i uso talitonu?

13 E tusa foʻi po ua manino itu uma o se finauga, e tāua ona manatua e faapea, “afai ua manatu se tasi ua ia iloa se mea, e leʻi iloa e ia se mea e pei ona tatau ona ia iloaina.” (1 Kori. 8:2) Po ua tatou iloa faamatalaga uma i le māfuaaga o le finauga? Po o mafai ona tatou malamalama atoatoa i talaaga o tagata uma o loo aafia ai? Afai ua talosagaina toeaina e faia se faamasinoga, maʻeu le tāua mo i latou ona aua neʻi faavaleaina i talapepelo, faiga faatogafiti, po o talafeaveaʻi! E faamasino ma le amiotonu le Faamasino ua tofia e le Atua, o Iesu Keriso. E “lē faamasino e ia e tusa ma mea e vaai i ai ona mata, e lē aʻoaʻi atu foʻi e tusa ma mea e faalogo i ai ona taliga.” (Isa. 11:3, 4) Nai lo lea, o loo taʻitaʻia Iesu i le agaga o Ieova. E faapena foʻi ona maua e toeaina Kerisiano aogā, pe a taʻitaʻia i latou i le agaga paia o le Atua.

14 A o leʻi faia e toeaina ni faaiʻuga i uso talitonu, e ao ona latou tatalo mo le fesoasoani a le agaga o Ieova, ma ia faalagolago i le taʻitaʻiga a le agaga e ala i le saʻili atu i le Afioga a le Atua, ma lomiga a le pologa faamaoni ma le faautauta.—Mata. 24:45.



^ pala. 11 (Faata. 21:13) O se tasi na te punitia ona taliga mai i le alaga a le tagata lē taualoa, e valaau atu foʻi o ia ae e lē taliaina.



^ pala. 11 (Faata. 18:17) O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia.



^ pala. 12 (Kene. 39:19, 20) Ua faalogo le matai o Iosefa i upu a lana avā ua fai atu iā te ia: “E faapea ma faapenei le mea na faia e lau auauna iā te aʻu,” ona matuā ita ai lea o ia. 20 Ona ave lea e le matai o Iosefa o ia ma tuu i le falepuipui, i le mea o loo taofia ai pagota a le tupu, ma ua ia nofo ai pea i le falepuipui.



^ pala. 12 (2 Samu. 16:4) Ona fai atu lea o le tupu iā Sipa: “Faauta! Ua iā te oe mea uma a Mefiposeta.” Ona fai mai lea o Sipa: “Ou te ifo lava iā te oe. Ia e manatu mai iā te aʻu loʻu alii e, le tupu.”



^ pala. 12 (2 Samu. 19:25-27) Ua oo i le aso na alu atu ai o ia i Ierusalema e faafetaiaʻi le tupu, ona fai atu lea o le tupu iā te ia: “Mefiposeta, aiseā na ta lē ō faatasi ai?” 26 Ua fai mai o ia: “Loʻu alii e le tupu, na ʻolegia aʻu e laʻu auauna. Auā ua fai ane lau auauna, ‘Seʻi faanofoa le asini mo aʻu ina ia ou tiʻetiʻe ai, ma ō atu faatasi ma le tupu,’ auā ua pipili lau auauna. 27 Ua ia faaleaga lau auauna i loʻu alii le tupu. A o loʻu alii le tupu, ua pei o se agelu a le Atua moni, o lea, ia e faia e tusa ma lou finagalo.



^ pala. 12 (Esera 4:11-13) o le kopi lenei o le tusi na latou auina atu e faatatau i lenei mataupu: “I le tupu o Aretaseta, o au auauna i matou, o tagata o loo i tala atu o le Vaitafe: O lenei 12 ia silafia e le tupu, o tagata Iutaia mai iā te oe, na ō aʻe i inei iā i matou i Ierusalema. Ua latou fausia le aai fouvale ma leaga, ma ua latou faauma foʻi pā ma toe faaleleia faavae. 13 Ia silafia foʻi e le tupu, afai e toe fausia lenei aai ma faaumaina ona pā, e latou te lē toe totogi atu ni lafoga, po o ni tupe i le malo, po o ni lafoga o auala, ma o le a faaitiitia ai tupe a tupu.



^ pala. 12 (Esera 4:23, 24) O lea, ina ua uma ona faitauina o le kopi o le tusi a le tupu o Aretaseta i luma o Rekuma ma Semesai le tusiupu, ma a latou aumea, ona latou faanatinati atu loa lea i Ierusalema i tagata Iutaia, ma taofia faamalosi i latou. 24 O le taimi lenā na taofia ai loa le galuega o le fale o le Atua sa i Ierusalema; ma na taofia pea seʻia oo i le tausaga lona lua o le nofoaiga a Tariu le tupu o Peresia.



^ pala. 12 (1 Timo. 5:21) Ou te matuā fai atu iā te outou i luma o le Atua ma Keriso Iesu, ma agelu ua filifilia, ina ia tausi i nei mea e aunoa ma le muaʻi faia o se faaiʻuga, ia aua foʻi le faaʻauʻau.



^ pala. 13 (1 Kori. 8:2) Afai ua manatu se tasi ua ia iloa se mea, e leʻi iloa e ia se mea e pei ona tatau ona ia iloaina.



^ pala. 13 (Isaia 11:3, 4) e fiafia o ia i le mataʻu iā Ieova. O le a lē faamasino e ia e tusa ma mea e vaai i ai ona mata, e lē aʻoaʻi atu foʻi e tusa ma mea e faalogo i ai ona taliga. 4 E faamasino e ia ma le amiotonu ē ua faatauvaa, e aʻoaʻi atu foʻi e ia ma le amio saʻo ina ia maua aogā e tagata agamalu o i le lalolagi. O le a taia e ia le lalolagi i le tootoo o lona fofoga; ma o le a faaumatia e ia o ē e amioleaga i afioga* mai i lona fofoga.

I le gagana Eperu, “le agaga o lona fofoga.”


^ pala. 14 (Mata. 24:45) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau?









^ ***w11 8/15 itu. 31 Ia Tausisi i le Filemu***

17. O le ā le vaega e ao ona faia e Kerisiano uma ina ia tausisia ai le filemu?

17 O le tele o finauga e tutupu i le va o uso, e lē aofia ai ni sesē matuiā ia e manaʻomia ai se taulimaga faafaamasinoga. O lea, maʻeu le lelei o le faagalo ma le alofa masei o isi. Ua faapea mai le Afioga a le Atua: “Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.” (Faata. 17:9) O le faatatauina o na upu, o le a fesoasoani iā i tatou e tausisia ai pea le filemu i le faapotopotoga, ma faatumauina se faiā lelei ma Ieova.—Mata. 6:14, 15.



^ pala. 17 (Faata. 17:9) Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga.



^ pala. 17 (Mata. 6:14, 15) “Auā afai tou te faamagaloina mea sesē e fai mai e tagata, ona faamagaloina foʻi lea o outou e lo outou Tamā o i le lagi. 15 Ae afai tou te lē faamagaloina mea sesē e fai mai e tagata, e lē faamagaloina foʻi e lo outou Tamā a outou mea sesē.









^ ***w10 11/15 itu. 6 Talavou e, Ia Ta‘ita‘ia Outou i le Afioga a le Atua***

17. O ā fesili e te fesili ifo ai iā te oe lava pe a filifilia faafiafiaga?

17 Ina ia e faamaoni pea i le Atua pe a na o oe, e tatau ona aʻoaʻoina lou “mafaufau e iloa le mea saʻo ma le mea sesē,” ona “faaaogā” lea e ala i le faia o le mea ua e iloa e saʻo. (Epe. 5:14) O se faaaʻoaʻoga, pe a filifilia musika e faalogologo ai, ata e te matamata ai, po o le polokalame o le Initaneti e te tatalaina, o fesili nei o le a fesoasoani iā te oe e filifili ai i le mea saʻo ae ʻalofia le mea sesē. Fesili ifo iā te oe lava: ‘⁠Po o le a uunaʻia ai aʻu i faamatalaga ma vaaiga mai i nei mea ia ou alofa mutimutivale, pe e uunaʻia ai aʻu e fiafia pe a oo “le mala i se tasi”?’ (Faata. 17:5) ‘⁠Po o le a aogā iā te aʻu e “naunau [ai] i le lelei,” po o le a faafaigatā ai ona ou “ ʻinoʻino i le leaga”?’ (Amo. 5:15) O mea e te faia pe a na o oe, e atagia mai ai mea e sili ona tāua iā te oe.—Luka 6:45.



^ pala. 17 (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ pala. 17 (Faata. 17:5) O le tagata ua tauemu i lē ua itiiti ana mea ua ia faalumaina Lē na faia o ia. E lē sao mai i le faasalaga le tagata e fiafia pe a oo le mala i se tasi.



^ pala. 17 (Amo. 5:15) Ia ʻinoʻino i le leaga ae naunau i le lelei, ma ia outou faatumau le faamasinotonu i le faitotoʻa o le aai. Atonu o le a alofa mai ai Ieova le Atua o ʻau i ē o totoe o Iosefa.’



^ pala. 17 (Luka 6:45) Ua aumaia e le tagata lelei mea lelei mai oloa lelei o loo i lona loto, a ua aumaia e le tagata leaga mea leaga mai i lona oloa leaga; auā o le tele o mea i le loto e tautala mai ai lona gutu.









^ ***w10 11/15 itu. 31 E Tatou te Savavali i lo Tatou Faamaoni!***

15. Aiseā e leaga ai le fiafia pe a oo ni mala i se tasi e ita iā i tatou?

15 E leʻi fiafia le tagata faamaoni o Iopu pe a oo mala i se isi e ita iā te ia. Ua lapataʻi mai se faataoto: “Aua e te olioli pe a paʻū lou fili; aua foʻi neʻi fiafia lou loto pe a tausuai o ia, neʻi silasila i ai Ieova ma e leaga lea mea i lana silafaga ma liliuese ai lona toʻasā iā te ia.” (Faata. 24:17, 18) E ati le silafaga a Ieova i o tatou loto, ma e na te silafia po o tatou olioli faalilolilo pe a malaia se isi tagata. E lē fiafia o ia i lenā uiga. (Faata. 17:5) O le a tauia i tatou e le Atua pe a tatou faapena, auā ua fetalai mai o ia: “O aʻu e faia le tauimasui ma taui atu.”—Teu. 32:35.



^ pala. 15 (Faata. 24:17, 18) Aua e te olioli pe a paʻū lou fili; aua foʻi neʻi fiafia lou loto pe a tausuai o ia, 18 neʻi silasila i ai Ieova ma e leaga lea mea i lana silafaga ma liliuese ai lona toʻasā iā te ia.



^ pala. 15 (Faata. 17:5) O le tagata ua tauemu i lē ua itiiti ana mea ua ia faalumaina Lē na faia o ia. E lē sao mai i le faasalaga le tagata e fiafia pe a oo le mala i se tasi.



^ pala. 15 (Teu. 32:35) O aʻu e faia le tauimasui ma taui atu. E tautevateva o latou vae i le taimi atofaina, Auā ua latalata le aso o lo latou malaia, Ma ua vave ona faaloloʻi mai mea e oo iā i latou.’









^ ***w09 5/15 itu. 15-16 Talavou e—Ia Iloa Lou Aga‘iga‘i i Luma***

Sauni mo se Faaipoipoga Manuia

12. Aiseā e tatau ai i se Kerisiano o loo mafaufau e faaipoipo ona faatatauina le taʻiala o loo i le Faataoto 20:25?

12 O nisi talavou ua faatopetope ona faaipoipo, ona e manatu o le fofō lea mo le lē fiafia, le tuua toʻatasi, le leai o ni mea e fai, ma faafitauli i le aiga. Peitaʻi, e lē o se tulaga e manatu mamā i ai le tautoga o le faaipoipoga. O nisi i vaitaimi o le Tusi Paia, na latou faia se tautoga paia e aunoa ma le iloilo po o le ā e aofia ai. (Faitau le Faataoto 20:25.) I nisi taimi, e lē manatu mamafa talavou i taumafaiga e manaʻomia ina ia taulau ai se faaipoipoga. Mulimuli ane, ua latou iloa e tele atu mea e aofia ai nai lo mea na latou manatu i ai.

13. O ā fesili e tatau ona iloilo e i latou o loo mafaufau e fai se faigāuō ma le manatu e fia faaipoipo, ma o ā fautuaga aogā o loo mafai ona latou mauaina?

13 A o leʻi faia sau uō ma le manatu e faaipoipo, ia fesili ifo iā te oe: ‘⁠Aiseā ou te fia faaipoipo ai? O ā tulaga ou te faatalitalia? Po o le tagata tonu lea mo aʻu? O le ā laʻu vaega e fai i le faaipoipoga?’ Ina ia fesoasoani iā te oe e faia se iloiloga loloto, ua lomiaina e le “pologa faamaoni ma le faautauta” ni mataupu patino.* (Mata. 24:45-47) Ia vaai i na mataupu o ni fautuaga mai iā Ieova mo oe. Ia iloilo ma le faaeteete na mataupu ma ia faatatauina. Aua neʻi avea oe e pei o se “solofanua, po o le falata, e lē o i ai se mafaufau.” (Sala. 32:8, 9) Ia avea oe ma tagata matua i lou malamalamaga i tulaga manaʻomia o le faaipoipoga. Pe afai ua e lagona ua e sauni e fai sau uō ma se sini ina ia faaipoipo, ia avea pea oe ma “faaaʻoaʻo i . . . le amio mamā.”—1 Timo. 4:12.



^ (Faata. 20:25) O se mailei pe a valaau vave atu le tagata e faapea, “Ua paia!” ma pe a uma ona faia tautoga ona ia suʻesuʻeina ai lea.



^ pala. 12 (Faata. 20:25) O se mailei pe a valaau vave atu le tagata e faapea, “Ua paia!” ma pe a uma ona faia tautoga ona ia suʻesuʻeina ai lea.



^ pala. 13 (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ pala. 13 (Sala. 32:8, 9) “Ou te foaʻi atu iā te oe le tofā mamao, ma faatonu oe i le ala e ao ona e savali ai. Ou te fautua atu foʻi ma ou vaai iā te oe.  9 Aua neʻi avea outou e pei o se solofanua po o se asini* e lē malamalama, O lona malosi e mafai ona taofiofia i se faagutu po o se taofi A o leʻi faalatalata mai i latou iā te oe.”

Po o le “miula” lea e maua mai i le upu Eperu e faasino atu i le tama a le asini poʻa ma le solofanua fafine.


^ pala. 13 (1 Timo. 4:12) Aua lava neʻi vaai maulalo se tagata i lou talavou. A ia fai oe ma faaaʻoaʻo i ē e faamaoni i le tautala, ma le amio, ma le alofa, ma le faatuatua, ma le amio mamā.







^ pala. 13 “Is This Person Right for Me?” i le tusi Questions Young People Ask—Answers That Work, Volume 2; “Taʻiala Tauatua mo le Filifilia o se Paaga Faaipoipo,” i le Olomatamata o Me 15, 2001; ma le “How Wise Is a Teenage Marriage?” i le Awake! o Setema 22, 1983.







^ ***lv itu. 57-58 Le Auala e Vavaeese ai Mai i le Lalolagi***


14. O ā fesili tatou te fesili ifo ai e faatatau i a tatou teuga ma le tumamā?

14 E sili atu ona tāua o tatou laʻei, o teuga ma le tumamā pe a tatou auai i le faiva i le fanua po o sauniga faa-Kerisiano. Ia fesili ifo iā te oe lava: ʻPo o mataʻi uma mai aʻu e tagata ona o le lē lelei o aʻu teuga ma loʻu lē tumamā? Po o māsiasi ai isi? Po o oʻu manatu e tāua aʻu aiā tatau nai lo o le agavaa mo ni faaeaga i le auaunaga i le faapotopotoga?’—Salamo 68:6; Filipi 4:5; 1 Peteru 5:6.

15. Aiseā ua lē aumaia ai e le Afioga a le Atua se lisi o tulafono i laʻei, o teuga ma le tumamā?

15 E lē o aumaia e le Tusi Paia se lisi o ni tulafono mo Kerisiano e faatatau i laʻei, o teuga ma le tumamā. E lē o finagalo Ieova e aveesea lo tatou saʻolotoga e filifili ai po o le faaaogā lelei o o tatou mafaufau. Ae e finagalo Ieova ina ia avea i tatou ma tagata e matutua faaleagaga o ē e mafaufau i mataupu silisili o le Tusi Paia ma “o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.” (Eperu 5:14) O le mea e sili ona tāua, e finagalo Ieova ina ia pulea i tatou i le alofa—o le alofa i le Atua ma tuaoi. (Faitau le Mareko 12:30, 31.) E tusa ma na tapulaa, o loo telē le avanoa e faia ai laʻei ma teuga eseese. E iloa lenei mea pe a faapotopoto ma le fiafia tagata o Ieova i o latou laʻei felanulanuaʻi, e tusa lava po o fea o le lalolagi o loo faapotopoto ai.





^ pala. 14 (Sala. 68:6) Ua faia e le Atua se fale e nonofo ai i latou ua tuua toʻatasi; Ua aumaia e ia o pagota ma faatamaoaigaina i latou. Ae peitaʻi, o ē ua faauamaaa, e nonofo i latou i le nuu naumati.



^ pala. 14 (Fili. 4:5) Ia iloa e tagata uma lo outou magafagafa. Ua lata mai le Alii.



^ pala. 14 (1 Pete. 5:6) O le mea lea, ia faamaulalo ai outou i lalo o le aao malosi o le Atua, ina ia faaeaina e ia outou i le taimi e tatau ai;



^ pala. 15 (Epe. 5:14) A o meaʻai aano e mo tagata matutua ia, o ē ua faaaogā o latou mafaufau e iloa le mea saʻo ma le mea sesē ina ua aʻoaʻoina.*

Po o le “toleni.”


^ pala. 15 (Mare. 12:30, 31) ma ia e alofa atu iā Ieova lou Atua ma lou lotoatoa, ma lou ola atoa, ma lou mafaufau atoa, ma lou malosi atoa.’ 31 O le lona lua lenei, ‘Ia e alofa atu i lou tuaoi e pei o oe lava iā te oe.’ E leai lava se isi poloaʻiga e sili atu i lo o ia poloaʻiga.”









^ ***sn pese 77 Ia Faamagalo Atu***

Pese 77

Ia Faamagalo Atu

(Salamo 86:5)

1. E ala iā Iesu

Ua saunia e Ieova

E lē toe iai le oti

Ona o le alofa.

Pe a salamō tagata,

Mai ala leaga

O Keriso e maua ai,

Le faamagaloga.

2. E alofagia oe

Pe a pei o le Atua

Ia faamagalo atu,

Ma ia tigāalofa.

Ia e faapalepale,

Tusa lava pe tigā.

Āva i o tatou uso,

Ala i le alofa.

3. Ia ʻalofia uiga

Pei o le faasiasia,

Pe a mutimutivale

Lo tatou alofa.

Ia pei o Ieova,

Sili lona alofa,

Ia faamagalo atu

Pei o lo tatou Atua.

(Tagaʻi foʻi i le Mata. 6:12; Efe. 4:32; Kolo. 3:13.)



^ (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ (Mata. 6:12) ma faamagalo mai i a matou agasala* e pei foʻi ona matou faamagalo atu i ē o agasala mai iā i matou.

I le gagana Eleni, o “aitalafu.”


^ (Efe. 4:32) Ae ia agalelei le tasi i le isi, ia māfana lo outou alofa, ma ia fefaamagaloaʻi ma le lotoatoa, e pei ona finagalo malie le Atua e faamagaloina outou e ala iā Keriso.



^ (Kolo. 3:13) Ia faaauau ona onosaʻi le tasi i le isi, ma ia fefaamagaloaʻi ma le lotoatoa pe afai ua faia e se tasi se mea e tigā ai le isi. E pei ona finagalo malie Ieova e faamagalo iā te outou, ia faapea foʻi ona outou faia.









^ ***kr itu. 23-25 Ua Faavaeina le Malo i le Lagi***


Taimi o le Toe Faaolaina!

35. Aiseā na faataga ai e Iesu faigatā e oo i ona tagata, ma na faapefea ona ia fesoasoani iā i latou?

35 Sa lilo i manatu o fili o le upu moni, sa faataga e Iesu faigatā e oo i ona tagata, ona sa avea Ieova “o lē e tunu ma faamamā i le siliva.” (Mala. 3:3) Na mautinoa e Ieova ma lona Alo, e mafai e auauna faamaoni ona onosaia tofotofoga faigatā, ma faamamāina ma sauniunia ai i latou e auauna i le Tupu. I le amataga o le 1919, na toe faaolaina ai e le agaga paia tagata faamaoni, ma o se mea e leʻi mafaufauina e fili o tagata o le Atua e mafai ona tupu. (Faaa. 11:11) O le taimi lenā na faataunuuina ai e Keriso se tasi o vala autū o le faailoga o aso e gata ai. Na ia tofia “le pologa faamaoni ma le faautauta,” o se vaega toʻaitiiti o tane faauuina e taʻimua i ona tagata, e ala i le tufatufaina atu o meaʻai faaleagaga i le taimi tatau.—Mata. 24:45-47.

36. Na faapefea ona iloa le toe faaolaolaina o le itu faaleagaga o tagata o le Atua?

36 Na faasaʻoloto le uso o Rutherford ma ana aumea mai le falepuipui iā Mati 26, 1919. E leʻi umi, ae faatulaga loa se tauaofiaga na faia iā Setema. Na faia foʻi fuafuaga mo le mekasini lona lua, lea na taʻua The Golden Age. O lenei mekasini sa faaaogā faatasi ma le Watch Tower, ma sa fuafua e faaaogā i le faiva i le fanua.* O le tausaga foʻi lenā na lomia ai le uluaʻi lomiga o le Bulletin, lea ua taʻua nei o le polokalame mo le sauniga o La Tatou Faiva ma le Olaga Faa-Kerisiano. Talu mai lava le amataga, sa avea lenā lomiga ma fesoasoani i le faiva i le fanua. O le mea moni, na ave le faamuamua i le galuega talaʻi mai i lea fale i lea fale talu mai le 1919.

37. Na faapefea ona faaalia e nisi le lē faamaoni ina ua mavae le 1919?

37 Na faaauau pea ona faamamāina e le galuega talaʻi auauna a Keriso, auā sa iai ē faamaualuluga e leʻi fia faia so latou sao i lea galuega. Na latou faaesea i latou lava, ma lē toe faifaimea faatasi ma auauna faamaoni. Ae ina ua mavae le 1919, na feita nisi ma faia tala taufaaleaga ma tusitusiga pepelo, e faatatau i auauna faamaoni a Ieova.

38. O le ā ua faamaonia i le manumalo o soo o Keriso i le lalolagi?

38 E ui i nei osofaʻiga, ae na faaauau pea ona agaʻigaʻi i luma faaleagaga auauna a Keriso. O lo latou manumalo na faamaonia ai ua pule le Malo o le Atua. E na o le faamanuia ma le lagolago a Ieova, e ala mai i lona Alo ma le Malo faa-Mesia, e mafai ai e se vaega toʻaitiiti o tagata lē lelei atoatoa, ona manumalo pea iā Satani ma lenei faiga leaga o mea.—Faitau le Isaia 54:17.

39, 40. (a) O ā nisi o vala o lenei lomiga? (e) O le ā se aafiaga iā te oe o le suʻesuʻeina o lenei lomiga?

39 I mataupu o loo mulimuli mai, o le a iloilo ai mea na faataunuuina e le Malo o le Atua i le lalolagi, talu ona faavaeina i le lagi i le 1914. O vaega taʻitasi o lenei lomiga, o le a tilofaʻia ai mea eseese ua faatinoina e le Malo i le lalolagi. I mataupu taʻitasi, o le a iai se pusa autalu e fesoasoani iā i tatou taʻitoʻatasi e iloa ai pe e moni le Malo iā i tatou. Ae i mataupu faaiʻu, o le a iloiloina ai po o ā mea e tatou te faatalitalia o le a tutupu, pe a oo mai le Malo e faaumatia lenei lalolagi amioleaga, ae aumaia le lalolagi parataiso. E faapefea ona tatou maua aogā mai le iloiloina o lenei lomiga?

40 E manaʻo Satani e faavaivaia lou faatuatua i le Malo o le Atua. Peitaʻi, e finagalo Ieova e faamalosia lou faatuatua, ina ia e maua ai pea le malosi ma le puipuiga. (Efe. 6:16) O lea, e matou te faalaeiauina oe e suʻesuʻe māeʻaeʻa lenei lomiga. Ia fesili ifo: ʻPe e moni le Malo o le Atua iā te aʻu?’ Pe afai e te faatuatua i le Malo o le Atua, e leai se mea e mafai ona aveesea lou mautinoa e faasaoina oe i le lumanaʻi. O le a e maelega foʻi ma lagolagoina ma le faamaoni le Malo o le Atua, i le taimi o le a oo mai ai ma amata lana pulega i le lalolagi, ona vaaitino lea o i latou uma o le a faasaoina i le moni o le Malo o le Atua.





^ pala. 35 (Mala. 3:3) E nofo o ia o lē e tunu ma faamamā i le siliva ma na te faamamāina atalii o Levi; e na te faamamāina i latou e pei ona faamamā o le auro ma le siliva, ona fai ai lea o i latou ma nuu o Ieova e avatuina le taulaga e fai ma meaalofa i le amiotonu.



^ pala. 35 (Faaa. 11:11) Ina ua mavae aso e tolu ma le ʻafa, ona ulufia lea o i laʻua e le agaga ola mai i le Atua, ua la tutū i luga i o la vae, ma ua matuā matataʻu ai i latou o loo vaavaai atu iā i laʻua.



^ pala. 35 (Mata. 24:45-47) “O ai la le pologa faamaoni ma le faautauta, o lē ua tofia e lona matai e vaavaaia lana ʻaufaigaluega, e avatu a latou meaʻai i le taimi tatau? 46 E fiafia lenā pologa pe a taunuu mai lona matai, ma maua mai o loo faapea ona ia fai! 47 E moni ou te fai atu iā te outou, E na te tofia o ia e vaavaaia ana mea uma.



^ pala. 38 (Isaia 54:17) O so o se auupega ua faia e faasagatau iā te oe e lē manuia, ma o so o se laulaufaiva e tetee atu iā te oe i le faamasinoga e te taʻusalaina. O le tofi lenei o auauna a Ieova, ma o la latou amiotonu e mai iā te aʻu,” ua fetalai mai ai Ieova.



^ pala. 40 (Efe. 6:16) A o le mea e sili ona tāua, ia outou ave le talita telē o le faatuatua, lea e mafai ai ona outou tineia ai aū fanafana mū uma a lē o loo leaga.







^ pala. 36 O le fuafuaga autū o le Watch Tower mo le tele o tausaga, o le aʻoaʻoina lea o sui o le lafu mamoe itiiti.









^ ***kr mata. 2 Ua Faavaeina le Malo i le Lagi***

O le fuafuaga autū o le Watch Tower mo le tele o tausaga, o le aʻoaʻoina lea o sui o le lafu mamoe itiiti.




Pe e Moni le Malo o le Atua iā te Oe?


	            O ai na fesoasoani i le sauniunia o soo moni o Keriso mo le faavaeina o le Malo?



	            O ā auala na sauniunia ai Kerisiano moni mo le Malo o le Atua?



	            O ā vala mataʻina ua faamaonia ai e moni le Malo o le Atua? (Tagaʻi i le pusa “Le Malo o le Atua—O se Pulega Moni.”)














^ ***kr itu. 26-27 Ua Faavaeina le Malo i le Lagi***

LE MALO O LE ATUA—O SE PULEGA MONI


Po o se pulega moni le Malo o le Atua? Seʻi o tatou iloiloina nisi o vala eseese o le Malo. E faaalia mai i nei vala taʻitasi, e moni le Malo o le Atua ma e sili atu i malo faaletagata.

	LE PULE

O le 1914 na faanofotupu ai Iesu Keriso. O ia o se Tupu malosi, faamasinotonu, atamai, alofa mutimutivale ma lotomaulalo i lo la va ma Ieova le Atua. (Isa. 9:6, 7; 11:1-3) E lē pei lana pulega o pule faaletagata e piʻopiʻo, ma aafia a latou faaiʻuga i manatu o tagata manatu faapito.



	LE FAAMASINO MA LE FAITULAFONO

O le olaga ma faaaʻoaʻoga a Iesu a o iai i le lalolagi, na avea ma faavae o le tulafono lelei atoatoa, po o le “tulafono a le Keriso.”—Kala. 6:2; 1 Pete. 2:21.

Ua maufaatuatuaina e Ieova lona Alo e faia faamasinoga uma. E faia e Iesu faamasinoga uma i se tulaga lelei atoatoa, lea e lē mafai e se faamasino faaletagata ona faia i aso nei.—Ioa. 5:22.



	O Ē PULE FAATASI

O le a pulea ma le tonu e Iesu ma le 144,000 le lalolagi. O se tasi o fuafuaga autū o lana pulega, o le faia lea o le leleiga i le va o le Atua ma tagata. O le fuafuaga foʻi lenā o le a auauna ai le 144,000 o ni ositaulaga.—Faaa. 14:1; 20:6.



	LE ʻAUTAU

I le avea ai o Iesu ma Taʻitaʻi o le ʻautau tele a Ieova o agelu, o le a ia taʻitaʻia ai se ʻautau e sili ona malosi e leʻi iai muamua. Ua toe o se aga ona latou siitaua lea i ē amioleaga. —Sala. 45:1, 3-5; Faaa. 19:11, 14-16.



	NOFOAGA O LE PULEGA

O le lagi e afio ai Iesu i lona nofoālii i autafa o lona Tamā. O le lagi foʻi o le “afioaga maualuga e paia ma matagofie” o Ieova. (Isa. 63:15) O le lagi o se nofoaga moni, ma e sili atu lona matagofie nai lo o se aai telē po o se fale o se malo, auā o mea i le lagi e lē oo i ai se pala.—Mata. 6:20.



	O LONA VAIPANOA I LE LALOLAGI

I aso nei, ua pei tagatānuu o Iesu o ni tagata ese o loo tausia tulafono i atunuu o loo nonofo ai. Peitaʻi, ua saunia foʻi e Ieova se nofoaga mo i latou, le parataiso faaleagaga, lea o loo latou faia ai le finagalo o le Tupu. (Isa. 60:2; 66:8) Ua toe o se aga ona faia lea e Iesu le lalolagi atoa ma vaipanoa o lana pulega.—Sala. 72:8.



	POLOKALAME A LE MALO

Ua toeitiiti ona faataunuu lea e le Malo o folafolaga uma a le Atua, ma aumaia ai le tele o faamanuiaga.—Sala. 72:16; Isa. 2:3; 33:24; 35:6; 65:21.

	SOIFUA MĀLŌLŌINA



	FALE



	MEATAUMAFA



	AʻOAʻOGA



	GALUEGA







	TAGATĀNUU FAAMAONI

Ua faapea mai le Tusi Paia, “e mamalu se tupu pe a iai tagata e toʻatele, ae a leai ni tagata e faaleagaina ai se pule aloaʻia.” (Faata. 14:28) Ua faatupulaʻia tagatānuu faamaoni o le Malo i le toetoe valu miliona.—Sala. 72:8; Isa. 60:22.











^ (Isaia 9:6, 7) Auā ua fanau mai mo i tatou le tama, ua foaʻiina mai mo i tatou le atalii; ma o le a i luga o lona tauʻau le pulega a se perenise. O le a faaigoa o ia o le Faufautua Sili, o le Atua Malosi, o le Tamā o le Faavavau, ma le Perenise o le Filemu. 7 E leai se mea e gata mai ai le tele o lana pulega o se perenise atoa ma le filemu, i le nofoālii o Tavita ma lona malo ina ia faamausalīina ma faatumauina ai i le faamasinotonu ma le amiotonu, e afua mai i ia ona aso e oo i le faavavau. E faia lenei mea i le maelega o Ieova o ʻau.



^ (Isaia 11:1-3) O le a tupu mai se lālā itiiti i le pogati o Iese; o le a tupu mai foʻi se tātupu e fuatele mai i ona aa. 2 O le a oo iā te ia le agaga o Ieova ma tumau ai, o le agaga o le atamai ma le malamalama, o le agaga o le fautuaga ma le mana, o le agaga o le poto ma le mataʻu iā Ieova; 3 e fiafia o ia i le mataʻu iā Ieova. O le a lē faamasino e ia e tusa ma mea e vaai i ai ona mata, e lē aʻoaʻi atu foʻi e tusa ma mea e faalogo i ai ona taliga.



^ (Kala. 6:2) Ia fesoasoani le tasi i avega mamafa a le isi, ma faapea ona faataunuu ai le tulafono a le Keriso.



^ (1 Pete. 2:21) O le mea moni lenei na valaauina ai outou, auā e oo lava iā Keriso na puapuagatia mo outou, ua ia tuuina mai ai le faaaʻoaʻoga mo outou ina ia outou mulimulituʻi ai i ona tulaga aao.



^ (Ioa. 5:22) Auā e lē faamasinoina e le Tamā se tasi, ae ua ia tuu mai i lona Atalii e na te faia le faamasinoga uma,



^ (Faaa. 14:1) Ona ou iloa lea, faauta foʻi! o loo tū mai le Tamaʻi Mamoe i le Mauga o Siona, o loo faatasi ma ia le selau fā sefulu fā afe, o ē ua tusia lona suafa ma le suafa o lona Tamā i o latou muāulu.



^ (Faaa. 20:6) E fiafia ma paia so o se tasi e iai i le uluaʻi toetū; e leai se pule a le oti faalua iā i latou nei, ae e fai i latou ma ositaulaga a le Atua ma le Keriso, e pule i latou o ni tupu faatasi ma ia mo le afe tausaga.



^ (Sala. 45:1) Ua puna mai i loʻu loto mea lelei. Ua ou faapea ifo: “O aʻu galuega e faatatau i se tupu.” Ia avea loʻu laulaufaiva ma peni a le tusiupu tomai.



^ (Sala. 45:3-5) O oe na le tagata malosi, inā fusi ia o lau pelu i lou ogāvae, Faatasi ma lou mamalu ma lou matagofie.  4 O lou matagofie e te alu atu ai ma le manuia; Inā tiʻetiʻe ia i le ala o le upu moni ma le lotomaulalo ma le amiotonu, E faatonu foʻi oe e lou aao taumatau i mea mataʻutia.  5 E maamaʻai au aū fanafana, e paʻuʻū ai tagata iā te oe; E tuia ai loto o fili o le tupu.



^ (Faaa. 19:11) Ona ou iloa lea o le lagi ua avanoa, faauta foʻi! o se solofanua paʻepaʻe. O lē o loo tiʻetiʻe ai e taʻua e Faamaoni ma Moni, ma e na te faamasino ma tau ai i le taua i le amiotonu.



^ (Faaa. 19:14-16) Ua mulimuli atu foʻi ʻautau o le lagi iā te ia i solofanua papaʻe, ma ua latou oofu i ʻie lino papaʻe, e mamā ma lelei. 15 Ua ia taia foʻi atunuu i le pelu maʻai umī ua sau mai i lona fofoga, ma e pule* foʻi o ia iā i latou i le tootoo uʻamea. E na te solia foʻi le soligavine o le toʻasā matuā mamafa o le Atua, o Lē e ona le malosi uma lava. 16 Ua tusia foʻi i lona ofu tele ma lona ogāvae le igoa, o le Tupu o tupu ma le Alii o alii.

I le gagana Eleni, “e leoleoina.”


^ (Isaia 63:15) Ia e silasila mai mai i le lagi ma e silafia ai mai i lou afioaga maualuga e paia ma matagofie. O fea lou maelega ma lou malosi atoa, o ou faalogona loloto ma lou alofa mutimutivale? Ua e taofia ia mea mai iā te aʻu.



^ (Mata. 6:20) A ia outou faaputu ʻoa i le lagi e lē o iai ni mogamoga po o le ʻele e faaumatia ai, e leai foʻi ni tagata gāoi e osofaʻi atu ma gaoia.



^ (Isaia 60:2) Auā vaai foʻi! o le a ufitia le lalolagi i le pōuliuli ma e matuā pogisa nuu; ae o le a susulu mai Ieova i ou luga, ma e vaaia lona lava mamalu i ou luga.



^ (Isaia 66:8) O ai na faalogo i se mea faapenei? O ai na vaai i ni mea faapenei? Pe e fanau mai ea se laueleele i le tigā a fanau i se aso e tasi? Pe e fanau ea se nuu i se taimi e tasi? Auā ua faatigā o le a fanau Siona ma ua fanaua mai e ia o lana fanau tama.



^ (Sala. 72:8) E pule o ia i ona tagatānuu mai i le tasi sami e oo i le isi sami E mai i le Vaitafe foʻi e oo atu i tuluʻiga o le lalolagi.



^ (Sala. 72:16) O le a tele saito i le laueleele; O le a fau ma soloi i tumutumu o mauga. O le a fua tele mai e pei o Lepanona, O i latou foʻi e mai i le aai, o le a fuga mai e pei o le vao o le laueleele.



^ (Isaia 2:3) E ō mai lava nuu e tele ma faapea ane: “Ō mai ia, tatou ō aʻe i le mauga o Ieova, i le fale o le Atua o Iakopo; e na te aʻoaʻoina ai i tatou i ona ala, ma tatou savavali ai i ona ala.” Auā e alu atu le tulafono mai i Siona, ma le afioga a Ieova mai i Ierusalema.



^ (Isaia 33:24) E lē fai mai foʻi se tasi ua nofo ai: “Ou te maʻi.” O le a faamagaloina agasala a i latou o ē o loo nonofo i le laueleele.



^ (Isaia 35:6) O le a osooso ai lē ua pipili e pei o le ʻaila, e alaga fiafia le laulaufaiva o lē ua gūgū. Auā o le a oso mai le vai i le toafa ma vaitafe i fanua laugatasi o le toafa.



^ (Isaia 65:21) O le a latou fausia fale ma nonofo ai; e latou te totō foʻi togāvine ma latou aai i ona fua.



^ (Faata. 14:28) E mamalu se tupu pe a iai tagata e toʻatele, ae a leai ni tagata e faaleagaina ai se pule aloaʻia.



^ (Sala. 72:8) E pule o ia i ona tagatānuu mai i le tasi sami e oo i le isi sami E mai i le Vaitafe foʻi e oo atu i tuluʻiga o le lalolagi.



^ (Isaia 60:22) O le a avea lē e toʻaitiiti ma toʻaafe, e avea foʻi lē e faatauvaa ma se atunuu malosi. O aʻu o Ieova ou te faavave ona fai i ona aso.”









^ ***kr itu. 28-29 Ua Faavaeina le Malo i le Lagi***

SAUNIUNI MO LE FAAVAEINA O LE MALO


Seʻi o tatou iloiloina nisi o mea mataʻina na tutupu i vaitausaga a o leʻi oo i le 1914. Mātau pe na faapefea i nei vala, ona sauniunia ai tagata o le Atua mo le faavaeina o le Malo faa-Mesia.

	Ogatotonu o le Vaitausaga o le 1800

Na suʻesuʻeina ma le māeʻaeʻa e Henry Grew, George Stetson, ma George Storrs le aʻoaʻoga o le ola pea o le agaga pe a oti le tagata, ma faaalialia i lumāmea le sesē o lenā aʻoaʻoga



	1868 po o le 1869

Na amata ai ona iloiloina māeʻaeʻa e Charles T. Russell aʻoaʻoga a lotu ua faapea mai o Kerisiano, ma iloa ai lo latou faauigasesē o mau o le Tusi Paia. Na toe faamalosia lona faatuatua ina ua ia faalogologo i le lauga a le faifeʻau o Jonas Wendell



	1870

Na amata ai e Russell se vaega na suʻesuʻeina le Tusi Paia, ma faaauau ai pea na suʻesuʻega māeʻaeʻa o le Tusi Paia



	1870-1875

Na amata ai ona manino upu moni e faatatau i le agaga o le tagata, togiola ma le auala e toe afio mai ai Keriso



	1876

Na lomia ai i le Bible Examiner le mataupu na tusia e Russell, lea na ia taʻua ai o le 1914 e māeʻa ai Taimi o Nuu Ese



	1877

Na lomia ai le mataupu The Object and Manner of Our Lord’s Return, lea na faamanino atili ai le upu moni e faatatau i le faatasi mai o Keriso



	1879

Na lomia ai le uluaʻi lomiga o le Zion’s Watch Tower and Herald of Christ’s Presence

Na iloa ai o lotu ua faapea mai o Kerisiano o se vaega o Papelonia le Aai Tele



	1880

Na malaga ai le uso o Russell i le itu i mātū i sasaʻe o le Iunaite Setete e asiasi ma faamalosia vaega o tagata suʻesuʻe o le Tusi Paia



	1881

Na lomia ai sāvali e tele itulau (o nisi sāvali e silia i le 100 itulau), ma tufa atu i tagata faitau o le Watch Tower ina ia tufa atu i le lautele e aunoa ma se totogi

Na valaaulia ai e le Watch Tower tagata faitau uma ina ia auai i le Faamanatuga na faia i Allegheny i Pennsylvania

Na amata ai le auaunaga colporteur (paeonia sauatoa)

Na faalaeiauina le auai i le talaʻiga e mataupu o le “Manaʻomia ni Tagata Talaʻi se Toʻa 1,000,” ma le “Ua Faauuina e Talaʻi Atu”

Na faalaeiauina ai Kerisiano ina ia amata ona faia sauniga e lē aunoa



	1882

Na lomia ai se lomiga na faamaonia ai le sesē o le aʻoaʻoga o le Tolutasi



	1885

Na mafai ai ona maua e tagata i konitineta e lima lomiga a le Watch Tower



	1886

Na tatalaina ai le tusi The Divine Plan of the Ages, o le uluaʻi lomiga lenā o le tusi na taʻua mulimuli ane o le Studies in the Scriptures

Na valaaulia ai tagata faitau o le Watch Tower ina ia auai i se “sauniga na faia mo le lautele” mo le tolu aso, pe a māeʻa ona faamanatu le maliu o Keriso. O i inā na amata mai ai ona faia tauaofiaga i tausaga taʻitasi



	1889

Na fausia ai le Fale o le Tusi Paia i Allegheny i Pennsylvania



	1890

Na lomia ai e le Watch Tower Society le Rotherham’s New Testament, e faaaogā ai se kamupani lomitusi



	1891

Na amata ai asiasiga a C. T. Russell i fafo atu o le Iunaite Setete, ina ia saʻilia auala e “faaauau ai ona faasalalau atu le Upu Moni”



	1894

Na auina atu ai sui o le “Tower Tract Society,” po o ovasia femalagaaʻi e asiasi ma faalaeiauina faapotopotoga



	1895

Na mātauina ai e le Watch Tower le faaaogāina e nisi o le tusi o le Millenial Dawn e faia ai suʻesuʻega i ni vaega, ma na faalaeiauina ai le faia faapea i isi vaipanoa



	1896

Na lomia ai e le uso o C. T. Russell le tamaʻitusi What Say the Scriptures About Hell?



	1900

Na faavaeina ai le ofisa o le lālā muamua i Lonetona i Egelani

Na oo atu ai le galuega talaʻi i atunuu e 28



	1903

Na suia ai le tufa fua atu o sāvali i magāala sa latalata i lotu, i le tufaina atu mai i lea fale i lea fale

Na amata ai ona lomia e lē aunoa lauga a Russell i nusipepa



	1909

Na siitia ai le ofisa ulu o le Watch Tower Society i Brooklyn i Niu Ioka



	1910

Na amata ai ona faaaogā e Tagata Aʻoga o le Tusi Paia le igoa International Bible Students Association



	1911-1912

Na faimalaga taamilo ai i le lalolagi Russell ma ana aumea e toʻaono i le 35,000 maila (56,000 km), e suʻesuʻe le tulaga o lotu Kerisiano i le tele o atunuu e aofia ai Saina, Initia, Iapani ma Filipaina



	1914

Na faaalia ai mo le uluaʻi taimi le “Photo-Drama of Creation” i Niu Ioka iā Ianuari 11, ona sosoo ai lea ma isi aai e lima i le masina na sosoo ai. Ae i le faaiʻuga o le tausaga, na matamata ai le toetoe 9,000,000 tagata i le faaaliga umi ma le faaaliga puupuu o lenā ata i Amerika i Mātū, Europa, Ausetalia ma Niu Sila

Iā Oketopa, na faasilasila atu ai e C. T. Russell i le aiga Peteli e faapea: “Ua iʻu tausaga o Nuu Ese; ua iʻu foʻi aso o o latou tupu.” Na taʻua e se tuafafine sa iai i inā, na faapea atili mai Russell: “E tatou te lē mautinoa le mea o le a tupu”














^ ***snnw itu. 9 E Aafia ai o Latou Ola***


Pese 144

E Aafia ai o Latou Ola


Kopi:

	  Na o Upu o le Pese



	  Nota o le Pese





(Esekielu 3:17-19)


	             O le a-ga-le-lei

te-le o le A-tu-a,

E ta-la-‘i ai le a-

so o le to-‘a-sa.

(TALI)

E a-a-fia ai le o-la

O i la-tou, ma ta-tou.

E a-a-fia la-tou o-la;

Ta-la-‘i i nu-u u-ma,

Nuu u-ma.





	             Le fe-‘au mo ta-ga-

ta ma a-i-ga u-ma,

I-a ō mai e fai se

le-lei-ga ma Ieo-va.

(TALI)

E a-a-fia ai le o-la

O i la-tou, ma ta-tou.

E a-a-fia la-tou o-la;

Ta-la-‘i i nu-u u-ma,

Nuu u-ma.



(FUAIUPU SOSOO)

Tā-u-a i ta-ga-ta

Le fa-a-lo-go ma ta-lia.

Nei u-pu mau-a fu-a,

E i-‘u ai i le o-la.

(TALI)

E a-a-fia ai le o-la

O i la-tou, ma ta-tou.

E a-a-fia la-tou o-la;

Ta-la-‘i i nu-u u-ma,

Nuu u-ma.









(Taga‘i fo‘i i le 2 Nofo. 36:15; Isa. 61:2; Eseki. 33:6; 2 Tesa. 1:8)





^ (Eseki. 3:17-19) “Le atalii e o le tagata, ua ou faia oe ma tagata vāai i le aiga o Isaraelu, ia e faalogo mai i upu a loʻu gutu, ma e tatau foʻi ona e avatua se lapataʻiga iā i latou mai iā te aʻu. 18 Pe a ou fai atu i lē e amioleaga, ‘O le a e oti lava,’ ae e te lē lapataʻi atu iā te ia ma tautala atu i ai ina ia lapataʻia ai lē e amioleaga ia liliuese mai i ona ala leaga, ina ia faasaoina ai o ia, e oti lenā tagata amioleaga i lana amiolētonu, a o lona toto ou te taui atu lea iā te oe i lou lava lima. 19 A o oe, pe afai e te lapataʻia lē e amioleaga ae e lē liliuese o ia mai i lana amioleaga ma lona ala leaga, e oti o ia i lana lava mea sesē; a o oe, ua e faasaoina lou lava ola.



^ (2 Nofo. 6:14) Ua ia faapea atu: “Ieova e, le Atua o Isaraelu, e leai se Atua e pei o oe i le lagi po o le lalolagi, ua e tausia le feagaiga, ma ua e alofa faamaoni i au auauna o ē e savavali i ou luma ma o latou lotoatoa;



^ (Isaia 61:2) ina ia folafola atu le tausaga e faaalia mai ai e Ieova lona agalelei ma le aso e tauimasui ai e lo tatou Atua; e faamāfanafana ai i ē uma o loo faavauvau;



^ (Eseki. 33:6) “‘A o le tagata vāai, afai e vaai atu o ia o loo agaʻi mai le pelu ae e na te lē iliina le pū ma lē oo atu ai se lapataʻiga i tagata, ma ua sau le pelu ma aveese ai ola o nisi o i latou, ona o a latou mea sesē e aveesea ai i latou, a o o latou toto o le a ou taui atu i le lima o le tagata vāai lava ia.’



^ (2 Tesa. 1:8) i le afi mumū, a o ia faaoo mai le tauimasui i ē e lē iloa le Atua, ma ē e lē usiusitaʻi i le tala lelei a lo tatou Alii o Iesu.















^ (Faata. 17:1-21:31) E sili le iai o se fasi falaoa ua magumagu a o iai le filemu, nai lo o le fale ua tumu i manu ua fasia a ua iai le femisaaʻi. 2 E pule le auauna ua faaalia le tofā mamao i le atalii e faia mea e mā ai, ma o le a iai lana vaega o le tofi faatasi ma le ʻauuso. 3 E tunu ma faamamā le siliva i le ulo, o le auro i le ogaumu, a o Ieova e na te suʻesuʻeina loto. 4 O le tagata fai mea leaga e uaʻi atu i laugutu faatigā. O le tagata pepelo e tuu atu lona taliga i le laulaufaiva ua faatupuina faafitauli. 5 O le tagata ua tauemu i lē ua itiiti ana mea ua ia faalumaina Lē na faia o ia. E lē sao mai i le faasalaga le tagata e fiafia pe a oo le mala i se tasi. 6 O le pale o toeaina o atalii o a latou fanau, ma o le matagofie o le fanau o o latou tamā ia. 7 E lē talafeagai le laugutu amiotonu i so o se tasi e leai se mafaufau. E sili atu la ona lē talafeagai le laugutu pepelo mo se tamālii! 8 O le meaalofa e pei o se maa tāua e faamalieina ai lē ua iai. O mea uma e faasaga i ai o ia e manuia ai. 9 Ua saʻili i le alofa le tagata ua ufiufi i agasala, a o lē e tautala soo i se mataupu ua ia talepeina faauōga. 10 E sili ona aafia i aʻoaʻiga malosi lē ua iai le malamalama, nai lo o tā e selau i se tagata valea. 11 Ua na o le fouvale e saʻilia e le tagata leaga, ma e lē alofa mutimutivale le avefeʻau ua auina atu e faasala o ia. 12 E sili pe a fetaiaʻi se tamāloa ma se pea ua mamate lana fanau, nai lo o le fetaiaʻi ma se tasi ua valea i lona faavalevalea. 13 O se tasi e taui atu le lelei i le leaga, e lē teʻa ese le leaga mai i lona aiga. 14 O le amataga o finauga e pei o le tatalaina o le vai e se tasi; o lea ia e tuua lea mea a o leʻi tetele le misa. 15 O lē e faapea mai e amiotonu le tagata amioleaga ma o se tasi e faapea mai foʻi e amioleaga lē ua amiotonu, e inosia i laʻua uma e Ieova. 16 Aiseā e maua ai i le lima o le tagata valea le tau e maua ai le atamai, ae e leai se uunaʻiga lelei o lona loto?* 17 O le uō moni e alofa i taimi uma, ma o ia o se uso ua fanau mo taimi o puapuaga. 18 O le tamāloa e lē lava lona malamalama e lūlū lima ma se tasi tagata, ma faamaonia ai se aitalafu i luma o lana uō. 19 O lē e manaʻo i le solitulafono ua manaʻo foʻi i le misa. O lē ua faamaualugaina lona faitotoʻa ua saʻili e ia le malaia. 20 O lē e faapiʻopiʻo lona loto e lē maua e ia se mea lelei, ma o lē e faagutugutulua lona laulaufaiva e paʻū i le malaia. 21 O se tamā e na te fanaua se tamaitiiti valea, o se mea e faanoanoa ai o ia; e lē iai foʻi se fiafia i le tamā o se tamaitiiti e leai sona mafaufau. 22 O le loto e fiafia e aogā auā e mālōlō ai, a o le loto e momomo e mamago ai ivi. 23 E talia e le tagata amioleaga se foaʻi e faia i se auala faaalatua mai i le fatafata o se tasi, ina ia suia ai ala o se faamasinoga. 24 Ua iai le atamai i luma o lē ua malamalama, a o mata o lē e valea, ua i le tuluʻiga o le lalolagi. 25 O le atalii valea o le faatigā lea i lona tamā, ma e oona foʻi i lē na fanaua o ia. 26 E lē gata i lea, e lē lelei le tuuina atu o le sala i lē ua amiotonu. E feteenaʻi le fasia o tamālii ma le mea ua tonu. 27 O lē ua pulea ana upu ua iā te ia le poto, a o le tagata ua iai le faautaga loloto ua toʻafilemu lona loto. 28 E oo i le tagata ua valea pe a lē tautala, e manatu i ai ua atamai o ia; o se tasi e pupuni ona laugutu, e manatu foʻi i ai ua iai le malamalama. 
18 O lē e na te faaesea o ia lava, e saʻili o ia i lona lava faanaunauga; o le a tetee o ia i le atamai aogā uma. 2 E lē fiafia le tagata valea i le faautaga loloto, seʻi vaganā ua faaali mai le mea o loo i lona loto. 3 A sau le tagata amioleaga, e sau ai foʻi ma le ʻinoʻino; a ua ō faatasi le māsiasi ma le faalumaina. 4 O upu o le gutu o le tagata o vai loloto ia. O le vaieli o le atamai, o le vai tele lea e puna mai ai. 5 E lē lelei le faaalia o le faaʻauʻau i le tagata leaga, po o le liliuese o le faamasinotonu mai i le tagata amiotonu. 6 E aafia laugutu o le tagata valea i misa, ma e valaau atu foʻi lona gutu i tā. 7 O le gutu o le tagata valea e faaleagaina ai o ia, ma o ona laugutu e maileia ai lona ola. 8 O upu a le tagata faitala taufaaleaga e pei o mea e folo patatō, ma e ō ifo i vaega pito i totonu o le manava. 9 O le tagata foʻi e faaalia le paiē i lana galuega, o ia o le uso o lē e faataugā mea. 10 O le suafa o Ieova o le ʻolo malosi lea. E sola atu i ai o lē e amiotonu ma maua ai le puipuiga. 11 O le oloa tāua a lē e mauʻoa o lona aai malosi lea, ua pei o se pā malupuipuia i lona lava manatu. 12 E muamua le lotofefete o le tagata i le paʻū, e muamua foʻi le lotomaulalo i le mamalu. 13 Pe a tali atu se tasi i se mataupu ae e leʻi faalogo i ai, o lona lava valea lea ma le faamāina. 14 E mafai e le agaga o le tagata ona onosaia lona maʻi; ae o ai e mafai ona lavātia le agaga ua momomo? 15 O le loto o le tagata malamalama e na te maua le poto, a o taliga o ē e atamamai e saʻili i le poto. 16 O le meaalofa a se tagata e faalautele ai avanoa mo ia, e taʻitaʻiina ai o ia i luma o tagata maualuluga. 17 O lē e tautala muamua e tusa ma lana tagi faaletulafono, e amiotonu o ia; e sau lona tuaoi ma suʻesuʻe auʻiliʻili o ia. 18 E faatoʻafilemuina finauga i le faia o le vili, ma e tuueseeseina ai le tagata malosi mai i le isi tagata malosi. 19 O le uso ua agaleagaina e sili ona faigatā o ia nai lo o se aai malosi; ma e iai maseiga e pei o pou faalava o faitotoʻa o se ʻolo. 20 O le fua o le gutu o le tagata e maʻona ai lona manava; e maʻona foʻi o ia i fua o ona laugutu. 21 O le ola ma le oti o loo i le malosi o le laulaufaiva, o lē e naunau i ai e ʻai o ia i lona fua. 22 Po ua maua ea e se tasi se avā lelei? Ua maua e ia le mea lelei, ua maua foʻi e ia le finagalo malie o Ieova. 23 E ʻaiʻoi atu le tagata ua itiiti ana mea, a o lē ua mauʻoa e tali malosi mai o ia. 24 E iai uō e toe lavea le tasi i le isi, ae e iai foʻi le uō e sili ona alofa faamaoni nai lo o le uso. 
19 E sili le tagata e itiiti ana mea ae e savali ma le faamaoni, nai lo o le tagata e faapiʻopiʻo ona laugutu, ma le tagata e valea. 2 E lē lelei foʻi le tagata e aunoa ma le poto, ma e agasala le tagata e televave ona vae. 3 O le valea o le tagata e lē tonu ai lona ala, ma ua matuā ita ai lona loto iā Ieova. 4 O le tamaoaiga e tele ai uō, a o le tagata e lē taualoa e faaesea o ia mai i lana uō. 5 E lē saʻoloto le molimau pepelo mai i le faasalaga, ma e lē sao lē e faitala pepelo. 6 E toʻatele e latou te faamalie le loto o se tamālii, ma o tagata uma lava e uō ma le tagata e fai meaalofa. 7 O uso uma o le tagata e itiiti ana mea ua ʻinoʻino iā te ia. E sili atu la ona taumamao ana uō mamae mai iā te ia! Ua ia tuliloa iā i latou ma ana tala; a ua leai se isi o i latou. 8 O lē ua maua le loto ua poto, ua alofa o ia iā te ia lava. O lē ua leoleoina le faautaga loloto, e na te maua mea lelei. 9 E lē saʻoloto le molimau pepelo mai i le faasalaga, ma e fano lē e faitala pepelo. 10 E lē talafeagai se olaga maumea i le tagata valea. E matuā lē talafeagai lava foʻi ona pule le auauna i perenise! 11 O le tofā mamao o le tagata, e faagesegese ai lona ita, ma e matagofie foʻi lona lē manatua o le agaleaga. 12 O le toʻasā o le tupu e pei o le tagi a le leona poʻa taanoa, a o lona talileleia e pei o le sau i luga o le mutia. 13 O le atalii valea, e māfua ai faafitauli i lona tamā, ma le faamisa a le avā e pei o le taualuga ua tutulu, e tuliese ai se tasi. 14 O le tofi mai i tamā, o le fale ma le tamaoaiga, a o le avā e faautauta e mai iā Ieova lea. 15 O le paiē e māfua ai le moegase, ma e fia ʻai le tagata paiē. 16 O le tagata e na te tausia poloaʻiga, ua ia tausia lona ola; o lē e faatalalē i ona ala, o le a fasiotia o ia. 17 O lē e faaalia le agalelei i lē e lē taualoa, ua nonō atu iā Ieova, ma o le a toe tauia o ia e Ia e tusa ma ana gaoioiga. 18 Ia aʻoaʻi lou atalii manū o iai se faamoemoe; ma aua e te naunau ia oo le oti iā te ia. 19 O lē e ita tele e totogi e ia le sala; auā afai e te laveaʻi iā te ia, e te saga faia pea lenā mea. 20 Ia faalogo i le fautuaga ma talia le aʻoaʻiga, ina ia e atamai ai i aso o i luma. 21 E tele fuafuaga i le loto o le tagata, a o le finagalo o Ieova e tumau pea. 22 O le mea manaia ua i le tagata, o lona alofa faamaoni lea; ma e sili atu o lē e itiiti ana mea nai lo o le tagata pepelo. 23 O le mataʻu iā Ieova e iʻu lea i le ola, ma e faamalieina le tagata i le pō atoa; o le a lē oo i se tasi ni mea leaga. 24 Ua natia e le tagata paiē lona lima i le ipu faaofuofu ua iai meaʻai; ua lē mafai ona ia toe faafoʻi i lona gutu. 25 E ao ona e tā i lē e tauemu, ina ia iai i lē ua leai se poto masani le utaga mamao; ma e ao ona aʻoaʻi atu i lē ua malamalama, ina ia iloa ai e ia le poto. 26 O lē e sauā i lona tamā ma tuliese lona tinā, o le atalii lea e na te faia mea e mā ai ma taʻuvalea ai. 27 Loʻu atalii e, afai e te lē toe faalogo i le aʻoaʻo atu, e te alu ese mai i upu o le poto. 28 O le molimau ulavale e faifai i le faamasinotonu, ma o gutu o ē e amioleaga e folo mea e faatigā ai. 29 Ua saunia faamasinoga mo ē e tauemu, ma tā i papatua o tagata vālea. 
20 O le uaina o le faatauemu lea, o le ʻava malosi o le pisapisaō lea, ma e lē atamamai i latou o ē e faasesēina ai. 2 O le mataʻutia o se tupu e pei o le tagi a le leona poʻa taanoa. O lē e māfua ai ona toʻasā le tupu iā te ia, ua agasala o ia iā te ia lava. 3 O se mea mamalu i se tagata le taumamao mai i le misa, a o ē e vālea e vave ona aafia ai. 4 O le tagata paiē e na te lē suatia le fanua ona o le tau mālūlū; e ʻaisi o ia i le taimi o le seleselega, ae e lē maua se mea. 5 O manatunatuga i le loto o le tagata, o vai loloto ia, a o le tagata e iai le faautaga loloto, e na te utufia mai ai. 6 O le toʻatele o tagata e taʻitoʻatasi ma talaʻi lona lava alofa faamaoni, a o ai sē e na te iloa se tagata faamaoni? 7 E savali ma le faamaoni le tagata amiotonu. E fiafia lana fanau pe a mavae atu o ia. 8 E afio le tupu i lona nofoālii e faia faamasinoga, e na te faataapeapeina mea leaga uma i ona fofoga. 9 O ai e mafai ona faapea ane: “Ua ou faamamāina loʻu loto; ua ou mamā mai i laʻu agasala”? 10 E lua fua eseese e fua ai mea ma fua eseese e lua o le efa, o nei mea e lua o mea ia e inosia e Ieova. 11 E mafai ona iloa le tama i lana amio pe e lelei ma tonu ana mea e fai. 12 O taliga e faalogo ai ma mata e vaai ai, o Ieova lava ia na faia ia mea uma e lua. 13 Aua e te naunau tele i le moe, neʻi e mativa ai. Ia pupula ou mata; ma ia e maʻona i le meaʻai. 14 Ua faapea mai le tagata faatau, “E leaga, e leaga lenei mea!” ma alu ese ai o ia. Ona ia mitamita ai lea e uiga iā te ia lava. 15 Ua iai auro, ua iai foʻi le tele o maa tāua;* a o laugutu e iai le poto, o ipu tāua ia. 16 Ia talia se ofu pe afai ua faamaonia e se tasi le aitalafu o sē e lē masani ai; ma ia ave se mea e faamau ai le aitalafu a se tasi ona o lana faiā ma se fafine ese. 17 E manaia i le tagata le tofo o le meaʻai e maua i se ala pepelo, ae e mulimuli ane o le a tumu lona gutu i ʻiliʻili. 18 Ua matuā faatumauina fuafuaga ona o fautuaga lelei, ma ia faia pea lau taua e ala i taʻitaʻiga atamai. 19 O lē e fealualuaʻi solo ma fai tala taufaaleaga e na te faaalia mataupu faalilolilo; o lē foʻi e tautala soo ona laugutu aua e te faifaimea faatasi ma ia. 20 O se tasi e faamalaia i lona tamā ma lona tinā, e tineia lona molī pe a oo mai le pogisa. 21 Ua maua le tofi e ala i le matapeʻapeʻa i le amataga, a o lona lumanaʻi o le a lē faamanuiaina. 22 Aua e te faapea ane: “Ou te taui atu le leaga!” Ia faamoemoe iā Ieova, ona ia faaolaina ai lea o oe. 23 E lua fua eseese e fua ai mea e inosia e Ieova, ma e lē lelei le fua faatautau faaaimamago. 24 E mai iā Ieova laasaga o se tamāloa. Ae e faapefea ona iloa e le tagata lona lava ala? 25 O se mailei pe a valaau vave atu le tagata e faapea, “Ua paia!” ma pe a uma ona faia tautoga ona ia suʻesuʻeina ai lea. 26 O se tupu atamai e na te faataapeapeina tagata amioleaga, ma e na te faataavili se uili i o latou luga. 27 O le mānava o le tagata o le molī lea a Ieova, o loo matuā suʻesuʻe i vaega pito i totonu o le manava. 28 Ua puipuia le tupu e le alofa faamaoni ma le mea moni; ua ia faatumauina lona nofoālii ona o le alofa faamaoni. 29 O le matagofie o tauleleʻa o lo latou malosi lea, ma o le mamalu o toeaiina o lo latou ulusinā lea. 30 O manuʻa ua totoulia ua aveesea ai le leaga; ma o tā foʻi e oo atu i le vaega pito i totonu o le manava. 
21 O le loto o le tupu ua pei o alāvai i le aao o Ieova. Na te liliuina i mea uma ua ia finagalo i ai. 2 O ala uma o le tagata e saʻo i lona lava manatu, a o Ieova e na te fuatia loto. 3 O le faia o le amiotonu ma le faamasinoga, e sili lea iā Ieova nai lo o le taulaga. 4 O mata ua faualuga ma le loto faasausili, o le molī a ē e amioleaga, o le agasala lea. 5 O fuafuaga a le tagata toʻaga e manuia ai o ia, a o i latou e faataalise ona faia mea e iʻu ai i le mativa. 6 O le mauaina o oloa e ala i se laulaufaiva pepelo, o le mānava lea ua mou atu iā i latou o loo saʻili i le oti. 7 O mea leaga a ē e amioleaga e tafiesea ai i latou, auā ua latou mumusu e faia le mea tonu. 8 O le tagata ua liliuese ua faapiʻopiʻo i ona ala; a o le tagata mamā e tonu lana galuega. 9 E sili le nofo i le tulimanu o le taualuga, nai lo o le nonofo faatasi ma se avā faamisa i le fale e tasi. 10 Ua manaʻo le loto o le tagata amioleaga i mea leaga; e lē fiafia o ia i lona tuaoi. 11 O le tuuina atu o le sala i le tagata tauemu, e atamai ai lē ua leai se poto masani; pe a iai foʻi le tofā mamao i le tagata atamai, ona maua ai lea e ia o le poto. 12 E uaʻi atu ma le poto Lē e amiotonu* i le fale o le tagata amioleaga, ma e na te lafotuina o ē e amioleaga ina ia oo ai mala iā i latou. 13 O se tasi na te punitia ona taliga mai i le alaga a le tagata lē taualoa, e valaau atu foʻi o ia ae e lē taliaina. 14 O se meaalofa na fai faalilolilo e fai ifo ai le ita; ma o se foaʻi e faia i se auala faaalatua mai i le fatafata, e fai ifo ai le lotoa. 15 O se mea fiafia i le tagata amiotonu le faia o le mea tonu, a o i latou e faia mea e tigā ai e oo i ai se mea mataʻutia. 16 O le tagata e lafoaʻia le ala o le tofā mamao, o le a mālōlō o ia faatasi ma le faapotopotoga o ē ua oti. 17 E lē tagolima o lē e matuā naunau i mea faafiafia; e lē tamaoaiga foʻi o lē e matuā naunau i le uaina ma le suāuu. 18 E fai le tagata amioleaga ma togiola mo lē e amiotonu; ma e suitulaga le tagata e lē faamaoni i ē ua saʻo a latou amio. 19 E sili le nofo i le toafa nai lo o le nonofo faatasi ma se avā faamisa ma faatigā ulu. 20 O le ʻoa tāua ma le suāuu ua iai i le fale o le tagata atamai, a o le tagata valea o le a ia faataugāina ia mea. 21 O lē e na te tuliloaina le amiotonu ma le alofa faamaoni, e maua e ia le ola, o le amiotonu ma le mamalu. 22 Ua aʻea e le tagata atamai le aai o tagata malolosi, ina ia faatoʻilaloina e ia le malosi o lo latou faatuatuaga. 23 O lē na te pulea lona gutu ma lona laulaufaiva, ua ia leoleoina lona ola mai i puapuaga. 24 O le faamaualuga ma le mimitavale, o le igoa lea o lē ua faaalia le faamaualuga i lona ita. 25 O le manaʻo o le paiē e oti ai o ia, auā ua lē fia galue ona lima. 26 O aso uma ua ia faaalia le naunau tele, a o lē e amiotonu e foaʻi atu e aunoa ma le taofia o se mea. 27 O le taulaga a ē e amioleaga o se mea lea e inosia. E sili atu la ona inosia pe a aumaia e se tasi e amio matagā. 28 O le a faaumatia le molimau pepelo, a o le tagata e iloa faalogo lelei o le a tautala pea o ia e faavavau. 29 O le tagata amioleaga e foliga lē mā, a o le tagata e saʻo lana amio e matuā faatumauina ona ala. 30 E leai se atamai, po o se faautaga loloto, po o se fautuaga e tetee atu iā Ieova. 31 Ua saunia le solofanua mo le aso o le taua, a o le faaolataga o loo iā Ieova lea.

I le gagana Eperu, “ua leai sona loto.”
Po o “ʻamu.” I le taimi na tusia ai le Tusi Paia, sa iai ni ituaiga o ʻamu e tautele.
O loo faasino atu iā “Ieova.” 








^ (Faata. 22:1-26:28) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro. 2 E iai mea e tutusa ai le tagata mauʻoa ma le tagata e itiiti ana mea. O Lē na faia i latou uma o Ieova lea. 3 O lē ua iai le utaga mamao e na te iloa atu le mala ma lafi ai, a o lē ua leai se poto masani e alu atu pea o ia ma malaia ai i āuga leaga. 4 O le iʻuga o le lotomaulalo ma le mataʻu iā Ieova, o le tamaoaiga, o le mamalu ma le ola lea. 5 Ua iai laau tuitui ma mailei i le ala o le tagata fai mea faapiʻopiʻo; a o le tagata e na te leoleoina lona ola, e taumamao o ia mai i ia mea. 6 Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia. 7 E pule le tagata mauʻoa i ē e itiiti a latou mea, e fai ma auauna le tagata aitalafu i le tagata na nonō mai ai. 8 O lē e lūlūina le amiolētonu o le a ia seleseleina mea e tigā, ma e faaiʻuina le tootoo o lona ita. 9 E faamanuiaina le tagata agalelei,* auā ua ia tuuina atu ana meaʻai i lē ua faatauvaa. 10 Ia tuliese le tagata tauemu ina ia faauma ai maseiga, ma faamutaina ai finauga faaletulafono ma le faalumaina. 11 O lē e naunau i le lotomamā ma e logoleleia ana faamatalaga, o le a fai le tupu ma ana uō. 12 O fofoga o Ieova ua leoleoina ai le poto, ae e na te faaiʻuvale upu a le tagata e lē faamaoni. 13 Ua faapea ane le tagata paiē: “Ua i fafo se leona! O le a fasiotia ai aʻu i totonu o nofoaga faitele!” 14 O le gutu o le fafine ese o se lua maulalo lea. E paʻū i ai le tagata ua taʻusalaina e Ieova. 15 Ua fusifusia le loto o le tama i le valea; ae e aveese mamao e le laau* o le aʻoaʻiga mai iā te ia. 16 O lē e ave faagaoi mea a lē e faatauvaa ina ia tele ai ana mea, ma o lē foʻi e avatu i lē e mauʻoa, e iʻu ai lava i le mativa. 17 Ia uaʻi atu ou taliga ma faalogo i upu a ē e atamamai, ina ia matuā mafaufau ai lou loto i loʻu poto. 18 Auā o se mea e fiafia ai pe a e tausia na mea i lou loto, ina ia iai pea ia mea i ou laugutu. 19 Ua ou tuuina atu iā te oe le poto i le asō, o oe lava, ina ia fai Ieova ma ou faatuatuaga. 20 Pe na ou lē tusi atu ea iā te oe i aso ua mavae i ni fautuaga ma le poto, 21 ina ia faailoa atu iā te oe le faamaoni o faamatalaga moni, ina ia toe foʻi atu ma faamatalaga moni i lē na auina mai oe? 22 Aua e te faoa mea a le tagata faatauvaa talu ai e faatauvaa o ia, ma aua e te nutililiia le tagata puapuagatia i le faitotoʻa o le aai. 23 Auā o Ieova lava ia e finau mo i latou, ma o le a ia faoa ola o i latou ua gaoia a latou mea. 24 Aua e te faauō i se tasi e maitaita; aua foʻi e te faifai mea faatasi ma se tagata e ita leaga, 25 neʻi e mulimuli i ona ala ma maileia ai lou ola. 26 Aua neʻi fai oe ma se tasi o i latou e fepaʻiaʻi alofilima, o i latou foʻi ua faia faamaoniga mo tupe nonō. 27 Afai e leai se mea e totogi ai, aiseā o le a ia ave ai lou moega o loo e taoto ai? 28 Aua e te toe sii i tua le tuaoi na faia i aso ua mavae e ou augātamā. 29 Po ua e tagaʻi ea i se tagata tomai i lana galuega? O le a tū o ia i luma o tupu; e lē tū o ia i luma o tagata lautele. 
23 Afai e te nofo i lalo ina ia lua aai faatasi ma le tupu, e ao ona e mafaufau lelei i mea o loo i ou luma, 2 ma ia e tuu atu se naifi i lou ua, pe afai e te naunau tele i meaʻai. 3 Aua e te manaʻo tele i ana meaʻai susua, ona o meaʻai ia o le pepelo. 4 Aua e te galue mamafa ina ia maua ai le tamaoaiga. Aua e te faalagolago i lou lava malamalama. 5 Pe e tulimataʻi ea e ou mata le mea e mou atu? Auā e mautinoa e fai ona apaʻau e pei o apaʻau o le aeto ma lele atu i le lagi. 6 Aua e te ʻai i meaʻai a se tasi e mataū, pe manaʻo tele foʻi i ana meaʻai susua. 7 Auā e pei ona manatu o ia i lona loto e faapena lava o ia. Ua ia fai atu iā te oe: “Ia tausami ma inu,” ae e lē o iai lona loto iā te oe. 8 O le fasi meaʻai na e ʻai ai, e te luai mai i fafo, ma ua e faamaʻimau au upu mālie. 9 Aua e te tautala atu i taliga o lē ua valea, auā e ʻinoʻino o ia i au upu faautauta. 10 Aua e te toe sii i tua le tuaoi na faia i aso ua mavae, aua foʻi e te alu atu i le fanua o tama ua leai ni tamā. 11 Auā e malosi Lē e na te togiolaina i latou; o le a finau o ia ma oe e tusa ma la latou mataupu. 12 Ia uaʻi mai lou loto i aʻoaʻiga ma faalogo ou taliga i upu e poto ai. 13 Aua le taofia le aʻoaʻiga i le tama. Auā afai e te sasa iā te ia i le laau,* e lē oti o ia. 14 E te sasa iā te ia i le laau, ina ia laveaʻi ai lona ola mai i le Tuugamau.* 15 Loʻu atalii e, afai e atamai lou loto, ona fiafia lava lea o loʻu loto. 16 E matuā olioli loʻu lotoatoa* pe a tautala ou laugutu i mea ua tonu. 17 Aua neʻi leaga lou loto i ē e agasala, ae ia mataʻu iā Ieova i le aso atoa. 18 Auā a faia faapea o le a iai se lumanaʻi manuia, ma e lē mou atu lou faamoemoe. 19 O oe loʻu atalii e, ia faalogo ma atamai ai, ma taʻitaʻi lou loto i le ala saʻo. 20 Aua neʻi avea oe o sē e inu tele i le uaina, po o se tagata foʻi e soona ʻai tele i aano o manu. 21 Auā o le a mativa lē e onā ma lē e soona ʻai tele, ma o le a ofu i ʻieʻie masaesae lē e matamoe pea. 22 Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia. 23 Ia faatau mai le upu moni ma aua neʻi toe faatau atu, atoa foʻi ma le atamai, o le aʻoaʻiga ma le malamalama. 24 E olioli le tamā o lē e amiotonu; o le tamā foʻi o lē e atamai, e olioli o ia iā te ia. 25 E olioli lou tamā ma lou tinā, e olioli foʻi o lē na fanaua oe. 26 Loʻu atalii e, ia e tuu mai lou loto iā te aʻu, ma tau ina ia fiafia ou mata i oʻu lava ala. 27 Auā o le fafine talitane o le lua maulalo lea, ma le fafine ese o le vaieli vaitiiti lea. 28 Ua pei lenei fafine o le tagata faomea e lamalama; ma e na te faateleina le aofaʻi o tamāloloa e lē faamaoni. 29 O ai ua iai le auēga? O ai ua iai le atugalu? O ai ua iai finauga? O ai ua iai popolega? O ai ua manuʻa fua? O ai ua iai mata mūmū? 30 O i latou ia ua umi ona inu i le uaina, o i latou ia ua ō mai e saʻili i le uaina ua suia. 31 Aua e te vaai i le uaina pe a mūmū mai pe iila mai i le ipu, ma pe a manaia tele le tofo. 32 Ae mulimuli ane, e taufeū e pei o le gata, ma e faamatuu atu mea oona e pei o le gata uogo. 33 E vaai ou mata i mea e mataʻutia, ma e tautala lou loto i mea leaga. 34 O le a pei oe o lē ua taoto i le ogatotonu o le sami, e pei foʻi o se tasi ua taoto i le tumutumu o le fanā. 35 “Ua latou fasia aʻu ae ou te leʻi afāina ai; ua latou sasa aʻu ae ou te leʻi iloaina. O afea ou te ala ai? Ona ou toe saʻilia lea.” 
24 Aua e te matauʻa i tagata leaga aua foʻi e te naunau e aufaatasi ma i latou. 2 Auā e mafaufau loloto pea o latou loto e faoa mea, ma e tautatala o latou laugutu i le faatupuina o vevesi. 3 Ua atiaʻe le aiga o i le fale i le atamai, ma ua faamausalīina i le faautaga loloto. 4 O le poto foʻi e faatumuina ai potu i totonu i mea tautele ma mea tāua mananaia. 5 O lē e na te faaaogā ma le atamai lona malosi o le tagata malosi lea, ma o le tagata poto, e tupu lona malosi. 6 Auā o le taʻitaʻiga atamai e te faia ai lau taua, ma e iai le faaolataga i le toʻatele o faufautua. 7 Ua maualuga tele le atamai moni i le tagata valea; e lē tautala lona gutu i le faitotoʻa o le aai. 8 O so o se tasi e faufau e fai mea leaga, e taʻua o ia o le tagata e atamai i faufauga leaga. 9 O le amio matagā e māfua mai i le valea, o le agasala lea, ma o le tagata tauemu e inosia o ia. 10 Po ua e lotovaivai ea i le aso o le puapuaga? O le a itiiti lou malosi. 11 Ia laveaʻi iā i latou ua puʻea ia oti; ma i latou ua tautevateva atu i le faaumatiaga, Inā taofi mai ia i latou. 12 Afai e te faapea ane: “Faauta foʻi! E matou te leʻi iloaina lea mea,” po ua lē silafia ea e lē na te faitaulia loto lea mea, ma o ia foʻi o loo mātauina lelei oe ma toe totogi atu i le tagata e tusa ma ana gaoioiga? 13 Loʻu atalii e, ia ʻai i le meli auā e lelei ia; ia iai i lou gutu le meli suamalie. 14 Ia faapea foʻi, ia e iloa le atamai mo lou lava lelei. Afai ua e maua, o le a iai se lumanaʻi manuia, ma e lē mou atu lou faamoemoe. 15 Aua e te lamalama e pei o le tagata amioleaga i le mea e mau ai le tagata amiotonu; aua foʻi e te faoa le mea e nofo ai o ia. 16 Auā e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala. 17 Aua e te olioli pe a paʻū lou fili; aua foʻi neʻi fiafia lou loto pe a tausuai o ia, 18 neʻi silasila i ai Ieova ma e leaga lea mea i lana silafaga ma liliuese ai lona toʻasā iā te ia. 19 Aua e te atugalu ona o ē e fai mea leaga. Aua e te matauʻa i tagata amioleaga. 20 Auā e leai se lumanaʻi mo se tasi e leaga; o le a tineia le molī a ē e amioleaga. 21 Loʻu atalii e, ia e mataʻu iā Ieova atoa ma le tupu. Aua e te aafia fua iā i latou o ē e fouvale. 22 Auā o le a tupu faafuaseʻi lo latou malaia, o ai e iloa le aveeseina o i latou o ē e fouvale? 23 O nei foʻi faamatalaga e mo tagata atamamai: E lē lelei le faaʻauʻau i se faamasinoga. 24 O lē e fai atu i le tagata amioleaga: “Ua amiotonu oe,” e matuā taʻusalaina o ia e tagata, ma e taʻuleagaina o ia e nuu. 25 A o i latou ua aʻoaʻi iā te ia o se mea lelei lea, o le a oo faamanuiaga o mea lelei iā i latou. 26 E sogi o ia i laugutu o lē e tali mai i upu tonu. 27 Ia sauniuni lau galuega i fafo, ma ia tapena mea mo le galuega i le fanua. Mulimuli ane, ia e atiaʻe lou aiga o loo i le fale. 28 Aua neʻi e molimau fua faasaga i lou uso a tagata. Auā ua e faaaogā lou gutu i se auala valea. 29 Aua e te faapea ane: “E pei ona ia faia iā te aʻu, e faapea lava ona ou faia iā te ia. Ou te taui atu i tagata taʻitoʻatasi e tusa ma lana gaoioiga.” 30 Na ou ui ane i le fanua o le tagata paiē ma le togāvine o le tagata ua leai se mafaufau. 31 Faauta! ua na o vao leaga ua ola ai. Ua ufitia le fanua i laau tuitui, ma ua solo i lalo lona pā maa. 32 Ona ou iloa ai lea o aʻu lava; ua amata ona ave i fale lenei mea; Ua ou vaai ma ua ou talia le aʻoaʻiga: 33 Seʻi fai sina moe, sina matamoe, sina piilima e taoto ai, 34 ona oo mai ai lea o lou mativa e pei o le tagata fao mea i le auala, ma lou lē tagolima e pei o le tagata ua uu ana auupega. 
25 O faataoto foʻi nei a Solomona na sii mai e tagata o Esekia le tupu o Iuta: 2 O le mamalu o le Atua o le natia lea o se mataupu, a o le mamalu o tupu o le suʻesuʻeina lea o se mataupu. 3 O le lagi e maualuga lea, o le eleele e loloto lea, a o le loto o tupu, e lē masuʻesuʻeina ia. 4 Ia aveesea otaota mai i le siliva ona mamā uma ai lea. 5 Ia aveesea le tagata amioleaga mai i luma o le tupu, ona matuā faatumauina ai lea o lona nofoālii i le amiotonu. 6 Aua e te faamamaluina oe lava i luma o le tupu, ma aua foʻi le tū i tulaga o ē e taualoa. 7 Auā e sili mo ia le faapea atu iā te oe: “Inā sau ia i luga nei,” nai lo o le faamaulaloina o oe i luma o se tamālii ua e vaai i ai.   8 Aua neʻi e vave alu e fai se mataupu faaletulafono ina neʻi e fememeaʻi i le iʻuga pe a faamāina oe e lou tuaoi. 9 Ia finau i lau mataupu ma lou tuaoi, aua e te faailoa mataupu faalilolilo a se tasi; 10 ina neʻi faamāina oe e lē o faalogo mai ma lē mafai ai ona e toe faafoʻi mai lau faamatalaga leaga na fai. 11 O le upu e fai atu i le taimi tatau, e pei o apu auro i totonu o mea siliva ua togitogiina. 12 O le tagata ua aʻoaʻi atu ma le atamai i taliga ua faalogo mai, ua pei o le tautaliga auro ma le teuteu o auro lelei. 13 E pei o le mālū o le kiona i le aso o le seleselega, e faapea foʻi le avefeʻau faamaoni i ē ua aauina atu o ia, auā ua ia faafouina ola o ona matai. 14 E pei o ao ma matagi e aunoa ma se timu le tagata ua gugutu i ana mea na foaʻi, ae e pepelo. 15 O le onosaʻi e faaōleōle ai se taʻitaʻiʻau, ma le laulaufaiva agamalu e gau ai se ivi. 16 Po ua e maua ea le meli? Ia ʻai mea e lava mo oe, neʻi e ʻai tele ma e puaʻi ai. 17 Aua e te alu soo i le fale o lou tuaoi, neʻi fiu o ia iā te oe ma ʻinoʻino ai iā te oe. 18 O le tagata e molimau faasaga i lona tuaoi ae e pepelo ua pei o se uatogi, o se pelu ma se aū maʻai. 19 E pei le faatuatuaina o le tagata e lē faamaoni i le aso o puapuaga, o le nifo ua gau ma le vae ua setusetu. 20 E pei lē ua toese lona ofu i le aso mālūlū, o le vineta ua sasaa i le neteri* ma le tagata pese ua usu pese i le loto ua mafatia. 21 Afai e fia ʻai o lē e ʻinoʻino iā te oe, ia avatu iā te ia se meaʻai e ʻai ai; afai e fia inu o ia, ia avatu i ai se vai e inu ai. 22 Auā ua e faaputu ai malala i luga o lona ulu, ma e tauia oe e Ieova. 23 E aumaia e le matagi mai i mātū o timuga e pei o le tigā o le a fanau; ma o le laulaufaiva e taʻua se mea lilo, e taʻusalaina lea. 24 E sili le nofo i le tulimanu o le taualuga nai lo o le nonofo faatasi ma se avā faamisa i le fale lava e tasi. 25 E pei o le vai mālū i le tagata ua matuā vaivai, e faapena foʻi se lipoti lelei mai i se nuu mamao. 26 O se vaipuna ua faagaepu ma se vaieli ua faaleagaina, o le tagata amiotonu lea pe a tautevateva i luma o sē e amioleaga. 27 E lē lelei le ʻaitele i le meli; ma pe a saʻili e tagata lo latou lava mamalu, po o le mamalu ea lea? 28 O le tagata e lē pulea o ia lava ua pei o se aai ua osofaʻia ma ua solofa le pā. 
26 E pei o le kiona i le tau māfanafana ma e pei o le timu i le taimi o le seleselega, e faapena foʻi ona lē talafeagai le mamalu mo se tagata valea. 2 E pei ona iai le māfuaaga e lele ese ai le manulele ma e pei foʻi ona feleleaʻi se peʻapeʻa, e faapena ona lē oo mai se mala e aunoa ma se māfuaaga tatau. 3 O le sasa e mo le solofanua, o le faagutu e mo le asini, ma le laau mo papatua o tagata vālea. 4 Aua e te tali atu i se tagata valea e tusa ma lona faavalevalea, neʻi pei ai oe o ia. 5 Ia tali atu i le tagata valea e tusa ma lona faavalevalea, ina neʻi atamai o ia e tusa ma ona lava manatu. 6 E pei o lē na te faia mea e leaga ai ona vae, e pei o le tagata e inu i le sauā, o le tagata lea ua ia tuuina atu mataupu i lima o le tagata valea. 7 Pe na asu aʻe ea e vae o lē e pipili le vai? Ona iai lea o le faataoto i le gutu o lē e valea. 8 E pei o le tagata na te tanumia se maa i se faaputuga maa, o le tagata lea ua ia tuu atu le mamalu i se tagata valea. 9 E pei ona maua le vao tuitui i le lima o le tagata onā, e faapena ona iai le faataoto i gutu o tagata vālea. 10 E pei ona tū i so o se mea le aū a le tagata fanafana aū, e faapena le tagata e na te faafaigaluegaina se tagata valea, po o se tasi e faafaigaluegaina o ē o loo savavali i le auala. 11 E pei ona toe foʻi le taʻifau i lana puaʻiga, e faapena foʻi ona toe faia e le tagata valea o lona faavalevalea. 12 Po ua e vaai i se tagata e atamai i lona lava manatu? E telē le faamoemoe mo le tagata valea e suia ai ona ala nai lo o ia. 13 Ua faapea ane le paiē: “O loo iai se tamaʻi leona i le ala, o se leona i le nofoaga faitele.” 14 E feliuliuaʻi le faitotoʻa i ona sooga, e faapena le tagata paiē i luga o lona moega. 15 Ua natia e le tagata paiē lona lima i le ipu faaofuofu ua iai meaʻai; ua matuā lē lavā o ia e toe faafoʻi i lona gutu. 16 E manatu le tagata paiē e sili atu lona atamai nai lo o le toʻafitu ua fai mai ni tali ma le mafaufau. 17 E pei o se tasi e tago i taliga o le taʻifau, e faapea le tagata ua ui ane ma ita tele i le misa a isi ma oso vale ai.  18 E pei o se tasi ua faalētonu le mafaufau o loo fanafana aū mumū, o aū ma le oti, 19 o le tagata lea ua ia ʻolegia lona tuaoi ma faapea atu: “Pe e lē o saʻu mea ula ea?” 20 E mate le afi pe a leai ni fafie, ma e lē toe iai ni vevesi pe a leai se tagata faitala taufaaleaga. 21 E pei o le malala mo le afi o le a pē ma fafie mo le afi, e faapena foʻi le tagata faamisa ua faatuputele ai se misa. 22 O upu a le tagata faitala taufaaleaga e pei o mea e folo patatō, e ō ifo i vaega pito i totonu o le manava. 23 E pei o siliva o loo iila ai le taʻegaipu omea, e faapena laugutu ua alofa tele ae e leaga le loto. 24 O laugutu o lē e ʻinoʻino ua ia lē faailoa atu o ia lava, ae e na te natia i totonu le taufaasesē. 25 E ui lava e logolelei lona leo, aua e te talitonu iā te ia, auā e fitu mea inosia o loo i lona loto. 26 E ufiufia le ʻinoʻino i le taufaasesē. E faaalia lona leaga i le faapotopotoga. 27 O lē e na te elia se lua e paū i ai o ia, ma o lē e na te faataavale ese se maa, e toe taavale mai lava iā te ia. 28 O le laulaufaiva e pepelo e ʻinoʻino i lē e na te nutililiia, ma o le gutu taufaasee e tupu ai le malaia.

I le gagana Eperu, “o le tagata e mata agalelei.”
E faaataina mai e le “laau” faasaʻoga ma le faia foʻi o faasalaga.
E faaataina mai e le “laau” faasaʻoga ma le faia foʻi o faasalaga.
Tagaʻi i le Faaopoopoga e 6.
I le gagana Eperu, “o oʻu fatugaʻo.”
O se ituaiga o pauta e faaaogā e faamamā ai mea.


^ (Faata. 22:1-21) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro. 2 E iai mea e tutusa ai le tagata mauʻoa ma le tagata e itiiti ana mea. O Lē na faia i latou uma o Ieova lea. 3 O lē ua iai le utaga mamao e na te iloa atu le mala ma lafi ai, a o lē ua leai se poto masani e alu atu pea o ia ma malaia ai i āuga leaga. 4 O le iʻuga o le lotomaulalo ma le mataʻu iā Ieova, o le tamaoaiga, o le mamalu ma le ola lea. 5 Ua iai laau tuitui ma mailei i le ala o le tagata fai mea faapiʻopiʻo; a o le tagata e na te leoleoina lona ola, e taumamao o ia mai i ia mea. 6 Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia. 7 E pule le tagata mauʻoa i ē e itiiti a latou mea, e fai ma auauna le tagata aitalafu i le tagata na nonō mai ai. 8 O lē e lūlūina le amiolētonu o le a ia seleseleina mea e tigā, ma e faaiʻuina le tootoo o lona ita. 9 E faamanuiaina le tagata agalelei,* auā ua ia tuuina atu ana meaʻai i lē ua faatauvaa. 10 Ia tuliese le tagata tauemu ina ia faauma ai maseiga, ma faamutaina ai finauga faaletulafono ma le faalumaina. 11 O lē e naunau i le lotomamā ma e logoleleia ana faamatalaga, o le a fai le tupu ma ana uō. 12 O fofoga o Ieova ua leoleoina ai le poto, ae e na te faaiʻuvale upu a le tagata e lē faamaoni. 13 Ua faapea ane le tagata paiē: “Ua i fafo se leona! O le a fasiotia ai aʻu i totonu o nofoaga faitele!” 14 O le gutu o le fafine ese o se lua maulalo lea. E paʻū i ai le tagata ua taʻusalaina e Ieova. 15 Ua fusifusia le loto o le tama i le valea; ae e aveese mamao e le laau* o le aʻoaʻiga mai iā te ia. 16 O lē e ave faagaoi mea a lē e faatauvaa ina ia tele ai ana mea, ma o lē foʻi e avatu i lē e mauʻoa, e iʻu ai lava i le mativa. 17 Ia uaʻi atu ou taliga ma faalogo i upu a ē e atamamai, ina ia matuā mafaufau ai lou loto i loʻu poto. 18 Auā o se mea e fiafia ai pe a e tausia na mea i lou loto, ina ia iai pea ia mea i ou laugutu. 19 Ua ou tuuina atu iā te oe le poto i le asō, o oe lava, ina ia fai Ieova ma ou faatuatuaga. 20 Pe na ou lē tusi atu ea iā te oe i aso ua mavae i ni fautuaga ma le poto, 21 ina ia faailoa atu iā te oe le faamaoni o faamatalaga moni, ina ia toe foʻi atu ma faamatalaga moni i lē na auina mai oe?

I le gagana Eperu, “o le tagata e mata agalelei.”
E faaataina mai e le “laau” faasaʻoga ma le faia foʻi o faasalaga.





^ ***sn pese 88 O Fanau o le Tofi Mai le Atua***

Pese 88

O Fanau o le Tofi Mai le Atua

(Salamo 127:3-5)

1. Pe a avea se tasi

Ma tamā pe avea ma se tinā,

Ia la manatua, lo la tofi,

E lē na o i laʻua.

Meaalofa mai iā Ieova;

O le ola, o ia o le Puna.

Ia atamai mātua ma ui

i taʻiala a Ieova.

(Tali)

2. Poloaʻiga a Ieova

Ia tusi i oulua loto.

O le tofi mai le Atua

Taʻu atu i lua alo.

Tautala ai i le āla,

Pe a e mālōlō pe tulaʻi.

Ia latou manatuaina,

tumau i le faamaoni.

(TALI)

O se tofi mai le Atua;

Ia tausia se ola tāua.

Aʻoaʻo i lau fanau

I āla o le Atua.

(Tagaʻi foʻi i le Teu. 6:6, 7; Efe. 6:4; 1 Timo. 4:16.)



^ (Sala. 127:3-5) Faauta! O le fanau o le tofi lea mai iā Ieova; O ē ua fananau mai o le taui lea mai iā te ia.  4 E pei o aū i le lima o le tagata malosi, E faapea foʻi atalii o tauleleʻa.  5 E fiafia le tagata ua tumu ai lana taga e tuu ai aū. E lē māsiasi i latou, Auā e tautatala atu i latou i fili i le faitotoʻa.



^ (Teu. 6:6, 7) Ia teu i lou loto upu ia ua ou poloaʻi atu ai iā te oe i le asō; 7 ia e matuā aʻoaʻo soo ai i lau fanau,* ia e tautala ai pe a e nofo i lou fale, pe a e savali i le ala, pe a e taoto pe a e tulaʻi foʻi.

I le gagana Eperu, o “lou atalii.”


^ (Efe. 6:4) O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^ (1 Timo. 4:16) Ia uaʻi totoʻa iā te oe lava ma lau aʻoaʻo atu. Ia e tumau ai i nei mea, auā o le faia faapea e faaolaina ai oe lava atoa ma i latou o faalogo iā te oe.









^ ***w08 4/1 itu. 15-16 Tausia A‘e o Fanau i se Lalolagi Tuufau***

Ioe, o le puipuia o lau fanau mai so o se mea e ono popole ai, ma saʻoloto mai le faaleagaina, po o lo latou tulaga mamā i luma o le Atua, o se auala sili lea ona tāua e faaalia ai lou alofa iā i latou. A o latou tuputupu aʻe, o le a latou manino i māfuaaga na ala ai ona fai tulafono, ma o le a latou talisapaia lau puipuiga alofa.

Le Taʻiina o le Ū

Seʻi mātau foʻi, ua faatusa e le Salamo 127:4, 5 le matua i se “toa.” Po o lona uiga la e na o se tamā e mafai ona taulau i le faatinoina o le matafaioi a se matua? E leai. O le mea moni, o le mataupu silisili o loo i lenei talafaatusa, e faatatau uma atu i tamā ma tinā—faapea ma mātua nofo toʻatasi. (Faataoto 1:8) O le faaupuga “toa” ua faaalia ai e faapea, sa matuā manaʻomia le tele o le malosi ina ia fana atu ai le ū mai le ʻaufana. I taimi o le Tusi Paia, o nisi taimi e faaaogā ai le apamemea e ufitia ai le ʻaufana, ma na faapea mai e ‘⁠loloʻu e le fitafita le ʻaufana,’ atonu e ala i le taofi o le ʻaufana i lona vae ona mafai lea ona faapipii le manoa i le ʻaufana. (Ieremia 50:14, 29) E manino mai, na alu ai le malosi ma taumafaiga ina ia memeʻi ai i tua lenā manoa, ma mafai ai ona fana atu na ū i le mea tonu e fana agaʻi i ai!

I se tulaga talitutusa, o le tausia aʻe o fanau e manaʻomia ai ni taumafaiga tele. E lē mafai e le fanau ona tausia aʻe i latou lava, e pei lava foʻi ona lē otometi ona mafai e le ū ona oo atu i le mea o loo taulaʻi e fana atu i ai. Ae pagā lea, e toʻatele mātua i aso nei e foliga mai ua lē mananaʻo e fai taumafaiga o loo manaʻomia ina ia taulau ai i le tausia aʻe o fanau. Ua latou filifili i le auala faigofie. Ua latou tuu i televise, o le aʻoga, ma uō a tamaiti e aʻoaʻo ai a latou fanau i le mea ua saʻo ma sesē, o tapulaa, ma faiga tau feusuaʻiga. Ua latou tuu i a latou fanau e fai so o se mea e mananaʻo ai. Ma pe a faigatā ona fai atu leai, ona tau lava lea ina latou faapea atu ioe—ma e masani lava ona fai faamolemolega i a latou faaiʻuga i le faapea mai, e lē mananaʻo e faatigā i faalogona o a latou fanau. Peitaʻi o le mea moni, o lo latou faatuutuu lenā o le a oo ai ni aafiaga tumau i a latou fanau.

O le tausia aʻe o fanau e lē o se galuega faigofie. E mautinoa e manaʻomia ni taumafaiga se tele ina ia faatino ai ma le lotoatoa lenā galuega, faapea le taʻitaʻiga a le Afioga a le Atua, peitaʻi, e lē mafaatusalia ona taui e maua mai ai. Na taʻua i le mekasini e faaigoaina Parents e faapea: “Ua iloa mai suʻesuʻega, o tamaiti sa tausia aʻe e mātua e alolofa ma manatu mamafa i o latou tiute—o ē e lagolagosua i a latou fanau ae e taofimau i tapulaa—e lelei o latou tulaga i le aʻoga, e lelei ona atiaʻe o latou tomai e feagai ai ma isi, e lelei o latou faalogona e faatatau iā i latou lava, ma e sili atu ona fiafia nai lo o tamaiti e lologofie o latou mātua pe soona ʻinaʻinā foʻi.”

Ae e iai se isi taui e sili atu. Na tatou muaʻi iloiloina le vaega muamua o le Salamo 22:6: “Aʻoaʻo ia i le tama e tusa ma lona ala.” O loo faaauau le mau i upu faafiafia loto nei: “A oo ina toeaina lava o ia, e lē teʻa ese ai.” Po o le uiga o lenei faataoto faagaeeina o le a taulau manuia ai pea i taimi uma? E leai. O loo i lau tama le filifiliga saʻoloto, ma o le a ia tuputupu aʻe ma fai ana lava faaiʻuga. Peitaʻi, ua aumaia e lenei mau i mātua se faamautinoaga alofa. O le ā lenā faamautinoaga?

Pe afai e te aʻoaʻo lau fanau e tusa ai ma fautuaga a le Tusi Paia, o lenā ua e faavaeina ni tulaga aupito sili ona lelei e aumaia ai se iʻuga mataʻina—le vaai atu ua tuputupu aʻe ma le fiafia lau fanau, ua faamalieina, ma o ni tagata matutua e galulue mamafa. (Faataoto 23:24) O lea la, ia lelei ona saunia na “ū fanafana” tāua, ia puipuia i latou, ma ia e matuā galue i le faatonutonuina o i latou. Ma o le a lē taitai ona e faanoanoa ai i le faia faapea.



^ (Sala. 127:4, 5) E pei o aū i le lima o le tagata malosi, E faapea foʻi atalii o tauleleʻa.  5 E fiafia le tagata ua tumu ai lana taga e tuu ai aū. E lē māsiasi i latou, Auā e tautatala atu i latou i fili i le faitotoʻa.



^ (Faata. 1:8) Loʻu atalii e, ia e faalogo i le aʻoaʻiga a lou tamā, ma aua e te tuulafoaʻiina le tulafono a lou tinā.



^ (Iere. 50:14) “Inā outou sauniuni ia e tau ma Papelonia i itu uma, o outou uma o ē e loloʻu le ʻaufana. Inā fana atu ia iā te ia. Aua neʻi tuua se aū, auā ua ia agasala iā Ieova.



^ (Iere. 50:29) “Ia outou poloaʻi atu i tagata fanafana aū ina ia tau ma Papelonia, o ē uma e loloʻu le ʻaufana. Ia tolauapi faataamilo iā te ia. Aua neʻi iai nisi e sao mai ai. Ia taui atu iā te ia e tusa ma ana gaoioiga. Ia faia iā te ia e tusa ma mea uma na ia faia. Auā ua ia faamaualuga iā Ieova, o Lē e Paia o Isaraelu.



^ (Sala. 22:6) Ua na o aʻu o se ilo, ae e lē o se tagata, Ua avea o se luma i tagata, ma ua inosia foʻi e le nuu.



^ (Faata. 23:24) E olioli le tamā o lē e amiotonu; o le tamā foʻi o lē e atamai, e olioli o ia iā te ia.









^ ***w07 6/1 itu. 31 Fesili Mai le ‘Aufaitau***

Fesili Mai le ʻAufaitau

Po o faamautinoa mai i le Faataoto 22:6 faapea, afai e lelei ona toleni fanau Kerisiano, o le a lē teʻa ese lava ma ala o Ieova?

Ua faitauina le fuaiupu lenei e faapea: “Aʻoaʻo ia i le tama e tusa ma lona ala; a oo ina toeaina lava o ia, e lē teʻa ese ai.” Pe a piʻo se tātupu e oso aʻe, o le a aafia ai lona tupu aʻe o se laau. E faapena foʻi fanau e lelei ona toleni, e sili atu ona naunau ia faaauau ona auauna iā Ieova a o tutupu aʻe. O loo silafia e mātua, e tele taimi ma taumafaiga e alu i le faia o lea toleniga. Ina ia avea a latou fanau ma soo Kerisiano, e tatau i mātua ona aʻoaʻo lelei, apoapoaʻi, faalaeiau, ma aʻoaʻi i latou faapea ma le faataatia o se faaaʻoaʻoga lelei. E ao ona latou faia pea lava pea ma le alofa lea tulaga mo le tele o tausaga.

Po o lona uiga ea, afai o le a lē toe fia auauna se tamaitiiti iā Ieova, e taʻu mai ai ua faalētonu le toleniga na fai e mātua? I nisi o tulaga, atonu na faalētonu mātua i le tausia aʻe o fanau i aʻoaʻiga ma apoapoaʻiga a Ieova. (Efeso 6:4) Ae i le isi i tu, e lē o faamautinoa mai e le faataoto faapea, o le a faamaoni fanau i le Atua, pe a lelei le toleniga na fai e mātua. E lē mafai ona suia e mātua a latou fanau i so o se mea lava latou te mananaʻo i ai. O fanau e pei lava o tagata matutua, o loo iai foʻi le saʻolotoga e filifili ai ala o o latou olaga. (Teuteronome 30:15, 16, 19) E tusa lava po o ā taumafaiga maumauaʻi e fai e mātua, ae e lē faamaoni lava nisi o le fanau, e pei o Solomona lea na tusia le fuaiupu o loo iloiloina nei. E oo lava iā Ieova na iai ni ona atalii sa lē faamaoni.

O lea la, e lē uiga le mau faapea o tamaiti uma o le a “lē teʻa ese ai” i aʻoaʻoga ua latou maua, ae i sona tulaga lautele o le iʻuga lenā e masani ona oo i ai. Maʻeu se faalaeiau o lenei tulaga i mātua! E ao ona faagaeetia mātua i le iloa faapea, o a latou taumafaiga maumauaʻi i le toleniina o a latou fanau i ala o Ieova o le a maua ai iʻuga lelei. Ona e tāua tele la latou matafaioi ma e sili atu ona lelei la latou taaʻiga, ua faalaeiauina ai mātua ina ia fai ma le faamaoni lo latou tiute tauave.—Teuteronome 6:6, 7.

E tusa lava po ua lē toe auauna le fanau iā Ieova, ae o mātua e mataala i le toleniina o a latou fanau, e mafai ona faamoemoe o le a iai le taimi e toe faasaʻo ai e fanau o latou lava mafaufau. E malosi upu moni o le Tusi Paia, ma e lē vave ona galo i fanau le toleniga na faia e mātua.—Salamo 19:7.



^ (Faata. 22:6) Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia.



^ (Efe. 6:4) O outou tamā foʻi, aua le faatigā loto i a outou fanau, a ia tausia pea i latou i aʻoaʻiga ma apoapoaʻiga* a Ieova.

Po o “faatonuga e taʻitaʻia ai le mafaufau.” I le gagana Eleni, “ia tāmau i le mafaufau.”


^ (Teu. 30:15, 16) “Vaai, ua ou tuuina i ou luma i le asō le ola ma le manuia, o le oti foʻi ma le malaia. 16 [Afai e te faalogo i poloaʻiga a Ieova lou Atua] ia ua ou poloaʻi atu ai iā te oe i le asō, ina ia alofa iā Ieova lou Atua ma savali i ona ala ma tausia ana poloaʻiga, o ana tulafono, ma iʻuga o ana faamasinoga, ona e ola ai pea lea ma faatoʻateleina ai, ma o le a faamanuia oe e Ieova lou Atua i le laueleele lea e te alu atu i ai e fai mo oe.



^ (Teu. 30:19) Ou te faia le lagi ma le lalolagi ma molimau e faasagatau iā te outou i le asō, ou te tuuina atu le ola ma le oti i ou luma, o le manuia ma le malaia; ma ia e filifili i le ola ina ia e ola ai pea, o oe ma lau fanau,



^ (Teu. 6:6, 7) Ia teu i lou loto upu ia ua ou poloaʻi atu ai iā te oe i le asō; 7 ia e matuā aʻoaʻo soo ai i lau fanau,* ia e tautala ai pe a e nofo i lou fale, pe a e savali i le ala, pe a e taoto pe a e tulaʻi foʻi.

I le gagana Eperu, o “lou atalii.”


^ (Sala. 19:7) E lelei atoatoa le tulafono a Ieova, e faafoʻisia ai le ola. E maufaatuatuaina le faamanatuga a Ieova, e atamai ai le tagata e leai se poto masani.









^ ***w97 10/15 itu. 32 Tausia A‘e ni Fanau e Ola i Amioga Tatau—Po o Mafai Pea Ea?***

Tausia Aʻe ni Fanau e Ola i Amioga Tatau—Po o Mafai Pea Ea?

UA MATAUINA e Robert Glossop o le Vanier Instiute mo Aiga i Ottawa, i Kanata e faapea: “Ua tatou ola nei i se sosaiete e sili ona lavelave, o aganuu ua matuā fefiloi lava, lea e leai ni tapulaa tau amioga tatau o iai.” O le ā le iuga? Ua faapea mai se lipoti a le nusipepa o le Toronto Star: “O talavou e maʻitō, o faiga sauā ma le pule o talavou i o latou ola ua faatuputeleina pea.”

Ua sosolo atu le faafitauli i tala atu o Amerika i Mātū. O Bill Damon, o se faatonu o le Center for Human Development i le “Brown University” i Rhode Island, i le Iunaite Setete o Amerika, sa ia suesueina nei mataupu i Peretania ma isi malo o Europa, faapea foi ma Ausetalia, Isaraelu, ma Iapani. Ua ia taʻua le faaitiitia o le saunia o ni taiala e lotu, aʻoga, ma isi faalapotopotoga mo talavou. E talitonu o ia o a tatou aganuu, “ua lē amanaia ai mea e manaomia e fanau ina ia atiina ae ai uiga lelei ma le faimea mafai.” Ua taʻua e tagata atamamai i tulaga faamātua o ē ua aʻoaʻoina faapea “o aoaiga e lamatia ai le ola maloloina ma le sologa lelei o fanau,” ua faamautinoa mai e Damon e faapea o “le auala tonu lea mo le tausiaina aʻe o ni fanau faauamaaa, ma le lē usiusitai.”

O le ā e manaomia e talavou i aso nei? E latou te manaomia pea le toleniga alofa e faasaʻoina ai le mafaufau ma le loto. E eseese talavou e latou te manaomia foi ituaiga o aoaiga eseese. Pe a uunaia e le alofa, e masani lava ona mafai ona faaooina atu aoaiga i se auala faatalatalanoa. O le pogai lea na taʻu mai ai e le Faataoto 8:33 ia i tatou ina ia ‘⁠faalogo i aoaiga.’ O nisi e lē lava upu e ‘⁠faasaʻoina ai.’ O i latou nei, e manaomia se faasalaga talafeagai ona o le lē usiusitai, atonu e manaomia ona faia i se mamafa ua tatau ai. (Faataoto 17:10; 23:13, 14; 29:19) I le faia o lenei fautuaga, ua lē ioeina ai e le Tusi Paia le sasa ona o le ita po o le matuā sasa faamoʻamoʻa, lea e ono faamanualia ma afaina ai se tamaitiiti. (Faataoto 16:32) Nai lo lea, e ao i se tamaitiiti ona malamalama i le mafuaaga ua faasaʻoina ai o ia ma ia lagona ai e faapea ona e naunau atu le matua ia te ia.—Faatusatusa i le Eperu 12:6, 11.

O ia fautuaga aogā ma talafeagai faale-Tusi Paia ua faamatilatila mai i le tusi Le Ala e Maua ai le Fiafia i le Aiga.



^ (Faata. 8:33) Ia faalogo i mea e aʻoaʻo atu ona atamai ai lea, aua foʻi le teena.



^ (Faata. 17:10) E sili ona aafia i aʻoaʻiga malosi lē ua iai le malamalama, nai lo o tā e selau i se tagata valea.



^ (Faata. 23:13, 14) Aua le taofia le aʻoaʻiga i le tama. Auā afai e te sasa iā te ia i le laau,* e lē oti o ia. 14 E te sasa iā te ia i le laau, ina ia laveaʻi ai lona ola mai i le Tuugamau.*

E faaataina mai e le “laau” faasaʻoga ma le faia foʻi o faasalaga.
Tagaʻi i le Faaopoopoga e 6.


^ (Faata. 29:19) E lē manaʻo le auauna e faasaʻoina o ia i upu, auā e ui lava ina malamalama o ia ae e na te lē utagia.



^ (Faata. 16:32) E sili o lē e faagesegese lona ita nai lo o le toa, e sili foʻi o lē e na te pulea lona loto, nai lo o lē na te faatoʻilaloina se aai.



^ (Epe. 12:6) auā e aʻoaʻia e Ieova o lē e alofa i ai; o le mea moni, e na te faasalaina* foʻi atalii uma ua ia taliaina.”

I le gagana Eleni, o le “sasa faamoʻamoʻa.”


^ (Epe. 12:11) E moni, e foliga mai o aʻoaʻiga e lē o se mea e olioli ai i le taimi lenā,* ae o se mea e faanoanoa ai; peitaʻi, mulimuli ane e fua mai ai e i latou ua aʻoaʻoina fua o le filemu, o le amiotonu lea.

I le gagana Eleni, “e lē o se mea e olioli ai a o iai.”








^ ***w04 6/15 itu. 14 Ia Faatāua Lau Meaalofa o le Ola i se Auala Sa‘o***

PE AFAI e fesiligia oe i le auala o e faatāuaina ai lou soifua, o le ā lau tali? E tatou te matuā faatāuaina le ola—o tatou lava ola faapea ma soifua o isi. O se faamaoniga o lenā mea, atonu tatou te ō i fomaʻi mo togafitiga pe a mamaʻi pe siaki foʻi i tatou. E tatou te mananaʻo ina ia ola ma maua le soifua mālōlōina lelei. E oo lava iā i latou o ē ua afu le soifua po o ē ua lē atoatoa le malosi o le tino e lē mananaʻo e feoti, latou te mananaʻo e ola pea.

2 O lou faatāuaina o le ola e aafia ai lau faiā ma isi. O se faaaʻoaʻoga, ua faatonu mai le Afioga a le Atua e faapea: “Ia e faalogo i lou tamā, o lē na fanaua oe; aua foʻi e te ʻinoʻino i lou tinā pe a loomatua o ia.” (Faataoto 23:22) I lenei faataoto o le uiga o le “faalogo,” e lē na o le faalogo i upu ae ia faalogo ma usitai i ai. (Esoto 15:26; Teuteronome 7:12; 13:18; 15:5; Iosua 22:2; Salamo 81:13) O le ā le māfuaaga faale-Tusi Paia e ao ai ona e faalogo i ou mātua? E lē faapea ona e matutua ou mātua iā te oe pe ona e sili atu lo la tomai na i lo oe. Ae e tusa ai ma le mau ona o i laʻua na “fanaua oe.” Ua faaliliuina e nisi faaliliuga lenei fuaiupu e faapea: “Ia e faalogo i lou tamā o lē na māfua ai ona e ola.” O lona uiga la, afai e te faatāuaina lou ola, ua e iloa e iai sau tiute tauave agaʻi i le puna o le ola.

3 O le mea moni, afai o oe o se Kerisiano moni, ua e iloa o Ieova o le Puna o lou ola. Ona o ia ua e “ola ai,” ua e “gaoioi” e tusa ma ou faalogona ma ua e “iai” pe soifua i le taimi nei, ua e mafai ai ona fuafua mo le lumanaʻi e aofia ai le ola e faavavau. (Galuega 17:28; Salamo 36:9; Failauga 3:11) E tusa ai ma le Faataoto 23:22, e alagatatau ona “faalogo” i le Atua ma usiusitai iā te ia, ona o le fia malamalama ma gaoioi e tusa ma lana silafaga i le ola, na i lo le fiafia i se isi lava manatu e faatatau i le ola.



^ (Faata. 23:22) Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia.



^ (Eso. 15:26) Ua ia toe fetalai mai: “Afai e te matuā faalogo i le leo o Ieova lou Atua, ma faia le mea tonu i ona luma, ma uaʻi atu ou taliga i ana poloaʻiga, ma tausi i ana aiāiga uma, ou te lē tuuina atu iā te oe o faamaʻi ia na ou tuuina i luga o tagata Aikupito; auā o aʻu o Ieova o lē e faamālōlōina oe.”



^ (Teu. 7:12) “O le mea e tupu, pe a outou faalogo pea i nei iʻuga o faamasinoga, ma outou tausia ma faia, o le a tausia la e Ieova lou Atua le feagaiga ma oe, ma faaalia le alofa faamaoni lea na ia tautō ai i ou augātamā.



^ (Teu. 13:18) Ia e faalogo i le siʻufofoga o Ieova lou Atua, e ala i le tausia o ana poloaʻiga uma ua ou poloaʻi atu ai iā te oe i le asō, ina ia faia le mea ua saʻo i le silafaga a Ieova lou Atua.



^ (Teu. 15:5) pe afai e te matuā faalogo i le siʻufofoga o Ieova lou Atua, ma e toʻaga e tausia nei poloaʻiga uma ua ou poloaʻi atu ai iā te oe i le asō.



^ (Iosua 22:2) ua faapea atu iā i latou: “Ua outou tausia mea uma na poloaʻi atu ai Mose le auauna a Ieova iā te outou, ma ua outou usiusitaʻi foʻi i mea uma na ou poloaʻi atu ai iā te outou.



^ (Sala. 81:13) E! ana faalogo mai loʻu nuu iā te aʻu, Pe ana savavali foʻi Isaraelu i oʻu ala!



^ (Galu. 17:28) Auā o ia ua tatou ola ai, gaoioi ai, ma ua tatou iai foʻi ona o ia, e pei ona taʻua e ni tagata fatusolo o loo iā te outou e faapea, ‘Auā o i tatou foʻi o lana fanau.’



^ (Sala. 36:9) Auā o loo iā te oe le puna o le ola; O le malamalama foʻi mai iā te oe, ua matou iloa ai le malamalama.



^ (Fai. 3:11) O mea uma ua ia faia ia matagofie, ua faia i lona lava taimi. Ua ia tuu le faavavau i o latou loto, ina ia suʻesuʻeina pea e tagata galuega a le Atua na ia faia mai i le amataga e oo i le iʻuga.



^ (Faata. 23:22) Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia.









^ ***w00 6/15 itu. 21 “O Outou Uma o le Au Uso Outou”***

13 O le faaalia o le āva i tagata o le aiga e tele isi mea e aofia ai na i lo le tau ina faamamalu e se tasi lana avā ma le fanau. Fai mai se alagāupu faa-Iapani: “Pe a e matua, ia e usitai i lau fanau.” O le uiga o lena alagāupu e faapea, e tatau i mātua ua matutua ona taumamao mai le soona faamamafa naʻuā o la latou pule faamātua ae tatau ona latou amanaʻia manatu o fai mai ai a latou fanau ua matutua. E ui ina faale-Tusi Paia mo mātua ona āva i a latou fanau e ala i le faalogologo lelei atu i o latou manatu, ae e lē tatau ai lava i fanau ona faaalia se uiga lē faaaloalo i tagata matutua o le aiga. Ua faapea mai le Faataoto 23:22: “Aua foi e te ʻinoʻino i lou tinā pe a loomatua o ia.” Sa tausisi le tupu o Solomona i lenei faataoto ma ia āva ai i lona tinā a o faalatalata atu lona tinā e ole atu ia te ia. Sa faatulaga e Solomona se nofoa i le itu taumatau o lona lava nofoālii, ma sa faalogologo atu o ia i lona tinā matua o Patesepa, i mea sa fia taʻu ane e Patesepa ia te ia.—1 Tupu 2:19, 20.



^ (Faata. 23:22) Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia.



^ (1 Tu. 2:19, 20) Ua alu atu Patesepa i le Tupu o Solomona e talanoa iā te ia mo Atonia. Ua tulaʻi le tupu e faafetaiaʻi iā te ia, ma ifo mai iā te ia. Ona nofo lea o ia i lona nofoālii, ua fai ane foʻi o ia e aumai se nofoa mo le tinā o le tupu, ina ia nofo ai i lona itu taumatau. 20 Ona fai atu lea o ia: “E tasi lava si mea lea ou te talosaga atu ai iā te oe. Aua neʻi e liliuese mai iā te aʻu.” Ona fai mai lea o le tupu iā te ia: “Inā fai mai ia loʻu tinā e; auā ou te lē liliuese mai iā te oe.”









^ ***w13 3/15 itu. 4-5 O Ē Alolofa iā Ieova ‘e Leai se Mea e Tautevateva Ai’***

IA FAAAUAU PEA I LE TUUGA PE A TAUTEVATEVA

5, 6. (i) Aiseā e lē tumau ai ona “tautevateva” Kerisiano, ma o le ā e fesoasoani iā i latou? (ii) Aiseā e lē “toe tulaʻi” ai nisi pe a tautevateva?

5 E faaaogā le upu “paʻū” ma le “tautevateva,” e faamatala ai lo tatou tulaga faaleagaga. Peitaʻi, e lē o taimi uma e tutusa ai le faaaogāina o nei upu i le Tusi Paia. O se faataʻitaʻiga, ua faapea mai le Faataoto 24:16, “e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala.”

6 Pe e tatou te paʻuʻū ma tautevateva, e mafai lava ona tatou faaauau pea. E silafia e Ieova e tatou te alolofa iā te ia. O lea, e naunau ai o ia e fesoasoani mai iā i tatou e “toe tulaʻi,” pe a tatou faatuatuaina o ia. Peitaʻi, e lē naunau tagata leaga ina ia “toe tulaʻi.” E latou te lē talia foʻi le fesoasoani a le agaga o le Atua ma ona tagata. Ae e leai se mea e taofia i latou ʻe naunau i le tulafono a le Atua,’ mai le tausinio i le tuuga o le ola.—Faitau le Salamo 119:165.

7, 8. E faapefea i se tasi e “paʻū” ona ia maua pea le finagalo malie o le Atua?

7 Atonu e tatou te faia ni masei itiiti mai i lea taimi i lea taimi, ona o o tatou vaivaiga. Peitaʻi, e silasila Ieova iā i tatou o ni tagata amiotonu pe a faaauau ona tatou “toe tulaʻi,” po o le faaalia o le salamō moni ma toe auauna ma le faamaoni iā te ia. E tatou te mātauina lenā vala i le auala na feutagaʻi ai Ieova ma Isaraelu. (Isa. 41:9, 10) E lē o faamatilatila i le Faataoto 24:16 lo tatou ʻpaʻuʻū,’ ae ua faamatilatila ai lo tatou “toe tulaʻi” ona o le fesoasoani a Ieova. (Faitau le Isaia 55:7.) O le maufaatuatuaina e Ieova ma Iesu o i tatou, ua faalaeiauina ai i tatou ina ia “toe tulaʻi.”—Sala. 86:5; Ioa. 5:19.

8 E tusa pe sulu se tagata tamoʻe i le malafoni, e mafai lava ona taunuu i le tini pe afai e vave ona toe tulaʻi ma faaauau. E tatou te lē iloa ʻle aso ma le itula’ e māeʻa ai le tamoʻega mo le ola e faavavau. (Mata. 24:36) E faigofie ona tatou tumau i le tuuga ma taunuu ma le manuia, pe afai e tatou te lē paʻuʻū soo. O lea, e faapefea ona tatou ʻalofia le tautevateva?



^ pala. 5 (Faata. 24:16) Auā e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala.



^ pala. 6 (Sala. 119:165) E tele le filemu o i latou e naunau i lau tulafono, Ma e leai foʻi se mea e tautevateva ai i latou.



^ pala. 7 (Isaia 41:9, 10) o oe, o lē na ou aumaia mai i tuluʻiga o le lalolagi, o oe foʻi na ou valaauina mai i vaega mamao o le lalolagi. Na ou faapea atu iā te oe, ‘O oe o laʻu auauna; na ou filifilia oe, ma ou te leʻi teena oe. 10 Aua e te fefe, auā ou te faatasi ma oe. Aua e te vaai solo, auā o aʻu o lou Atua. Ou te faamalosi iā te oe. Ou te matuā fesoasoani iā te oe. Ou te matuā lagolagoina oe i loʻu lima taumatau o le amiotonu.’



^ pala. 7 (Faata. 24:16) Auā e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala.



^ pala. 7 (Isaia 55:7) Ia lafoaʻi e le tagata amioleaga lona ala, ia lafoaʻi foʻi e le tagata faufau leaga ona manatu; ma ia foʻi mai o ia iā Ieova, o lē e alofa mutimutivale iā te ia, ma lo tatou Atua, auā e na te matuā faamagaloina lava.



^ pala. 7 (Sala. 86:5) Auā Ieova e, o oe e lelei ma ua e nofosauni e faamagalo; E tele foʻi lou alofa faamaoni iā i latou uma o ē e valaau atu iā te oe.



^ pala. 7 (Ioa. 5:19) Ua tali atu Iesu iā i latou: “E moni, e moni, ou te fai atu iā te outou, E lē faia e le Atalii se mea i lona lava loto, a o mea ua ia vaai i ai o loo faia e le Tamā. Auā o mea ua Ia faia, ua faapena foʻi ona faia e le Atalii.



^ pala. 8 (Mata. 24:36) “A o lea aso ma lea itula e lē iloa e se tasi, e oo lava i agelu i le lagi po o le Atalii, ua na o le Tamā lava.









^ ***w09 10/15 itu. 12 Fesili Mai le ‘Aufaitau***

Ina ua fautua atu i se alii talavou, ua taʻua e le tusitala o le Faataoto e faapea: “Ia sauniuni i fafo lau galuega, ma e teuteu ai i le vao; mulimuli ane, ona e faia lea o lou fale.” O le ā le manatu o loo iai i lenei faataoto faagaeeina? E tatau i se alii ona sauniuni lelei a o leʻi faaipoipo ma fai sana fanau, ma ia iloa tiute tauave e ō mai faatasi ma lenā filifiliga.






^ ***lv itu. 179-180 Ia Fiafia i Au Galuega Mamafa***


18. Aiseā e lē faigofie ai ona faapaleni lo tatou itu faaleagaga?

18 E lē faigofie le faapaleni o le itu faaleagaga i nei “aso e gata ai” o “aso e sili ona faigatā.” (2 Timoteo 3:1) O se luʻitau le saʻilia o se galuega ma tumau ai. Ona o i tatou o Kerisiano moni, ua tatou iloa ai le tāua o le galue mamafa e tausia o tatou aiga. Ae afai e tatou te lē faaeteete, e mafai ona afāina ai lo tatou itu faaleagaga i omiga mai galuega totogi po o uiga matapeʻapeʻa o lenei lalolagi. (1 Timoteo 6:9, 10) Seʻi o tatou iloiloina pe e faapefea ona faapaleni o tatou olaga, ma faamautinoa ai “mea e sili ona tāua.”—Filipi 1:10.

19. Aiseā ua ono ma tatau ai iā Ieova lo tatou faatuatuaga atoatoa, ma o le ā le mea o le a tatou ʻalofia ona o lenā faatuatuaga?

19 Ia tuu lou faatuatuaga atoa iā Ieova. (Faitau le Faataoto 3:5, 6.) Ua ono ma tatau le tuu atu o lo tatou faatuatuaga iā te ia, auā e manatu mamafa mai o ia iā i tatou. (1 Peteru 5:7) E sili atu lona silafia o o tatou manaʻoga nai lo o i tatou, ma e lē puupuu lona aao. (Salamo 37:25) O lea la, e lelei ona tatou faalogo a o faamanatu mai e lana Afioga e faapea: “Ia aunoa o outou olaga ma le manaʻo tele i tupe, a ia outou lotomalilie i mea ua iai iā te outou. Auā na fetalai [le Atua]: ʻOu te lē tuua lava oe, ma ou te lē tuulafoaʻia lava oe.’” (Eperu 13:5) Ua molimauina e le toʻatele o ē e auauna faataimi atoa le saunia e le Atua o mea e ola ai. Afai e tatou te faatuatua atoatoa o le a tausia e Ieova i tatou, o le a tatou lē soona popolevale ai i le tausiga o o tatou aiga. (Mataio 6:25-32) Tatou te lē lafoaʻia a tatou gaoioiga faaleagaga e pei o le talaʻia o le tala lelei ma auai i sauniga, ona o a tatou galuega totogi.—Mataio 24:14; Eperu 10:24, 25.





^ pala. 18 (2 Timo. 3:1) Ia iloa lenei mea, o aso e gata ai e oo mai ai aso e sili ona faigatā.



^ pala. 18 (1 Timo. 6:9, 10) O i latou o ē fia mauʻoa, e paʻuʻū i latou i le faaosoosoga ma le mailei, ma le tele o tuʻinanauga valea ma le tigā, ia e oo atu ai tagata i le faaumatiaga ma fano ai. 10 Auā o le manaʻo tele i tupe o le pogai lea o mea leaga eseese uma, ma o le manaʻo tele i ai, ua ō ese ai nisi mai le faatuatua, ma tuia ai i latou e i latou lava i le tele o tigā.



^ pala. 18 (Fili. 1:10) ina ia outou faamautinoa o mea e sili ona tāua, ina ia outou lē ponā ma ia lē tausuai ai isi e oo i le aso o Keriso,



^ pala. 19 (Faata. 3:5, 6) Ia e faatuatua iā Ieova ma lou lotoatoa, ae aua le faalagolago i lou lava malamalama. 6 Ia e manatua o ia i ou ala uma, ona ia faasaʻoina lea o ou ala.



^ pala. 19 (1 Pete. 5:7) ma ia taʻu atu o outou popolega uma iā te ia, auā o loo manatu mamafa mai o ia iā te outou.



^ pala. 19 (Sala. 37:25) Sa ou talavou, a o lenei ua ou toeaina, Ae ou te leʻi iloa lava se tagata amiotonu ua tuulafoaʻiina, Po o ana fanau o ʻaisi mo ni meaʻai.



^ pala. 19 (Epe. 13:5) Ia aunoa o outou olaga ma le manaʻo tele i tupe, a ia outou lotomalilie i mea ua iai iā te outou. Auā na fetalai o ia: “Ou te lē tuua lava oe, ma ou te lē tuulafoaʻia lava oe.”



^ pala. 19 (Mata. 6:25-32) “Ona o lenei mea, ou te fai atu ai iā te outou: Aua tou te toe popole i o outou ola i mea tou te aai ai pe inu ai, po o outou tino i ofu tou te oofu ai. Pe e lē sili ea le ola nai lo o meaʻai ma le tino nai lo o ofu? 26 Ia vaavaai lelei i manufelelei o le lagi, auā latou te lē lūlū ni fatu pe selesele, pe faaputu i se fale teuoloa, ae e fafagaina i latou e lo outou Tamā o i le lagi. Pe e lē sili ea ona tāua outou i lo o na manufelelei? 27 O ai ea se tasi o outou e mafai e lona popole ona toe faaopoopo ni nai aso* i lona olaga? 28 Aiseā la e popole ai i o outou ofu? Ia aʻoaʻo se lesona mai lili o le vao, o loo ola ae lē galulue, e lē milo foʻi. 29 Ae ou te fai atu iā te outou, e oo lava iā Solomona ma lona mamalu uma, e leʻi tutusa lona matagofie ma se tasi o nei lili. 30 O lenei, afai ua faaofuina e le Atua laau o le vao ia ua iai i le asō, ae lafoina i le ogaumu a taeao, pe e lē sili ea ona ia faaofuina outou o ē faatuatua itiiti? 31 O lea, ia aua lava neʻi outou popole ma faapea ane, ‘O le ā se mea tatou te aai ai?’ ‘O le ā se mea tatou te inu ai?’ ‘O le ā foʻi se mea tatou te oofu ai?’ 32 Auā o mea uma ia o loo saʻilia ma le naunau e tagata o nuu ese. Ae ua silafia e lo outou Tamā o i le lagi, o mea uma ia o loo outou manaʻomia.

I le gagana Eleni, “o le kupita e tasi.”


^ pala. 19 (Mata. 24:14) O le a talaʻiina atu lenei tala lelei o le malo i le lalolagi atoa e fai ma molimau i atunuu uma; ona oo mai ai lea o le iʻuga.



^ pala. 19 (Epe. 10:24, 25) Ia tatou manatunatu foʻi le tasi i le isi ina ia faatupu ai le alofa ma galuega lelei, 25 aua neʻi tuulafoaʻiina le faapotopotoina o i tatou e pei o le masani a isi, a ia fefaalaeiauaʻi, ia sili foʻi ona faia faapea auā ua outou iloa ua matuā latalata mai lava le aso.









^ ***sn pese 101 Faalauiloa Upu Moni o le Malo***

Pese 101

Faalauiloa Upu Moni o le Malo

(Galuega 20:20, 21)

1. Sa tatou lē iloaina

Ala tatou te uia.

Ae ua aumai e Ieova,

Ia upu moni pupula.

Iloa lona finagalo

Auauna mo lona Malo,

Faamamalu Ieova,

Ma ia viia ai lona suafa.

Ia molimau i tagata,

I fale ma magāala.

Ia iloa ma ia vaai;

Upu moni e ola ai.

Talaʻi i nuu uma,

Ia tapuaʻi iā Ieova,

Autasi i le Atua

Seʻia fetalai mai ua māeʻa.

(Tagaʻi foʻi i le Iosua 9:9; Isa. 24:15; Ioa. 8:12, 32.)



^ (Galu. 20:20, 21) ou te leʻi taofia foʻi le taʻuina atu iā te outou o mea aogā, ma aʻoaʻo atu iā te outou i luma o le lautele, ma mai i lea fale i lea fale. 21 A ua ou molimau māeʻaeʻa atu i tagata Iutaia atoa ma Eleni, i le salamō i le Atua ma le faatuatua i lo tatou Alii o Iesu.



^ (Iosua 9:9) Ona latou faapea atu lea iā Iosua: “E mamao lava le nuu e ō mai ai au auauna, ona o le suafa o Ieova lou Atua, auā ua matou faalogo i lona taʻutaʻua ma mea uma na ia faia i Aikupito,



^ (Isaia 24:15) O le mea lea, e latou te faamamaluina ai Ieova i le itu* ua iai le malamalama, e faia foʻi i motu o le sami, o le suafa lava o Ieova le Atua o Isaraelu.

O lona uiga, “E foliga mai o le itu lea i sasaʻe po o le tafatafāilagi.”


^ (Ioa. 8:12) Ua toe fetalai atu Iesu iā i latou e faapea: “O aʻu o le malamalama o le lalolagi. O lē e mulimuli mai iā te aʻu, e lē savali lava o ia i le pōuliuli, ae maua e ia le malamalama o le ola.”



^ (Ioa. 8:32) ma e iloa e outou le upu moni, e tuusaʻoloto foʻi outou e le upu moni.”









^ ***kr itu. 32-35 Ua Faailoa Mai e Ieova Lona Finagalo***


1, 2. Ua faapefea ona faailoa mai e Ieova lona finagalo mo le fanau a tagata?

O MĀTUA e manatu mamafa, e latou te faaaofia fanau i talanoaga a le aiga. O lo latou magafagafa, e latou te fuafua ai faamatalaga e faailoa atu i fanau e tusa ai ma lo latou matutua.

2 I se tulaga talitutusa, ua faasolosolo foʻi ona faailoa mai e Ieova lona finagalo mo le fanau a tagata i le taimi talafeagai. O lea, seʻi o tatou iloiloina le auala na ia faailoa mai ai upu moni e faatatau i le Malo, a o faagasolo le talafaasolopito.

Aiseā na Manaʻomia ai le Malo?

3, 4. Pe na tuupōina e Ieova le iʻuga o le fanau a tagata? Faamatala.

3 I le amataga, e leʻi aofia le Malo faa-Mesia i le finagalo o le Atua. Aiseā? Talu ai e leʻi tuupōina e le Atua le olaga o le tagata, ma sa ia tuu foʻi iā i latou le saʻolotoga e filifili ai. O lea, sa ia faailoa atu ai iā Atamu ma Eva lona finagalo mo le fanau a tagata: “Ia fanafanau ma ia matuā faatoʻateleina, ia tumu ai le lalolagi ma ia galueaʻiina.” (Kene. 1:28) Sa faatalitalia e Ieova le tagata e usitaʻia ana tapulaa i le lelei ma le leaga. (Kene. 2:16, 17) Sa mafai e Atamu ma Eva ona tutumau faamaoni i le Atua. Pe ana la faia faapea ma a la fanau, semanū e lē manaʻomia le Malo faa-Mesia ina ia faataunuu ai le finagalo o le Atua. E faapenei ua faatumulia le lalolagi i tagata lelei atoatoa o loo tapuaʻi i le Atua.

4 E leʻi tuulafoaʻia e le Atua lana fuafuaga ina ia faatumulia le lalolagi i tagata lelei atoatoa, ina ua fouvale Satani faapea Atamu ma Eva. Nai lo o lea, sa ia saunia se auala e faataunuu ai lona finagalo. E lē pei lona finagalo o se nofoaafi e tasi lava le ala e faimalaga ai i se nofoaga patino, ma e mafai ona taofia ona o gaoioiga a isi tagata. E leai se mea e mafai ona taofia le faataunuuina o le finagalo o Ieova, pe afai ua māeʻa ona ia faailoa mai. (Faitau le Isaia 55:11.) Pe tusa o le 1711 T.L.M. E na te faaaogāina foʻi se isi auala, pe a iai se mea e ono faalavelavea ai le faataunuuina o lona finagalo.* (Eso. 3:14, 15) E faailoa mai e Ieova i ana auauna le auala e faataunuu ai lona finagalo i lana taimi atofaina.

 5. O le ā le auala na tali atu ai Ieova i le fouvalega i Etena?

5 O le fouvalega i Etena, na māfua ai ona faavaeina e Ieova le Malo. (Mata. 25:34) I lenā vaitaimi faigatā, na amata ai ona ia faailoa mai le meafaigaluega o le a ia faaaogāina e faaleleia ai le tulaga o tagata, ma aveesea ai tigā ona o taumafaiga a Satani ina ia maua le pule. (Kene. 3:14-19) E ui i lea, e leʻi faailoa mai e Ieova i le taimi e tasi faamatalaga uma e faatatau i le Malo.

Amata Ona Faailoa Mai e Ieova Upu Moni e Faatatau i le Malo

 6. O le ā le folafolaga na faia e Ieova, ae o le ā e na te leʻi faailoaina mai?

6 Na folafola mai e Ieova i le uluaʻi valoaga o le Tusi Paia, o le a iai se “fanau” o le a tuʻimomomoina le gata. (Faitau le Kenese 3:15.) Peitaʻi, e leʻi faailoaina mai e Ieova i le taimi lenā le “fanau,” faapea le fanau a le gata. I le pe ā ma le 2,000 tausaga na sosoo ai, e leʻi toe aumaia e Ieova nisi faamatalaga e faatatau i lenā valoaga.*

 7. Aiseā na filifilia ai e Ieova Aperaamo e auala mai ai le fanau, ma o le ā e tatou te aʻoaʻoina mai ai?

7 Sa filifilia e Ieova Aperaamo e auala mai ai le fanau folafolaina, ona sa ia ʻfaalogo i le leo o Ieova.’ (Kene. 22:18) Ua tatou aʻoaʻoina mai ai se lesona tāua, e na o ē matataʻu iā Ieova e na te faailoa i ai lona finagalo.—Faitau le Salamo 25:14.

8, 9. O ā ni vala e faatatau i le fanau folafolaina na faailoa mai e Ieova iā Aperaamo ma Iakopo?

8 Na faailoa atu e Ieova i lana uō o Aperaamo e ala mai i se agelu, se tasi o vala tāua o le valoaga. Na faailoa mai ai o se tasi o le a auala mai i lona gafa, o le a tuʻimomomoina le gata. (Kene. 22:15-17; Iako. 2:23) Ae o ai le gata, ma e faapefea ona tuʻimomomoina e le fanau lenei gata? Na aumaia mulimuli ane nisi faamatalaga e taliina ai na fesili.

9 Na finagalo Ieova e auala mai le fanau folafolaina iā Iakopo le atalii o le atalii o Aperaamo, auā sa ia matuā faatuatua i le Atua. (Kene. 28:13-22) Na faailoa mai e Ieova iā Iakopo, o le a auala mai le Fanau i lona atalii o Iuta. Na valoia e Iakopo o le a maua e le suli lenei o Iuta le “tootoo,” lea e faaāta mai ai se pulega tautupu, ma “e usiusitaʻi foʻi nuu iā te ia.” (Kene. 49:1, 10) O lenā faalauiloaga na faailoa mai ai e Ieova, o le a avea lenei Fanau o se tupu.

10, 11. Aiseā na faailoa ai e Ieova lona finagalo iā Tavita ma Tanielu?

10 O le tupu o Tavita o se tasi o suli o Iuta. Na faailoa atili atu e Ieova iā te ia lona finagalo, i le pe ā ma le 650 tausaga talu ona mavae atu Iuta. Na faamatalaina e Ieova Tavita o “se tagata e malie i ai lona finagalo.” (1 Samu. 13:14; 17:12; Galu. 13:22) Na filifili Ieova e osia se feagaiga ma Tavita ona o lona mataʻu iā te ia, ma na folafola atu o se tasi o lana fanau o le a avea ma Tupu e faavavau.—2 Samu. 7:8, 12-16.

11 I le pe ā ma le 500 tausaga mulimuli ane, na faaaogā ai e Ieova Tanielu e faailoa mai le taimi tonu o le a aliaʻe mai ai Lē Faauuina, po o le Mesia. (Tani. 9:25) Na silasila Ieova iā Tanielu “o sē ua faapelepeleina.” Aiseā? Talu ai na faaaloalo ma auauna pea Tanielu iā te ia.—Tani. 6:16; 9:22, 23.

12. O le ā na faatonuina Tanielu e fai, ma aiseā?

12 Na faaaogā e Ieova perofeta e pei o Tanielu e faamauina le tele o faamatalaga, e faatatau i le fanau folafolaina po o le Mesia. Peitaʻi, e leʻi oo i lana taimi atofaina e latou te malamalama atoatoa ai i mea na latou tusia. O se faaaʻoaʻoga, ina ua māeʻa ona vaaia e Tanielu se vaaiga e faatatau i le faavaeina o le Malo, ona faatonu lea o ia e faamauina le valoaga seʻia oo i le taimi atofaina a Ieova. O lenā taimi atofaina, “o le a faatuputeleina” ai le poto saʻo.—Tani. 12:4.





^ pala. 3 (Kene. 1:28) Ona faamanuia lea o le Atua iā i laʻua ma ua fetalai atu le Atua iā i laʻua: “Ia fanafanau ma ia matuā faatoʻateleina, ia tumu ai le lalolagi ma ia galueaʻiina,* ia pule i iʻa o le sami ma manufelelei o le lagi* ma meaola uma e fetolofi i le laueleele.”

Po o le “faatoʻilaloina.”
O le upu Eperu ua faaliliuina i le “manufelelei” e aofia ai foʻi ma iniseti e fai apaʻau.


^ pala. 3 (Kene. 2:16, 17) Ua tuuina atu foʻi e Ieova le Atua lenei poloaʻiga i le tagata: “E mafai ona e ʻai i laau uma o le faatoʻaga ma e maʻona ai. 17 A o le laau e iloa ai le lelei ma le leaga, aua neʻi e ʻai ai, auā o le aso e te ʻai ai, e te oti ai lava.”



^ pala. 4 (Isaia 55:11) e faapea foʻi laʻu upu e alu atu mai i loʻu gutu. E lē foʻi fua mai iā te aʻu, ae e faia le mea ou te fiafia i ai, e taulau foʻi e tusa ma le mea na ou auina atu ai.



^ pala. 4 (Eso. 3:14, 15) Ua fetalai mai le Atua iā Mose: “E AVEA AʻU MA LĒ OU TE LOTO I AI.” Ua ia toe fetalai mai: “Ia faapenei ona e fai atu i le fanauga a Isaraelu, ‘E AVEA AʻU MA LĒ OU TE LOTO I AI, o ia lea ua na auina mai aʻu iā te outou.’” 15 Ua toe fetalai mai le Atua iā Mose: “Ia faapenei ona e fai atu i le fanauga a Isaraelu, ‘Ua auina mai aʻu iā te outou e Ieova le Atua o o outou augātamā, le Atua o Aperaamo, le Atua o Isaako, ma le Atua o Iakopo.’ O loʻu igoa lenā e faavavau, e manatua ai aʻu i lea tupulaga ma lea tupulaga.



^ pala. 5 (Mata. 25:34) “Ona fai atu lea o le tupu i ē o i lona itu taumatau, ‘Ō mai ia outou o ē ua faamanuiaina e loʻu Tamā, ia fai mo outou tofi le malo ua saunia mo outou talu ona faavaeina le lalolagi.*

O le amataga o tagata.


^ pala. 5 (Kene. 3:14-19) Ua fetalai mai Ieova le Atua i le gata: “Ona ua e faia lenei mea, ua sili ai lou malaia i manu lalata uma ma manu ʻaivao uma o le fanua. E te sosolo i lou manava, ma e te ʻai foʻi i le efuefu i aso uma e te ola ai. 15 Ou te faatupuina le feitagaʻi i le va o oe ma le fafine, ma i le va o lau fanau ma lana fanau. O le a ia tuʻimomomoina oe i le ulu, ae o le a e tuʻimomomoina o ia i le mulivae.” 16 Ua fetalai mai o ia i le fafine: “Ou te matuā faateleina le tigā o lou maʻitō; e te fanau mai au tama ma le tigā, e uaʻi atu lou manaʻo i lau tane, ma e pule malosi foʻi o ia iā te oe.” 17 Ua ia fetalai mai foʻi iā Atamu: “Ona ua e faalogo i le upu a lau avā, ma ua e ʻai i le fua o le laau lea na ou poloaʻi atu ai iā te oe e ‘Aua e te ʻai ai,’ ua malaia le laueleele ona o oe. E te ʻai ma le tigā meaʻai e maua mai i le laueleele, i aso uma e te ola ai. 18 E tutupu mai foʻi laau tuitui ma laau talatala mo oe, ma e te ʻai foʻi i laau ʻaina o le fanua. 19 E te ʻai au meaʻai ma le afu o ou mata seʻia e toe foʻi atu i le eleele, auā na faia mai ai oe. Auā o le efuefu oe, e te toe foʻi atu lava i le efuefu.”



^ pala. 6 (Kene. 3:15) Ou te faatupuina le feitagaʻi i le va o oe ma le fafine, ma i le va o lau fanau ma lana fanau. O le a ia tuʻimomomoina oe i le ulu, ae o le a e tuʻimomomoina o ia i le mulivae.”



^ pala. 7 (Kene. 22:18) O lau fanau e maua ai e nuu uma o le lalolagi faamanuiaga* talu ai ua e faalogo i loʻu leo.’”

Ua faaalia i le gagana Eperu, e manaʻomia ona faia se gaoioiga ina ia maua ai le faamanuiaga.


^ pala. 7 (Sala. 25:14) E vavalalata iā Ieova i latou o ē e matataʻu iā te ia, E na te faailoa atu foʻi lana feagaiga iā i latou.



^ pala. 8 (Kene. 22:15-17) Ua toe valaau faalua mai i le lagi le agelu a Ieova iā Aperaamo, 16 e faapea: “‘Ou te tautō aʻu iā te aʻu lava,’ ua fetalai mai ai Ieova, ‘ona o lou faia o lenei mea ma lou lē taofia o lou atalii, o lou atalii e toʻatasi lava, 17 ou te matuā faamanuia ai iā te oe, ou te matuā faatoʻateleina lau fanau e pei o fetu o le lagi, e pei foʻi o oneone o le matafaga; e pule foʻi lau fanau i le faitotoʻa* o ona fili.

O le faitotoʻa o le pā o le aai.


^ pala. 8 (Iako. 2:23) Ua taunuu ai tusitusiga paia: “Na faatuatua Aperaamo iā Ieova, ma na ia silasila ai iā te ia o lē e amiotonu,” ma na taʻua ai o ia o le “uō a Ieova.”



^ pala. 9 (Kene. 28:13-22) Faauta foʻi! o loo afio mai ai Ieova i luga o le apefaʻi, ma ua ia fetalai mai: “O aʻu o Ieova le Atua o Aperaamo lou tamā ma le Atua o Isaako. O le laufanua o loo e taoto ai, ou te avatua iā te oe ma lau fanau. 14 E pei lau fanau o pefu ninii o le eleele, ma e faataapeapeina oe i le itu i sisifo, i le itu i sasaʻe, i le itu i mātū ma le itu i saute, e maua foʻi e aiga uma o le lalolagi faamanuiaga* ona o oe ma lau fanau. 15 Ou te faatasi ma oe ma tausia oe i lou ala o loo e alu ai ma toe aumaia oe i lenei laufanua, auā ou te lē tuua oe seʻia ou faia mea ua ou fai atu ai iā te oe.” 16 Ona ala lea o Iakopo na moe ma faapea ifo: “E moni lava, o loo afio Ieova i lenei nofoaga, ae ou te leʻi iloa.” 17 Ua fefe o ia ma toe faapea ifo: “Maʻeu le mataʻutia o lenei nofoaga! E moni, o lenei mea o le fale o le Atua ma o le faitotoʻa o le lagi, ae e lē o se isi mea.” 18 Ua alapō Iakopo i le taeao, ua ia ave le maa lea sa fai ma ona aluga, ua ia faatū e fai ma maa faamanatu, ma sasaa i ai le suāuu. 19 Ua ia faaigoa lea nofoaga o Peteli;* ae o Lusa le igoa muamua o lea aai. 20 Ua fai e Iakopo se tautoga e faapea: “Afai e faaauau ona faatasi mai pea le Atua iā te aʻu, ma ia tausia aʻu i le ala o loo oʻu alu ai, ma aumaia le falaoa ou te ʻai ai, ma lavalava ou te ofu ai 21 ma ou toe foʻi atu ma le saogalemu i le fale o loʻu tamā, ona faamaonia ai lea o Ieova o loʻu Atua. 22 O lenei maa ua ou faatūina o se maa faamanatu e avea ma fale o le Atua, o mea uma foʻi ua e foaʻiina mai iā te aʻu, ou te avatu lava iā te oe le sefuluaʻi o mea uma.”

Ua faaalia i le gagana Eperu, e manaʻomia ona faia se gaoioiga ina ia maua ai le faamanuiaga.
O lona uiga, o le “Fale o le Atua.”


^ pala. 9 (Kene. 49:1) Ua aami e Iakopo ona atalii ma faapea atu: “Ia potopoto mai, ae seʻi oʻu taʻu atu le mea o le a tupu iā te outou i aso o i luma.



^ pala. 9 (Kene. 49:10) E lē liliuese le tootoo mai iā Iuta, ma le tootoo a le taʻitaʻi mai i ona vae, seʻia maliu mai Sailo;* ma e usiusitaʻi foʻi nuu iā te ia.

O lona uiga, “O Lē ua Iai le Aiā.”


^ pala. 10 (1 Samu. 13:14) A o lenei, e lē tumau lou malo. E saʻili e Ieova se tagata e malie i ai lona finagalo; e tofia foʻi e Ieova o ia e avea ma taʻitaʻi i lona nuu, auā ua e lē tausi i le mea na poloaʻi atu ai Ieova iā te oe.”



^ pala. 10 (1 Samu. 17:12) O Tavita o le atalii o le tagata Efarata mai i Peteleema o Iuta, o lona igoa o Iese. E toʻavalu ona atalii. Na avea foʻi o ia ma toeaina i aso o Saulo.



^ pala. 10 (Galu. 13:22) Ina ua uma ona aveesea o ia, ona ia faatūina lea o Tavita e fai ma tupu, o lē na ia molimau i ai ma fetalai atu, ‘Ua ou maua Tavita le atalii o Iese, o se tagata ua malie i ai loʻu loto, o lē o le a faia mea uma ou te manaʻo i ai.’



^ pala. 10 (2 Samu. 7:8) O lenei, ia faapea ona e fai atu i laʻu auauna o Tavita, ‘O le mea lenei na fetalai mai ai Ieova o ʻau: “Na ou aumaia oe mai i le fanua e aai ai lafumanu, mai i le mulimuli atu i le lafu mamoe, e avea ma taʻitaʻi i loʻu nuu o Isaraelu.



^ pala. 10 (2 Samu. 7:12-16) Pe a faaatoaina ou aso, ona e taoto lea faatasi ma ou augātamā, ae ou te faatūina se tasi o lau fanau pe a mavae atu oe, o lē e fanau mai i lou manava; ou te matuā faatumauina lona malo. 13 O ia lava lenā e na te faia se fale mo loʻu igoa, ou te matuā faatumauina foʻi le nofoālii o lona malo i aso uma lava. 14 E fai aʻu ma ona tamā, e fai foʻi o ia ma oʻu atalii. Pe a ia faia se mea sesē, ou te aʻoaʻi iā te ia i le sasa a tagata, ma le tā a le fanauga a Atamu. 15 E lē aveesea loʻu alofa faamaoni mai iā te ia, e pei ona ou aveesea mai iā Saulo, o lē na ou aveesea ona o oe. 16 E mausalī lou aiga ma lou malo i ou luma i aso uma lava; e matuā faatumauina foʻi lou nofoālii i aso uma.”’”



^ pala. 11 (Tani. 9:25) E ao ona e iloa ma ia e malamalama, e amata mai i le alu atu o le poloaʻiga e toe fausia ma toe atiina aʻe Ierusalema seʻia oo atu i le Mesia le Taʻitaʻi, e fitu vaiaso atoa foʻi ma vaiaso e ono sefulu lua. E toe faafoʻisia mai ai Ierusalema ma toe fausia, e faia le nofoaga faitele ma se alāvai e siʻomia ai le aai, ae e faia ia mea i taimi o puapuaga.



^ pala. 11 (Tani. 6:16) O lea, ua fai ai le poloaʻiga a le tupu, ma ua latou aumaia Tanielu ma lafo i le lua o leona. Ua faapea atu le tupu iā Tanielu: “O lou Atua, o lē o loo e auauna pea i ai, o ia na te laveaʻiina oe.”



^ pala. 11 (Tani. 9:22, 23) Ona amata lea ona ia faamalamalama ma talanoa mai iā te aʻu e faapea: “Tanielu e, ua ou sau e aʻoaʻo oe ina ia mafai ona e maua le tofā mamao ma le malamalama. 23 Na ou maua le feʻau ina ua amata ona e faia au faatoga, ma ua ou sau ai e faamatala, auā o oe o sē ua faapelepeleina. Ia e mafaufau i lenei mataupu, ma ia e malamalama i mea ua e vaai i ai.



^ pala. 12 (Tani. 12:4) “A o oe Tanielu e, ia e punitia ia upu ma faamauina le tusi seʻia oo i le taimi o le iʻuga. E toʻatele e saʻiliʻili solo ma o le a faatuputeleina le poto saʻo.”







^ pala. 4 O le suafa o le Atua e maua mai i le upu Eperu o lona uiga “e avea.” O le uiga o le suafa o Ieova, e na te faataunuuina ana folafolaga. Tagaʻi i le pusa “Le Uiga o le Suafa o le Atua,” i le Mataupu 4.


^ pala. 6 E ui e foliga mai o lenā vaitaimi e matuā umi lava, ae e tatau ona tatou manatua sa umi le taimi na feola ai tagata i lenā vaitaimi. O lea, e amata mai iā Atamu e oo iā Aperaamo, e fā augātupulaga sa feola ai.—Kene. 5:5, 31; 9:29; 11:10, 11; 25:7.






^ (Kene. 5:5) O aso uma na ola ai Atamu, e iva selau tolu sefulu tausaga, ona oti ai lea o ia.



^ (Kene. 5:31) O aso uma o Lameko e fitu selau fitu sefulu fitu tausaga, ona oti ai lea o ia.



^ (Kene. 9:29) O aso uma o Noa e iva selau ma le lima sefulu tausaga, ona maliu ai lea o ia.



^ (Kene. 11:10, 11) O le talaaga lenei o Semu. O le selau o tausaga o Semu, na fanaua ai e ia o Afasata, i le lua o tausaga talu ona mavae le lolo. 11 Na ola Semu mo le isi lima selau tausaga, ina ua mavae ona fanaua e ia o Afasata. Ua fanaua foʻi e ia o atalii ma afafine.



^ (Kene. 25:7) O tausaga nei o le olaga o Aperaamo, sa ola o ia mo le selau fitu sefulu lima tausaga.









^ ***kr itu. 30-31 Upu Moni o le Malo—Tufatufaina o Meaʻai Faaleagaga***


VAEGA 1

Upu Moni o le Malo—Tufatufaina o Meaʻai Faaleagaga



UA E vaaia le sagisagi fiafia mai o lau tagata aʻoga, a o faasolo ina malamalama i se mau o loo oulua faitauina. Ua ia faapea mai: “O lona uiga o loo faapea mai le Tusi Paia e mafai ona tatou ola e faavavau i le lalolagi?” Ua soisoi lau paga ma faapea atu: “Ae o le ā le faamatalaga a le Tusi Paia?” Ua maofa le tagata aʻoga ma faapea mai: “Ou te leʻi aʻoaʻoina muamua lenei manatu.” Peitaʻi, e te manatua na ia faia foʻi lenā faamatalaga i nai vaiaso ua mavae, i le taimi muamua na ia iloa ai o Ieova le suafa o le Atua.

E mautinoa ua tupu lenā mea i le toʻatele o tagata o le Atua. Pe a tutupu mea faapena, e faamanatu mai ai iā i tatou le meaalofa tautele ua tatou mauaina, o le poto saʻo e faatatau i le upu moni. Na faapefea ona tatou maua lenā meaalofa? O le a taliina lenā fesili i lenei vaega. O le auala ua faasolosolo ai ona maua ai e tagata o le Atua meaʻai faaleagaga, ua faamaonia mai ai le moni o le Malo o le Atua. Ua silia i le 100 tausaga, o faamautinoa pea e le Tupu o Iesu Keriso, o loo aʻoaʻoina e tagata o le Atua le upu moni.














^ (Faata. 22:1-26:28) E sili le manaʻo i le igoa lelei nai lo o le tele o le tamaoaiga; e sili foʻi le taʻuleleia nai lo o le siliva ma le auro. 2 E iai mea e tutusa ai le tagata mauʻoa ma le tagata e itiiti ana mea. O Lē na faia i latou uma o Ieova lea. 3 O lē ua iai le utaga mamao e na te iloa atu le mala ma lafi ai, a o lē ua leai se poto masani e alu atu pea o ia ma malaia ai i āuga leaga. 4 O le iʻuga o le lotomaulalo ma le mataʻu iā Ieova, o le tamaoaiga, o le mamalu ma le ola lea. 5 Ua iai laau tuitui ma mailei i le ala o le tagata fai mea faapiʻopiʻo; a o le tagata e na te leoleoina lona ola, e taumamao o ia mai i ia mea. 6 Ia aʻoaʻo le tama e tusa ma le ala saʻo; a oo ina toeaina lava e lē liliuese ai o ia. 7 E pule le tagata mauʻoa i ē e itiiti a latou mea, e fai ma auauna le tagata aitalafu i le tagata na nonō mai ai. 8 O lē e lūlūina le amiolētonu o le a ia seleseleina mea e tigā, ma e faaiʻuina le tootoo o lona ita. 9 E faamanuiaina le tagata agalelei,* auā ua ia tuuina atu ana meaʻai i lē ua faatauvaa. 10 Ia tuliese le tagata tauemu ina ia faauma ai maseiga, ma faamutaina ai finauga faaletulafono ma le faalumaina. 11 O lē e naunau i le lotomamā ma e logoleleia ana faamatalaga, o le a fai le tupu ma ana uō. 12 O fofoga o Ieova ua leoleoina ai le poto, ae e na te faaiʻuvale upu a le tagata e lē faamaoni. 13 Ua faapea ane le tagata paiē: “Ua i fafo se leona! O le a fasiotia ai aʻu i totonu o nofoaga faitele!” 14 O le gutu o le fafine ese o se lua maulalo lea. E paʻū i ai le tagata ua taʻusalaina e Ieova. 15 Ua fusifusia le loto o le tama i le valea; ae e aveese mamao e le laau* o le aʻoaʻiga mai iā te ia. 16 O lē e ave faagaoi mea a lē e faatauvaa ina ia tele ai ana mea, ma o lē foʻi e avatu i lē e mauʻoa, e iʻu ai lava i le mativa. 17 Ia uaʻi atu ou taliga ma faalogo i upu a ē e atamamai, ina ia matuā mafaufau ai lou loto i loʻu poto. 18 Auā o se mea e fiafia ai pe a e tausia na mea i lou loto, ina ia iai pea ia mea i ou laugutu. 19 Ua ou tuuina atu iā te oe le poto i le asō, o oe lava, ina ia fai Ieova ma ou faatuatuaga. 20 Pe na ou lē tusi atu ea iā te oe i aso ua mavae i ni fautuaga ma le poto, 21 ina ia faailoa atu iā te oe le faamaoni o faamatalaga moni, ina ia toe foʻi atu ma faamatalaga moni i lē na auina mai oe? 22 Aua e te faoa mea a le tagata faatauvaa talu ai e faatauvaa o ia, ma aua e te nutililiia le tagata puapuagatia i le faitotoʻa o le aai. 23 Auā o Ieova lava ia e finau mo i latou, ma o le a ia faoa ola o i latou ua gaoia a latou mea. 24 Aua e te faauō i se tasi e maitaita; aua foʻi e te faifai mea faatasi ma se tagata e ita leaga, 25 neʻi e mulimuli i ona ala ma maileia ai lou ola. 26 Aua neʻi fai oe ma se tasi o i latou e fepaʻiaʻi alofilima, o i latou foʻi ua faia faamaoniga mo tupe nonō. 27 Afai e leai se mea e totogi ai, aiseā o le a ia ave ai lou moega o loo e taoto ai? 28 Aua e te toe sii i tua le tuaoi na faia i aso ua mavae e ou augātamā. 29 Po ua e tagaʻi ea i se tagata tomai i lana galuega? O le a tū o ia i luma o tupu; e lē tū o ia i luma o tagata lautele. 
23 Afai e te nofo i lalo ina ia lua aai faatasi ma le tupu, e ao ona e mafaufau lelei i mea o loo i ou luma, 2 ma ia e tuu atu se naifi i lou ua, pe afai e te naunau tele i meaʻai. 3 Aua e te manaʻo tele i ana meaʻai susua, ona o meaʻai ia o le pepelo. 4 Aua e te galue mamafa ina ia maua ai le tamaoaiga. Aua e te faalagolago i lou lava malamalama. 5 Pe e tulimataʻi ea e ou mata le mea e mou atu? Auā e mautinoa e fai ona apaʻau e pei o apaʻau o le aeto ma lele atu i le lagi. 6 Aua e te ʻai i meaʻai a se tasi e mataū, pe manaʻo tele foʻi i ana meaʻai susua. 7 Auā e pei ona manatu o ia i lona loto e faapena lava o ia. Ua ia fai atu iā te oe: “Ia tausami ma inu,” ae e lē o iai lona loto iā te oe. 8 O le fasi meaʻai na e ʻai ai, e te luai mai i fafo, ma ua e faamaʻimau au upu mālie. 9 Aua e te tautala atu i taliga o lē ua valea, auā e ʻinoʻino o ia i au upu faautauta. 10 Aua e te toe sii i tua le tuaoi na faia i aso ua mavae, aua foʻi e te alu atu i le fanua o tama ua leai ni tamā. 11 Auā e malosi Lē e na te togiolaina i latou; o le a finau o ia ma oe e tusa ma la latou mataupu. 12 Ia uaʻi mai lou loto i aʻoaʻiga ma faalogo ou taliga i upu e poto ai. 13 Aua le taofia le aʻoaʻiga i le tama. Auā afai e te sasa iā te ia i le laau,* e lē oti o ia. 14 E te sasa iā te ia i le laau, ina ia laveaʻi ai lona ola mai i le Tuugamau.* 15 Loʻu atalii e, afai e atamai lou loto, ona fiafia lava lea o loʻu loto. 16 E matuā olioli loʻu lotoatoa* pe a tautala ou laugutu i mea ua tonu. 17 Aua neʻi leaga lou loto i ē e agasala, ae ia mataʻu iā Ieova i le aso atoa. 18 Auā a faia faapea o le a iai se lumanaʻi manuia, ma e lē mou atu lou faamoemoe. 19 O oe loʻu atalii e, ia faalogo ma atamai ai, ma taʻitaʻi lou loto i le ala saʻo. 20 Aua neʻi avea oe o sē e inu tele i le uaina, po o se tagata foʻi e soona ʻai tele i aano o manu. 21 Auā o le a mativa lē e onā ma lē e soona ʻai tele, ma o le a ofu i ʻieʻie masaesae lē e matamoe pea. 22 Ia e faalogo i lou tamā o lē na māfua ai ona e fanau mai, aua foʻi e te ʻinoʻino i lou tinā ona ua loomatua o ia. 23 Ia faatau mai le upu moni ma aua neʻi toe faatau atu, atoa foʻi ma le atamai, o le aʻoaʻiga ma le malamalama. 24 E olioli le tamā o lē e amiotonu; o le tamā foʻi o lē e atamai, e olioli o ia iā te ia. 25 E olioli lou tamā ma lou tinā, e olioli foʻi o lē na fanaua oe. 26 Loʻu atalii e, ia e tuu mai lou loto iā te aʻu, ma tau ina ia fiafia ou mata i oʻu lava ala. 27 Auā o le fafine talitane o le lua maulalo lea, ma le fafine ese o le vaieli vaitiiti lea. 28 Ua pei lenei fafine o le tagata faomea e lamalama; ma e na te faateleina le aofaʻi o tamāloloa e lē faamaoni. 29 O ai ua iai le auēga? O ai ua iai le atugalu? O ai ua iai finauga? O ai ua iai popolega? O ai ua manuʻa fua? O ai ua iai mata mūmū? 30 O i latou ia ua umi ona inu i le uaina, o i latou ia ua ō mai e saʻili i le uaina ua suia. 31 Aua e te vaai i le uaina pe a mūmū mai pe iila mai i le ipu, ma pe a manaia tele le tofo. 32 Ae mulimuli ane, e taufeū e pei o le gata, ma e faamatuu atu mea oona e pei o le gata uogo. 33 E vaai ou mata i mea e mataʻutia, ma e tautala lou loto i mea leaga. 34 O le a pei oe o lē ua taoto i le ogatotonu o le sami, e pei foʻi o se tasi ua taoto i le tumutumu o le fanā. 35 “Ua latou fasia aʻu ae ou te leʻi afāina ai; ua latou sasa aʻu ae ou te leʻi iloaina. O afea ou te ala ai? Ona ou toe saʻilia lea.” 
24 Aua e te matauʻa i tagata leaga aua foʻi e te naunau e aufaatasi ma i latou. 2 Auā e mafaufau loloto pea o latou loto e faoa mea, ma e tautatala o latou laugutu i le faatupuina o vevesi. 3 Ua atiaʻe le aiga o i le fale i le atamai, ma ua faamausalīina i le faautaga loloto. 4 O le poto foʻi e faatumuina ai potu i totonu i mea tautele ma mea tāua mananaia. 5 O lē e na te faaaogā ma le atamai lona malosi o le tagata malosi lea, ma o le tagata poto, e tupu lona malosi. 6 Auā o le taʻitaʻiga atamai e te faia ai lau taua, ma e iai le faaolataga i le toʻatele o faufautua. 7 Ua maualuga tele le atamai moni i le tagata valea; e lē tautala lona gutu i le faitotoʻa o le aai. 8 O so o se tasi e faufau e fai mea leaga, e taʻua o ia o le tagata e atamai i faufauga leaga. 9 O le amio matagā e māfua mai i le valea, o le agasala lea, ma o le tagata tauemu e inosia o ia. 10 Po ua e lotovaivai ea i le aso o le puapuaga? O le a itiiti lou malosi. 11 Ia laveaʻi iā i latou ua puʻea ia oti; ma i latou ua tautevateva atu i le faaumatiaga, Inā taofi mai ia i latou. 12 Afai e te faapea ane: “Faauta foʻi! E matou te leʻi iloaina lea mea,” po ua lē silafia ea e lē na te faitaulia loto lea mea, ma o ia foʻi o loo mātauina lelei oe ma toe totogi atu i le tagata e tusa ma ana gaoioiga? 13 Loʻu atalii e, ia ʻai i le meli auā e lelei ia; ia iai i lou gutu le meli suamalie. 14 Ia faapea foʻi, ia e iloa le atamai mo lou lava lelei. Afai ua e maua, o le a iai se lumanaʻi manuia, ma e lē mou atu lou faamoemoe. 15 Aua e te lamalama e pei o le tagata amioleaga i le mea e mau ai le tagata amiotonu; aua foʻi e te faoa le mea e nofo ai o ia. 16 Auā e faafitu ona paʻū o lē e amiotonu ma o le a toe tulaʻi o ia; ae o le a tautevateva o ē e amioleaga ona o mala. 17 Aua e te olioli pe a paʻū lou fili; aua foʻi neʻi fiafia lou loto pe a tausuai o ia, 18 neʻi silasila i ai Ieova ma e leaga lea mea i lana silafaga ma liliuese ai lona toʻasā iā te ia. 19 Aua e te atugalu ona o ē e fai mea leaga. Aua e te matauʻa i tagata amioleaga. 20 Auā e leai se lumanaʻi mo se tasi e leaga; o le a tineia le molī a ē e amioleaga. 21 Loʻu atalii e, ia e mataʻu iā Ieova atoa ma le tupu. Aua e te aafia fua iā i latou o ē e fouvale. 22 Auā o le a tupu faafuaseʻi lo latou malaia, o ai e iloa le aveeseina o i latou o ē e fouvale? 23 O nei foʻi faamatalaga e mo tagata atamamai: E lē lelei le faaʻauʻau i se faamasinoga. 24 O lē e fai atu i le tagata amioleaga: “Ua amiotonu oe,” e matuā taʻusalaina o ia e tagata, ma e taʻuleagaina o ia e nuu. 25 A o i latou ua aʻoaʻi iā te ia o se mea lelei lea, o le a oo faamanuiaga o mea lelei iā i latou. 26 E sogi o ia i laugutu o lē e tali mai i upu tonu. 27 Ia sauniuni lau galuega i fafo, ma ia tapena mea mo le galuega i le fanua. Mulimuli ane, ia e atiaʻe lou aiga o loo i le fale. 28 Aua neʻi e molimau fua faasaga i lou uso a tagata. Auā ua e faaaogā lou gutu i se auala valea. 29 Aua e te faapea ane: “E pei ona ia faia iā te aʻu, e faapea lava ona ou faia iā te ia. Ou te taui atu i tagata taʻitoʻatasi e tusa ma lana gaoioiga.” 30 Na ou ui ane i le fanua o le tagata paiē ma le togāvine o le tagata ua leai se mafaufau. 31 Faauta! ua na o vao leaga ua ola ai. Ua ufitia le fanua i laau tuitui, ma ua solo i lalo lona pā maa. 32 Ona ou iloa ai lea o aʻu lava; ua amata ona ave i fale lenei mea; Ua ou vaai ma ua ou talia le aʻoaʻiga: 33 Seʻi fai sina moe, sina matamoe, sina piilima e taoto ai, 34 ona oo mai ai lea o lou mativa e pei o le tagata fao mea i le auala, ma lou lē tagolima e pei o le tagata ua uu ana auupega. 
25 O faataoto foʻi nei a Solomona na sii mai e tagata o Esekia le tupu o Iuta: 2 O le mamalu o le Atua o le natia lea o se mataupu, a o le mamalu o tupu o le suʻesuʻeina lea o se mataupu. 3 O le lagi e maualuga lea, o le eleele e loloto lea, a o le loto o tupu, e lē masuʻesuʻeina ia. 4 Ia aveesea otaota mai i le siliva ona mamā uma ai lea. 5 Ia aveesea le tagata amioleaga mai i luma o le tupu, ona matuā faatumauina ai lea o lona nofoālii i le amiotonu. 6 Aua e te faamamaluina oe lava i luma o le tupu, ma aua foʻi le tū i tulaga o ē e taualoa. 7 Auā e sili mo ia le faapea atu iā te oe: “Inā sau ia i luga nei,” nai lo o le faamaulaloina o oe i luma o se tamālii ua e vaai i ai.   8 Aua neʻi e vave alu e fai se mataupu faaletulafono ina neʻi e fememeaʻi i le iʻuga pe a faamāina oe e lou tuaoi. 9 Ia finau i lau mataupu ma lou tuaoi, aua e te faailoa mataupu faalilolilo a se tasi; 10 ina neʻi faamāina oe e lē o faalogo mai ma lē mafai ai ona e toe faafoʻi mai lau faamatalaga leaga na fai. 11 O le upu e fai atu i le taimi tatau, e pei o apu auro i totonu o mea siliva ua togitogiina. 12 O le tagata ua aʻoaʻi atu ma le atamai i taliga ua faalogo mai, ua pei o le tautaliga auro ma le teuteu o auro lelei. 13 E pei o le mālū o le kiona i le aso o le seleselega, e faapea foʻi le avefeʻau faamaoni i ē ua aauina atu o ia, auā ua ia faafouina ola o ona matai. 14 E pei o ao ma matagi e aunoa ma se timu le tagata ua gugutu i ana mea na foaʻi, ae e pepelo. 15 O le onosaʻi e faaōleōle ai se taʻitaʻiʻau, ma le laulaufaiva agamalu e gau ai se ivi. 16 Po ua e maua ea le meli? Ia ʻai mea e lava mo oe, neʻi e ʻai tele ma e puaʻi ai. 17 Aua e te alu soo i le fale o lou tuaoi, neʻi fiu o ia iā te oe ma ʻinoʻino ai iā te oe. 18 O le tagata e molimau faasaga i lona tuaoi ae e pepelo ua pei o se uatogi, o se pelu ma se aū maʻai. 19 E pei le faatuatuaina o le tagata e lē faamaoni i le aso o puapuaga, o le nifo ua gau ma le vae ua setusetu. 20 E pei lē ua toese lona ofu i le aso mālūlū, o le vineta ua sasaa i le neteri* ma le tagata pese ua usu pese i le loto ua mafatia. 21 Afai e fia ʻai o lē e ʻinoʻino iā te oe, ia avatu iā te ia se meaʻai e ʻai ai; afai e fia inu o ia, ia avatu i ai se vai e inu ai. 22 Auā ua e faaputu ai malala i luga o lona ulu, ma e tauia oe e Ieova. 23 E aumaia e le matagi mai i mātū o timuga e pei o le tigā o le a fanau; ma o le laulaufaiva e taʻua se mea lilo, e taʻusalaina lea. 24 E sili le nofo i le tulimanu o le taualuga nai lo o le nonofo faatasi ma se avā faamisa i le fale lava e tasi. 25 E pei o le vai mālū i le tagata ua matuā vaivai, e faapena foʻi se lipoti lelei mai i se nuu mamao. 26 O se vaipuna ua faagaepu ma se vaieli ua faaleagaina, o le tagata amiotonu lea pe a tautevateva i luma o sē e amioleaga. 27 E lē lelei le ʻaitele i le meli; ma pe a saʻili e tagata lo latou lava mamalu, po o le mamalu ea lea? 28 O le tagata e lē pulea o ia lava ua pei o se aai ua osofaʻia ma ua solofa le pā. 
26 E pei o le kiona i le tau māfanafana ma e pei o le timu i le taimi o le seleselega, e faapena foʻi ona lē talafeagai le mamalu mo se tagata valea. 2 E pei ona iai le māfuaaga e lele ese ai le manulele ma e pei foʻi ona feleleaʻi se peʻapeʻa, e faapena ona lē oo mai se mala e aunoa ma se māfuaaga tatau. 3 O le sasa e mo le solofanua, o le faagutu e mo le asini, ma le laau mo papatua o tagata vālea. 4 Aua e te tali atu i se tagata valea e tusa ma lona faavalevalea, neʻi pei ai oe o ia. 5 Ia tali atu i le tagata valea e tusa ma lona faavalevalea, ina neʻi atamai o ia e tusa ma ona lava manatu. 6 E pei o lē na te faia mea e leaga ai ona vae, e pei o le tagata e inu i le sauā, o le tagata lea ua ia tuuina atu mataupu i lima o le tagata valea. 7 Pe na asu aʻe ea e vae o lē e pipili le vai? Ona iai lea o le faataoto i le gutu o lē e valea. 8 E pei o le tagata na te tanumia se maa i se faaputuga maa, o le tagata lea ua ia tuu atu le mamalu i se tagata valea. 9 E pei ona maua le vao tuitui i le lima o le tagata onā, e faapena ona iai le faataoto i gutu o tagata vālea. 10 E pei ona tū i so o se mea le aū a le tagata fanafana aū, e faapena le tagata e na te faafaigaluegaina se tagata valea, po o se tasi e faafaigaluegaina o ē o loo savavali i le auala. 11 E pei ona toe foʻi le taʻifau i lana puaʻiga, e faapena foʻi ona toe faia e le tagata valea o lona faavalevalea. 12 Po ua e vaai i se tagata e atamai i lona lava manatu? E telē le faamoemoe mo le tagata valea e suia ai ona ala nai lo o ia. 13 Ua faapea ane le paiē: “O loo iai se tamaʻi leona i le ala, o se leona i le nofoaga faitele.” 14 E feliuliuaʻi le faitotoʻa i ona sooga, e faapena le tagata paiē i luga o lona moega. 15 Ua natia e le tagata paiē lona lima i le ipu faaofuofu ua iai meaʻai; ua matuā lē lavā o ia e toe faafoʻi i lona gutu. 16 E manatu le tagata paiē e sili atu lona atamai nai lo o le toʻafitu ua fai mai ni tali ma le mafaufau. 17 E pei o se tasi e tago i taliga o le taʻifau, e faapea le tagata ua ui ane ma ita tele i le misa a isi ma oso vale ai.  18 E pei o se tasi ua faalētonu le mafaufau o loo fanafana aū mumū, o aū ma le oti, 19 o le tagata lea ua ia ʻolegia lona tuaoi ma faapea atu: “Pe e lē o saʻu mea ula ea?” 20 E mate le afi pe a leai ni fafie, ma e lē toe iai ni vevesi pe a leai se tagata faitala taufaaleaga. 21 E pei o le malala mo le afi o le a pē ma fafie mo le afi, e faapena foʻi le tagata faamisa ua faatuputele ai se misa. 22 O upu a le tagata faitala taufaaleaga e pei o mea e folo patatō, e ō ifo i vaega pito i totonu o le manava. 23 E pei o siliva o loo iila ai le taʻegaipu omea, e faapena laugutu ua alofa tele ae e leaga le loto. 24 O laugutu o lē e ʻinoʻino ua ia lē faailoa atu o ia lava, ae e na te natia i totonu le taufaasesē. 25 E ui lava e logolelei lona leo, aua e te talitonu iā te ia, auā e fitu mea inosia o loo i lona loto. 26 E ufiufia le ʻinoʻino i le taufaasesē. E faaalia lona leaga i le faapotopotoga. 27 O lē e na te elia se lua e paū i ai o ia, ma o lē e na te faataavale ese se maa, e toe taavale mai lava iā te ia. 28 O le laulaufaiva e pepelo e ʻinoʻino i lē e na te nutililiia, ma o le gutu taufaasee e tupu ai le malaia.

I le gagana Eperu, “o le tagata e mata agalelei.”
E faaataina mai e le “laau” faasaʻoga ma le faia foʻi o faasalaga.
E faaataina mai e le “laau” faasaʻoga ma le faia foʻi o faasalaga.
Tagaʻi i le Faaopoopoga e 6.
I le gagana Eperu, “o oʻu fatugaʻo.”
O se ituaiga o pauta e faaaogā e faamamā ai mea.








^ ***le itu. 8 O le ā Le Oti?***

O le ā Le Oti?

15 Pe a oti le tagata e toe foi atu o ia i le eleele. E le toe iloa e ia soo se mea.—Salamo 146:4

E le mafai e tagata oti ona talanoa atu i a te oe po o le faia o soo se mea.—Failauga 9:5, 10

16 Ae e tele agelu sa leaga. I le taimi nei ua faatagā faafoliga mai i latou e pei o tagata ua feoti. Latou te mananao e faatalitonu i tatou, tatou te le feoti moni lava.—Kenese 6:1, 2; Iuta 6

17 O lea la e lē finagalo Ieova le Atua ia tatou talitonu i na agelu leaga, e taʻua o temoni.—Esoto 22:18; Teuteronome 18:10, 11; 32:17

E lē finagalo o ia mo i tatou e faia pe auai i soo se faiga faataulaitu.—Kalatia 5:19-21



^ (Sala. 146:4) E alu ese lana mānava, e toe foʻi atu o ia i le eleele; E faaumatia i lea lava aso ona manatunatuga.



^ (Fai. 9:5) Auā o ē ua ola ua latou iloa e oti i latou; a o ē ua oti, latou te lē iloa se mea, ua lē toe maua foʻi e i latou se totogi, auā ua faagalogaloina mea uma e manatua ai i latou.



^ (Fai. 9:10) O mea uma ua e iloa e faia e ou lima, inā faia ia ma lou malosi, auā e leai se galuega, po o ni fuafuaga, po o le poto, po o le atamai i le Tuugamau* o loo e alu atu i ai.

Po o “Seoli,” e mai le upu Eperu sheʼohlʹ. Tagaʻi i le Faaopoopoga e 6.


^ (Kene. 6:1, 2) Ua oo ina amata ona toʻatele tagata i le fogāeleele, ma ua fanauina e i latou o afafine, 2 ona vaavaai mai lea o atalii* o le Atua moni i afafine o tagata, ua lalelei lava i latou; ona latou ave lea o i latou e fai ma a latou avā, o fafine uma ua mananaʻo i ai.

Po o “agelu” e tusa ai ma nisi manusikulipi o le Tusi Paia Eleni o le Septuagint.


^ (Iuta 6) O agelu foʻi o ē e leʻi taofi i lo latou tulaga na iai muamua, a ua tuua le mea na latou nonofo ai, ua taofia e ia i noataga e faavavau i le pogisa mo le faamasinoga i le aso tele.



^ (Eso. 22:18) “Aua e te tuu se fafine faataulāitu ia ola pea.



^ (Teu. 18:10, 11) Aua neʻi maua iā te oe o se tasi e faaui* ane lona atalii po o lona afafine i le afi, o sē e faia valovaloga faataulāitu, o sē e faia faiga faaagaga, po o se tasi e saʻili i ni faailoilo o mea o le a tutupu po o se faataulāitu, 11 po o se tasi e na te faalauatau i isi, po o se tasi e alu atu i sē e saʻili i agaga,* po o lē e vavalo i mea e tutupu i le lumanaʻi, po o se tasi e fesili atu i ē ua oti.

Po o “le susunuina i le afi.”
O se tagata e faaaogā e temoni e faaauala mai ai a latou valovaloga.


^ (Teu. 32:17) Na latou faia taulaga i temoni, ae e lē o le Atua, O atua e latou te lē iloa, O atua fou faatoʻā aʻe mai, O atua e leʻi masani ai o outou augātamā.



^ (Kala. 5:19-21) Ua faaalia galuega a le tino, o le faitaaga,* o le amio lē mamā, o le amio matagā, 20 o le ifo i tupua, o faiga faaagaga, o le feitagaʻi, o le femisaaʻi, o le lotoleaga, o le lotoa, o le finauvale, o fevaevaeaʻiga, o le mulimuli i aʻoaʻoga a tagata, 21 o le matauʻa, o onāga, o patī lē taupulea, ma mea faapena. Ou te muaʻi lapataʻia outou e tusa ai ma nei mea, e pei ona ou muaʻi lapataʻia outou. O ē o loo faia mea faapena, e lē fai le malo o le Atua mo o latou tofi.

Tagaʻi i le Faaopoopoga e 8.

